SANGO MALAMU NDENGE
BAKOMA NA

MATIE

Liyebisi ya ebandeli

Matié alandi makambo nyonso oyo Marko akomaki

— Mateya ya Yoane Mobatisi; batisimo ya Yezu; zabolo amekaki
Yezu na esobe (3,1-4,11).

— Mosala ya Yezu na Galilé: azalaki koteya bato, pe kobikisa bato
ya maladi. Abandi koyebisa bayekoli na ye ndenge akokufa pe
akosekwa; bongo alongwe na Galilé akei na Yeruzalem
(4,12-20,34).

— Na Yeruzalem, Yezu asalaki kaka poso moko. Tango asekwaki,
amimonisaki na bayekoli, na Galilé (21-28).

Kasi mokanda ya Matié ekeseni pe mingi nid oyo ya Marko.

1) Na ebandeli ya mokanda na ye, ayebisi makambo mingi oyo etali
bakoko ya Yezu, mbotama pe bomwana na ye (1-2); yango elakisi ’té
Nzambe akokisi bilaka oyo apesakd na bileko eleka: Yezu azali
Mokonzi oyo bazalaki kozela po abikisa ekolo na ye; azali “Emanuel”,
elakisi: Nzambe azali na biso.
2) Matié asangisi maloba ya Yezu na masolo mitano ya milai:
- Mateya na likolo ya ngomba: yango ezali kolakisa ndenge bato
basengeli kondima bokonzi ya Nzambe (5-7).

- Ndenge bayekoli basengeli kosakola sango ya bokonzi ya Nzambe

10).

- Sel(telé? ya bokonzi ya Nzambe: epesami na masapo sambo oyo
ezali kolakisa 't¢ bokonzi yango elingi koya, kutu esi’ekémi,
atako ezalaki komonana nanu té€ (13).

- Bizaleli oyo ebongi na Mboka ya Nzambe (18).

~ Ndenge basengeli kozela bokonzi ya Nzambe (24-25).

Nyonso wana ezali kolakisa ’t¢ Yezu azali Mokonzi oyo amemeli
bato na ye bokonzi ya Nzambe; azali pe Moteyi oyo apesi bango batoli
po bakéma bato ya Mboka ya Nzambe, pe bakoka kopanza sango na
yango epai ya bato nyonso.

a Mokanda oyo euti na nani? Tala na makasa ya liboso.



2 MATIE 1

Bakoko ya Yezu
(Luka 3,23-38)

! Yezu Kiristo azali moto ya libota ya David pe ya Abraham.
Tala bakombo ya bakoko na ye. 2% Kobanda na Abraham tii
na mokonzi David, ezalaki: Abraham, Izaak, Jakob, Yuda na
bandeko na ye. Sima na bango: Peres na Zera (mama na bango
ezalaki Tamar), Hesron, Ram, Aminadab, Nashon, Salma, Booz
(mama na ye ezalaki Rahab), Obed, Jesé, pe mokonzi David.
6b-11 Kobanda na David tii tango bamemaki bato ya Yuda
na boumbu na *Babilone, ezalaki: David, Salomon (mama na ye
ezalaki mwasi ya Uriya), Roboam, Abiya, Asa, Jozafat, Yoram,
Azarya, Yotam, Akaz, Ezekiya, Manasé, Amon, Yoshiya, pe
Yoyakin na bandeko na ye.

12-16 Kobanda na boumbu tii tango Yezu abotamaki, ezalaki:
Yoyakin, Shaltiel, Zorobabel, Abiud, Eliakim, Azor, Sadok,
Akim, Eliud, Eleazar, Matan, Jakob, pe Jozef oyo abalaki Maria.
Maria nde moto abotaki Yezu. Ye azali *Kristo, Mobikisi
bazalaki kozela.

17 Bongo kobanda na Abraham tii na David, mabota elandanaki
mbala zomi na minei. Kobanda na David tii na tango bamemaki
bato ya Yuda na boumbu na Babilone, mabota elandanaki mbala
zomi na minei. Pe kobanda tango wana tii na mbotama ya Kristo,
mabota elandanaki mbala zomi na minei.

Ndenge Yezu abotamaki
(Luka 2,1-7)

18 Yezu Kristo abotamaki boye: Mama na ye Maria azalaki
mwana mwasi oyo Jozef aponaki po abala ye. Kasi liboso ’t&
bafanda ndako moko, Maria azwaki zemi na nguya ya *Molimo
Mosantu. ' Mobali na ye Jozef azalaki moto malamu, pe alingaki
asambwisa ye t&€ na miso ya bato; akanaki "t¢ atika ye kasi ayebisa
moto moko té. 2 Tango azalaki kokanisa boye, anjelu ya Nkolo
abimeli ye na *ndoto, pe alobi na ye: “Jozef mwana ya David,
kobanga kobala Maria t€, pamba t€ zemi oyo azali na yango, euti
na nguya ya *Molimo Mosantu. 2! Akobota mwana mobali pe
okopesa ye kombo Yezu“ Ezali ye nde moto akobikisa bato na
ye na masumu na bango.”

22 Makambo wana nyonso esalamaki po na kokokisa maloba
oyo Nkolo alobaka na monoko ya profete na ye: 2 “Elenge mwasi
oyo ayebi nzoto ya mobali té akozwa zemi, akobota mwana

a 1.21 Kombo Yezu (na ebré: Yeshua, Jozué) elakisi: Nkolo abikisaka.

mobali, pe bakopesa mwana yango kombo Emanuel, elakisi:
Nzambe azali na biso?.”

24 Tango Jozef alamuki na pongi, asali se ndenge anjelu ya
Nkolo alakisaki ye, pe abali Maria. 2Kasi ayebaki nzoto na ye
té tii tango abotaki; bongo Jozef apesi mwana kombo Yezu.

Banganga-minzoto bayei kotala Yezu

2 1 Yezu abotamaki na Betleem, na region ya Yuda, na tango
ya mokonzi Erode. Kaka na mikolo wana banganga oyo
batalaka minzoto balongwe na mboka na bango na epai moi
ebimaka, pe bakoémi na Yeruzalem. 2Batuni bato: “Wapi mokonzi
ya Bayuda oyo auti kobotama? Tomonaki monzoto na ye na epai
moi ebimaka, pe toyei kokumisa ye.”

3 Tango mokonzi Erode ayoki boye, akomi motema likolo, ye
na bato nyonso ya Yeruzalem. 4 Abengi bakonzi ya banganga-
Nzambe pe balakisi-Mibeko, bongo atuni bango epai wapi *Mesia
asengeli kobotama. SBango bazongiseli ye: “Na Betleem, na
region ya Yuda. Pamba té profete ya Nzambe akomaka boye: ¢‘Yo
Betleem, mabelé ya Yuda, ozali mboka ya pamba té na kati ya
ba-vile ya Yuda. Ya solo, mokonzi monene akobima epai na yo,
oyo akotambwisa ekolo na ngai Israel4’”

7 Bongo Erode abengisi banganga na mayele po bato bayeba
té, pe atuni bango tango nini monzoto emonanaki. #Na sima
atindi bango na Betleem, alobi: “Békende pe botuna malamu po
na mwana. Bongo soki bomoni ye, bdya koyebisa ngai po ngai pe
nakende kokumisa ye.”

9 Awa bayoki maloba ya mokonzi bakei. Na mbala moko
bamoni monzoto oyo bamonaki na epai moi ebimaka; yango
ebandi kokende liboso na bango, tii etelemi na likolo ya ndako
oyo mwana azalaki. 1°Bayoki esengo mingi, tango bamoni monzoto
wana. 1! Bakoti na ndako pe bamoni mwana, nA mama na ye Maria.
Bafukami pe bakumisi mwana. Bafungoli biloko na bango, bapesi
ye makabo oyo: or, malasi ya kotumba na mafuta ya mire. 2Na
sima Nzambe alobeli bango na *ndoto ’t¢ bazonga lisusu epai ya
Erode té; bongo bazongi na mboka na bango na nzela mosusu.

Bakimi na Ejipte
13 Tango banganga bakei, na sima anjelu ya Nkolo abimeli
Jozef na *ndoto, pe alobi na ye: “Telema, kamata mwana na

mama na ye; kima na Ejipte, pamba té Erode azali koluka mwana
po dboma ye. Fanda kuna tii tango nakoloba na yo ’t¢ zonga.” 14 Kaka

b 1.23 Ezaya 7,14.
d 2.6 Mikaya 5,1.

na butu wana Jozef atelemi; akamati mwana ni mama na ye, pe
akei na bango na Ejipte. S Afandaki kuna tii mokolo Erode
akufaki. Makambo wana esalamaki po na kokokisa maloba oyo
Nkolo alobaki na monoko ya profete na ye: “Nabengi mwana na
ngai alongwa na Ejipte®.”

Babomi bana mike

16 Tango Erode amoni 't¢ banganga bakosi ye, asiliki penza.
Atindi basoda na Betleem pe na bamboka ya pembeni, po
bakende koboma bana mibali nyonso oyo bazalaki na mbula
mibale, na baoyo bakokisi nanu yango té. Asalaki boye pamba té
atangaki mikolo oyo elekaki banda tango banganga bamonaki
monzoto. ?Nyonso wana esalamaki ndenge profete Jeremya
alobaka: 18 “Makelele ezali kongala na mboka Rama; bazali kolela
pe kosala matanga. Ezali Rashel moto azali kolela bana na ye;
aboyi balongola ye mawa, po bana na ye bakufi/.”

Balongwe na Ejipte

19 Tango Erode akufi, anjelu ya Nkolo abimeli Jozef na
*ndoto na Ejipte, X alobi na ye: “Telema, kamata mwana na
mama na ye, pe zonga na mboka Israel, pamba té bato oyo
bazalaki koluka koboma mwana basi’bakufi.”

21 Jozef atelemi, akamati mwana na mama na ye pe akei na mboka
Israel. ZKasi tango ayoki 't¢ Arkelaus akdomi mokonzi ya Yuda na
esika ya tata na ye Erode, Jozef abangaki kokende kuna. Nzokande
Nzambe alakisi ye na ndoto ndenge asengeli kosala, bongo akei
na region ya Galil¢, 2 pe afandi na mboka moko kombo na yango
Nazaret. Makambo wana esalamaki po na kokokisa maloba oyo
baprofete balobaka po na Yezu: “Bakobenga ye moto ya Nazaret.”

Mateya ya Yoane Mobatisi
(Mark 1,1-8; Luka 3,1-18; Yo 1,19-28)

!Sima ya bambula, Yoane Mobatisi akendeki na esobe ya

Yuda, pe abandaki kosakola boye: 2“Bdbongola mitema,
pamba 'té Nzambe alingi kotia bokonzi na ye sik’oyo.” 3 Yoane
azali moto oyo profete Ezaya alobaka: “Moto moko azali kobelela
na kati ya esobe: ‘Nkolo alingi koya! Bdbongisela ye nzela;
bosalela ye nzela moko ya kitoko!®’ ”

4 Yoane azalaki kolata elamba basala na ba-pwale ya shamd,
pe mokaba ya poso ya nyama na loketo. Azalaki kolia kaka

e 215028111,
f2.17 Jer 31,15.
g 3.3 Ezaya 40,3.

x!
Kiyungulu ya Bayuda

makonko na mafuta ya nzoi. S Bato ya Yeruzalem, n4 bato nyonso
ya region ya Yuda pe ya bapembeni ya mai ya Yordan, bazalaki
kokende epai na ye. ¢ Bazalaki kondima masumu na bango na miso
ya bato nyonso, pe Yoane azalaki kobatisa bango na mai ya Yordan.

7 Tango Yoane amoni 'té¢ *ba-Fariz€ na *ba-Sadusé ebele
bazali koya epai na ye po abatisa bango, abandi koloba na bango
boye: “Bino banyoka oyo! Nani apesi bino mayele ya kokima
kanda ya Nzambe oyo ezali koya? ® Bosala makambo oyo ezali
kolakisa ’t& bosi’bobongoli mitema. ®Bétika komiloba bino na
bino ’té: ‘Mabe moko té ekoki kokweela biso, pamba té Abraham
azali koko na biso.’ Nalobi na bino: Nzambe akoki kobongola
mabanga oyo, ékéma bana ya Abraham. 1° Basi’babongisi epasola
po na kokata misisa ya banzete; nzete nyonso oyo ebotaka mbuma
ya malamu té, bakokata yango pe bakobwaka yango na moto.
11 Ngai nazali kobatisa bino na mai pamba po bobongola mitema;
kasi moto oyo akoya sima na ngai akobatisa bino na *Molimo
Mosantu pe na moto. Ye azali na nguya koleka ngai; nakoki ata
kutu kolongola ye sapatu té. 12 Asimbi kiyungulu po na koyungula
matiti oyo esangani ni *mbuma”; akobomba *blé, kasi akotumba
matiti na moéto oyo ekufaka té.”

h 3.12 Mesia akosala lokola moto oyo azali kolongola mbuma na
elanga na ye.

Yoane abatisi Yezu
(Mark 1,9-11; Luka 3,21-22)

13 Mokolo moko Yezu autaki na Galilé pe ayaki penepene
ya Yordan; akomi epai ya Yoane po azwa batisimo. !4Kasi
Yoane alingaki kobatisa ye té, alobi na ye: “Yo nde moto osengeli
kobatisa ngai, bongo ozali koya epai na ngai!” *Kasi Yezu
azongiseli ye: “Po na sik’oyo, sala kaka. Pamba té esengeli
tokokisa makambo nyonso Nzambe alingaka.” Bongo Yoane
andimi.

16 Tango Yezu asilisi kozwa batisimo, abimi na mai. Kaka na
tango wana Likolo efungwani; amoni *Molimo ya Nzambe akiti
lokola pijon pe ayei kofanda likolo na ye. 17 Mongongo moko euti
na Likolo elobi: “Oyo azali *Mwana na ngai ya bolingo; nasepeli na
ye mingi.”

Zapolo ameki Yezu
(Mark 1,12-13; Luka 4,1-13)

4 1Na sima *Molimo amemi Yezu na esobe po zabolo dmeka
ye. 2Mikolo tuku minei mobimba Yezu aliaki té; bongo ayoki
nzala. 3Zabolo apusani penepene na ye pe alobi: “Soki ozali
*Mwana ya Nzambe, loba na mabanga oyo ébongwana bilei.” 4 Kasi
Yezu azongisi: “Moto akoki kobikela kaka na biloko ya kolia té,
kasi azalaka na posa ya nyonso oyo Nzambe alobaka’.”

5 Bongo zabolo amemi ye na vile ya bosantu; atii ye likolo ya
Ndako ya Nzambe, Spe alobi na ye: “Soki ozali Mwana ya
Nzambe, 6mibwaka na se. Pamba té ekomama boye: ‘Nzambe
akotinda ba-anjelu na ye po na yo. Bakoyamba yo na maboko na
bango, po 6tuta likolo na libanga té&/” ” 7Kasi Yezu azongiseli ye:
“Iikc‘)mamé lisusu na Mikanda: ‘Komeka Nkolo, Nzambe na yo
té ‘) ”

8 Zabolo amemi ye lisusu na likolo ya ngomba moko ya molai
penza, amonisi ye bamboka nyonso ya mokili, pe lokumu ya
bakonzi na yango. ® Alobi na ye: “Nakopesa yo nyonso wana soki
ofukameli ngai pe okumisi ngai.” °Bongo Yezu alobi na ye:
“*Satan, longwa! Ekomama boye: ‘Fukamela Nkolo Nzambe na
yo, pe salela bobele ye!’ ”

11 Sima zabolo atiki Yezu, bongo ba-anjelu bayei epai na ye
pe babandi kosalela ye.

i 4.4 Zong 83.

j 4.6 Bzb 91,11-12.
k 4.7 Zong 6,16.

1 4.10 Zong 6,13.

Yezu abandi mosala na Galile
(Mark 1,14-15; Luka 4,14-15)

12 Tango Yezu ayoki 't batii Yoane Mobatisi na boloko, akei
na Galilé. I3 Alongwe na Nazaret pe akei kofanda na Kafarnaum,
vile oyo ezali penepene ya lak ya Galil¢, na mabelé ya Zebulon
pe ya Neftali. 14 Esalamaki bongo po na kokokisa maloba profete
Ezaya alobaka: 15“Mabelé ya Zebulon pe ya Neftali™, epai ya
ebale, na ngambo ya Yordan. Galilé, mboka ya bato bayebi
Nzambe té! 16 Bato oyo bafandi na kati ya molili bamoni moi
ya solo! Baoyo bakangama na molili ya somo, moi engengeli
bango™.”

17 Banda tango wana Yezu abandi kosakola boye: “Bébongola
mitema, pamba té Nzambe alingi kotia bokonzi na ye sik’oyo.”

Yezu abengi bayekoli minei
(Mark 1,16-20; Luka 5,1-11)

18 Tango Yezu azalaki kotambola penepene ya lak ya Galilé,
amoni baluki-mbisi mibale, kulutu n4 leki, Simon (oyo babengaka
Piere) pe ndeko na ye André, bazalaki kobwaka monyama na
mai. 1°Yezu alobi na bango: “Bélanda ngai. Bokozala lisusu
baluki-mbisi t€; nakokomisa bino baluki ya bato.” 22Na mbala
moko batiki minyama na bango pe balandi Yezu.

21 Tango alongwe wana, amoni lisusu bato mibale, kulutu n
leki, Jake na Yoane, bana ya Zebedé. Bafandaki na kati ya bwatu
esika moko na tata na bango Zebedé¢, pe bazalaki kobongisa
minyama. Yezu abengi bango. 22 Na mbala moko batiki bwatu ni
tata na bango, pe balandi ye.

23 Yezu atambolaki na Galilé mobimba. Azalaki koteya na
bandako ya losambo, pe kosakola Sango Malamu 't¢ Nzambe akotia
bokonzi na ye na mokili; bongo abandaki pe kobikisa bato nyonso
oyo bazalaki na maladi ya ndenge na ndenge. 2*Sango na ye
epanzanaki tii na region mobimba ya Sirie, pe bamemeli ye bato
bazalaki na maladi ya ndenge na ndenge: bato bazalaki na milimo
mabe, baoyo bazalaki na maladi ya ndeke, pe bato bakufa makolo.
Yezu abikisi bango. 2 Bato ebele babandaki kolanda ye, bautaki na
Galilé, na Bamboka Zomi, na Yeruzalem, na Yuda, pe na ngambo
ya Yordan.

m 4.14 Lokola mabelé ya Zebulon pe ya Neftali ezalaki mosika na
epai ya likolo, bato ya kuna bazalaki kotosa mibeko ya bokoko
malamu penza té.

n 4.16 Ezaya 8,23-9,1.

Yezu ateyi likolo ya ngomba

5 1'Tango Yezu amoni bato ebele wana, amati likolo ya ngomba
pe afandi. Bayekoli na ye bapusani pembeni na ye, 2 pe abandi
koteya bango boye:

Esengo ya solo
(Luka 6,20-23)

3 “Esengo na baoyo batiaka mitema bobele na Nzambe;
bango bazali bato ya mboka na ye.
4 Esengo na baoyo bazali kolela;

Nzambe akolongola bango mawa.

5 Esengo na baoyo bazali na mitema ya boboto;
bango bakozwa mboka oyo Nzambe alakaka.
¢ Esengo na baoyo balukaka kosala bolamu;

Nzambe akotondisa bango na bolamu.

7 Esengo na baoyo bayokelaka bato mawa;

Nzambe akoyokela bango pe mawa.

8 Esengo na baoyo bazali na mitema pembe;
bango bakomona Nzambe.
? Esengo na baoyo bayeelaka bato boboto;

Nzambe akobenga bango bana na ye.

10 Esengo na baoyo banyokwamaka po basalaka malamu;
bango bazali bato ya mboka ya Nzambe.

11 “Esengo na bino soki bafingaka bino, soki banyokolaka
bino po bozali bayekoli na ngai, soki bakoselaka bino makambo
ya ndenge na ndenge. 2Bdsepela! bbzala na esengo, po lifuta
monene ezali kozela bino na Likolo. Pamba té baprofete oyo
bazalaka liboso, banyokolaki bango kaka ndenge wana.”

Mungwa na mwinda
(Mark 9,50; Luka 14,34-35)

13 “Bino bozali na kati ya bato lokola mungwa. Soki mungwa
ebungisi elengi, ndenge nini bakoki kokdmisa yango elengi? Ezali
lisusu na mosala té. Babwakaka yango na libanda pe banyataka
yango.

14 “Bino bozali na kati ya bato lokola mwinda. Mboka oyo
batonga na likolo ya ngomba ekoki kobombama té. 15 Soki bapelisi
mwinda, babombaka yango na se ya katini té, kasi batiaka yango
likolo ya mesa, po éngengisa bato nyonso oyo bazali na kati ya
ndako. !¢ Yango wana bosengeli kongenga liboso ya bato lokola
mwinda, po bamona bolamu oyo bozali kosala, pe bakumisa Tata
na bino ya Likolo.”

Mateya po na Mibeko

17 “Bokanisa té 'té nayei po na koboma Mibeko ya Moize pe
mateya ya baprofete. Nayei po niboma yango té, kasi po na
kokokisa yango. '8 Nalobi na bino, ya solo: tii tango Likolo na se
ekolimwa, bakoki kolongola eloko moko té na Mibeko, ata letre
ya moke, ata mwa ndambo na yango; liboso makambo nyonso
esengeli kosalama. 1° Yango wana, moto oyo aboyaka kotosa ata
mobeko ya moke, pe alakisaka bato mosusu basala bongo, akozala
moto ya suka na mboka ya Nzambe. Kasi moto oyo atosaka
Mibeko pe ateyaka bato mosusu basala bongo, akozala moto ya
liboso na mboka ya Nzambe. 2 Nalobi na bino: Bdluka kotosa
Nzambe koleka balakisi-Mibeko na ba-Farizé; soki té bokoki
kokoma bato ya mboka na ye té.”

Mateya po na kanda

21 “Boyoki "té balobaka na bakoko boye: ‘Koboma moto té;
oyo abomi moto, basambisa ye na bazuzi.’ 22Kasi ngai nalobi na
bino: moto nyonso oyo ayokeli ndeko na ye kanda, basambisa ye
na bazuzi. Oyo alobi na ndeko na ye: ‘Zoba!’ basambisa ye na
Likita-Monene ya banganga-Nzambe; pe oyo alobi na ndeko na
ye: ‘Yo ozali na liboma!’ ebongi batinda ye na lifelo. 23 Soki ozali
kokende na mesa ya Nzambe po na kopesa ye *libonza, pe oyei
kokanisa ’té ozali na likambo na ndeko na yo, 2*tika libonza na
yo pembeni ya mesa ya mabonza, pe kende liboso koyokana ni
ndeko na yo; bongo na sima zonga pe pesa libonza na yo na
Nzambe.

25 “Soki moto afundi yo, pe bozali kokende epai ya zuzi, sala
noki po bdyokana tango bozali nanu na nzela. Soki té& moto yango
akopesa yo na maboko ya zuzi, bongo zuzi akotinda yo epai ya
basoda po babwaka yo na boloko. Nalobi na bino, ya solo:
okobima na boloko té tii tango okofuta nyongo nyonso.”

Mateya po na mwasi ya bato

27 “Boyoki 'té balobaka boye: ‘Kotambola na mwasi ya bato
té.’ 28 Kasi ngai nalobi na bino: soki moto atali mwasi ya bato po
na kolula ye, asi’atamboli na ye na motema. 2° Soki ozali kokweya
na masumu po na liso na yo ya mobali, longola yango pe bwaka
yango mosika! Ebongi malamu 6longola ndambo moko ya nzoto,
esika ’té nzoto mobimba ékende na lifelo. 3° Soki ozali kokweya
na masumu po na liboko na yo ya mobali, kata yango pe bwaka
yango mosika! Ebongi malamu 6longola ndambo moko ya nzoto
na yo, esika ’té nzoto mobimba ékende na lifelo.”

Mateya po na koboma libala
(Mat 19,9; Mark 10,11-12; Luka 16,18)

31 “Balobaka lisusu boye: ‘Soki moto aboyi mwasi na ye, apesa
ye mokanda ya koboma libala.’ 32Kasi ngai nalobi na bino: moto
nyonso oyo akoboya mwasi na ye, longola bobele soki Mibeko
ezali kopekisa ’t& babalana té, ezali lokola atindi mwasi na ye
asala kindumba. Pe moto oyo akobala mwasi ya ndenge wana
azali kosala kindumba.”

Mateya po na kokata seleka

33 “Boyoki lisusu 'té balobaka na bakoko boye: ‘Kokata seleka
ya lokuta té. Kasi sala makambo oyo olakaki tango okataki seleka
na miso ya Nkolo.” *Kasi ngai nalobi na bino: bokata seleka ata moke
té. Ezala na kombo ya Likolo, po ezali Kiti ya bokonzi ya Nzambe;
35to na kombo ya mabelé, po ezali esika Nzambe atiaka makolo
na ye; to na kombo ya Yeruzalem, po ezali mboka ya Mokonzi
monene. ¥ Kokata seleka ata moke té po na moti na yo, pamba
té okoki kokdmisa suki na yo pembe té to mwindu. 3 Bélobaka
kaka ‘Ezali bongo’, to ‘Ezali bongo té&’. Makambo nyonso oyo
babakisaka na maloba wana, eutaka na Monguna ya Nzambe.”

Mateya po na kozongisa mabe
(Luka 6,29-30)

38 “Boyoki ’té balobaka boye: ‘Soki moto atoboli yo liso, yo
pe tobola ye liso; pe soki alongoli yo lino, yo pe longola ye lino.’
39Kasi ngai nalobi na bino: soki moto asali yo mabe, kozongisela
ye mabe té. Soki moto abeti yo mbata na litama, pesa ye litama
mosusu. *Soki moto alingi kofunda yo na tribinal po izwa
shemize na yo, pesa ye pe kazaka na yo. ' Soki moto atindi yo
na makasi po 6memela ye kilo mwa moke, yo mema yango mosika.
42So0ki moto asengi yo eloko, pesa ye; soki alingi kodefa eloko
epai na yo, defisa ye.”

Kolinga banguna
(Luka 6,27-28, 32-36)

43 “Boyoki ’té balobaka boye: ‘Bélinga baninga na bino, pe
boyina banguna na bino.” #Kasi ngai nalobi na bino: bélingaka
banguna na bino, bésambelaka po na bato oyo banyokolaka bino.
45Soki bongo, bokozala penza bana ya Tata na bino ya Likolo.
Pamba té ye angengisaka moi na ye na bato ya mabe pe na bato
ya malamu; anokisaka mbula epai ya bato oyo basalaka malamu
Ppe epai ya baoyo basalaka mabe. 46 Soki bozali kolinga kaka bato
oyo balingaka bino, lifuta nini Nzambe akopesa bino? Ata bato

ya mobulu basalaka kaka ndenge wana! 47 Soki bopesaka mbote
kaka na bandeko na bino, wana bosali likambo ya kokamwa? Té!
Ata baoyo bayebi Nzambe té basalaka kaka ndenge wana! 43 B6zala
bato ya kokoka, ndenge Tata na bino ya Likolo azali ya kokoka.”

Mateya po na kosalisa bato bakelela

1“Bokeba na ndenge bosalelaka Nzambe. Bosalelaka ye na
miso ya bato té po baimonaka bino; soki té bokozwa lifuta té
epai ya Tata na bino ya Likolo.

2 “Bongo, tango ozali kosalisa bato bakelela, kotia makelele té
po bato bamona yo. Bato ya lokuta basalaka ndenge wana na ndako
ya losambo to na balabala, po bato bakumisa bango. Nalobi na bino,
ya solo: basi’bazwi lifuta na bango. 3Kasi yo, tango ozali kosalisa
bato bakelela, sala na ndenge ’t¢ ata moninga na yo ya motema
amona yango té, 4 po makabo na yo ézala ya kobombama. Bongo
Tata na yo oyo amonaka makambo ebombama, akopesa yo lifuta.”

Mateya po na kosambela
(Luka 11,2-4)

5 “Tango bozali kosambela, bozala lokola bato ya lokuta té! Bango
balingaka kotelema na bandako ya losambo pe na ba-balabala
po na kosambela, po bato nyonso bamona bango. Nalobi na bino, ya
solo: basi’bazwi lifuta na bango. ¢ Kasi yo, soki olingi kosambela,
kota na ndako na yo, kanga yango, sambela Tata na yo oyo azali
komonana té. Bongo Tata na yo oyo amonaka makambo ebombama,
akopesa yo lifuta.

7 “Tango bozali kosambela, bdloba maloba mingi té ndenge
bato oyo bayebi Nzambe té basalaka. Bango bakanisaka ’té Nzambe
akoyokela bango soki bazali koloba mingi. ®Bdlanda bango té.
Liboso 'té bobanda kosenga ye, Tata na bino asi’ayebi eloko nini
bozali na yango posa. ® Tala ndenge bino bosengeli kosambela:

‘Tata na biso ya Likolo,

Kombo na yo ézala na lokumu;

10 bokonzi na yo éya;

nyonso yo olingi ésalama awa na se

ndenge esalamaka na Likolo.
11 Pesa biso lelo bilei oyo ekoki;
12 limbisa biso mabe tosali yo,

lokola biso pe tolimbisi mabe basali biso;
13 kotika Monguna ameka biso té,

kasi bikisa biso na mabe.

[Po bokonzi, nguya pe lokumu

ezali ya yo seko. Amen.]

14 “Pamba té soki bolimbisi bato mabe oyo basalaki bino, Tata

na bino ya Likolo akolimbisa bino pe. SKasi soki boboyi
kolimbisa bato mabe oyo basalaki, Tata na bino akolimbisa pe
masumu na bino té.”

Mateya po na komilalisa nzala

16 “Tango bozali komilalisa *nzala, bokomisa bilongi mawa-mawa
té ndenge bato ya lokuta basalaka. Bakangaka bilongi po bato nyonso
bamona ’t¢ bamilalisi nzala. Nalobi na bino, ya solo: basi’bazwi
lifuta na bango. 7 Kasi yo, soki omilalisi nzala, sukola elongi na yo;
bongisa suki na yo, 18 po bato bayeba té ’té omilalisi nzala; moto
akoyeba yango kaka Tata na yo oyo azali komonana té. Bongo
Tata na yo oyo amonaka makambo ebombama, akopesa yo lifuta.”

Kobomba bomengo na Likolo
(Luka 12,33-34)

19 “Bénduka bomengo na mokili oyo té&. Awa na mokili bapese
eliaka yango, biloko ebebaka, pe bamiyibi babukaka bandako po
na koyiba. 2 Kasi bobomba bomengo na Likolo, epai ya Nzambe.
Kuna bapese eliaka yango té, biloko ebebaka té, pe bamiyibi
babukaka bandako té po na koyiba. 2 Pamba té esika bomengo
na yo ezali, motema na yo pe ezali kuna.”

Kotala malamu
(Luka 11,34-36)

22 “Miso ya moto ezali lokola mwinda; yango moto emonisaka
yo. Soki miso na yo ezali malamu, okomona polele penza; Zkasi soki
ezali mabe, okozala na molili, okomona eloko té. Se bongo, soki
motema na yo ekémi molili, molili yango ekozala makasi koleka.”

Nzambe na mbongo
(Luka 16,13)

24 “Moto moko té akoki kosalela bakonzi mibale. Soki azali
koyina moko, akolinga mosusu; soki azali kotosa moko, akoboya
mosusu. Bokoki kosalela Nzambe té soki bozali baumbu ya mbongo.”

Kotia mitema na Nzambe
(Luka 12,22-31)

25 “Yango wana nalobi na bino: bomitungisaka té na komitunaka
soki bokolia nini, soki bokomela nini to pe soki bokolata nini. Bomoi
eleki bilei té? Nzoto eleki bilamba té? 2 Botala bandeke! Yango
ckonaka té, ekongolaka bambuma na bilanga té, pe ebombaka
yango té; nzokande Tata na bino ya Likolo moto aleisaka yango.
Bino boleki yango na tina té? #’ Ata bomitungisi boni, nani na
kati na bino akoki kobakisa mokolo moko na bomoi na ye?

28 “Bongo tina nini bozali komitungisa po na bilamba? Bétala
ndenge ba-flere ekolaka na esobe! Yango emonaka pasi ya
mosala té, pe etongaka bilamba té. 2Kasi nalobi na bino: ata
Salomon, moto ya bomengo penza, alataki malamu té lokola
ba-flere wana. 3 Bdkanisa: matiti oyo ezali lelo na esobe, lobi
bakoki kotumba yango na moto. Bongo soki Nzambe alatisaka
yango boye, akoki pe kolatisa bino té€? Po na nini bondimi na
bino ezali moke?

31-“Bomitungisaka té po na komituna: Tokolia nini? Tokomela
nini? Tokolata nini? 32Kaka baoyo bayebi Nzambe té bato
bamitungisaka po na koluka biloko wana nyonso. Pamba té Tata na
bino ya Likolo ayebi ’té bozali na posa na yango. 3 Bolukaka liboso
kokéma bato ya mboka na ye pe kosala makambo ye alingaka,
bongo ye akopesa bino biloko mosusu nyonso. 3 Bomitungisa té po
na makambo ekoya lobi; lobi ekozala na makambo na yango.
Mokolo na mokolo ezali na pasi ekoki na yango.”

Kotala bizaleli ya bato té
(Luka 6,37-38,41-42)

1“Botala bizaleli ya bato té&; soki té Nzambe pe akotala
bizaleli na bino. 2Pamba té Nzambe akotala bino ndenge
bino botalaka bato; pe akosala bino mabe to malamu, kaka
ndenge bino bosalaka bango. 3Po na nini ozali kotala mwa-lititi
oyo ekoti na liso ya ndeko na yo? Nzokande ozali na nzete na
liso na yo moko, kasi ozali komona yango té. 4 Ozali koloba na
ndeko na yo: ‘Tika nalongola yo mwa-lititi oyo ekoti yo na liso.
Ndenge nini okoki koloba bongo? Na liso na yo moko nzete ezali,
kasi ozali kokipé yango té. >Moto ya lokuta! Longola liboso nzete
oyo ezali na liso na yo, bongo okomona malamu po na kolongola
mwa-lititi oyo ezali na liso ya ndeko na yo.
6 “Bopesa biloko ya bosantu na bambwa té, soki té bakozonga
po baswa bino; bébwaka bapauni na bino liboso ya bangulu té,
soki té bakonyata yango.”

Kosenga, koluka, pe kobeta porte
(Luka 11,9-13)

7 “Bosenga pe bokozwa; boluka pe bokomona; bdbeta porte
bongo bakofungolela bino. 8 Pamba té moto nyonso oyo asengaka,
azwaka; moto nyonso oyo alukaka, amonaka; pe moto nyonso oyo
abetaka porte, bafungolelaka ye. ®Nani na kati' na bino akoki
kopesa mwana na ye libanga, soki asengi ye bilei? 1° Nani akoki
kopesa ye nyoka, soki asengi ye mbisi? !! Soki bino bato ya mabe,
boyebi kopesa biloko ya malamu na bana na bino, tembe té, Tata
na bino ya Likolo akopesa bino biloko eleki malamu, soki bosengi ye.

12 “Nyonso oyo bolingaka ’té basala bino, bino pe bésala
yango ‘na bato mosusu. Wana ezali tina ya mibeko ya Moize pe
ya mikanda ya baprofete.”

Porte ya moke
(Luka 13,24)

13 “Bokota na porte ya moke. Pamba té porte ya kokotela na
mboka ya bato bakufa libela ezali monene, pe nzela oyo ememaka
bato kuna ezali pasi té; yango wana bato mingi balandaka yango.
14Kasi porte ya kokotela na mboka ya bato bazali na bomoi ezali
moke, pe nzela oyo ememaka bato kuna ezali kaka; yango wana
bato mingi balandaka yango té.”

Nzete na mbuma na yange
(Luka 6,43—44)

15 “Bokeba na baprofete ya lokuta! Bayaka epai na bino na
poso ya bameme, kasi na mitema na bango bazali bankoi;
balingaka kolia bino. ¢ Bokoyeba bango na misala na bango. Na
nzete ya sende babukaka mbuma ya vinu té. Pe na nzete ya nzube
bazwaka mbuma ya figi t€. 17 Nzete ya malamu ebotaka mbuma
ya malamu; kasi nzete ya mabe ebotaka mbuma ya mabe. 18 Nzete
ya malamu ekoki kobota mbuma ya mabe t€; pe nzete ya mabe
ekoki kobota mbuma ya malamu t€. !* Nzete nyonso oyo ebotaka
mbuma ya malamu té, bakataka yango pe babwakaka yango na
méto. 20 Boye, po na koyeba baprofete ya lokuta, botala misala
na bango.”

Nayebi bino té
(Luka 13,25-27)

21 “Ezali té baoyo balobaka na ngai: ‘Mokonzi, Mokonzi’ nde
bakokéma bato ya mboka ya Nzambe; kasi bobele bato oyo
basalaka makambo Tata na ngai ya Likolo alingaka. 22 Mokolo
nakoya kosambisa bato, bato mingi bakoloba na ngai: ‘Mokonzi,
Mokonzi, oyebi té€? Na kombo na yo tosakolaki maloba euti na
*Molimo ya Nzambe. Na kombo na yo tolongolaki milimo mabe.
Na kombo na yo tosalaki makamwisi ebele.’ 22 Kasi ngai nakoloba
na bango: ‘Nayebi bino té! Bino bozalaki kotosa Nzambe té,
bolongwa liboso na ngail” ”

Bandako mibale
(Luka 6,47-49)

24 “Yango wana, moto nyonso oyo ayoki mateya na ngai pe
atosi yango, akozala lokola moto ya mayele oyo atongi ndako na
ye likolo ya mabanga. 2> Mbula ebeti, mai etondi, mopepe makasi

eleki pe ebeti na ndako wana; kasi ndako ekwei té, po batongaki
yango likolo ya mabanga. 26 Kasi moto nyonso oyo ayoki mateya
na ngai pe atosi yango té, akozala lokola moto moko ya zoba oyo
atongi ndako na ye likolo ya zelo. 2 Mbula ebeti, mai etondi,
mopepe makasi eleki pe ebeti na ndako wana; ndako ekwei, yango
nyonso ebukani.”

Bokonzi ya Yezu

28 Tango Yezu asilisi koloba, bato nyonso bakamwaki penza
po na ndenge ye azalaki koteya. ZPamba té ye azalaki koteya
lokola balakisi-Mibeko té; kasi lokola moto azali na bokonzi.

Yezu abikisi moto ya maladi ya maba
(Mark 1,40-45; Luka 5,12-16)

8 1Tango Yezu azalaki kokita ngomba, bato ebele balandi ye.
2Moto moko azalaki na maladi ya maba ayei epai na ye,
afukameli ye, pe alobi: “Mokonzi, soki olingi, okoki kobikisa
ngai.” ?Yezu atandi liboko, asimbi ye, pe alobi: “Nalingi yango;
bika!” Kaka na tango wana, maladi na ye ya maba esili. * Bongo
Yezu alobi na ye: “Yoka malamu! Koloba likambo oyo na moto teé,
kasi kende komilakisa na nganga-Nzambe, pe pesa *libonza ndenge
Moize atind4; boye bato nyonso bakomona ’t& obiki solo.”

Yezu abikisi mosali ya mokonzi ya basoda
(Luka 7,1-10)

5 Tango Yezu azalaki kokota na Kafarnaum, mokonzi moko ya
basoda ya Rome ayei epai na ye, pe abondeli ye boye: ¢ “Mokonzi,
mosali na ngai alali na ndako, azali lisusu koningana té, pe azali
koyoka pasi mingi penza.” 7Yezu alobi na ye: “Nakokende
kobikisa ye.” 8 Kasi mokonzi ya basoda azongisi: “Mokonzi, ngai
nazali Moyuda té. Ndenge nini okota na ndako na ngai? Loba
kaka liloba moke, bongo maladi ekotosa yo pe mosali na ngai
akobika. ® Pamba té ngai pe natosaka bakonzi na ngai; nazali
pe na basoda oyo batosaka ngai. Soki nalobi na moko: ‘Kende’,
akei; soki nalobi na mosusu: ‘Yaka’, ayei; pe soki natindi mosali
na ngai: ‘Sala mosala oyo’, asali yango.” ®Tango Yezu ayoki
bongo, akamwe pe alobi boye na bato oyo bazalaki kolanda ye:
“Nazali koloba na bino, ya solo: Nanu namona bondimi ya ndenge
oyo té na Israel. !! Nalobi na bino: bato mingi bakolongwa na epai
moi ebimaka pe na epai elalaka; bakoya kokota na mboka ya
Nzambe, pe bakozala kolia na feti esika moko na Abraham, Izaak
pe Jakob. 12Kasi baoyo basengelaki kozala bato ya mboka ya
Nzambe bakobwaka bango libanda na molili, esika balelaka pe
baliaka mino.” * Bongo Yezu alobi na mokonzi ya basoda: “Kende

Banyama ya zamba ezali na mabulu na yango

na yo; makambo ondimi esalami.” Pe mosali na ye abikaki kaka
na tango wana.

Yezu abikisi bato ya maladi
(Mark 1,29-34; Luka 4,38-41)

14 Yezu akendeki na ndako ya Piere, akuti bokilo ya Piere ya
mwasi alali na mbeto, azalaki na fievre. !5 Yezu asimbi ye na
liboko; fievre esili, atelemi pe abandi kosalela ye. 16 Tango pokwa
ekomi, bamemeli Yezu bato mingi bazalaki na milimo mabe. Yezu
agangeli milimo mabe pe abimisi yango; abikisi pe bato nyonso
ya maladi. 1” Ndenge wana akokisaki makambo profete Fzaya
alobaka: “Ye amemaki mokumba ya bapasi na biso, pe alongolaki
maladi na biso?.”

Baoyo balingi kolanda Yezu
(Luka 9,57-62)

18 Awa Yezu amoni bato ebele bazali kotondana epai na ye,
alobi: “Tokatisa ngambo”. 1 Kaka na tango wana, molakisi-Mibeko
moko ayei epai na ye pe alobi: “Moteyi, nakolanda yo epai nyonso

0 8.17 Ezaya 53,4.

okokende.” 2 Yezu azongiseli ye: “Banyama ya zamba ezali na
mabulu na yango, bandeke ezali na ba-zala na yango, kasi ngai
*Mwana ya Moto nazali na esika ya kolala té.” 2 Moyekoli na ye
mosusu alobi na ye: “Mokonzi, liboso pesa ngai nzela nikende
kokunda tata na ngai.” 22 Yezu azongiseli ye: “Landa ngai. Tika
bato bakufa bikundana bango na bango.”

Yezu alembisi mopepe na mbonge
(Mark 4,35-41; Luka 8,22-25)

23 Yezu akoti na bwatu pe bayekoli na ye bakei na ye. 2*Na
mbala moko mopepe moko ya makasi eleki na lak, bongo mai
ebandi kokota na bwatu. Kasi Yezu alalaki pongi. %> Bayekoli
bapusani pe balamusi ye, balobi: “Mokonzi, bikisa biso, tolingi
tokufa!” 2 Yezu azongiseli bango: “Po na nini bozali kobanga?
Bondimi na bino ezali moke.” Bongo atelemi pe agangeli mopepe
na mai, pe kimia penza ezongi. ¥ Bango nyonso bakamwe pe
balobi: “Moto oyo azali nani? Ata mopepe na mai ezali kotosa
ye!”

Yezu abikisi bato mibale ya milimo mabe
(Mark 5,1-20; Luka 8,26-39)

28 Tango Yezu akdmi na ngambo ya lak, na mabelé ya Gadara,
bato mibale bayei epai na ye, bautaki na simetiere. Milimo mabe
ekotelaki bango, pe bazalaki kotomboka mingi; yango wana bato
bazalaki kokoka koleka na nzela wana té. 2 Bato wana babandi
koganga: “*Mwana ya Nzambe, biso na yo likambo nini? Oyei
awa po na kotungisa biso lelo? Tango na biso ekoki nanu té.”
30 Nzokande bangulu ebele ezalaki kolia mwa mosika®. 3! Milimo
mabe ebondeli Yezu boye: “Soki olingi kobengana biso, tinda
biso tokende kokota na bangulu wana.” 32 Yezu alobi na bango:
“Bokende kokota.” Milimo mabe ebimi na bato wana pe ekei
kokota na bangulu. Na mbala moko bangulu nyonso elongwe
likolo ya ngomba; ekei kokweya na kati ya lak pe edindi na
mai.

33 Bato bazalaki kokengela bangulu bakimi, bakei na mboka
moko ezalaki pembeni. Kuna bayebisi makambo nyonso, pe
ndenge esalamaki na bato oyo bazalaki na milimo mabe. 3¢ Bongo
bato nyonso ya mboka wana babimi po na kokutana na Yezu;
tango bamoni ye, basengi ye dlongwa na mabelé na bango.

p 8.30 Bayuda bazalaki komona bangulu lokola banyama ya
mbindo.



18 MATIE 9

Yezu abikisi moto akufa makolo
(Mark 2,1-12; Luka 5,17-26)

9 ! Yezu akoti na bwatu, akati lisusu ngambo pe akei na mboka
na ye'. 2Bamemeli ye moto moko akufi makolo, alali na
mbeto. Tango Yezu amoni bondimi na bango, alobi na moto
akufd makolo: “Mwana na ngai, tia molende! Nalimbisi masumu
na yo.” 3Balakisi-Mibeko mosusu babandi kolobana bango na
bango: “Moto oyo azali kotsiola Nzambe.” 4 Yezu ayebaki makanisi
na bango, alobi: “Po na nini bozali na makanisi ya mabe boye na
mitema na bino? 5 Soki nalobi na ye ‘Nalimbisi masumu na yo’,
to pe nalobi ‘Telema pe tambola’, nini eleki pasi? ¢ Kasi nalingi
bodyeba 't& ngai *Mwana ya Moto nazali na bokonzi ya kolimbisa
masumu awa na mokili.” Bongo alobi na moto akufi makolo:
“Telema, kamata mbeto na yo pe zonga na ndako!” ? Moto wana
atelemi pe akei na ndako na ye. #Tango bato bamoni boye,
babangi mingi penza, pe bapesi Nzambe mersi po akabeli bato
bokonzi ya ndenge oyo.

Yezu abengi Matié
(Mark 2,13-17; Luka 5,27-32)

9 Yezu alongwe kuna, pe tango azalaki koleka na nzela, amoni
moto moko, kombo na ye Matié, afandi na biro oyo bafutaka
mpaku. Yezu alobi na ye: “Landa ngai!” Matié atelemi pe alandi ye.

10 Tango Yezu azalaki kolia na ndako ya Matié, bafutisi-mpaku
na bato ya masumu ebele bazalaki na mesa esika moko na ye pe
bayekoli na ye. ' Awa *ba-Farizé bamoni bongo batuni bayekoli
na ye: “Po na nini moteyi na bino azali kolia esika moko na
bafutisi-mpaku pe bato ya masumu?” 12Yezu ayoki yango pe
alobi: “Bato oyo bazali na nzoto malamu balukaka monganga té,
kasi bobele bato ya maladi nde balukaka monganga. !* Bokende
koyekola tina ya makambo oyo ekdomama na Mikanda: ‘Bétika
*kozikisela ngai banyama, kasi béyokela bato mawa®’ Pamba té
nayaki kobenga bato ya malamu té, kasi bobele bato ya masumu.”

Yezu ayeeli bato makambo ya sika
(Mark 2,18-22; Luka 5,33-39)

14 Bayekoli ya Yoane Mobatisi bayei epai ya Yezu pe batuni
ye: “Biso na ba-Farizé tomilalisaka *nzala mbala mingi. Po na
nini bayekoli na yo basalaka bongo té?” !5 Yezu azongiseli bango:
“Bato bafandi na feti ya libala bakoki kozala na mawa té, tango

r 9.1 Ezali vile ya Kafarnaum.
59.13 Oz€ 6,6.

moto oyo abali azali esika moko na bango. Kasi mokolo ezali,
bakolongola mobali na kati na bango, bongo baoyo bazalaki na
feti, bakobanda komilalisa nzala.

16 “Moto moko té akoki kokamata kitendi ya elamba ya sika
po abamba elamba ya kala, pamba té kitendi wana ekopasola
elamba ya kala pe lidusu ekokoma monene. ' Bakoki kotia vinu
ya sika na basaki ya kala té/; soki basali bongo, basaki ekopasuka,
vinu ekopanzana pe basaki wana ekokufa. Batiaka vinu ya sika
na basaki ya sika, po babatela nyonso mibale malamu.”

Mwana ya mokenzi moko ya Bayuda
Mwasi moko asimbi elamba ya Yezu
(Mark 5,21-43; Luka 8,40-56)

18 Awa Yezu azalaki kolobela bango makambo oyo, mokonzi
moko ya Bayuda ayei kofukamela ye, pe alobi: “Mwana na ngai ya
mwasi akufi kaka sik’oyo. Kasi yaka kotiela ye liboko pe akobika.”
19 Yezu atelemi pe alandi tata wana. Bayekoli na ye pe bakei na ye.

20 Mwasi moko azalaki na maladi ya kobima makila, esali mbula
zomi na mibale. Ayei na sima ya Yezu, pe asimbi ye na songe ya
elamba, 2! pamba té akanisaki ’t&: “Soki nasimbi ye ata na elamba,
nakobika.” 2Kasi Yezu abaluki, amoni ye pe alobi: “Tia molende,
mwana na ngai, bondimi na yo ebikisi yo.” Na mbala moko mwasi
yango abiki.

23 Yezu akémi na ndako ya mokonzi wana. Tango amoni bato
bazali kobeta miziki po na ebembe, pe bamosusu bazali kotia
makelele mingi, 2 alobi: “Bobima, mwana akufi té, kasi alali pongi.”
Bango babandi koseka ye. 2 Yezu abimisi bango nyonso, akoti
na ndako, asimbi mwana yango na liboko, pe ye atelemi. 25 Sango
yango epanzanaki bipai nyonso na mboka wana.

Yezu abikisi bato mibale bakufi mise

27 Yezu alongwe kuna. Awa azalaki koleka na nzela, bato
mibale bakufa miso balandi ye pe bazalaki koganga boye: “Mwana
ya David, yokela biso mawa!” 2Tango Yezu akomi na ndako,
bato wana bakufa miso bayei penepene na ye, pe Yezu atuni
bango: “Bondimi na mitema ’té nakoki kosala bongo?” Bango
bazongiseli ye: “Ee, Mokonzi.” ?Bongo Yezu asimbi miso na
bango pe alobi: “Esalama po na bino ndenge bondimi.” * Pe miso
na bango efungwami. Yezu apekisi bango makasi: “Bokeba, moto
moko té iyeba makambo oyo!” 3 Kasi bango bakei pe bapanzi
sango ya Yezu bipai nyonso na mboka wana.

t 9.17 Ata lelo Bayuda pe bato mosusu ya pembeni batiaka vinu na
kati ya basaki oyo esalami na poso ya nyama.

Yezu abikisi baba

32 Tango balingaki kokende, bamemeli Yezu baba moko oyo
azalaki na molimo mabe. 33 Yezu abengani molimo mabe, bongo
baba wana abandi koloba. Bato nyonso bakamwe pe balobi:
“Nanu tomona likambo ya boye té na Israel!” 34 Kasi *ba-Farizé
balobi: “Ezali mokonzi ya milimo mabe moto apesi ye makasi ya
kobengana milimo mabe!”

Yezu ayokeli bato mawa

35 Yezu atambolaki na bamboka nyonso ya minene n4 ya mike.
Azalaki koteya na bandako ya losambo, pe kosakola Sango Malamu
’t¢ Nzambe alingi kotia bokonzi na ye. Abikisaki lisusu bato bazalaki na
maladi ya ndenge na ndenge. 3 Ayokaki mawa mingi na motema, po
na ebele ya bato oyo azalaki komona; pamba té balembaki pe bazalaki
lisusu na makasi té, lokola bameme ezangi mobokoli. 37 Bongo alobi
na bayekoli na ye: “Bambuma ebele etondi na elanga, kasi bato ya
kobuka yango bazali mingi té. 3¥Bdbondela Kolo ya elanga atinda
bato mingi ya mosala po biya kosala na elanga na ye.”

Bantoma zomi na mibale
(Mark 3,13-19; Luka 6,12-16)

1 O !Yezu abengi bayekoli na ye zomi na mibale, pe apesi
bango nguya ya kobengana milimo mabe pe ya kobikisa
maladi ya ndenge na ndenge. 2Tala bakombo ya bantoma zomi
na mibale: ya liboso Simon (oyo babengaka Piere) na ndeko na
ye André; Jake na ndeko na ye Yoane, bana ya Zebedé; 3 Filipe
na Bartelemi; Toma nd Matié mofutisi-mpaku; Jake mwana ya
Alfé pe Tadé. “Simon, oyo azalaki liboso moto ya lingomba ya
Baweli-Lipanda, pe Yudas Iskariot, oyo atekaki Yezu.

Yezu atindi bantoma zemi na mibale
(Mark 6,7-13; Luka 9,1-6)

5 Yezu atindi bato wana zomi na mibale pe apesi bango
mitindo oyo: “Békende na bamboka ya bapaya té; békota pe na
ba-vile ya Samarie té“. Kasi bokende bobele epai ya bato ya
Israel, pamba té bakémi lokola bameme oyo ebungi. 7 Tango
bozali kokende, bésakola boye: ‘Nzambe alingi kotia bokonzi na
ye sik’oyo.” 8 Bébikisa bato ya maladi n bato ya maba; bésekwisa
bato bakufé; bébengana milimo mabe. Bozwi biloko ya ofelé;
bdpesa pe ya ofelé. °Bémema ata ebende moko té ya mbongo
na ba-poshe na bino; °békamata saki t¢ po na mobembo, to

u 10.5 Bayuda bazalaki komona bato ya Samarie lokola bapaya.

ba-shemize mibale, to sapatu, to pe nzete. Moto oyo asalaka,
esengeli bapesa ye bilei.

11 “Soki bokémi na mboka moko ya monene to ya moke, boluka
moto ya malamu; pe béfanda epai na ye tii mokolo bokolongwa na
mboka yango. 2Soki bokoti na ndako moko, bépesa mbote na
boboto nyonso. 13 Soki bato ya ndako wana bazali malamu, bakozwa
boboto likolo na bino; kasi soki bazali malamu té, bakozwa eloko
té. 14Bongo soki baboyi koyamba bino pe balingi koyoka maloba na
bino té, bobima na ndako to na mboka wana, pe bopupola makolo
po bémema pusiere ya mboka yango epai mosusu té. 'S Nalobi na
bino, ya solo: mokolo Nzambe akokata makambo ya bato, bango
bakozwa etumbu eleki oyo ya Sodome pe Gomore®.”

Minyokoli ekoya
(Mark 13,9-13; Luka 21,12-17)

16 “Béyoka malamu: natindi bino lokola bameme na kati ya
bankoi. Yango wana, bézala mayele lokola banyoka; pe bbzala
bato ya kimia lokola ba-pijon. 17 Bokeba na bato. Bakomema bino
epai ya bazuzi, pe bakobeta bino fimbu na bandako na bango ya
losambo. '8Likolo na ngai, bakobanda komema bino epai ya
batambwisi ya ba-vile pe bakonzi ya bikolo, po bdyebisa bango
sango na ngai; boye bato oyo bayebi Nzambe té bakoyoka yango.
19 Bongo tango bakomema bino, bdbanga té po na makambo
bosengeli koloba; tango wana makambo ya koloba ekobima yango
moko. 2 Bino té bato bokoloba yango, kasi *Molimo ya Tata na
bino moto akolobisa bino.

21 “Bato bakoteka bandeko na bango; batata bakotekisa bana
na bango; pe bana bakotombokela batata po bidbomisa bango.
22 Bato nyonso bakoyina bino po na kombo na ngai; kasi moto
oyo akokanga motema tii na suka, akobika. 2 Soki banyokoli bino
na mboka moko, békima na mboka mosusu. Nalobi na bino, ya
solo: bokosilisa koleka na bamboka nyonso ya Israel té, liboso ’té
ngai *Mwana ya Moto naya.

24 “Moyekoli aleki molakisi na ye té; mosali aleki mokonzi na ye
té. 2 Moyekoli asengeli kosepela soki akokani na molakisi na ye; pe
mosali asengeli kosepela soki akokani na mokonzi na ye. Lokola
bapesi ngai kombo *Satan, bakopesa bino bakombo oyo eleki
mabe; pamba té ngai nazali na kati na bino lokola shef ya fami.”

Moto basengeli kobanga
(Luka 12,2-7)

26 “Yango wana bobanga bato té! Mokolo ezali, makambo

v 10.15 Eband 18,20—19,28.

nyonso oyo ebombama ekomonana polele; pe makambo ya sekelé
ekoyebana. # Oyo nazali koloba na bino na molili, b6loba yango
na moi; pe oyo nazali koloba na bino na sekelé, bétambola na
ba-balabala po bosakola yango. 22 Bobanga bato té! Bango babo-
maka nzoto, kasi bakokaka koboma molimo té. Bobangaka kaka
Nzambe oyo akoki kobwaka molimo na nzoto mbala moko na
lifelo. 2 Batekaka bandeke ya mike na talo moke penza. Ezali
boye té? Kasi moko té na kati na yango ekweyaka na se, soki
Tata na bino alingi té. ®Po na bino ezali se bongo. Ata suki na
bino, Nzambe asi’atanga yango nyonso. 3! Yango wana bdbanga
té! Bino bozali na tina, koleka ebele ya bandeke ya mike!”

Kondima to koboya Yezu
(Luka 12,8-9)

32 “Moto nyonso oyo akondima ngai na miso ya bato, ngai pe
nakondima ye na miso ya Tata na ngai ya Likolo. 3 Kasi oyo
akowangana ngai na miso ya bato, ngai pe nakowangana ye na
miso ya Tata na ngai ya Likolo.”

Boboto té, kasi bitumba
(Luka 12,49-53; 14,25-27)

34 Bokanisa té 'té nayeeli bato boboto; nayeeli bango boboto
té, kasi bitumba. 35 Nayei po na kokabola mwana mobali na tata
na ye, mwana mwasi N mama na ye; pe mwasi ya mwana na
bokilo na ye ya mwasi. 3 Ya solo, banguna ya bato ekozala bobele
bandeko na bango moko.

37 “Moto oyo alingaka tata to mama na ye koleka ngai, akoki
kozala moto na ngai té; oyo alingaka mwana na ye ya mobali to ya
mwasi koleka ngai, akoki kozala moto na ngai té. 3 QOyo aboyi
komema kuruze na ye pe kolanda ngai, akoki kozala moto na ngai
t€. ¥ Moto oyo alingaka kobatela bomoi na ye, akobungisa yango; kasi
oyo akobungisa bomoi na ye likolo na ngai, akozwa yango lisusu.”

Lifuta
(Mark 9,41)

40 “Moto oyo ayambi bino, ayambi penza ngai moko; pe oyo
ayambi ngai, ayambi penza Moto oyo atindi ngai. 4 Moto oyo ayambi
profete po azali profete, akozwa lifuta oyo Nzambe akopesa na
baprofete; pe oyo ayambi moto ya malamu po ye azali malamu,
akozwa lifuta oyo Nzambe akopesa na bato ya malamu. 42 Nalobi na
bino, ya solo: moto oyo ayambi ata mwana moke po azali moyekoli
na ngai, pe apesi ye kopo ya mai ya malili, akozanga lifuta té.”

Yoane Mobatisi atindi bato epai ya Yezu
(Luka 7,18-35)

1 1 1Tango Yezu asilisi kopesa bayekoli na ye zomi na mibale
mibeko wana, alongwe kuna po akende koteya pe kosakola
na bamboka ya pembeni.

2 Yoane Mobatisi azalaki na boloko pe ayoki sango ya misala.
ya Kristo. Bongo atindeli ye bayekoli na ye mosusu > po bakende
kotuna ye: “Ozali moto oyo asengeli koya, to tosengeli kozela
moto mosusu?” 4Yezu azongiseli bango: “Bokende koloba na
Yoane makambo oyo boyoki pe bomoni: Sbato bakufa miso
bakémi komona; bato bakufa matoi bakomi koyoka; bato bakufa
makolo bakémi kotambola; bato bazali na maladi ya maba
babandi kobika; bato bakufa babandi kosekwa; pe bato ya mawa
babandi koyoka Sango Malamu®. ¢ Esengo mingi na moto oyo atii
tembe té po na ngai.”

7 Awa bayekoli ya Yoane bakei, Yezu abandi kotuna bato po
na Yoane: “Bokendeki kotala nini na esobe? Mwa-nzete oyo
mopepe ezali koningisa? Té! # Bongo bokendeki kuna po na nini?
Po na kotala moto moko oyo alati bilamba ya kitoko? Té! Po
bato balataka bilamba ya kitoko bafandaka na bandako ya
bakonzi. 9 Bongo bokendeki kotala nani? Profete? Ee, bokendeki
kotala profete. Ya solo, nalobi na bino: ye aleki kutu profete.
10 Pamba té Yoane azali moto oyo bakoma boye: ‘Nzambe alobi:
Tala, natindi ntoma na ngai liboso na yo, po na kobongisela yo
nzela®’ 11 Nalobi na bino, ya solo: na kati ya bato nyonso Nzambe
asala, moko té aleki Yoane Mobatisi. Kasi na kati ya bato ya
mboka ya Nzambe, moto ya suka aleki ye. 12 Banda tango Yoane
Mobatisi azalaki kosakola tii lelo, Nzambe azali kotia bokonzi na
ye; kasi banguna na ye bazali koboya, bazali kutu konyokola bato
po bandima yango té. > Pamba té liboso ’t¢ Yoane aya, Mibeko
ya Moize pe baprofete nyonso bazalaki koyebisa 't¢ Nzambe
akotia bokonzi na ye. *Bo6ndima to bondima té, Yoane azali
Eliya oyo balobaka ’té akoya. s Moto azali na matoi, yoka!

16 “Kasi bato ya lelo bakokani na banani? Bakokani ni bana
mike bafandi na zando, pe bazali koloba na baninga na bango:
17“Tobeteli bino miziki, bobini té! Toyembeli bino banzembo ya
mawa, boleli té!’ 8Pamba té Yoane ayaki, azalaki komilalisa
*nzala, bongo babandaki koloba po na ye: ‘Azali na ndoki’. 1* Ngai
*Mwana ya Moto nayei, nazali kolia pe komela; bongo balobi:
‘Bétala moto oyo, azali kokanisa kaka kolia pe kolangwa; azali

w 11.5 Ezaya 35,5-6.
x 11.10 Mal 3,1,

moninga ya bafutisi-mpaku pe bato ya masumu!’ Kasi mayele ya
Nzambe ezali komonana solo na misala na ye.”

Ba-vile oyo eboyi kondimela Yezu
(Luka 10,13-15)

20 Bongo Yezu abandi kogangela ba-vile esika ye asalaki
makamwisi ebele, po bato ya ba-vile yango babongolaki mitema
té. 2t Alobi: “Mawa na yo, vile ya Korazine! Mawa na yo, vile ya
Betsaida! Pamba té soki makamwisi oyo nasalaki epai na bino
ésalamaka na Tir pe Sidon’, mbele bato ya kuna balingaki kolata
basaki pe kopakola potopoto, po na kolakisa ’t& babongoli
mitema! 2 Yango wana nalobi na bino: mokolo Nzambe akosa-
mbisa bato, etumbu na bino ekoleka ya Tir na ya Sidon. 2 Pe yo
Kafarnaum, okanisi ’té okomata tii na Likolo? Té! Okokita tii na
mboka ya bato bakufa! Pamba té soki makamwisi oyo nasalaki
epai na yo ésalamaka na Sodome, mbele yango elingaki kozala
tii lelo. 2* Yango wana, nalobi na yo: mokolo Nzambe akosambisa
bato, etumbu na yo ekoleka ya Sodome!”

Bdya epai na ngai po bépema
(Luka 10,21-22)

25 Na tango wana Yezu alobi: “Ee Tata, Nkolo ya Likolo na
se, napesi yo mersi po obombi makambo oyo na bato ya mayele
Pe na bato bayekola, kasi olakisi yango na bato pamba. 2 Ya solo,
Tata, olingaki ésalama bobele ndenge wana.

27 “Tata na ngai apesi makambo nyonso na maboko na ngai.
Moto moko té ayebi ngai; bobele Tata moto ayebi ngai *Mwana
na ye. Moto moko té ayebi Tata, bobele ngai Mwana moto nayebi
ye, na baoyo nalingi kolakisa bango Tata.

28 “Boya epai na ngai, bino nyonso oyo bozali komona pasi
pe bolembi na mikumba; ngai moto nakosalisa bino po bokoka
kopema. ZPamba té nazali moto ya motema malamu pe ya
boboto. Bézala basali na ngai pe béya kozwa mayele epai na ngai;
bongo bokokoka kofanda na kimia. 3 Kosalela ngai ezali pasi té,
pe mokumba na ngai ezali kilo té.”

Yezu azali Mokonzi ya Mokolo ya Kopema
(Mark 2,23-28; Luka 6,1-5)

1 2 ! Mokolo moko, Yezu azalaki koleka na bilanga ya *blé;

ezalaki Mokolo ya Kopema. Bayekoli na ye bayoki nzala,
bongo babandi kobuka blé pe kolia yango. 2Awa *ba-Farizé
bamoni boye, balobi na Yezu: “Tala, bayekoli na yo bazali kosala

y 11.21 Bato ya ba-vile wana bazalaki Bayuda té.



Mesa ya kotiela Nzambe mapa

makambo epekisama na Mokolo ya Kopema!” 3 Yezu azongiseli
bango: “Bino botangi nanu té makambo David asalaka, tango ye
na bato na ye bazalaki na nzala? 4 Akotaki na Ndako ya Nzambe,
bongo ye na bato na ye baliaki mapa oyo baticlaki Nzambe?
Nzokande bakokaki kolia yango té, pamba té kaka banganga-
Nzambe bato bakoki kolia mapa wana. Nanu botangi Mibeko
ya Moize té? Ekomama ’t¢ banganga-Nzambe oyo basalaka na
Ndako ya Nzambe na Mokolo ya Kopema, basalaka lisumu té
atako babukaka mobeko ya Mokolo ya Kopema. 6 Nalobi na bino:
makambo bozali komona awa eleki Ndako ya Nzambe. 7 Pamba té
ekomama boye: ‘Botika *kozikisela ngai banyama, kasi boyokelaka
bato mawa®. Soki boyebaki yango, mbele bolingaki kokweisa bato
oyo té; bango basali ata mabe moko té. 8 Pamba té ngai *Mwana
ya Moto nazali Mokonzi ya Mokolo ya Kopema.”

Yezu -abikisi moto akufi liboko
(Mark 3,1-6; Luka 6,6-11)

9 Yezu alongwe. esika yango pe akei na ndako ya losambo.
10Kuna ezalaki na moto moko akufa liboko. Bato oyo bazalaki
wana baluki nzela ya kofunda Yezu; bongo batuni ye: “Mibeko
na biso epesaka nzela ya kobikisa moto na Mokolo ya Kopema
to t&?” 11 Yezu azongiseli bango: “Soki moto moko na kati na bino
azali kaka na meme moko, pe soki meme ekwei na libulu na

z 1241 Sam 21,1-6.
a 12.7 Ozé 6,6.

Mokolo ya Kopema, akoki kobimisa yango té€? 12Nzokande moto
aleki meme! Boye Mibeko na biso ezali kopesa nzela ya kosala
bolamu na Mokolo ya Kopema.” 3 Bongo Yezu alobi na moto wana:
“Tanda liboko na yo!” Ye atandi yango, pe ekdmi malamu lokola
liboko na ye mosusu. !4 Ba-Farizé babimi na ndako ya losambo
pe bakei kosala likita po na koluka nzela ya koboma Yezu.

Yezu azali “Mosali ya Nkolo”

15 Tango Yezu ayoki makambo yango, alongwe na esika wana,
pe bato ebele balandi ye. Abikisi bato nyonso ya maladi, ¢kasi
apekisi bango ’té bapanza sango na ye té. 17 Esalamaki bongo po na
kokokisa makambo profete Ezaya alobaki: '3“Nzambe alobii Tala
mosali na ngai oyo napona; nalingi ye pe nazali na esengo po
na ye. Napesi ye *Molimo na ngai, po ayebisa bikolo makambo
ngai nalingi. ' Akoswana na moto té akotombola mongongo té;
akolobaloba pe na balabala té. 2 Lititi oyo elemba akobuka yango
té&; mwinda oyo elingi kokufa akoboma yango té. Na ndenge wana
akolongisa makambo ya bosembo; 2! pe bato ya bikolo nyonso
bakotiela ye mitema®.”

Bafundi Yezu ’té azali na molimo mabe
(Mark 3,22-30; Luka 11,14-23)

22 Bamemelaki Yezu moto moko azalaki na molimo mabe; ye
azalaki baba pe akufa miso. Yezu abikisi ye; bongo abandi koloba
pe komona. 2 Bato nyonso bakamwe penza pe batunani: “Oyo
*Mwana ya David t&€?” 2 Tango *ba-Farizé bayoki bongo, balobi:
“Moto oyo azali kobengana milimo mabe bobele po *Satan,
mokonzi ya milimo mabe, apesi ye nguya.” 2 Kasi Yezu ayebaki
makanisi na bango, bongo alobi na bango: “Soki bato ya mboka
moko bakabwani bango na bango, mboka na bango ekokufa. Soki
bato ya vile moko to ya libota moko bakabwani, bakoki kozala
malamu té. 2 Bongo soki Satan abengani moto na ye, azali nde
kobebisa bokonzi na ye moko; ndenge nini bokonzi na ye ekoki
koumela? ?” Bino bolobi 'té mokonzi ya milimo mabe moto apesi
ngai nguya ya kobengana milimo mabe; kasi nani moto apesaka
bato na bino nguya ya kobengana yango? Bato na bino bango
moko nde bazali kokweisa bino. 2 Ngai nabenganaka milimo
mabe na makasi ya *Molimo ya Nzambe; elakisi ’té Nzambe
asi’abandi kotia bokonzi na ye na kati na bino.

29 “Moto oyo alingi kokota na ndako ya elombe po 4yiba
biloko na ye, asengeli liboso kokanga elombe wana na singa; na
sima akoki koyiba biloko na ye nyonso.

b 12.21 Ezaya 42,14.

30 “Moto oyo alandaka ngai té, azali koboya ngai; pe oyo
asalisaka ngai té po na kosangisa bato, azali kopanza bango.
31 Nalobi na bino: Bato nyonso oyo basali masumu pe batsioli
Nzambe, bakoki kozwa bolimbisi; kasi oyo atsioli *Molimo
Mosantu akoki kozwa bolimbisi té. 32Moto oyo atsioli ngai,
*Mwana ya Moto, akoki kozwa bolimbisi; kasi oyo atsioli *Molimo
Mosantu akoki kozwa bolimbisi té, €zala na tango azali na bomoi
to sima ya liwa na ye.”

Nzete na mbuma na yango
(Luka 6,4345)

33 “Soki bokoni nzete ya malamu, bokozwa mbuma ya
malamu; soki bokoni nzete ya mabe, bokozwa mbuma ya mabe.
Pamba té bayebaka nzete na mbuma na yango. 3 Bino banyoka!
Lokola bozali bato mabe, ndenge nini bokoki koloba makambo
ya malonga? Moto nyonso abimisaka makambo oyo etondi na
motema na ye. 35 Moto malamu abimisaka makambo ya malamu
oyo ezali na motema na ye; moto mabe abimisaka makambo ya
mabe oyo ezali na motema na ye. 3Nalobi na bino: mokolo
Nzambe akokata makambo ya bato, akosambisa bango po na
maloba nyonso ya pamba-pamba oyo ebimaka na minoko na
bango. 3? Maloba na yo nde moto ekolongisa yo to ekokweisa
yo.))

Ba-Farizé basengi elembo
(Mark 8,11-12; Luka 11,29-32)

38 Bongo balakisi-Mibeko mosusu na *ba-Farizé balobina Yezu:
“Moteyi, tolingi 6lakisa biso elembo moko.” 3 Yezu azongiseli
bango boye: “Ndenge nini bato oyo bazali kosenga elembo! Bazali
bato mabe pe batosaka Nzambe té. Nzambe akolakisa bino kaka
elembo moko: oyo ya profete Jonas. “Pamba té ndenge Jonas
asalaki mikolo misato na libumu ya mbisi ya monene?, se bongo
pe ngai *Mwana ya Moto nakosala mikolo misato na se ya mabelé.
41 Mokolo Nzambe akokata makambo ya bato, bato ya Ninive bakoya
kofunda bino, po bango babongolaki mitema tango bayokaki
maloba ya Jonas®. Kasi ngai oyo nazali awa, naleki Jonas. 4> Mokolo
Nzambe akokata makambo ya bato, mokonzi-mwasi ya mboka
Saba akoya kofunda bino, po ye alongwaki mosika po na koya
koyoka maloba ya mayele ya Salomon/. Kasi ngai oyo nazali awa,
naleki Salomon!”

d 1240 Jon 1,17.
e 1241 Jon 3,5.
£ 12.42 1 Bkz 10,1-10.

Tango molimo mabe ezongaka
(Luka 11,24-26)

43“Soki molimo mabe etiki nzoto ya moto, ekendeke kote-
lengana na esobe po na koluka esika ya kopema. Soki ezwi esika
ya kopema té,  emilobaka: ‘Nakozongela moto oyo natikaki; ye
azali lokola ndako na ngai.’ Kasi tango molimo ezongelaka moto
yango, ekutaka ye akomi lokola ndako ya kitoko oyo bakombi pe
babongisi malamu. 4 Bongo ekendeke kozwa milimo sambo mosusu
oyo eleki yango na mabe; pe yango nyonso eyaka nzela moko
kofanda na nzoto ya moto wana. Boye suka na ye ekdmaka mabe
mingi koleka ya liboso. Ekozala ndenge moko po na bino, bato
ya mabe.”

Mama na Yezu na bandeko na ye
(Mark 3,31-35; Luka 8,19-21)

46 Tango Yezu azalaki koloba na bato, mama na ye na
bandeko na ye bayei, batelemaki na libanda; babandi koluka
nzela ya kosolola na ye. ¥ Moto moko alobi na Yezu: “Tala,
mama na yo na bandeko na yo bazali na libanda, pe balingi kosolola
na yo.” “¢Yezu azongiseli moto wana: “Mama na ngai nani?
Bandeko na ngai banani?” 4 Bongo alakisi bayekoli na ye na liboko,
pe alobi: “Bétala, mama na ngai pe bandeko na ngai, bang’oyo!
0 Pamba té moto asalaka makambo Tata na ngai ya Likolo alingaka,
ye nde azali ndeko na ngai ya mobali, ndeko na ngai ya mwasi pe
mama na ngai.”

Lisapo ya mokoni-bilanga
(Mark 4,1-9; Luka 8,4-8)
1 3 !Mokolo wana Yezu abimi na ndako pe akei kofanda
pembeni ya ebale po na koteya. 2Bato ebele bayei
kotondana penepene na ye, yango wana Yezu akotaki na bwatu
pe afandi wana; bato nyonso batelemaki na mokili. 3 Yezu ayebisi
bango makambo mingi na masapo. Alobi: “Moto moko akendeki
kokona mbuma na elanga na ye. * Tango azalaki kobwakabwaka
mbuma, mbuma mosusu ekwei na nzela, pe bandeke eyei kolia
yango. S Mbuma mosusu ekwei na esika ya mabanga; kuna mabelé
ezalaki mingi té, yango wana eboti noki-noki.  Tango moi ekémi
makasi, eziki pe ekauki, po misisa ezalaki mikuse. “Mbuma
mosusu ekwei na kati ya basende. Basende wana ekoli pe ebomi
matiti ya malamu. 8Kasi mbuma mosusu ekwei na mabelé ya
malamu, pe eboti: mosusu eboti bambuma kama, mosusu tuku
motoba; pe mosusu tuku misato.” Bongo Yezu alobi lisusu:
“Moto azali na matoi, ayoka!”



MATIE 13 29

Po na nini Yezu azalaki koloba na masapo
(Mark 4,10-12; Luka 8,9-10)

10 Bayekoli bapusani penepene ya Yezu pe batuni ye boye:
“Po na nini ozali kolobela bango na masapo?” 11 Ye azongiseli
bango: “Bino bokoki koyeba sekelé ya Nzambe, ndenge ye akotia
bokonzi na ye na mokili; kasi bango bakoki koyeba yango té.
2Pamba té moto oyo azali na biloko mingi, bakobakisela ye
mosusu; kasi oyo azali na biloko mingi té, bakobotola ye kutu ata
mwa ndambo oyo azali na yango. '*Nazali kolobela bango na
masapo, po ata batali, bazali komona té; pe ata batii matoi, bazali
koyoka té pe koyeba tina té. 1 Na ndenge wana bazali kokokisa
makambo Nzambe alobakid na monoko ya profete Ezaya: ‘Ata
boyoki ndenge nini, bokoyeba té; ata botali ndenge nini, boko-
mona té. 1>Pamba té bato oyo bazanga makanisi; bazali kozipa
matoi na bango, bazali kokanga miso na bango. Baboyi komona
pe koyoka, baboyi kozwa makanisi. Soki té balingaki kobongola
mitema po nabikisa bango$.’

16 “Esengo mingi na bino po miso na bino ezali komona, pe matoi
na bino ezali koyoka. 17 Nalobi na bino, ya solo: Baprofete mingi pe
bato ya bosembo bazalaka na posa ya komona makambo oyo bino
bozali komona, kasi bamonaki yango té; pe bazalaka na posa ya
koyoka makambo oyo bino bozali koyoka, kasi bayokaki yango té.”

Yezu alimboli lisapo ya mokoni-bilanga
(Mark 4,13-20; Luka 8,11-15)

18 “Boyoka ndimbola ya lisapo ya mokoni-bilanga. 1 Bato oyo
bayoki sango 't¢ Nzambe alingi kotia bokonzi na ye, pe bazweli
yango makanisi té, bakokani nA mbuma oyo ekwei na nzela:
Monguna ayei pe alongoli mbuma oyo bakoni na mitema na
bango. 2 Bato mosusu bakokani nd4 mbuma oyo ekwei na esika
ya mabanga; bayoki maloba ya Nzambe pe bayambi yango na
esengo, 2! kasi misisa ekoli té na mitema na bango, bandimi kaka
na mwa tango moke. Soki bamoni pasi to minyokoli po na maloba
ya Nzambe, batiki bondimi na bango noki. 22Bato mosusu
bakokani n4 mbuma oyo ekwei na kati ya basende. Bayoki maloba
ya Nzambe, kasi pasi ya mokili pe bisengo ya bomengo oyo
ekosaka bato enyati maloba yango, bongo eboti té. 2 Bato mosusu
bakokani n4 mbuma oyo ekwei na mabelé ya malamu. Bayoki
maloba ya Nzambe pe bazweli yango makanisi, bongo bayei
kobota mbuma, bamosusu bambuma kama, ‘bamosusu tuku
motoba, pe bamosusu tuku misato.”

g 13.15 Ezaya 6,9-10.

Lisapo ya matiti ya mabe

24 Yezu abeteli bango lisapo mosusu, alobi: “Béyoka ndenge
Nzambe azali kotia bokonzi na ye na mokili. Ezali lokola moto
moko oyo akonaki mbuma ya malamu na bilanga na ye ya *blé.
25 Mokolo moko na butu, tango bato nyonso bazalaki na pongi,
monguna ya moto wana ayei, akoni matiti ya mabe na elanga,
bongo akei. 2 Tango mbuma ebimi, blé ekoli, matiti ya mabe pe
ebimi. 2 Basali bayei koloba na kolo ya elanga: ‘Tata, yo okonaki
mbuma ya malamu na elanga na yo; bongo matiti oyo ya mabe
euti wapi?’ 2 Ye azongiseli bango: ‘Ezali monguna na ngai moto
asali boye.” Bato ya mosala batuni ye: ‘Olingi tokende kolongola
matiti ya mabe yango?’ » Ye azongiseli bango: ‘T¢! Pamba té soki
bomeki kopikola matiti ya mabe, tango mosusu bokoki kolongola
pe mwa ndambo ya blé. 3 Botika yango nyonso €kola esika moko
tii tango bakobuka mbuma; bongo na tango wana nakoloba na
bato ya mosala: Bolongola liboso matiti ya mabe, pe bokangisa
yango maboke maboke po na kotumba yango; na sima bdkotisa
blé na ndako oyo nabombaka biloko na ngai.’ ”

Lisapo ya mbuma ya mutarde
(Mark 4,30~32; Luka 13,18-19)

31 Yezu abeteli bango lisapo mosusu, alobi: “Ndenge nini Nzambe
akotia bokonzi na ye? Yango ekokani na mbuma babengaka
‘mutarde’, oyo moto moko akoni na elanga na ye. 3> Mbuma wana
ezali moke penza koleka bambuma nyonso. Kasi soki ebimi pe
ekoli, elekaka ndunda nyonso na molai, ekOmaka nzete pe
ebimisaka bitape esika bandeke ekoki kosala ba-zala na yango.”

Lisapo ya kisi ya mapa
(Luka 13,20-21)

33 Yezu abeteli bango lisapo mosusu, alobi: “Bokonzi ya
Nzambe ekokani na kisi ya mapa: mama moko asangisi yango na
sani monene ya farine, bongo farine nyonso eyei kovimba.”

Tina nini Yezu azalaki koloba na masape
(Mark 4,33-34)

34 Yezu alobelaki bato makambo nyonso wana na masapo.
Azalaki koloba na bango bobele na masapo. 35 Asalaki bongo po
na kokokisa maloba oyo profete asakolaka: “Nakolobela bango
na masapo. Nakoyebisa bango makambo oyo ebombama banda
mokili esalama*.”

h 13.35 Bzb 78,2

Yezu alimboli lisapo ya matiti mabe

36 Tango Yezu atiki bato pe azongi na ndako, bayekoli na ye
bapusani penepene na ye bongo balobi: “Limbolela biso lisapo
ya matiti mabe ya elanga.” 37 Yezu azongisi boye: “Moto oyo akoni
mbuma ya malamu ezali ngai, *Mwana ya Moto. 3¢ Elanga ezali
mokili; mbuma malamu ezali bato oyo bandimi bokonzi ya
Nzambe; matiti mabe ezali bato ya Monguna; 3*monguna oyo
akoni matiti ya mabe ezali zabolo. Tango ya kobuka blé ezali
mokolo ya suka, pe bato basalaka na elanga ezali ba-anjelu. “Na
mokolo ya suka ekozala lokola tango balongolaka matiti ya mabe
po na kotumba yango. “1Ngai *Mwana ya Moto nakotinda
ba-anjelu na ngai, bongo na mboka na ngai mobimba bakolongola
bato nyonsc oyo bakweisaka baninga na masumu, pe baoyo
basalaka mabe; “2bakobwaka bango na lifelo, esika balelaka pe
baliaka mino. ¥*Na tango wana bato oyo batosaka Nzambe
bakongenga lokola moi na mboka ya Tata na bango. Moto azali
na matoi, ayoka!”

Masapo misato

44 “Kokéma moto ya mboka ya Nzambe ezali lokola kozwa
eloko ya talo oyo ebombama na mabelé. Soki moto moko amoni
yango, abombi yango lisusu. Ayoki esengo mingi; akei koteka
biloko na ye nyonso pe asombi mabelé wana.

45 “Oyo alingi kokéma moto ya mboka ya Nzambe, esengeli
asala lokola moto ya mombongo oyo azali koluka bapauni ya
kitoko. % Tango amoni pauni ya talo mingi, akei koteka biloko
na ye nyonso pe asombi pauni wana.

47 “Bokonzi ya Nzambe ezali lokola monyama moko babwaki
na mai pe ezali kokanga bambisi ya ndenge na ndenge. 43 Soki
etondi, baluki-mbisi babendaka yango na mokili, bongo bafandaka
po na kopona mbisi. Batiaka bambisi ya malamu na bitunga, pe
babwakaka oyo ya mabe. 4>5° Ekozala bongo na mokolo ya suka:
ba-anjelu bakoya kopona bato ya malamu, pe bakobwaka bato
ya mabe na lifelo. Kuna bakolela pe bakolia mino.”

Biloko ya sika pe ya kala

51 Yezu atuni bango: “Boyoki makambo oyo nyonso malamu?”
Bango bazongisi: “Ee, toyoki.” 2Bongo Yezu alobi na bango:
“Yango wana, molakisi-Mibeko nyonso oyo ayekola makambo
ya mboka ya Nzambe, akokani na kolo ya ndako oyo azali na
biloko mingj, bongo abimisaka biloko ya sika pe ya kala.”

Bato ya Nazaret baboyi Yezu
(Mark 6,1-6; Luka 4,16-30)

53 Tango Yezu asilisi koloba masapo wana, alongwe kuna 5 pe
akei na mboka na ye esika akolaki. Azalaki koteya na ndako ya
losambo; bongo bato bakamwe mingi penza pe batunani: “Epai
wapi azwili mayele oyo? Ndenge nini azali kosala makamwisi
boye? 55 Ye azali mwana ya sharpantié¢ t€? Mama na ye Maria té?
Jake, Jozef, Simon na Yuda bazali bandeko na ye té? 56 Bandeko
na ye nyonso ya basi bazali awa na biso t€? Ye azwi makambo
nyonso oyo wapi?” 57 Yango wana bakokaki kondimela ye té. Kasi
Yezu alobi na bango: “Bapesaka profete lokumu bipai nyonso;
kasi na mboka na ye penza pe na libota na ye bakumisaka ye té.”
%8 Yezu asalaki makamwisi mingi kuna té, po bango bazangaki
bondimi.

Liwa ya Yoane Mobatisi
(Mark 6,14-29; Luka 9,7-9)

1 4 1 Tango mokonzi Erode ayoki sango ya Yezu, 2alobi na
basali na ye: “Ezali Yoane Mobatisi moto asekwi; yango
wana azwi nguya ya kosala makamwisi.”

3 Pamba té Erode akangisaki Yoane pe atiaki ye na boloko,
likolo ya Erodiade, mwasi ya kulutu na ye Filipe. Erode abalaki
ye, “kasi Yoane alobaki na ye: “Mibeko ezali kopekisa ’t¢ okoki
kobala ye té.” 5Erode alingaki koboma Yoane, kasi azalaki
kobanga bato, pamba té bazalaki komona Yoane Mobatisi lokola
profete.

6 Nzokande mokolo Erode asalisaki feti ya mbotama na ye,
mwana ya Erodiade ya mwasi abinaki liboso ya bato oyo babengi-
saki. Asepelisaki Erode mingi, 7yango wana Erode akataki seleka
't¢ akopesa ye eloko nyonso ye akosenga. 8 Mwana alandi maloba
ya mama na ye pe asengi na Erode boye: “Pesa ngai sik’oyo moti
ya Yoane Mobatisi na sani.” ® Mokonzi Erode ayoki mawa mingi
penza, kasi akokisi kaka seleka oyo akataki liboso ya bato
oyo abengisaki na feti, bongo alobi bipesa ye yango. 1° Atindi
moto moko dkende kokata moti ya Yoane Mobatisi na boloko.
' Bamemi mota yango na sani pe bapesi yango na mwana mwasi;
ye akei kopesa na mama na ye. 2Bayekoli ya Yoane bayei
kokamata ebembe na ye, pe bakundi yango. Bongo bakei koyebisa
Yezu makambo oyo elekaki.

Yezu aleisi bato 5.000
(Mark 6,30-44; Luka 9,10-17; Yo 6,1-14)

13 Awa Yezu ayoki sango ya liwa ya Yoane Mobeatisi, alongwe



MATIE 14 33

kuna na bwatu pe akei ye moko na esika ya kobombama. Kasi
bato bayei koyeba yango, bongo babimi na bamboka, pe balandi
ye na makolo. 1¥Boye tango Yezu abimi na bwatu, amoni bato
ebele pe ayokeli bango mawa mingi na motema; bongo abandi
kobikisa bato na bango ya maladi. '*Na pokwa bayekoli bayei
epai ya Yezu, pe balobi na ye: “Esika oyo ezali esobe pamba, pe
ngonga esi'eleki. Yebisa bato bakende na bamboka kosomba
biloko ya kolia.” 16 Yezu azongiseli bango: “Tina ezali t& po
bakende. Bino moko bépesa bango biloko ya kolia.” 17 Kasi bango
balobi na ye: “Awa tozali kaka na mapa mitano, ni bambisi
mibale!” 18 Yezu azongiseli bango: “Bémemelangai yango.” 1° Bongo
alobi na bato nyonso bafanda na matiti; na sima akamati mapa
mitano wana na bambisi mibale, atali na likolo, apesi Nzambe
mersi, akatikati yango pe apesi na bayekoli na ye. Bongo bayekoli
na ye bakaboli yango na bato. 2 Bato nyonso balei pe batondi.
Bayekoli balokoti biteni oyo etikalaki pe batondisi na yango
bitunga zomi na mibale. 2! Bato oyo baliaki bazalaki mibali soki
5.000, kotanga basi na bana té.

Yezu atamboli likelo ya mai
(Mark 6,45-52; Yo 6,15-21)

22 Sima na yango Yezu atindi bayekoli na ye bakota na bwatu
pe bakende kozela ye na ngambo. Kasi ye atikali kuna, azongisi
bato na bamboka na bango, 2 bongo amati ye moko na ngomba
po na kosambela. Na pokwa, azalaki kaka ye moko; 2*bongo
bwatu ekomaki na kati ya lak; mbonge ezalaki kobeta yango po
mopepe ezalaki makasi. 2 Tango tongo elingaki kotana, Yezu
abandi kotambola likolo ya mai pe ayei epai na bango. % Awa
bayekoli bamoni ye azali kotambola likolo ya mai, bayoki somo
penza, balobi: “Ezali elima!” Pe babandi koganga po na somo.
27Kasi na mbala moko Yezu alobi na bango: “Ezali ngai; botika
kobanga.” 22 Bongo Piere alobi na ye: “Mokonzi, soki ezali yo,
loba na ngai natambola likolo ya mai pe naya epai na yo.” 2 Yezu
azongiseli ye: “Yaka!”

Piere abimi na bwatu, pe abandi kotambola likolo ya mai po
na kokende epai ya Yezu. *¥Kasi tango amoni mopepe ezali
koleka, ayoki somo mingi, pe lokola azalaki kodinda na mai
agangi: “Mokonzi, bikisa ngai!” 3' Na mbala moko Yezu atandi
liboko, asimbi ye pe alobi na ye: “Moto ya bondimi moke! Po na
nini otiaki tembe?”

32 Bongo bakoti bango mibale na bwatu pe mopepe esili.
33Bayekoli oyo bazalaki na kati ya bwatu bafukami liboso ya
Yezu, pe balobi: “Ya solo, yo ozali *Mwana ya Nzambe!”

Yezu na mboka Jenezaret
(6,53-56)

34 Awa basilisi kokatisa lak, bakdémi na Jenezaret. 35 Bato
wana bayebaki Yezu kala, bongo tango bamoni ye bapanzi sango
bipai nyonso, pe bamemeli ye bato nyonso ya maladi. 3 Babondeli
ye apesa bango nzela ya kosimba ata songe ya nzambala na ye.
Pe bato nyonso oyo bazalaki kosimba ye, babandaki kobika.

Po na mateya ya Bakoko
(Mark 7,1-13)

1 5 1 *Ba-Farizé na balakisi-Mibeko bautaki na Yeruzalem pe

bayei epai ya Yezu, bongo batuni ye: 2“Po na nini bayekoli
na yo batosaka mibeko ya bakoko té? Tala, basukolaka maboko
té na ndenge ekoki liboso ya kolia.” 3 Yezu azongiseli bango:
“Bongo bino, po na nini botosaka mibeko ya Nzambe té?
Botosaka kaka mibeko euti na bino moko. 4Pamba té Nzambe
aloba: ‘Botosaka batata ni bamama na bino. Oyo abwakeli tata
na ye to mama na ye lisuma, basengeli koboma ye.” Kasi bino
bolobaka: ‘Moto akoki koloba na tata pe na mama: lisalisi oyo
nalingaki kopesa bino, nabombi yango po na Nzambe. ¢ Soki alobi
bongo, asengeli lisusu té kosalisa tata nA mama.” Kaka na ndenge
wana bozali kokomisa maloba ya Nzambe eloko pamba, po na
kotosa mibeko na bino moko. 7Bato ya lokuta! Profete Ezaya
asakolaka maloba ya solo po na bino: 3‘Nzambe alobi: Bato oyo
bakumisaka ngai bobele na maloba, kasi na mitema bazali mosika
na ngai. * Losambo na bango ezali na tina moko té, po balandaka
bobele mateya oyo bato balakisa bango'.’”

Makambo ebebisaka mitema ya bato
(Mark 7,14-23)

10 Yezu abengaki bato nyonso wana pe alobi na bango: ! “Boyoka
pe bdyeba ’té: Eloko ekoti na monoko ya moto, ekoki kobebisa
motema na ye té. Kasi oyo ebimaka na monoko na ye, yango nde
ebebisaka motema na ye.”

12 Bongo bayekoli bapusani penepene ya Yezu pe balobi na
ye: “Oyebi ’té& maloba na yo eyokisi *ba-Farizé pasi na mitema?”
13 Yezu azongisi: “Nzete nyonso oyo Tata na ngai ya Likolo akoni
té, bakopikola yango. 14 Botika bango! Bazali lokola balakisi-nzela
bakufa miso. Soki moto moko akufa miso azali kolakisa nzela na
moto mosusu akufa miso, bango mibale bakokweya na libulu.” 1 Piere
alobi na ye: “Limbolela biso tina ya maloba yango.” !¢ Yezu

i 15.9 Ezaya 29,13.

azongisi: “Bino pe bozwi nanu mayele té tii sik’'oyo? 17 Boyebi té
'té biloko nyonso oyo ekotaka na monoko ya moto ekendaka na
libumu na ye, bongo na sima ebimaka na libanda. 8Kasi oyo
ebimaka na monoko eutaka na motema: yango nde ebebisaka
moto. ' Pamba té makanisi nyonso ya kosala mabe eutaka na
mitema ya bato; ndakisa: kindumba, moyibi, koboma bato,
kotambola na basi ya bato, kokosela bato makambo, pe kofinga
bato. 2 Wana ezali makambo ebebisaka moto. Kasi soki moto
asukoli maboko té liboso ya kolia, yango ekoki kobebisa ye té.”

Mwasi moko ya mopaya andimeli Yezu
(Mark 7,24-30)

21 Na sima Yezu alongwe na esika yango, pe akei na mabelé
ya vile ya Tir pe ya Sidon. 22 Mwasi moko ya Kananite azalaki
kofanda kuna, ayei epai na ye, pe agangi: “Mokonzi, Mwana ya
David, yokela ngai mawa! Mwana na ngai ya mwasi azali na
molimo mabe pe azali komona pasi mingi.” 2 Kasi Yezu azongi-
seli ye ata liloba moko té. Bongo bayekoli bayei epai na ye pe
balobi: “Bengana ye; pamba té azali kolanda biso na makelele
na ye.” 2*Yezu azongisi: “Batindaki ngai kaka epai ya bato ya
Israel oyo babunga.” 2>Kasi mwasi wana ayei kofukama liboso
na ye pe alobi: “Mokonzi, salisa ngai!” % Yezu azongisi: “Baka-
mataka bilei ya bana té po na kobwakela yango bambwa.” 7 Mwasi
yango alobi: “Ya solo Mokonzi, kasi bambwa eliaka biteni oyo
ekweyaka na se ya mesa ya bakolo na yango.” 2Bongo Yezu
azongiseli ye: “Ee, mama! Bondimi na yo ezali makasi. Esalama
Po na yo ndenge olingi.” Pe mwana na ye abiki kaka na tango wana.

Yezu abikisi bato mingi ya maladi

29 Yezu alongwe wana pe akei penepene ya lak ya Galilé.
Amati na ngomba moko pe afandi. * Bato ebele bayei epai na
ye. Bamemi bato bakufd makolo, bato bakufi miso, bato
batambolaka té, bababa, pe bato ya maladi ya ndenge na ndenge.
Batii bango liboso ya Yezu, bongo ye abikisi bango. * Bato
bakamwe mingi tango bamoni bababa bakdmi koloba, bato ya
tengutengu babiki, bato bakufd makolo babandi kotambola, pe
bato bakufa miso bakdmi komona. Bongo bato nyonso bapesi
mersi na Nzambe ya Israel.

Yezu aleisi bato 4.000
(Mark 8,1-10)

32 Yezu abengi bayekoli na ye pe alobi: “Nazali koyokela bato
oyo mawa, pamba té basali mikolo misato mobimba na ngai, pe
bazali lisusu na bilei té. Nalingi kozongisa bango na nzala t€, po

tango mosusu bakoki kolemba na nzela.” ** Bayekoli batuni ye:
“Awa na esobe, esika nini tokoki kozwa biloko ya koleisa bato
ebele boye?” 3 Yezu atuni bango: “Bozali na mapa boni?” Bango
bazongisi: “Mapa sambo ni ndambo ya bambisi ya mike.” * Bongo
Yezu alobi na bato nyonso bafanda na se. 3 Akamati mapa sambo
wana na bambisi, apesi Nzambe mersi, akatikati yango, bongo
bayekoli bakamati yango pe bakaboleli bato nyonso. 37Bango
nyonso balei pe batondi. Bayekoli balokoti biteni etikalaki,
batondisi bitunga sambo. 38 Bato oyo baliaki bazali mibali 4.000,
kotanga basi na bana té. * Tango Yezu asilisi kozongisa bato na
bamboka na bango, akoti na bwatu pe akei na mboka Magadan.

Ba-Farizé na ba-Sadusé basengi bilembo
(Mark 8,11-13; Luka 12,54-56)
16 1*Ba-Farizé na *ba-Sadusé bayei epai ya Yezu po na
komeka ye; basengi ye asalela bango elembo moko oyo
ekomonisa 't& nguya na ye euti na Nzambe. 2Kasi Yezu azongiseli
bango boye: “[Tango pokwa ekomaka, bino bolobaka: ‘Likolo
ezali motane, mbula ekonoka té.’ 3 Pe na tongo-tongo bolobaka:
‘Lelo mbula ekonoka, pamba té Likolo eyindi’ Bino boyebi
ndenge Likolo ezali kolakisa soki mbula ekonoka to ekonoka té;
kasi bilembo ezali kolakisa makambo ya mikolo oyo, boyebi
kolimbola yango té.] *Ndenge nini bato oyo bazali kosenga
elembo! Bazali bato mabe pe batosaka Nzambe té. Nzambe
akolakisa bino kaka elembo moko: oyo ya Jonas.” Bongo atiki
bango pe akei na ye.

Mayele mokuse ya bayekoli
(Mark 8,14-21)

5 Tango bayekoli bakatisi ngambo ya ebale, babosanaki
komema biloko ya kolia.  Bongo Yezu alobi na bango: “Bofungola
miso! Ba-Farizé pe ba-Sadusé basalelaka kisi ya mabe po na
kolamba mapa!” 7Bongo babandi kolobana bango na bango:
“Azali koloba boye po tomemi mapa té.” 8Kasi Yezu ayebaki
makanisi na bango, pe atuni: “Po na nini bozali kolobana bino
na bino: ‘Tomemi mapa t&'? Bato ya bondimi moke! 2Boyebi
nanu té tii sik’oyo? Bobosani mokolo nasalelaki mapa mitano po
na koleisa bato 5.000? Botikalaki na bitunga boni? 1°Pe mokolo
nasalelaki mapa sambo po na koleisa bato 4.000, botikalaki na
bitunga boni? ! Ndenge nini bozali kokanisa ’t& nalobelaki bino
po na mapa? Bokeba na kisi ya mapa ya ba-Farizé ni ya
ba-Sadusé.” 12Na tango wana bayekoli bayei koyeba ’té Yezu
alobaki té po na kisi oyo evimbisaka farine, kasi alobaki bakeba
na mateya ya ba-Farizé na ya ba-Sadusé.

Piere asakoli ’té Yezu azali Mesia
(Mark 8,27-30; Luka 9,18-21)

13 Yezu akei na mabelé oyo ezali pembeni ya Sezaré, vile ya
mokonzi Filipe, bongo atuni bayekoli na ye: “Bato balobaka ’t¢
ngai *Mwana ya Moto nazali nani?” *Bango bazongisi: “Bato
mosusu balobaka ’té yo ozali Yoane Mobatisi; bamosusu: Eliya;
pe bamosusu: Jeremya, to profete moko ya kala.” 5Kasi Yezu
atuni bango: “Bongo bino bokanisi 'té nazali nani?” !¢ Simon
Piere azongisi: “Yo ozali *Mesia, *Mwana ya Nzambe ya bomoi.”
17Bongo Yezu alobi na ye: “Esengo mingi na yo, Simon, mwana
ya Yoane, pamba té oyo alakisi yo makambo wana ezali moto té,
kasi ezali nde Tata na ngai ya Likolo. 1® Bongo ngai nalobi na yo:
ozali Libanga, pe na likolo ya libanga oyo nakotonga Eklezya na
ngai. Liwa kutu ekokoka kokweisa yango ata moke té. 1° Nakopesa
yo bafungola ya mboka ya Nzambe; oyo yo okokanga awa na se,
Nzambe pe akokanga yango na Likolo; oyo yo okofungola awa
na se, Nzambe pe akofungola yango na Likolo.”

20 Na sima Yezu apekisi bayekoli na ye baloba na moto té ’té
ye azali Mesia.

Yezu ayebisi ndenge akokufa pe akosekwa (I)
(Mark 8,31—9,1; Luka 9,22-27)

21 Banda tango wana Yezu abandi koyebisa bayekoli na ye
polele makambo elingi kokweela ye, alobi: “Nasengeli kokende
na Yeruzalem, pe kuna bambuta-muntu, bakonzi ya banganga-
Nzambe na balakisi-Mibeko bakoyokisa ngai pasi mingi. Bakoboma
ngai kasi na mikolo misato nakosekwa.” 2 Bongo Piere abendi
ye pembeni, pe abandi koloba na ye: “Mokonzi, yango ekoki
kosalema té! Makambo wana ekokweela yo té!” #Kasi Yezu
abaluki pe alobi na Piere: “*Satan, longwa na miso na ngai! Ozali
kotiela ngai libaku! Ozali kokanisa makambo ya Nzambe té,
kasi bobele ya bomoto.” 2¢Na sima Yezu alobi na bayekoli na ye:
“Soki moto alingi kolanda ngai, atika kokanisa po na nzoto na
ye moko; 4kumba kuruze na ye pe alanda ngai. ® Pamba té moto
oyo alingi kobikisa bomoi na ye, akobungisa yango. Kasi moto oyo
akobungisa bomoi na ye po na ngai, akozwa yango lisusu. % Ata
moto azwi bomengo nyonso ya mokili, eloko nini azwi soki
abungisi bomoi na ye? Eloko nini akoki kofuta po dzwa yango
lisusu? 27 Etikali moke ngai *Mwana ya Moto ndya na lokumu ya
Tata na ngai nzela moko na ba-anjelu na ngai. Bongo nakofuta
moto na moto na ndenge ya misala na ye. 2 Nalobi na bino, ya
solo: Na kati na bino bato bozali awa, bamosusu bazalj, liboso ’té

bakufa bakomona na miso ndenge ngai Mwana ya Moto nakoya
kozwa bokonzi.”

Nzambe alakisi lokumu ya Yezu
(Mark 9,2-13; Luka 9,28-36)

17 1Sima ya mikolo motoba Yezu akamati Piere, Jake na
Yoane, ndeko ya Jake, pe akei na bango na ngomba moko
ya molai. Kuna bazalaki kaka bango moko. 2 Yezu abongwani na
miso na bango; elongi na ye ekémi kongenga lokola moi; pe
bilamba na ye ekomi pembe penza. >Na mbala moko bayekoli
bamoni Moize na Eliya bazali kosolola ni Yezu. * Bongo Piere
alobi na Yezu: “Mokonzi, lokola tozali awa ezali malamu. Soki
olingi, nakotonga bandako misato ya kapo, moko po na yo, moko
po na Moize, pe moko po na Eliya.” s Tango azalaki koloba, lipata
moko ya pembe eyei kozipa bango, pe mongongo euti na lipata
elobi: “Oyo azali *Mwana na ngai ya bolingo; nazali na esengo
mingi po na ye. Boyokela ye.” ¢ Tango bayekoli bayoki mongongo
yango, bakwei bilongi na se, po babangaki mingi. ? Yezu ayei,
asimbi bango pe alobi: “Bdtelema, bobanga té!” 8 Batomboli miso,
kasi bamoni lisusu moto té; Yezu atikalaki bobele ye moko.

9 Lokola bazalaki kokita ngomba, Yezu apekisi bango 'té:
“Makambo oyo bomoni, béloba yango na moto té, tii mokolo ngai
*Mwana ya Moto nakosekwa.” 12 Na sima bayekoli batuni Yezu:
“Po na nini balakisi-Mibeko balobaka ’'t¢ Eliya asengeli koya
liboso?” 11 Ye azongiseli bango: “Ya solo Eliya akoya po na
kobongisa makambo nyonso; 2kasi ngai nalobi na bino: Eliya
asi'ayaki. Bato bandimelaki ye té, kasi basalaki ye ndenge
balingaki. Ndenge moko pe bakonyokola ngai, *Mwana ya Moto.”
13 Awa bayekoli bayoki bongo, bayei koyeba ’t¢ alobaki na bango
po na Yoane Mobatisi.

Yezu abikisi mwana azali na molimo mabe
(Mark 9,14-29; Luka 9,37-43a)

14 Tango bazongi esika bato bazalaki, moto moko ayei epai
ya Yezu, afukameli ye 15 pe alobi: “Mokonzi, yokela mwana na
ngai mawa! Azali na maladi ya ndeke, pe azali komona pasi mingi.
Tango mosusu akweyaka na méto to na mai. ' Namemaki ye epai
ya bayekoli na yo, kasi bakokaki kobikisa ye té.” 17 Yezu azongisi:
“A bino, bato mabe! Bozangi bondimi! Nasengeli kofanda na
bino tii tango nini? Nakanga motema po na bino tii tango nini?
Bomemela ngai ye awa!” 18 Yezu agangeli molimo mabe, bongo
yan]go ebimi na nzoto ya mwana, pe kaka na tango wana mwana
abiki.

19 Bayekoli bayei epai ya Yezu bango moko, pe batuni ye:

“Po na nini biso tokokaki kobengana molimo wana té?” 2 Yezu
azongisi: “Po bino bozali na bondimi mingi té. Nalobi na bino,
ya solo: bokanisa mbuma oyo babengaka mutarde. Soki bondimi
na bino ezalaki na nguya ya ndenge wana’, mbele bokokaki koloba
na ngomba oyo: ‘Longwa awa, kende kuna’, pe yango ekolongwa.
Ata likambo moko té ekokaki kozala pasi po na bino.” [2 Kasi
bakoki kobimisa milimo ya ndenge oyo kaka na kobondela pe
komilalisa *nzala.]

Yezu ayebisi ndenge akokufa pe akosekwa (II)
(Mark 9,30-32; Luka 9,43b-45)

22 Mokolo moko bayekoli basanganaki bango nyonso na
Galilé. Yezu alobi na bango: “Balingi koteka ngai *Mwana ya
Moto epai ya bato. 2 Bango bakoboma ngai; kasi nakosekwa na
mikolo misato.” Bongo bayekoli babandi koyoka mawa mingi
penza.

Ndenge Yezu afuti mpaku ya Ndako ya Nzambe

24 Tango Yezu na bayekoli na ye bakomi na Kafarnaum, bato
bafutisaka mpaku ya Ndako ya Nzambe bayei epai ya Piere, pe
batuni ye: “Moteyi na bino afutaka mpaku ya Ndako ya Nzambe?”
5 Piere azongisi: “Ee! afutaka.” Tango Piere akoti na ndako,
Yezu alobi na ye: “Simon, okanisi nini? Banani bafutaka bampaku
ya bakonzi ya mokili? Bana na bango to bato mosusu?” 2 Piere
azongisi: “Bato mosusu.” Bongo Yezu alobi na ye: “Boye bana
bafutaka té. 2’ Kasi tofuta mpaku yango kaka, po toyokisa bato oyo
pasi na mitema té. Kende na lak, bwaka ndobo na mai, benda mbisi
ya liboso oyo okokanga, pe fungola yango monoko. Okomona
mbongo ya ebende; kamata yango, pe pesa bango po na kofuta
mpaku ya ngai na ya yo.”

Na mboka ya Nzambe, nani aleki?
(Mark 9,33-37; Luka 9,46-48)

1 8 1Na tango wana bayekoli bayei epai ya Yezu pe batuni

ye: “Na mboka ya Nzambe, nani aleki?” 2 Yezu abengi
mwana moko ya moke, atii ye liboso na bango, 3 pe alobi: “Nalobi
na bino, ya solo; soki bobongoli mitema té po bokdma lokola
bana mike, bokoki,kokéma ata moke té bato ya mboka ya
Nzambe. 4Na mboka ya Nzambe, moto aleki bato nyonso ezali
oyo azangi lofundu pe akémi lokola mwana oyo. * Bongo moto
oyo ayambaka mwana ya ndenge boye po na kombo na ngai,
ayambi ngai moko.”

j 17.20 Tala Luka 13,19.

Lisumu ezali likambo monene
(Mark 9,42-48; Luka 17,1-2)

6 “Soki moto moko oyo ayebi makambo mingi té andimi ngai,
bongo moto mosusu akweisi ye na masumu, ebongi malamu
bakanga moto wana libanga moko ya monene na kingo, pe
bakende kobwaka ye na kati ya ebale. “Mawa mingi na mokili
po na ndenge bakweisaka bato na masumu! Makambo ya boye
ekoki kozanga té; kasi mawa mingi na moto oyo akweisaka
baninga!

8 “Soki ozali kokweya na masumu po na liboko na yo to po
na likolo na yo, kata yango pe bwaka yango mosika. Pamba té
ebongi malamu 6kota na mboka ya bomoi ata ozangi liboko to
likolo, esika ’'t¢ babwaka yo na lifelo, n4 maboko to makolo
nyonso mibale. ® Soki ozali kokweya na masumu po na liso na yo,
longola yango pe bwaka yango mosika. Pamba té ebongi malamu
okota na mboka ya bomoi ata ozangi liso, esika 't&¢ biabwaka yo
na lifelo na miso nyonso mibale.”

Meme oyo ebungaki, emonani
(Luka 15,3-7)

10 “Bokeba, botsiola ata moto moko té na kati ya bato oyo
bayebi makambo mingi té. Nalobi na bino: ba-anjelu oyo baba-
telaka bango bazalaka tango nyonso liboso ya Tata na ngai oyo
azali na Likolo. [!! Pamba té ngai *Mwana ya Moto nayei kobikisa
bato oyo babungi.]

12 “Bokanisi nini? Soki moto moko azali na bameme 100,
bongo abungisi meme moko, akosala nini? Akotika bameme 99
mosusu na likolo ya ngomba, pe akokende koluka oyo ebungi.
13 Nalobi na bino, ya solo: Tango akomona meme wana akoyoka
esengo mingi, koleka esengo oyo azali koyoka po na bameme 99
oyo ebungaki té. 14 Ndenge moko pe Tata na bino ya Likolo alingi
té 't¢ moto moko abunga na kati ya bato oyo bayebi makambo

Fall

mingi té.
Kozongela ndeko oyo asali mabe

15 “Soki ndeko na yo asali yo mabe, kende epai na ye, bongo
tango bokozala kaka bino mibale, lakisa mabe oyo ye asali. Soki
ayokeli yo, wana akomi lisusu ndeko na yo. 6Kasi soki aboyi
koyokela yo, mema moto mosusu to bato mibale, pamba té
Mibeko eloba bozle: ‘Maloba ya bato mibale to misato ékata
makambo nyonso®.’ 7 Kasi soki ye aboyi koyokela bango, loba

k 18.16 Zong 19,15.

likambo wana na lisanga ya bandimi. Bongo soki ye aboyi
koyokela lisanga, kamata ye lokola moto ayebi Nzambe té to
lokola moto ya mobulu.

18 “Nalobi na bino, ya solo: makambo nyonso bino bokokanga
awa na se, Nzambe pe akokanga yango na Likolo; makambo nyonso
bokofungola awa na se, Nzambe pe akofungola yango na Likolo.

19 “Pe nalobi na bino: soki awa na mokili bato mibale na kati
na bino bayokani po bisenga ata nini na losambo, Tata na ngai ya
Likolo akopesa bango yango. ZPamba té, esika bato mibale to
misato basangani na kombo na ngai, ngai nazali na kati na bango.”

Lisapo ya mosali oyo alingi kolimbisa té

21 Bongo Piere ayei penepene ya Yezu pe atuni ye: “Mokonzi,
soki ndeko na ngai asalaka ngai mabe mbala na mbala, mbala boni
nasengeli kolimbisa ye? Ekoki kozala mbala sambo?” 22Yezu
azongiseli ye: “Té! mbala sambo té. Osengeli kolimbisa mbala
tuku sambo mbala sambo. 2 Na mboka na ye, Nzambe akosala
lokola mokonzi moko oyo abengaki basali na ye po na kotala
makambo ya nyongo na ye. #Tango abandi kotala makambo
yango, bamemeli ye mosali moko azalaki na nyongo na ye mingi
penza mayele té! 2Moto wana azalaki na mbongo ya kofuta
nyongo yango té. Yango wana mokonzi atindi bateka ye lokola
moumbu, na mwasi na ye pe bana, na biloko nyonso oyo azalaki
na yango, po na kofuta nyongo. 2 Mosali wana afukameli mokonzi
pe abondeli ye, alobi: ‘Mokonzi, kitisa motema, pesa ngai mwa
mikolo, pe nakofuta nyongo na yo.” 2 Mokonzi ayokeli ye mawa,
alimbisi ye, pe atiki ye akende.

28 “Tango mosali wana abimi, akutani n4 moninga na ye ya
mosala oyo adefaki mwa ndambo ya mbongo epai na ye. Bongo
asimbi ye na mongongo pe afini ye makasi, alobi na ye: ‘Futa
nyongo na ngai!’ ® Moto wana afukameli ye, pe abondeli ye boye:
‘Mbuta-muntu, kitisa motema, pesa ngai mwa mikolo, pe nakofuta
nyongo na yo.” 3Kasi ye alingaki té, bongo atii ye na boloko tii
tango akofuta nyongo na ye. 3'Basali mosusu oyo bamonaki
makambo wana, bayoki mawa mingi pe bakei koyebisa makambo
nyonso epai ya mokonzi na bango. 2 Bongo mokonzi abengi moto
wana pe alobi na ye: ‘Mosali mabe! Ozalaki na nyongo mingi
penza, pe nalimbisi' yo po obondelaki ngai. 3 Yo pe osengelaki
koyokela moninga na yo mawa ndenge ngai nayokelaki yo.’
34 Mokonzi ayoki kanda penza pe atii mosali wana na boloko po
azwa etumbu tii tango akofuta nyongo nyonso.” 3Bongo Yezu
asukisi boye: “Tata na ngai ya Likolo akosala bino pe ndenge
wana, soki moko moko na kati na bino alimbisaka ndeko na ye
na motema mobimba té.”

Mateya ya Yezu po na koboma libala
(Mark 10,1-12)

1 9 1Tango Yezu asilisi koloba makambo wana, atiki Galilé

pe akei na eteni ya mabelé ya Yuda oyo ezali na ngambo
ya mai ya Yordan. 2Bato ebele balandi ye kuna, pe abikisi bato
mingi ya maladi.

3 *Ba-Farizé mosusu bayei epai ya Yezu po na komeka ye,
batuni ye: “Mibeko na biso epesaka nzela na mobali, po 4dboya
mwasi na ye ata na tina nini?” 4 Yezu azongisi: “Nanu botangi
Mikanda ya Nzambe té? Ekomama boye: ‘Na ebandeli, tango
Nzambe asalaki bato, asalaki bango mobali nd mwasi; 5bongo
alobi: Yango wana, mobali atikaka tata na ye na mama na ye, pe
asanganaka ni mwasi na ye, po bango mibale bikéma moto
moko’. ¢ Boye bazali lisusu bato mibale té, kasi bakémi se moto
moko. Bongo, bato oyo Nzambe asangisi, moto dkabola bango
té!” 7 Ba-Farizé bazongisi: “Ndenge nini wana? Moize apesaka
nzela boye: mobali akoki koboya mwasi na ye, kasi liboso akoma
mokanda ya koboma libala™” 8Yezu alobi na bango: “Moize
apesaki bino nzela ya koboya basi, po boleki miti makasi.
Kasi na ebandeli ezalaki bongo té. ?Nalobi na bino: moto
nyonso oyo aboyi mwasi na ye pe abali mwasi mosusu, longola
bobele soki Mibeko ezali kopekisa ’té babalana té, azali kosala
kindumba.”

10 Bayekoli na ye balobi: “Soki makambo ya mwasi na mobali
ezali boye, ebongi malamu moto abala té.” !! Yezu azongiseli
bango: “Bato nyonso bakoki kondima mateya oyo té; kaka baoyo
Nzambe aggsi nguya ya kondima yango. 12 Bato mosusu babalaka
té po bakufi mikongo banda babotami, to baboma bango
mikongo; pe bamosusu babalaka té po bamipesd mobimba na
makambo ya mboka ya Nzambe. Moto akoki kondima mateya
oyo, andima yango!”

Yezu ayambi bana mike
(Mark 10,13-16; Luka 18,15-17)

13 Bato bayeeli Yezu bana mike po 4tiela bango maboko, pe
abondela Nzambe po na bango; kasi bayekoli babandi kopekisa
bango. !* Bongo Yezu alobi: “Botika bana mike baya epai na ngai.
Bopekisa bango té, pamba té mboka ya Nzambe ezali po na baoyo
bakokani na bango.” 15 Atieli bango maboko pe alongwe wana.

1 19.5 Eband 2,24.
m 19.7 Zong 24,1-4.

Moto ya bomengo
(Mark 10,17-31; Luka 18,18-30)

16 Moto moko ayei epai ya Yezu pe atuni ye: “Moteyi, likambo
nini ya malamu nasengeli kosala po ndzwa bomoi ya seko?” 17 Yezu
azongiseli ye: “Ndenge nini ozali kotuna ngai po na likambo ya
malamu? Kaka Nzambe ye moko nde azali malamu. Soki olingi
kokota na mboka ya bomoi, tosaka mibeko.” 18 Moto wana atuni:
“Mibeko nini?” Yezu azongisi: “Koboma moto té; kosala kindumba
té; koyiba té; kokosa moto té; 1° tosaka tata na mama na yo; linga
moninga na yo ndenge omilingaka yo moko.” 2 Elenge mobali
yango azongisi: “Natosaka mibeko wana nyonso; nazangi lisusu
nini?” 2! Yezu azongiseli ye: “Soki olingi 6zala moto ya kokoka,
kende kotekisa biloko na yo nyonso, pe pesa mbongo na bato
bakeleld. Wana nde okozala na bomengo na Likolo. Sima yaka
kolanda ngai.” 22Kasi tango elenge mobali ayoki maloba wana,
akei na mawa, pamba té azalaki na bomengo mingi koleka.

23 Bongo Yezu alobi na bayekoli na ye boye: “Solo: bato ya
mbongo bakozala na pasi mingi po na kokota na mboka ya
Nzambe. 24 Nalobi na bino lisusu: nyama monene oyo babengaka
shamd, ekoki kokota na lidusu ya tonga ata moke té! Kasi ezali
lisusu pasi mingi koleka po moto ya bomengo dkota na mboka
ya Nzambe.” 2 Tango bayekoli bayoki makambo wana, bakamwe
mingi pe batuni: “Bongo nani akoki kobika?” 26 Yezu atali bango
pe alobi: “Bato bakoki kosala yango ata moke té, kasi Nzambe
akoki kosala makambo nyonso.”

27 Bongo Piere alobi na ye: “Tala nanu, biso totikaki biloko
nyonso pe toyei kolanda yo; eloko nini tokozwa?” 28Yezu
azongiseli bango: “Nalobi na bino, ya solo: Tango Nzambe
akosala Likolo na se ya sika, mokolo wana ngai *Mwana ya Moto
nakofanda na Kiti na ngai ya lokumu; bino bato zomi na mibale
oyo bolandi ngai, bokofanda pe na bakiti zomi na mibale, po na
kokata makambo ya bikolo zomi na mibale ya Israel. 22 Moto
nyonso oyo atiki ndako na ye, bandeko na ye, tata ni mama na
ye, bana na ye, to bilanga na ye po na ngai, akozwa biloko yango
mbala kama, pe akozwa bomoi ya seko. 3°Bato mingi bazali
sik’oyo liboso, bakokéma bato ya suka; pe bato mingi bazali
sik’oyo na suka, bakokéma bato ya liboso.”

Basali ya bilanga

20 1“Boyoka ndenge Nzambe akosala na mboka na ye.
Ekozala lokola moto moko oyo abimaki na tongo-tongo

po akende koluka bato bakoki kosala na bilanga na ye ya vinu.

2 Ayokanaki na bango ’té bakozwa lifuta ekoki na mokolo moko,

pe atindi bango na bilanga na ye. 3 Abimi lisusu na ngonga ya
libwa ya tongo, pe amoni bato mosusu oyo bazangi mosala bafandi
na zando. 4 Alobi na bango: ‘Bino pe bokende kosala na bilanga
na ngai; nakofuta bino lifuta ekoki.’ *Bango pe bakei. Kolo ya
bilanga abimi lisusu na midi pe na ngonga ya misato ya pokwa,
asali kaka ndenge moko. ¢ Na ngonga ya mitano ya pokwa abimi,
amoni bato mosusu bafandi na zando. Atuni bango: ‘Po na nini
bofandi awa moi mobimba, ata mosala té?’ 7 Bango balobi: ‘Moto
ya kozwa biso na mosala azali t&.’ Ye azongiseli bango: ‘Bino pe
bokende kosala na bilanga na ngai.’

8 “Tango pokwa ebandi koya, kolo ya bilanga alobi na kapita:
‘Benga basali nyonso pe futa bango. Banda na bato oyo nazwaki
sima, tii na baoyo nazwaki liboso.”  Bato oyo babandaki kosala
na ngonga ya mitano ya pokwa bayei, pe moto na moto azwi lifuta
ekoki na mokolo mobimba. 1° Tango bato oyo babandaki mosala
na tongo bayei, bakanisaki 't€ bakozwa mbongo koleka bamosusu,
kasi bapesi bango pe kaka lifuta ya mokolo moko. !! Awa bazwi
yango, basiliki na kolo ya bilanga '2pe balobi: ‘Bato oyo ozwaki
na sima basali kaka ngonga moko, pe ofuti bango ndenge moko
na biso. Kasi biso tosali mokolo mobimba pe tolembi na moi
makasi.’ 1*Kolo ya bilanga azongiseli moko na bango: ‘Ndeko na
ngai, nakosi yo té. Toyokanaki ’te nakofuta yo lifuta ekoki po na
mokolo moko. “Kamata mbongo na yo, kende. Kasi moto oyo
abandaki mosala sima, nalingi kofuta ye ndenge moko na yo. 15 Boni?
Ezali mbongo na ngai. Nakoki kosala na yango té ndenge ngai
moko nalingi? Oyoki likunya po nazali moto malamu?’ ” ¢ Bongo
Yezu asukisi boye: “Na mboka ya Nzambe pe ekozala ndenge
wana: bato oyo bazali na suka bakokéma liboso; pe baoyo bazali
liboso, bakokéma na suka.”

Yezu ayebisi ndenge akokufa pe akosekwa (III)
(Mark 10,32-34; Luka 18,31-34)

17 Tango Yezu azalaki kokende na Yeruzalem, na nzela
abengi bayekoli na ye zomi na mibale pembeni, pe alobi na bango
boye: 18“Boyoka! Tozali kokende na Yeruzalem. Kuna bakokaba
ngai *Mwana ya Moto epai ya bakonzi ya banganga-Nzambe, pe
ya balakisi-Mibeko. Bango bakokatela ngai etumbu ya liwa, 1°pe
bakokaba ngai na maboko ya bato bayebi Nzambe té. Bakoseka
ngai, bakobeta ngai fimbu, pe bakoboma ngai na kuruze. Kasi
nakosekwa na mikolo misato.”

Olingi kozala mokonzi, zala mosali
(Mark 10,35-45)

20 Bobele na tango wana mwasi ya Zebedé ayei epai ya Yezu,

na bana na ye mibale. Afukameli ye po na kosenga likambo moko.
2 Yezu atuni ye: “Olingi nini mama?” Ye azongisi: “Mokonzi,
laka ngai ’té tango okozwa bokonzi na yo, bana na ngai mibale
oyo bakozala kofanda pembeni na yo na bisika ya lokumu, moko
na liboko ya mobali, mosusu na liboko ya mwasi.” 22 Yezu
azongisi: “Eloko bozali kosenga, boyebi yango té. Kopo ya pasi
ngai nakomela, bino bokokoka yango?” Bango bazongiseli ye:
“Tokokoka kaka.” 2 Bongo Yezu alobi na bango: “Ya solo, kopo
oyo ngai nakomela, bino pe bokomela yango. Kasi kopona moto
oyo akofanda na liboko na ngai ya mobali to ya mwasi, etali ngai
té; pamba té Tata asi’abongisa bisika wana po na bato ye apona.”
2Tango bayekoli mosusu zomi bayoki ndenge wana, basilikeli
bandeko yango mibale. 2 Bongo Yezu abengi bango nyonso pe
alobi: “Boyebi ’té bakonzi ya bikolo balakisaka bokonzi na bango;
pe bato minene bamonisaka bato na bango pasi. 2 Kasi na kati
na bino, ekoki kozala bongo té. Soki moto moko na kati na bino
alingi kozala moto monene, amitia mosali na bino. 7 Pe soki moto
moko na kati na bino alingi kozala moto ya liboso, Amikdmisa
moumbu na bino. 22 Pamba té ngai *Mwana ya Moto nayaki po
bato basalela ngai té, kasi nayaki nde kosalela bango, pe kopesa
bomoi na ngai po na kobikisa bato ebele.”

Yezu abikisi bato mibale bakufa miso
(Mark 10,46-52; Luka 18,35-43)

29 Tango babimi na Jerikd, bato ebele balandi Yezu. * Bato
mibale bakufid miso bafandaki pembeni ya nzela. Awa bayoki
Yezu azali koleka, babandi koganga: “Mokonzi, Mwana ya David,
yokela biso mawa!” 3! Bato bagangeli bango bikanga minoko.
Kasi bango balekisi penza koganga makasi: “Mokonzi, Mwana ya
David, yokela biso mawa!” 32Yezu atelemi, abengi bango pe
atuni: “Bolingi nasala nini po na bino?” **Bango bazongiseli ye:
“Mokonzi, tolingi miso na biso éfungwana!” 3¢Yezu ayokeli
bango mawa pe asimbi bango na miso. Kaka na tango wana
babandi komona pe balandi ye.

Yezu akoti na Yeruzalem
(Mark 11,1-11; Luka 19,28-40; Yo 12,12-19)

2 1 ! Tango bakomi na mboka Betfajé, penepene ya Yeruzalem,

na Ngomba ya *ba-Olive, Yezu atindi bayekoli mibale, 2 pe
alobi na bango: “Bokende na mboka oyo etalani na bino. Kuna
bokomona punda ya mwasi bakanga esika moko ni mwana na
yango. Bofungola yango pe bomemela ngai. 3Soki moto atuni
bino, béloba na ye: ‘Mokonzi azali na posa na yango’, bongo
akopesa bino yango noki.”



Na kati ya mboka Yeruzalem

4 Makambo wana esalamaki po na kokokisa maloba oyo
profete alobaka: 3“Boloba na vile ya *Sion: tala mokonzi na yo
ayei epai na yo. Ayei na boboto, amati na punda®.”

6 Bayekoli bakei pe basali ndenge Yezu atindaki. ? Bamemi punda
na mwana na yango; batii yango bilamba na bango, pe Yezu
amateli yango. ®Bato ebele bazalaki kotanda bilamba na bango
na nzela; bamosusu bazalaki kokata mandalala pe kotia yango
na bisika Yezu alingaki koleka. ? Bato oyo bazalaki liboso ya Yezu
na baoyo bazalaki kolanda ye babandaki koganga: “*Ozana!
Lokumu na Mwana ya David! Nkolo dbenisa moto oyo ayei na
kombo na ye!® Ozana! Lokumu ézala na Nzambe na Likolo!”

10 Tango Yezu akoti na Yeruzalem, mboka mobimba eningani,
pe bato babandi kotuna: “Moto oyo azali nani?” 1 Bato bayaki
na Yezu bazongisi: “Ezali profete Yezu, auti na Nazaret, na
region ya Galilé.”

n 21.5 Zak 9,9.
o0 21.9 Bzb 118,25-26.

Yezu akoti na Ndako ya Nzambe
(Mark 11,15-19; Luka 19,45-48; Yo 2,13-22)

12 Yezu akoti na Ndako ya Nzambe, abengani bato nyonso
oyo bazalaki koteka pe kosomba biloko kuna: abaloli bamesa ya
bato bazalaki koshanjé mbongo, na bakiti ya bato bazalaki koteka
bapijon. 13 Na sima alobi na bango: “Ekomama boye: ‘Ndako na
ngai bakobenga yango ndako ya losambo?, kasi bino bokdmisi
yango esika bamiyibi bakutanaka.” 14 Bato bakufa miso ni bato
ya tengutengu bayei penepene ya Yezu na Ndako ya Nzambe, pe
ye abikisi bango. 1> Bakonzi ya banganga-Nzambe n4 balakisi-Mibeko
basiliki tango bamonaki makamwisi ye azalaki kosala, pe ndenge
bana bazalaki koganga na kati ya Ndako ya Nzambe: “Lokumu
na Mwana ya David!” ¢ Bongo balobi na Yezu: “Oyoki makambo
bango bazali koloba?” Yezu azongiseli bango: “Ee nayoki. Nanu
botangi Mikanda ya Nzambe té? Ekomama boye: ‘Olakisi bana
mike pe bana oyo bamelaka mabéle, ndenge bakoki kokumisa
yo".’ ”17Na sima atiki bango alongwe na Yeruzalem pe akei kolala
na Betanie.

Yezu akausi nzete ya figi
(Mark 11,12-14, 20-24)

18 Tongo etani, tango Yezu azalaki kozonga na Yeruzalem,
abandi koyoka nzala. * Amoni nzete moko ya *figi pembeni ya
nzela. Apusani penepene na yango kasi amoni eloko té, kaka
makasa pamba. Bongo alobi na nzete ya figi: “Mokolo moko té
okobota lisusu mbuma!” Na mbala moko nzete ya figi ekauki.
2Tango bayekoli bamoni bongo, bakamwe mingi penza. Batuni
Yezu: “Ndenge nini nzete oyo ekauki na mbala moko boye?”
21 Yezu azongiseli bango: “Nalobi na bino, ya solo: soki bozali
penza na bondimi, pe soki bozali kotia tembe té, bokokoka kosala
makambo eleki oyo ngai nauti kosala na nzete ya figi. Bokokoka
kutu koloba na ngomba oyo: ‘Longwa awa! Kende komibwaka na
ebale’; pe yango ekosalama. 2 Eloko nyonso oyo bokosenga na
losambo, soki botii mitema ’té bokozwa yango, bokozwa yango
kaka.”

Nani apesi Yezu bokonzi?
(Mark 11,27-33; Luka 20,1-8)

23 Yezu akoti na Ndako ya Nzambe pe abandi koteya bato.
Bongo bakonzi ya banganga-Nzambe na bambuta-muntu ya ekolo

p 21.13 Ezaya 56,7. Jer 7,11.
r 21.16 Bzb 8,2

bayei penepene na ye pe batuni ye: “Epai wapi ozwi bokonzi ya
kosala boye? Nani apesi yo bokonzi yango?” 2* Yezu azongiseli
bango: “Ngai pe nakotuna bino motuna moko kaka; soki bozongi-
seli ngai, nakoyebisa bino soki nazali kosala makambo oyo na
bokonzi ya nani. % Batisimo oyo Yoane azalaki kopesa eutaki
epai wapi? Epai ya Nzambe to epai ya bato?” Kasi bango babandi
kotiana tembe bango na bango, balobi: “Soki tozongisi: ‘epai ya
Nzambe’, ye akotuna biso: ‘Po na nini bondimelaki Yoane té?’
2 Kasi soki pe tolobi: ‘epai ya bato’, tokozwa makambo, po bato
nyonso bakamataka Yoane lokola profete.” 2 Bongo bazongiseli
Yezu: “Toyebi té.” Ye alobi na bango: “Ngai pe nakoyebisa bino
té soki nazali kosala makambo oyo na bokonzi ya nani.”

Lisapo ya bana mibale

28 Yezu alobi lisusu: “Bokanisi nini po na makambo oyo: Moto
moko-azalaki na bana mibale ya mibali. Abengi ya liboso pe alobi na
ye: ‘Mwana na ngai, lelo kende kosala na elanga ya vinu.’ 2 Mwana
azongisi: ‘Naboyi’. Kasi na sima abongoli makanisi pe akei kaka.
%Sima ya mwa tango abengi lisusu mwana ya mibale pe alobi na
ye ndenge moko. Mwana wana azongiseli ye: ‘Ee tata, nakokende.’
Kasi akei té. 3! Nani na kati ya bana wana mibale asali makambo
tata alingi?” Bango bazongisi: “Mwana ya liboso.” Bongo Yezu
alobi na bango: “Nalobi na bino, ya solo: bafutisi-mpaku ni basi
ya ndumba bakokota na mboka ya Nzambe liboso na bino. 32Pamba
té Yoane Mobatisi ayaki epai na bino po na kolakisa bino nzela
ya malamu, kasi bondimelaki ye té€. Nzokande bafutisi-mpaku pe
basi ya ndumba bandimelaki ye. Kasi bino, atako bomonaki
bongo, bobongolaki mitema té, bondimelaki ye kaka té.”

Lisapo ya bafuteli mabe ya elanga
(Mark 12,1-12; Luka 20,9-19)

33 “Boyoka lisapo mosusu: Moto moko azalaki na elanga,
akoni banzete ya vinu, asaleli yango lopango, abongisi libulu
moko na kati ya mabanga po na kokamolela vinu, pe atongi ndako
moko ya molai po na kokengela yango; sima atii bato ya kofutela,
bongo ye akei na mobembo. 3* Awa tango ya kolongola mbuma
ekoki, atindi bato na ye epai ya bafuteli ya elanga, po biakende
kozwa ndambo ya mbuma. 3°Kasi bango bakangi bato na ye,
babeti moko, babomi mosusu pe babwakeli oyo ya misato mabanga.
36Kolo ya elanga atindi bato mosusu mingi koleka baoyo ya
liboso, kasi bafuteli ya elanga basali bango kaka ndenge moko.
37Sima na bango nyonso atindeli bango mwana na ye moko,
amilobi: ‘Bakotosa mwana na ngai.’ 3 Kasi tango bafuteli bamoni
mwana, balobani bango na bango: ‘Tala moto akokdéma kolo ya

elanga soki tata na ye akufi. Toboma ye, pe biso tokozwa elanga
na ye.’ * Bongo bakangi ye, babwaki ye na libanda pe babomi ye.’

40 Sima Yezu atuni: “Bongo tango kolo ya elanga akoya,
akosala nini po na basali wana?” 4! Bato bazongiseli ye: “Akoyokela
bango mawa té, akoboma bango, pe akopesa elanga na bafuteli
mosusu. Bango nde bato bakobanda kopesa ye mbuma na ye na
tango ekoki.” 42Bongo Yezu alobi na bango: “Nanu botanga
Mikanda ya Nzambe té? Ekomama boye: ‘Libanga ba-mason
babwakaki ekomi fondasion oyo esimbi lopango mobimba ya
Yeruzalem. Yango euti na Nkolo, pe ezali likambo ya kokamwa
na miso na biso!® ” 43 Yezu alobi lisusu: “Yango wana nalobi na
bino: bakolongola bino na mboka ya Nzambe pe bakokotisa bato
mosusu; bango nde bato bakosala misala ya malamu po na yango.
[*Moto akokweya na likolo ya libanga oyo akopasuka; pe soki
libanga wana ekweeli moto moko, ekonika ye.”]

45 Bakonzi ya banganga-Nzambe né *ba-Farizé bayoki masapo
wana mibale, pe bayebaki 't&€ Yezu azalaki koloba po na bango;
“bongo babandaki koluka nzela ya kokanga ye, kasi babangaki
bato. Pamba té bato bazalaki kokamata Yezu lokola profete.

Lisapo ya feti ya libala
(Luka 14,15-24)
22 1 Yezu abandi lisusu kobetela bato masapo pe alobi: 2“Boyoka
ndenge makambo ekobanda koleka na mboka ya Nzambe.
Ekozala lokola mokonzi moko oyo asalisi feti ya libala ya mwana
na ye. 3 Atindi basali na ye bakende epai ya bato oyo babengisaki,
po baya na feti; kasi bango baboyi koya. * Atindi basali mosusu
pe alobi na bango: ‘Boloba boye na bato oyo nabengisaki:
Nasi’nabongisi biloko nyonso; nabomisi bangombe na ngai na
banyama ya mafuta. Boya na feti ya libala!” 5 Kasi bango bamoni
yango makambo ya pamba, pe bakei moto na moto na mosala na ye:
mosusu akei na bilanga, mosusu akei kosala mombongo; ¢ bamosusu
bakangi basali wana, banyokoli bango pe babomi bango. ? Mokonzi
ayoki kanda, atindi basoda na ye po bakende koboma babomi
wana pe bazikisa mboka na bango. #Na sima alobi na basali na
ye: ‘Nabongisaki feti malamu, kasi bato oyo nabengisaki bakoki
na yango t€ po na kolia. 9 Bokende na ba-balabala ya minene, pe
bdbenga bato nyonso oyo bokomona, po baya na feti.’ 10 Basali
bakei na ba-balabala, pe bamemi bato nyonso oyo bakutaki kuna:
ézala bato ya malamu to ya mabe; boye ndako ya feti etondaki.
11 “Tango mokonzi akoti po na kopesa mbote na bato oyo
bazalaki na mesa, amoni moto moko alataki bilamba ya feti té.

s 21.42 Tala Bzb 11822 pe Ezaya 28,16.

12 Bon;o atuni ye: ‘Ndenge nini yo okoteli awa? Olati bilamba ya
feti té&’ Kasi moto wana azalaki ata na eloko moko té ya
kozongisa. * Boye mokonzi alobi na basali na ye: ‘Békanga ye
makolo na maboko pe bobwaka ye libanda na molili, esika bato
balelaka pe baliaka mino.”” 14 Yezu asukisi boye: “Nzambe azali
kobengisa bato ebele po bikdma bato ya mboka na ye, kasi bango
nyonso té bato bakoki na yango®”
Mpaku ya mokonzi ya Rome

(Mark 12,13-17; Luka 20,20-26)

15 *Ba-Farizé bakei kosala likita po na koluka nzela ya
kokanga Yezu na maloba na ye moko. !¢Batindi bayekoli na
bango mosusu na bato ya Erode po na kotuna ye: “Moteyi, toyebi
malamu ’t& yo okosaka té, pe oteyaka makambo ya solo po na
nzela ya Nzambe; obangaka bato té, pe otalaka bilongi ya bato
té. 17 Lobela biso, okanisi nini po na likambo oyo: Mibeko na biso
epesaka nzela ya kofuta mpaku na mokonzi ya Rome to té?” 18 Kasi
Yezu ayebaki mayele na bango ya mabe, bongo alobi na bango:
“Bato ya lokuta! Po na nini bozali komeka ngai? 1? Blakisa ngai
nanu mbongo oyo bafutelaka mpaku.” Balakisi ye ebende moko
ya mbongo, ? bongo Yezu atuni bango: “Foto oyo pe kombo oyo
bakoma awa ezali ya nani?” 2! Bango bazongisi: “Ya mokonzi ya
Rome.” Bongo Yezu alobi na bango: “Bopesa mokonzi ya Rome
oyo ezali ya ye, pe bopesa na Nzambe oyo ya ye.”

22 Awa bayoki bongo, bakamwe penza; batiki ye pe bakei.

Motuna po na kosekwa
(Mark 12,18-27; Luka 20,27-40)

23 Kaka na mokolo wana *ba-Sadusé bayei epai ya Yezu.
Ezali nde ba-Sadusé bato balobaka ’t¢ bato bakufi bakoki
kosekwa té. 2 Bango batuni ye boye: “Moteyi, Moize alobaka:
‘Soki moto akufi pe aboti bana té, ndeko na ye ibala mwasi oyo
ye atiki, po abotela ye bana*’ 2 Epai na biso ezalaki na mibali
sambo, bango nyonso mama moko, tata moko. Oyo ya liboso abali
mwasi pe akufi, kasi aboti na ye té; bongo atiki mwasi na ye na
maboko ya ndeko na ye. % Esalamaki se ndenge moko po na moto
ya mibale na ya misato, tii na oyo ya sambo. # Na sima na bango
nyonso, mwasi pe ayei kokufa. 22 Bongo mokolo bato bakufi
bakosekwa, mwasi wana akozala ya nani? Pamba té bango nyonso
babalaki ye.”

t 22:14 Na grek: “bango nyonso té bato baponami.” Lisapo ya Yezu
elakisi 't€ ezali bango moko bato bazali koboya.
u 22.24 Zong 25,5-6.

29 Yezu azongiseli bango: “Namoni ’té¢ bobosani, po boyebi
Mikanda ya Nzambe té, boyebi pe nguya na ye té. * Tango bato
bakufa bakosekwa, bakobanda kobalana té, kasi bakokokana na
ba-anjelu ya Likolo. 3 Po na likambo etali kosekwa ya bato
bakufa, botangi té ndenge Nzambe alobakd na bino? 32Ye
alobaki boye: ‘Nazali Nzambe ya Abraham, ya Izaak pe ya Jakob®.
Ye azali Nzambe ya bato bakufa té, kasi ya bato oyo bazali na
bomoi.”

33 Bato oyo bayokaki ye bakamwe mingi penza po na mateya
na ye.

Mobeko nini eleki
(Mark 12,28-34; Luka 10,25-28)

34 Tango *ba-Farizé bayoki 't¢ Yezu asukisi *ba-Sadusé, bayei
kosangana epai na ye. 3*Moko na kati na bango azalaki molakisi-
Mibeko, pe alingaki komeka Yezu; bongo atuni ye boye: % “Moteyi,
mobeko nini eleki mibeko nyonso?” 3’ Yezu azongiseli ye: “ ‘Linga
Nkolo Nzambe na yo na motema na yo mobimba, na bomoi na
yo mobimba pe na mayele na yo nyonso®.’ 3 Wana ezali mobeko
ya liboso pe eleki monene. * Mobeko ya mibale ekokani na yango,
yang’oyo: ‘Linga moninga na yo ndenge yo moko omilingaka®’
4 Mibeko nyonso ya Moize pe mateya ya baprofete ezali na kati
ya mibeko mibale oyo.”

Mesia azali Mokonzi ya David
(Mark 12,35-37; Luka 20,41-44)

41 Lokola ba-Farizé bazalaki esika moko, Yezu atuni bango:
42“Bokanisi nini po na *Mesia? Ye azali mwana ya nani? Akozwa
ebonga ya nani?” Bango bazongiseli ye: “Azali mwana ya David,
akozwa ebonga na ye.” “*Bongo Yezu atuni bango lisusu: “Kasi
ndenge nini *Molimo Mosantu alakisaka David ’té dbenga Mesia
Mokonzi na ye? Pamba té David alobaka boye: +‘Mokonzi na
ngai, Nkolo alobi na yo: fanda pembeni na ngai na esika ya
lokumu; nakotia banguna na yo na se ya makolo na yo?.’ 45 Soki
David azalaka kobenga Mesia ‘Mokonzi na ngai’, bongo ndenge
nini ye akoki kozala Mwana ya David, oyo akozwa bobele ebonga
na ye?”

16 Ata moto moko té akokaki kozongisela ye eyano. Banda
mokolo wana moto ata moko té amekaki kotuna ye lisusu.

v 22.32 Bim 3,6.

w 22.37 Zong 6,5.
x 22.39 Levit 19,18.
y 22.44 Bzb 110,1.

Balakisi-Mibeko na ba-Farizé, bato ya lokuta
(Mark 12,38-39; Luka 11,43,46; 20,45-46)

23 !Bongo Yezu alobi boye na bato pe na bayekoli na ye:
2“Balakisi-Mibeko na ba-Farizé mosala na bango,
kolimbolela bato Mibeko ya Moize. * Bongo botosaka bango pe
bosalaka makambo nyonso bakobanda koloba na bino; kasi
bélandaka bizaleli na bango té. Pamba té makambo balobaka,
basalaka yango té. 4 Bakangaka mikumba ya kilo pe batiaka yango
na mapeka ya bato, kasi bango moko basimbaka yango ata na
mosapi té. Misala nyonso oyo basalaka, balukaka kaka bato
bamona yango. Biteni ya Mikanda ya Nzambe oyo bato balataka
na tango ya kosambela, bango bakémisaka yango milai penza;
pe batongaka basonge ya minene na banzambala na bango.
°Balingaka bisika ya lokumu na bafeti, pe bakiti ya liboso na
bandako ya losambo; 7balingaka bato bapesaka bango bambote
na bazando, pe bibengaka bango ‘Moteyi’. # Kasi bino bélingaka
té ’té babengaka bino ‘Moteyi’, pamba té bino nyonso bozali
bandeko, pe bozali na Moteyi moko kaka. Awa na mokili,
bobengaka moto moko té ‘Tata’; pamba té bozali na Tata moko
kaka oyo azali na Likolo. 1° B6lingaka té 't& bato babengaka bino
‘mokonzi’, pamba té bozali na Mokonzi moko kaka, ezali *Mesia.
' Moto aleki bino nyonso akozala mosali na bino. 2Moto oyo
amikumisaka, Nzambe akitisaka ye; pe moto oyo amikitisaka,
Nzambe akumisaka ye.”

Yezu alakisi lokuta na bange polele
(Mark 12,40; Luka 11,39-42,44,52;20,47)

13 “Mawa na bino balakisi-Mibeko pe *ba-Farizé! Bato ya
lokuta! Bozali kokangela bato nzela oyo bakoki kokotela na
mboka ya Nzambe. Bino moko bozali kokota té, pe bozali
kopekisa bato oyo balingi kokota.

[*4“Mawa na bino balakisi-Mibeko né ba-Farizé! Bato ya lokuta!
Bobotolaka biloko nyonso ya basi oyo bakufela mibali. Pe kaka na
tango wana bosambelaka mingi po bato bakanisa ’té bozali bato
malamu. Yango wana bokozwa etumbu eleki monene!]

15 “Mawa na bino balakisi-Mibeko na ba-Farizé! Bato ya
lokuta! Botambolaka mokili mobimba po na kozwa mopaya moko
oyo akondima kosambela Nzambe na biso Bayuda; pe soki bozwi
ye bokdmisaka ye moto ya lifelo penza koleka bino.

" 16 “Mawa na bino bolakisaka bato nzela, nzokande bokufa
miso! Pamba t& bolobaka boye: ‘Soki moto akati seleka na kombo
ya Ndako ya Nzambe, ezali likambo té. Kasi soki akati seleka na
kombo ya or oyo babomba na Ndako ya Nzambe, esengeli 4tosa

seleka na ye.’ 17 Bazoba! Bato bakufa miso! N4 or nd Ndako ya
Nzambe nini eleki? Or ekdmi eloko ya bosantu bobele po batii
yango na Ndako ya Nzambe. 18 Bolobaka lisusu ’té: ‘Soki moto
akati seleka po na mesa oyo bazikiselaka Nzambe *mabonza,
ezali likambo té; kasi soki akati seleka na kombo ya libonza oyo
ezali na likolo ya mesa, esengeli tosa seleka na ye.’ ** Bato bakufa
miso! N4 libonza ni mesa nini eleki? Libonza ekomi eloko ya
bosantu po batii yango na mesa ya Nzambe.  Moto oyo akataka
seleka po na kombo ya mesa ya Nzambe, akati yango po na kombo
ya mesa na ya biloko nyonso ezali na likolo na yango. # Oyo
akataka seleka na kombo ya Ndako ya Nzambe, akati yango na
kombo ya Ndako ya Nzambe na ya Moto oyo afandaka na Kati.
22Pe oyo akataka seleka po na kombo ya Likolo, akati yango po
na kombo ya kiti ya Nzambe na ya Oyo afandaka na yango.

23 “Mawa na bino balakisi-Mibeko ni ba-Farizé! Bato ya
lokuta! Bolongolelaka Nzambe eteni moko na kati ya biteni zomi
ya mwa-makasa ya solo kitoko, kasi bobosanaka mibeko oyo eleki
minene: kosala bato bolamu, koyokela bango mawa, pe kozala bato
ya solo. Wana ezali makambo bosengeli kosala, nzokande kobosana
pe té oyo ya liboso. 2*Batambwisi bokufa miso! Bolongolaka
ngungi na mai ya komela, kasi bodundaka shamo!

25 “Mawa na bino balakisi-Mibeko na ba-Farizé! Bato ya
lokuta! Bozali lokola bakopo oyo basukoli libanda, kasi na kati
botond4 na moyibi pe na baposa ya mabe. 2 Ba-Farizé bokufa
miso! Bdsukola liboso kopo na kati, bongo libanda na yango
ekokoma pe peto!

27 “Mawa na bino balakisi-Mibeko na ba-Farizé! Bato ya
lokuta! Bozali lokola basimetiere bapakola pembe; na libanda
ezali komonana kitoko, kasi na kati etonda na mikuwa ya bato
bakufa pe na bosoto ya ndenge na ndenge. 2 Bino pe na libanda
bozali komonana lokola bato ya malamu, kasi na kati botonda
na lokuta pe na mabe.”

Etumbu ya bato ya lokuta
(Luka 11,47-51)

29 “Mawa na bino balakisi-Mibeko na ba-Farizé! Bato ya lokutal!
Botdngelaka baprofete ba-monima ya kitoko, pe bobongisaka
basimetiere ya bato ya bosembo. % Bolobaka: ‘Soki tozalaka na
tango ya bakoko na biso, mbele tolingaki kosangana na bango té
po na koboma baprofete.’ 3! Boye bino moko bondimaka ’té bozali
bana ya bato oyo babomaka baprofete; *2bongo sik’oyo bosilisa
kaka mosala bakoko na bino babandaka. 3*Bino banyoka oyo!
Ndenge nini bokosala, po na kokima etumbu ya lifelo? ¢ Bbyoka
malamu: nakotindela bino baprofete ni bato ya mayele pe

balakisi-Mibeko. Kasi bakoboma bamosusu na mbeli to na
mabanga pe bamosusu na kuruze; bokobeta bamosusu fimbu na
bandako.ya losambo, pe bokonyokola bango bipai na bipai. 35 Yango
wana, bozali komema ngambo ya makila ya bato nyonso ya
bosembo oyo babomaka, kobanda na Abel tii na Zakarya mwana
ya Berekya, oyo babomaka na kati ya Ndako ya bosantu na mesa
ya mabonza®. 3 Nalobi na bino, ya solo: Bino bokozwa etumbu
po na makambo nyonso wana!”

Yezu aleli po na Yeruzalem
(Luka 13,34-35)

37 “A bino bato ya Yeruzalem! Tango Nzambe atindelaka
bino baprofete, boboyaka bango pe bobomaka bango na mabanga.
Nzokande ngai, mbala na mbala namekaki kosangisa bino
pembeni na ngai, ndenge soso esangisaka bana na yango na se
ya mapapuy; kasi bino boboyaki. 3 Yango wana Nzambe alingi
kosundola mboka na bino. * Nalobi na bino, banda lelo bokomona
ngai lisusu té tii tango bokoloba: ‘Nkolo 4benisa moto oyo ayei na
kombo'na ye!? ”

Yezu ayebisi ’té¢ Ndako ya Nzambe ekokufa
(Mark 13,1-2, Luka 21,5-6)

2 4 ! Tango Yezu abimi na Ndako ya Nzambe, bayekoli bayei
penepene na ye, balobi: “Tala nanu ndenge batonga
Ndako ya Nzambe!” 2Bongo Yezu azongiseli bango: “Bomoni
yango nyonso? Nalobi na bino, ya solo: libanga ata moko té
ekotikala na esika ezali; nyonso wana bakopanza yango.”

Pasi pe minyokoli ekoya
(Mark 13,3-13; Luka 21,7-19)

3 Bongo Yezu akei kofanda na Ngomba ya *ba-Olive, esika
moko ni bayekoli na ye. Bango batuni ye balobi: “Yebisa biso
tango nini yango ekosalama? Elembo nini ekolakisa ’t& olingi
koya kotia bokonzi na yo, pe suka ya mokili ekémi penepene.”

4 Yezu azongiseli bango: “Bokeba! Moto moko té 4kosa bino!
5 Pamba té bato ebele bakoya na kombo na ngai, bakoloba: ‘Nazali
*Mesia!’ pe bakokosa bato mingi. ¢ Bokoyoka ’t& bitumba ebimi
na bamboka ya penepene to ya mosika. Bobanga té. Makambo
yango esengeli koya, kasi wana ekozala nanu suka té. 7 Ya solo,
bitumba ekobima na kati ya bikolo pe na kati ya bamboka. Epai
na epai nzala ekongala, pe mabelé ekoningana. 8 Yango nyonso

z 23.35 Eband 4,8. 2 Bsg 24,20-22.
a 23.39 Bzb 118,26.

wana ekozala kaka lokola ebandeli ya pasi mwasi ayokaka na
tango ya kobota.

9 “Na tango wana bakobanda koteka bino, po na komonisa
bino pasi pe koboma bino. Bikolo nyonso ekozala koyina bino
po bondimeli ngai. *Na mikolo wana bato mingi bakosundola
bondimi, bakobanda kotekana pe koyinana. 1! Baprofete ebele ya
lokuta bakobima pe bakokosa bato mingi. 2 Lokola makambo ya
mabe ekoleka, bolingo ya bato ebele pe ekosila. 1* Kasi moto oyo
akokanga motema tii na suka, ye nde akobika. !*Bakosakola
Sango Malamu oyo ya bokonzi ya Nzambe na mokili mobimba,
po bikolo nyonso éyoka yango. Bongo na tango wana suka ekoya.”

Yeruzalem ekokufa
(Mark 13,14-23; Luka 21,20-24)

15 “Profete Daniel akdmaka ’té Lisuma ya somo ekopikama
na Esika ya bosantu®. - Moto azali kotanga makambo oyo, aluka
koyeba tina na yango! — '*Mokolo bokomona yango, bato oyo
bakozala na region ya Yuda basengeli kokima epai ya bangomba.
17Moto oyo akozala libanda 4zonga na kati ya ndako té po na
kokamata biloko na ye. '8Oyo akozala na bilanga 4zonga na
ndako té po na kokamata kazaka na ye. 1*Mawa na basi oyo
bakozala na bazemi, ni baoyo bakomelisa bana mabéle na tango
wana! 2 Bbondela Nzambe po mokolo bokokima ézala na tango
ya malili té to na Mokolo ya Kopema! 2! Pamba té na tango wana
pasi ya somo ekozala. Pasi ya ndenge wana emonana nanu té uta
ebandeli ya mokili tii sik’oyo; ekomonana pe lisusu té% 22Soki
Nzambe akatelaka bato mikolo ya pasi wana té po ékéma mokuse,
mbele ata moto moko té akokaki kobika. Kasi Nzambe akata
yango po na bato oyo ye apona.

23 “Na tango wana, soki moto alobi na bino: ‘Bétala! *Mesia
azali awa!’ to: ‘Azali kuna!’, bondimela ye té! 2*Pamba té
ba-mesia ya lokuta na baprofete ya lokuta bakobima ebele;
bakosala makamwisi minene ya ndenge na ndenge po, soki nzela
ezali, bikosa ata bato oyo Nzambe aponi. 2> Nabanza boyoki.
Nasi'nayebisi bino yango libela!

26 “Yango wana soki balobi na bino: ‘Botala! Azali na esobe!’,
békende té. Soki pe balobi: ‘Bétala! Abombani awa!’, bondima
té. 27 Pamba té ngai *Mwana ya Moto nakoya ndenge kake eutaka
na Likolo pe engengisaka mokili mobimba, banda na epai moi
ebimaka tii na epai elalaka. 2 Epai ebembe ezali, bandeke oyo
eliaka bibembe ekosangana wana.”

b 24.15 Dan 9,26; 11,31; 12,11.
d 24.21 Tala pe Dan 12,1.

Koya ya Mwana ya Moto
(Mark 13,24-27; Luka 21,25-28)

29 “Soki pasi ya mikolo wana esili, mosusu ya koleka ekoya.
Moi ekokéma molili, sanza ekongenga lisusu té; minzoto ekokweya
na se; pe nyonso oyo ezali na Likolo ekoningana®. 3 Bongo
elembo na ngai ekomonana na Likolo. Na tango wana bato ya
bikolo nyonso ya mokili bakolela, tango bakomona ngai, *Mwana
ya Moto nazali koya na likolo ya mapata, na nguya pe na lokumu
mingi/. 3'Kelelo monene ekobeta; nakotinda ba-anjelu bipai
nyonso na mokili mobimba, basangisa bato oyo napona.”

Ndakisa ya nzete ya figi
(Mark 13,28-31; Luka 21,29-33)

32 “Bokanisa nzete ya *figi. Soki bitape na yango ekomi
petepete, pe soki makasa na yango ebandi kobima, boyebaka ’té
eleko ya kobuka mbuma ekdémi penepene. * Bobele ndenge wana,
tango bokomona makambo yango, bdyeba ’té etikali moke naya.
34 Nalobi na bino, ya solo: bato ya tango oyo bakomona makambo
nyonso wana na miso. 3Likolo na se ekoleka; kasi maloba na
ngai ekoleka ata moke té.”

Kaka Nzambe moto ayebi mokolo wana
(Mark 13,32-37; Luka 17,26-30, 34-36)

36 “Moto moko té ayebi mokolo to ngonga makambo wana
ekosalama, ata ba-anjelu ya Likolo, ézala kutu ata ngai *Mwana
ya Nzambe. Kaka Tata ye moko moto ayebi yango. 3” Mokolo ngai
*Mwana ya Moto nakoya, makambo ekosalama ndenge esalamaka
na tango ya Noé. 38 Liboso ’t¢ mai éya kodindisa mokili mobimba,
bato bazalaki kolia pe komela, bazalaki kobalana, tii mokolo Noé
akotaki na masuwa. 3 Bazalaki kokanisa eloko moko té, tii tango
mai eyaki pe ebomi bango nyonso. Ekozala bobele ndenge wana
tango ngai *Mwana ya Moto nakoya. “Soki mibali mibale
bakozala na elanga, bakokamata moko pe bakotika mosusu. 4 Soki
basi mibale bakozala konika *blé, bakokamata moko pe bakotika
mosusu. *?Bokeba, po mokolo Mokonzi na bino akoya, boyebi
yango té. 43 Békanisa nanu! Soki kolo ya ndako ayebi tango moyibi
akoya na butu, akolala té, kasi akosala nyonso po babuka ndako
na ye té. *Yango wana, bino pe bdzalaka na ekenge tango
nyonso, pamba té ngai Mwana ya Moto nakoya na ngonga oyo
bino boyebi té.”

e 24.29 Ezaya 13,10. 344. Ezek 32,7.
£ 24.30 Dan 7,13.

Bamwinda ya mafuta

Mosali ya malamu pe mosali ya mabe
(Luka 12,41-48)

45 “Bozalaka lokola mosali ya malamu pe ya mayele, oyo
mokonzi na ye atii kapita ya bato na ye nyonso ya mosala, po
apesaka bango bilei na tango ekoki. “Mosali wana akozala na
esengo mingi tango mokonzi azongi, pe akuti ye azali kosala
mosala. 47 Nalobi na bino, ya solo: mokonzi wana akotia biloko
na ye nyonso na maboko na ye. “® Nzokande mosali yango akozala
na mawa soki azali moto mabe pe amilobi: ‘Mokonzi na ngai azali
koya noki té&’. “*Bongo soki abandi kobeta basali mosusu, soki
azali kolia esika moko na bato balangwaka masanga, 5° mokonzi
akozonga na mokolo mosali azali kozela ye té, pe na ngonga ye
ayebi té. 5! Akopesa ye etumbu moko ya somo; akotia ye na boloko
epai ya bato ya mabe, esika balelaka pe baliaka mino.”

Lisapo ya bilenge basi zomi

2 5 1“Boyoka ndenge bato bakokota na mboka ya Nzambe.

Ezalaki na feti ya libala. Bilenge basi zomi, bamwinda na
maboko, bakei koyamba mobali oyo akobala. 2Na kati na bango,
mitano bazalaki bazoba, pe mitano mosusu bazalaki mayele.
3 Bazoba bakamataki kaka bamwinda pamba, kasi bamemi mafuta
mingi té. * Nzokande baoyo ya mayele bamemaki bamwinda na
bango ni milangi ya mafuta. > Awa mobali azalaki koya noki té,
bango nyonso bayoki pongi pe balali.

6 “Na kati ya butu moto moko agangi: ‘Mobali ayei! Bokende
koyamba ye!’ 7Bongo bilenge basi wana balamuki pe babandi
kobongisa bamwinda na bango. 3Bazoba balobi na baoyo ya
mayele: ‘Bopesa biso ndambo ya mafuta; bamwinda na biso ezali
kokufa.”  Baoyo ya mayele bazongisi: ‘Té! mafuta ekokoka té soki
topesi bino. Bokende kosomba ya bino na wenze.’” 1 Bazoba bakei
kosomba mafuta. Kaka na tango wana mobali ayei, bongo bilenge
oyo bamibongisaki bakoti nid ye na ndako ya feti, pe bakangi
ndako na fungola. !t Na sima bilenge ya zoba pe bakomi. Basengi:
‘Mokonzi, mokonzi, fungolela biso ndako!’ 12Kasi mobali azongisi:
‘Nalobi na bino, ya solo: nayebi bino té.’”

13 Yezu asukisi boye: “Yango wana bdzalaka na ekenge,
pamba té boyebi *mokolo té to ngonga.”

Lisapo ya mbongo ya mokonzi
(Luka 19,11-27)

14 “Nzambe akosala lokola moto moko alingaki kokende na
mobembo: abengi basali na ye pe apesi mbongo na ye nyonso na
maboko na bango, po babatela yango. !* Apesi na moto na moto
na ndenge ekoki na mayele na ye. Na moto ya liboso apesi
maboke mitano ya mbongo, na moto ya mibale maboke mibale,
bongo na moto ya misato liboke moko. Na sima akei. !¢ Mosali
oyo azwaki maboke mitano ya mbongo, akei noki kosalela yango
mombongo, pe azwi maboke mitano na likolo. 1” Moto oyo azwaki
maboke mibale asali pe ndenge wana, bongo azwi maboke mibale
mosusu. '8 Kasi moto oyo azwaki liboke moko akei kotimola libulu
na mabelé, pe abombi mbongo ya mokonzi na ye.

19 “Mikolo mingi eleki, mokonzi ya basali wana azongi, pe
abengi basali na ye, po balakisa ye ndenge basalaki na mbongo
na ye. ® Mosali oyo azwaki maboke mitano ayei pe alakisi maboke
mitano mosusu, alobi: ‘Mokonzi, opesaki ngai maboke mitano.
Tala, nazwi maboke mitano mosusu likolo.” 22 Mokonzi na ye
azongiseli ye: ‘Malamu! Ozali mosali ya malamu pe ya botosi.
Osali penza mosala po na makambo ya mike; bongo nakopesa
makambo minene na maboko na yo. Yaka epai na ngai, tosepela
esika moko.” ZMosali oyo azwaki maboke mibale ayei pe alobi:
‘Mokonzi, opesaki ngai maboke mibale ya mbongo. Tala, nazwi
maboke mibale mosusu likolo.” 2 Mokonzi azongiseli ye: ‘Malamu!
Ozali mosali ya malamu pe ya botosi. Osali penza mosala po na
makambo ya mike; bongo nakopesa makambo minene na maboko
na yo. Yaka epai na ngai, tésepela esika moko!’ 2 Na sima mosali
oyo azwaki liboke moko ya mbongo ayei pe alobi: ‘Mokonzi,
nayebaki ’té ozali moto moko ya matata: obukaka mbuma ata oyo
okoni té. 2 Nabangaki, yango wana nakendeki kobomba mbongo



MATIE 25 59

na yo na se ya mabelé. Tala; mbongo na yo yang’oyo.” % Mokonzi
* na ye azongiseli ye: ‘Mosali mabe pe ya goigoi! Oyebaki ’té
nabukaka mbuma ata oyo nakoni té; #bongo ebongaki 6tia
mbongo na ngai na banque, boye lokola nazongi nalingaki
kokende kokamata yango na benefisi. 2 Bobotola ye liboke ya
mbongo wana pe bdpesa yango na moto oyo azali na maboke zomi.
2Pamba té, moto oyo azali na biloko mingi, bakobakisela ye
mosusuy; kasi oyo azali na biloko mingi té, bakobotola ye kutu ata
ndambo oyo azali na yango. % Bobwaka mosali oyo ya pamba-pamba
na libanda, na molili, esika balelaka pe baliaka mino.””

Mobeko nini zuzi akotala

31 “*Mokolo ngai *Mwana ya Moto nakoya na lokumu na
ngai ya mokonzi, nzela moko ni ba-anjelu na ngai nyonso,
nakofanda na kiti na ngai ya lokumu. 32 Bakosangisa bato nyonso
ya mokili liboso na ngai, pe nakokabola bango ndenge mobokoli
ya bameme akabolaka banyama ya basi ni ya mibalié: 33 nakotia
oyo ya basi epai, pe oyo ya mibali epai. 3* Bongo nakoloba boye
na bato oyo bakozala na liboko na ngai ya mobali: ‘Bdya, bino
bato Tata na ngai abenisd, pe bokota na mboka abongisela bino
uta ebandeli ya mokili. 35 Pamba té nazalaki na nzala, pe bopesaki
ngai bilei; nazalaki na posa ya mai, pe bopesaki ngai mai ya
komela; nazalaki mopaya, pe boyambaki ngai na bandako na bino.
3 Nazangaki bilamba, pe bopesaki ngai yango; nazalaki na maladi,
pe bosalisaki ngai; nakotaki boloko, pe boyaki kotala ngai.” 7 Bato
ya malamu bakotuna ngai: ‘Mokonzi, tango nini tomonaki yo ozali
na nzala, bongo topesaki yo bilei? To ozalaki na posa ya mai,
bongo topesaki yo mai ya komela? 3Tango nini tomonaki yo ozali
mopaya, pe toyambaki yo na bandako na biso? To ozangaki bilamba,
pe topesaki yo yango? 3° Tango nini tomonaki yo ozali na maladi to
okotaki boloko, pe toyaki kotala yo?’ “© Boye nakozongisela bango:
‘Nalobi na bino, ya solo: mbala nyonso bosalisaki ata moto ya suka
na kati ya bandeko na ngai, bosalisaki ngai!’

41 “Na sima ngai Mokonzi nakoloba boye na bato oyo bakozala
na liboko na ngai ya mwasi: ‘Bélongwa na miso na ngai, bino bato
Nzambe abwaka! Bokende na mdto oyo ekufaka té, oyo babongisela
zabolo nid bazabolo na ye. 2Pamba té nazalaki na nzala, pe
bopesaki ngai bilei té; nazalaki na posa ya mai, pe bopesaki ngai
mai ya komela té; “*nazalaki mopaya, pe boyambaki ngai na
bandako na bino té; nazangaki bilamba, pe bopesaki ngai yango

g .5.5.32 Mbula na mbula babokoli ya bameme bakabolaka banyama
ya basi nd ya mibali; babatelaka oyo ya basi po ébota, pe batekaka
oyo ya mibali.

té; nazalaki na maladi pe nakotaki boloko, kasi bosalisaki ngai
té.” 4 Bongo bango bakotuna ngai: ‘Mokonzi, tango nini tomonaki
yo ozali na nzala, to na posa ya mai? To ozalaki mopaya, ozangaki
bilamba, ozalaki na maladi to okotaki boloko, bongo tosalisaki
yo t€?’ 45Nakozongisela bango: ‘Nalobi na bino, ya solo: mbala
nyonso bozalaki koboya kosalisa ata moto ya suka na kati ya
bandeko na ngai, bozalaki nde koboya kosalisa ngai.” “6 Bongo
bango bakozwa etumbu oyo esilaka té; kasi bato ya malamu
bakozwa bomoi ya seko.”

Bakonzi bayokani bibomisa Yezu
(Mark 14,1-2; Luka 22,1-2; Yo 11,45-53)

2 6 1'Tango Yezu asilisi koloba maloba wana nyonso, alobi na

bayekoli na ye: 2“Boyebi, etikali mikolo mibale tok6ma
na feti ya *Pake”; bongo bakoteka ngai *Mwana ya Moto, po
baboma ngai na kuruze.”

3 Kaka na tango wana bakonzi ya banganga-Nzambe na
bambuta-muntu ya Bayuda bakei kosangana na ndako ya Kaife,
mokonzi ya banganga-Nzambe. 4Bayokani bikanga Yezu na
mayele pe baboma ye; S nzokande balobi: “Tokoki kokanga ye na
mokolo ya feti té. Soki té, bato bakotomboka.”

Mwasi moko asopeli Yezu malasi na mota
(Mark 14,3-9; Yo 12,1-8)

6 Mokolo wana Yezu azalaki na Betanie na ndako ya Simon,
motoya maladi ya maba. 7 Mwasi moko ayei penepene na ye, azalaki
na molangi basala na libanga ya kitoko penza’, etondd na malasi
ya talo mingi, bongo asopeli yango Yezu na moti tango ye afandi
na mesa po na kolia. 8 Awa bayekoli bamoni bongo, basiliki balobi:
“Po na nini babebisi malasi oyo boye? ®Bakokaki koteka yango
na talo mingi penza, pe kopesa mbongo wana na bato bakelela!”
®Yezu ayebaki makambo bango bazalaki koloba pe alobi na
bango: “Po na nini bozali kotungisa mama oyo? Likambo ye asali
po na:ngai ezali malamu. 1! Bato bakelela bakozala na bino tango
nyonso, kasi ngai nakofanda na bino libela té. 12 Lokola asopeli
ngai malasi oyo, asali bongo po na kobongisa nzoto na ngai,
pamba té etikali moke bikunda ngai. 1* Nalobi na bino, ya solo:
bipai nyonso bakozala kosakola Sango Malamu oyo na mokili
mobimba, bakoloba likambo mama oyo asali, pe bakokanisa

»

ye.

h 26.2 Tala ndimbola Ik 692.
i 26.7 Na grek: “libanga ya albatre”.



MATIE 26 61

Yudas ateki Yezu
(Mark 14,10-11; Luka 22,3-6)

14 Na tango wana moko na kati ya bayekoli zomi na mibale,
kombo na ye Yudas Iskariot, akei epai ya bakonzi ya banganga-
Nzambe, 1% pe atuni bango: “Bokopesa ngai nini soki nakabi Yezu
na maboko na bino?” Bongo bango batangi bibende tuku misato
ya mbongo pe bapesi ye yango. !Banda mokolo wana Yudas
akomi koluka nzela ya kokaba Yezu na maboko na bango.

Yezu alei bilei ya Pake na bayekoli na ye
(Mark 14,12-21; Luka 22,7-14, 21-23; Yo 13,21-30)

17 Mokolo ya liboso ya feti ya *mapa evimba té, bayekoli bayei
kotuna Yezu: “Esika nini olingi tdlambela yo bilei ya *Pake?”
18Ye azongiseli bango: “Bokende na vile na ndako ya songolo,
pe bdloba na ye: Moteyi alobi: Tango na ngai ekoki. Nakosala
feti ya Pake na ndako na yo, ngai na bayekoli na ngai.” 1 Bayekoli
basali ndenge Yezu atindaki bango pe balambi bilei ya Pake.

20 Awa pokwa ekomi, Yezu afandi na mesa na bayekoli na ye
zomi na mibale. 2! Bongo tango bazalaki kolia, Yezu alobi: “Nalobi
na bino, ya solo: moto moko na kati na bino akoteka ngai.” 22 Bayekoli
bayoki mawa mingi, pe babandi kotuna ye moko moko: “Mokonzi,
ezali ngai?” 2 Yezu azongisi: “Moto akoteka ngai ezali moko na kati
na bino; azali kolia na ngai sani moko. 2¢ Ya solo, ngai *Mwana
ya Moto nakokufa ndenge ekomama po na ngai; kasi mawa mingi
na moto oyo akoteka Mwana ya Moto. Ebongaki malamu kutu
moto wana abotama té!” 25 Yudas moto oyo atekaki ye atuni:
“Moteyi, ezali ngai?” Yezu azongiseli ye: “Ee, ezali penza yo.”

Nzote na Makila ya Yezu
(Mark 14,22-26; Luka 22,14-20; 1 Kor 11,23-25)

26 Tango bazalaki kolia, Yezu akamati lipa, apesi Nzambe
mersi, akatikati yango pe akaboleli bayekoli na ye, alobi na bango:
“Bokamata bdlia. Oyo ezali nzoto na ngai.” 27 Na sima akamati
kopo, asambeli po na kopesa Nzambe mersi, apesi kopo na
bayekoli pe alobi: “Bémela yango bino nyonso. 2 Oyo ezali makila
na ngai. Yango nde moto ezali kotia *Boyokani na kati ya
Nzambe na bato/; bakotangisa yango po bato ebele bazwa
bolimbisi ya masumu. 2? Nalobi na bino: banda lelo nakomela
lisusu vinu oyo té, tii mokolo nakomela vinu ya sika esika moko
na bino, na mboka ya Tata na ngai.” 3®Na sima bayembi
banzembo, pe bakei na Ngomba ya *ba-Olive.

J 26.28 Tala Bim 24,8. Jer 31,31-34.

Yezu ayebisi ’té Piere akowangana ye
(Mark 14,27-31; Luka 22,31-34; Yo 13,36-38)

31 Bongo Yezu alobi na bayekoli na ye: “Na butu ya lelo bino
nyonso bokobungisa bondimi, po na makambo ekokweela ngai.
Pamba té ekdmama boye: ‘Nakoboma mobokoli, pe bameme nyonso
ekopanzana.’ 3 Kasi tango nakosekwa, nakokende na Galilé liboso
na bino.” 33 Piere alobi na ye: “Ata soki bango nyonso babungisi
bondimi po na makambo ekokweela yo, kasi ngai nakobungisa
yango ata moke té!” 3 Yezu azongiseli ye: “Nalobi na yo, ya solo:
kaka na butu ya lelo, liboso ’t& soso élela, okowangana mbala
misato ’t& oyebi ngai té.” 35 Piere alobi na ye: “Té¢, ekosalama té.
Ata soki nasengeli kokufa esika moko na yo, nakoki kowangana

yo té.” Bayekoli nyonso balobaki kaka ndenge moko.

Yezu abondeli Nzambe na Jetsemane
(Mark 14,32—42; Luka 22,39-46)

36 Bongo Yezu akémi na bayekoli na ye na elanga moko
babengaka Jetsemane. Alobi na bango: “Bofanda awa, ngai nakei
kobondela Nzambe kuna.” 3 Amemi Piere pe bana ya Zebedé
mibale Jake ni Yoane. Na mbala moko abandi koyoka mawa pe
pasi na motema. 3¥Bongo alobi na bango: “Motema na ngai
etondi na mawa lokola nakufa. Botikala awa, pe bokengela na
ngai.” 3 Apusani mwa moke, afukami elongi na se, pe abandi
kobondela Nzambe boye: “Tata na ngai, soki olingi, longola kopo
oyo ya pasi epai na ngai! Kasi kosala té ndenge ngai nalingi; sala
bobele ndenge yo olingi.”

40 Na sima azongi epai ya bayekoli misato, pe akuti bango
balali pongi. Alobi na Piere: “Ndenge nini bokokaki té kokengela
né ngai ata ngonga moko? 4 Bokengela, pe bobondela Nzambe,
po Monguna ameka bino té. Ata bozali na molende na mitema,
bozali kaka bato; bozangi makasi.”

42 Akei lisusu mbala ya mibale pe abondeli Nzambe boye:
“Tata na ngai, soki kopo oyo ekoki kolongwa té, bobele nimela
yango, ésalama kaka ndenge yo olingi.”

43 Azongi lisusu epai ya bayekoli na ye, pe akuti bango balali
kaka pongi; pamba té miso na bango ekomaki kilo. 4 Yezu
atiki bango lisusu, akei kobondela Nzambe mbala ya misato; alobi
bobele ndenge moko. 4SNa sima azongi epai ya bayekoli na ye
pe alobi na bango: “Esili. Sik’oyo bokoki kolala pe kopema.
Tango esi’ekoki po bakaba ngai *Mwana ya Moto na maboko ya
bato ya masumu. “Boételema, tokende. Tala moto ateki ngai
ayeij.”

Bakangi Yezu
(Mark 14,43-50; Luka 22,47-53; Yo 18,3-12)

47 Tango Yezu azalaki nanu koloba, Yudas, moko na kati ya
bayekoli zomi na mibale, ayei na bato ebele, bamemi bambeli na
banzete. Bakonzi ya banganga-Nzambe pe bambuta-muntu ya
ekolo bato batindaki bango. 4 Nzokande Yudas oyo atekaki Yezu
alakisaki bango ndenge bakoyeba ye, alobaki boye: “Moto oyo
nakoyamba, ye wana. Békanga ye.” 4#°Na mbala moko Yudas
apusani penepene ya Yezu, alobi: “Moteyi, mbote”, pe ayambi
ye. 5 Yezu azongiseli ye: “Moninga na ngai, sala mosala na yo.”
Bongo bamosusu bapusani, basimbi Yezu pe bakangi ye. 5 Moko
ya baoyo bazalaki na Yezu abimisi mbeli na ye, pe akati mosali
ya nganga-Nzambe monene litoi. 2Bongo Yezu alobi na ye:
“Zongisa mbeli na yo na esika na yango; pamba té bato nyonso
oyo babundaka na mbeli bakufaka na mbeli. 53 Oyebi té? Soki
nasengi lisalisi epai ya Tata na ngai, na mbala moko akotindela
ngai basoda na ye, ba-anjelu ebele, koleka kutu ba-batayon zomi
na mibale. 54Kasi soki nasali boye, ndenge nini Nzambe akoko-
kisa makambo oyo ekdmama na Mikanda? Pamba té ekdmama
’te oyo nyonso esengeli kosalama.”

53 Na sima Yezu atuni bato wana: “Boni? Nakémi moyibi?
Ndenge nini bomemi bambeli na banzete po na kokanga ngai?
Mikolo nyonso nazalaki kofanda na Ndako ya Nzambe pe koteya;
nzokande bokangaki ngai té. 5Kasi nyonso oyo esalami po na
kokokisa makambo ekomama na Mikanda ya baprofete.”

Bongo bayekoli nyonso batiki ye pe bakimi.

Basambisi Yezu na Likita-Monene ya Bayuda
(Mark 14,53-65; Luka 22,54-55,63-71; Yo 18,13-14,19-24)

57 Bato oyo bakangaki Yezu bamemi ye na ndako ya Kaife,
nganga-Nzambe monene, esika balakisi-Mibeko pe bambuta-muntu
bakendeki kosangana. & Piere azalaki kolanda Yezu na mosika tii
na lopango ya nganga-Nzambe monene. Kuna afandi esika moko
na bakengeli po na kotala ndenge nini likambo yango ekosuka.

59 Bakonzi ya banganga-Nzambe na bato nyonso ya Likita-
Monene bazalaki koluka bato oyo bakoki kokosela Yezu makambo
po babomisa ye. ®Kasi atako bato mingi bayaki kokosela ye
makambo, bazwi likambo moko té tii sima bato mibale bayei,
Sl balobi boye: “Moto oyo alobaki: ‘Ngai nakoboma Ndako ya
Nzambe pe nakotonga yango lisusu na mikolo misato. ”

62 Bongo nganga-Nzambe monene atelemi, atuni Yezu: “Oko-
zongisa té? Bato oyo bazali kofunda yo na likambo nini?” 6 Kasi
Yezu afandi kaka nyee. Nganga-Nzambe monene alobi na ye:

“Kata seleka na kombo ya Nzambe ya bomoi! Yebisa biso soki yo
ozali *Mesia, *Mwana ya Nzambe!” % Yezu azongiseli ye: “Ee, ezali
penza ngai. Kasi nalobi na bino: banda sik'oyo bokobanda komona
ngai *Mwana ya Moto, ndenge nakofanda na esika ya lokumu
penepene ya Nzambe ya nguya nyonso, pe ndenge nakoya na
mapata ya Likolo!*’ 65 Na mbala moko nganga-Nzambe monene
atomboki penza, apasoli bilamba na ye, pe alobi: “Atsioli Nzambe!
Po na nini tdluka lisusu batemwen? Boyoki ndenge ye atsioli Nzambe!
s Bino bokanisi nini?” Bango bazongisi: “Asengeli kokufa!”

67 Na sima babwakeli ye soi na elongi pe babeti ye makofi,
bato mosusu babeti ye bambata, % balobi: “Yo, Mesia, lakisa 'té
ozali profete! Nani moto abeti yo?”

Piere awangani Yezu
(Mark 14,66-72; Luka 22,56-62; Yo 18,15-18,25-27)

69 Piere afandaki libanda na kati ya lopango. Mosali moko
ya mwasi ayei pe alobi na ye: “Yo pe ozalaki nd Yezu, moto ya
Galilé.” Kasi ye awangani na miso ya bato nyonso alobi:
“Makambo ozali koloba na ngai, nayebi yango té.” 7' Na sima
akei na monoko ya lopango. Mosali mosusu ya mwasi amoni ye
pe alobi na bato bazalaki wana: “Moto oyo azalaki ni Yezu ya
Nazaret.” 72Piere awangani lisusu pe akati seleka, alobi: “Nayebi
moto wana té!” 7*Na sima ya mwa tango moke bato bazalaki
kuna bayei penepene ya Piere, pe balobi na ye: “Ya solo, yo ozali
moto na bango. Elobeli na yo ezali kofunda yo!” 7* Bongo Piere
azongisi: “Nzambe penza! Nayebi moto yango té! Soki nakosi,
Nzambe dpesa ngai etumbu!” Kaka na tango wana soso eleli.
75 Bongo Piere akomi kokanisa maloba Yezu alobelaki ye: “Liboso
"té soso élela, okowangana mbala misato 'té oyebi ngai té.” Piere
abimi pe aleli mingi penza.

Bamemi Yezu na tribinal ya Pilate

(Mark 15,1; Luka 23,1-2; Yo 18,28-32)

27 1Na tongo, bakonzi ya banganga-Nzambe nyonso na
bambuta-muntu ya ekolo basangani pe bayokani po na

kobomisa Yezu. 2Bakangisi ye minyololo, bakei kopesa ye na

maboko ya Pilate, motambwisi ya region ya Yuda.

Liwa ya Yudas
(Misala 1,18-19)

3 Yudas, moto atekaki ye, tango amoni ’té bakateli Yezu
etumbu ya liwa, ayoki pasi mingi na motema pe akei kozongisa

k 26.64 Bzb 110,1. Dan 7,13.



MATIE 27 65

bibende tuku misato ya mbongo wana na bakonzi ya banganga-
Nzambe pe na bambuta-muntu. 4 Alobi na bango: “Nasali mabe
po nabomisi moto asali eloko té&.” Kasi bango bazongiseli ye:
“Wana etali biso té! Etali yo moko!” SBongo Yudas abwaki
mbongo yango na Ndako ya Nzambe pe atiki bango; na sima akei
komitia singa na kingo.

6 Bakonzi ya banganga-Nzambe balokoti mbongo wana pe
balobi: “Mibeko na biso epekisa kotia mbongo ya ndenge oyo na
sanduku ya Ndako ya Nzambe, po ezali mbongo batangiseli
makila ya moto.” 7Tango basilisi koyokana, basombi na yango
elanga po na kokundelaka bapaya. Ezalaki elanga ya moto moko
asalaka banzungu ya mabelé.  Yango wana tii lelo babengaka
elanga yango “Elanga ya Makila”. °Esalamaki bongo ndenge
profete Jeremya alobaki: “Bakamati bibende tuku misato ya
mbongo, yango ezali talo oyo bato ya Israel bakataki po na ye;
1°bongo basombi na yango elanga ya moto asalaka banzungu ya
mabelé, ndenge Nkolo atindaki ngai’”

Pilate atuni Yezu
(Mark 15,2-5; Luka 23,3-5; Yo 18,33-38)

11 Yezu atelemi liboso ya Pilate. Pilate atuni ye: “Yo ozali
mokonzi ya Bayuda?” Yezu azongisi: “Ee, ezali penza ngai.”
2 Tango bakonzi ya banganga-Nzambe na bambuta-muntu baza-
laki kofunda ye, Yezu azongisaki ata liloba té. 13 Bongo Pilate
atuni ye: “Ozali koyoka té ebele ya makambo bazali kofundela
yo?” 1*Kasi Yezu azongisi ata liloba moko té. Yango wana Pilate
akamwe mingi penza.

Pilate akateli Yezu etumbu ya liwa
(Mark 15,6-15; Luka 23,13-25; Yo 18,39 — 19,16)

15 Mbula na mbula na feti ya *Pake, Pilate amesenaki
kobimisa moto moko ya boloko oyo bato bazalaki kosenga. ' Na
tango wana ezalaki na moto moko ya boloko ayebanaki mingi,
kombo na ye Yezu Barabas. 17 Pilate atuni bato oyo basanganaki
wana: “Bolingi natikela bino nani? Yezu Barabas to Yezu oyo
babengaka *Mesia?” *Pamba té ayebaki malamu ’té bango
bapesaki Yezu na maboko na ye po na likunya.

19 Tango Pilate afandaki na tribinal, mwasi na ye atindeli ye
maloba oyo: “Kokota na makambo ya moto wana té. Asali eloko
té. Lelo na butu namonaki pasi mingi na ndoto po na ye.”

20 Nzokande bakonzi ya banganga-Nzambe pe bambuta-muntu
bapesi bato mayele po basenga na Pilate atika Barabas pe

1 27.10 Jer 32,8-9. Zak 11,12-13.

abomisa Yezu. 2! Pilate atuni bango lisusu: “Na kati ya bato oyo
mibale, bolingi nétikela bino nani?” Bango bazongisi: “Barabas!”
2Bongo Pilate atuni: “Kasi nasala nini na Yezu oyo babengaka
Mesia?” Bazongisi: “Boma ye na kuruze!” 2 Pilate atuni: “Mabe
nini ye asali?” Kasi bango babandi koganga makasi penza: “Boma
ye na kuruze!”  Tango Pilate amoni 't& akoki lisusu kosala eloko
té, pe bato balingi kotomboka, akamati mai, asukoli maboko
liboso' ya bato, pe alobi: “Likambo ya makila ya moto oyo etali
ngai té. Etali kaka bino moko.” % Bato nyonso bazongisi: “Likambo
té! Makila na ye ézala ngambo na biso pe ya bana na biso!” 2 Bongo
Pilate atikeli bango Barabas; abetisi Yezu fimbu pe apesi ye na
.maboko na bango po bakende koboma ye na kuruze.

Basoda baseki Yezu
(Mark 15,16-20; Yo 19,2-3)

27 Basoda bamemi Yezu na lopango ya Pilate, pe babengisi
batayon na bango mobimba, biya kotala ye. 2 Balongoli ye
bilamba pe balatisi ye kazaka moko ya motane. 22 Na sima batii
ye na moti ekoti moko lokola ya bakonzi, kasi batongaki yango
na nzube. Batii pe nzete na liboko na ye ya mobali, pe babandi
kofukamela ye. Baseki ye, balobi: “Mbote, mokonzi ya Bayuda!”
3 Babwakeli ye soi, bakamati nzete wana, pe babetibeti ye na
motii. 3 Tango basilisi koseka ye, balongoli ye kazaka pe balatisi
ye bilamba na ye, bongo bamemi ye po bakende koboma ye na
kuruze.

Batii Yezu na kuruze
(Mark 15,21-32; Luka 23,26-43; Yo 19,17-27)

32 Tango babimi, bakutani n4 moto moko ya mboka Sirene,
kombo na ye Simon, pe batindi ye na makasi amema kuruze ya
Yezu. 33 Bakomi na esika moko babengaka Golgota, elingi koloba
“Mokuwa ya Moti”. 3 Kuna bapesi Yezu vinu basangisa na kisi
ya bololo penza; Yezu ameki yango, kasi aboyi komela.

35 Awa basilisi kotia ye na kuruze, bakaboli bilamba na ye,
babeteli yango zeke. 3Na sima bafandi wana po na kokengela
ye. 3’Na likolo ya moti na ye batiaki mwa-libaya bakoma tina
bakatelaki ye etumbu: “Oyo Yezu, mokonzi ya Bayuda.” 38 Batiaki
pe miyibi mibale na ba-kuruze penepene ya Yezu, moko na liboko
na ye ya mobali, mosusu na liboko na ye ya mwasi.

39 Bato oyo bazalaki koleka kuna baningisi miti pe babandi
kotsiola pe kofinga ye, “balobi: “Yo moto olingaki koboma
Ndako ya Nzambe pe kotonga mosusu na mikolo misato!
Soki ozali *Mwana ya Nzambe, 6mibikisa yo moko, pe kita na
kuruze.” 41 Bakonzi ya banganga-Nzambe na balakisi-Mibeko pe

bambuta-muntu bazalaki kosala kaka ndenge wana, babandi
koseka pe koloba: 2“Abikisaki bato mosusu, kasi ye moko akoki
komibikisa té! Azali mokonzi ya Israel té? Akita sik'oyo na
kuruze, bongo tokondima ye! 4 Azalaki kotia motema na Nzambe,
e bongo soki Nzambe alingaka ye, abikisa ye sik’oyo; pamba té
alobaki: ‘Nazali Mwana ya Nzambe.’ ” 4 Bamiyibi oyo batiaki na
kuruze esika moko na Yezu bafingaki ye kaka ndenge moko.

Liwa ya Yezu
(Mark 15,33-41; Luka 23,44-49; Yo 19,28-30)

45 Na midi, molili ekwei na mokili mobimba tii na ngonga ya
misato ya pokwa. “Penepene na ngonga ya misato, Yezu agangi -
na mongongo makasi penza: “Eli, Eli, lema sabaktani?” Elingi
koloba: “Nzambe na ngai! Nzambe na ngai! Po na nini otiki
ngai?™” 47 Bato mosusu oyo batelemaki wana bayoki ye pe balobi:
“Azali kobenga Eliya!” 4 Moko na bango akei mbangu kokamata
linuka, atondisi yango na mai ya ngayi. Akangisi yango na songe
ya nzete po na komelisa Yezu. 4°Kasi bamosusu balobi: “Zela
totala soki Eliya akoya kobikisa ye!” ° Bongo Yezu agangi lisusu
makasi penza, pe akati motema.

51 Kaka na tango wana rid6 monene oyo ezalaka na Ndako
ya Nzambe, na liboso ya Esika eleki bosantu, epasuki na biteni
mibale, banda na likolo tii na se. Mabelé eningani, mabanga
epasuki, S2basimetiere efungwani, pe bato mingi ya Nzambe oyo
bakufaki basekwi; 53babimi na basimetiere, pe na sima ya
kosekwa ya Yezu bakoti na Yeruzalem. Kuna bato mingi bamonaki
bango. 54 Basoda oyo bazalaki kokengela Yezu, na komandan na
bango, tango bamoni mabelé eningani pe makambo nyonso oyo
ezalaki koleka, bayoki somo mingi pe balobi: “Ya solo, moto oyo
azalaki *Mwana ya Nzambe!” 55 Basi mingi batelemaki kuna pe
bazalaki kotala na mosika; bango bazalaki kolanda Yezu kobanda
na Galilé po na kosalela ye. 56 Maria ya Magdala azalaki na kati
na bango na ndoi na ye Maria mama ya Jake na Jozef, pe na
mama ya Jake na Yoane, bana ya Zebedé.

Bakundi Yezu
(Mark 15,42-47; Luka 23,50-56; Yo 19,38—42)

57 Tango pokwa ekomi, moto moko ya mbongo mingi ayei,
kombo na ye Jozef; autaki na mboka Arimaté. Ye pe azalaki
moyekoli ya Yezu. % Akei epai ya Pilate po na kosenga ebembe
ya Yezu. Pilate atindi bapesa ye yango. 5 Bongo Jozef akamati
ebembe, alingi yango na elamba ya sika, ® pe atii yango na libulu

m 27.46 Bzb 22,2.

oyo asalisaki na kati ya mabanga; ezalaki simetiere oyo abongisaki
po na ye moko. Na sima apusi libanga moko ya monene po na
kokanga monoko ya libulu, pe azongi na ye. ¢! Maria ya mboka
Magdala na ndoi na ye bafandaki kuna liboso ya simetiere.

Bakengeli simetiere ya Yezu

62 Sima ya mokolo moko, ezalaki Mokolo ya Kopema, bakonzi
ya banganga-Nzambe na *ba-Farizé bakei epai ya Pilate. 53 Balobi
na ye: “Mokonzi, tozali kokanisa makambo moto ya lokuta wana
alobaki tango azalaki nanu na bomoi. Ye alobaki: ‘Nakosekwa
na mikolo misato.” % Ebongi otinda bakengela simetiere mikolo
misato; soki té bayekoli na ye bakoya koyiba ebembe, bongo na
sima bakoloba na bato: ‘Asekwi’. Lokuta wana ekoleka oyo ya
liboso na mabe.” 55 Pilate azongiseli bango: “Bokamata basoda.
Bokende kokengela simetiere na ndenge ekoki.” % Bongo bakei,
batii elembo na libanga bazipelaki libulu, po na kokanga yango-
libela, pe batiki basoda po na kokengela yango.

Yezu asekwi
(Mark 16,1-10; Luka 24,1-12; Yo 20,1-10)

2 8 1 Mokolo ya Kopema esili, Maria ya Magdala na ndoi na

ye mama na Jake na Jozef, bakei kotala simetiere. 2Na
mbala moko mabelé ebandi koningana makasi. Anjelu ya Nkolo
auti na Likolo ayei kolongola libanga pe afandi likolo na yango.
3Elongi na ye ezalaki kongenga lokola moi, pe bilamba na ye
ezalaki pembe penza. 4 Basoda bayoki somo pe babandi kolenga;
bakémi lokola bato bakufi. 5 Anjelu alobi na basi: “Bébanga té,
nayebi 't& bozali koluka Yezu oyo babomaki na kuruze. ¢ Azali
awa té! Asi’asekwi ndenge alobaki. Boya kotala esika nzoto na
ye ezalaki. 7 Bdkende noki koyebisa bayekoli na ye ’t&: ‘Asi’asekwi,
pe sik’oyo akei liboso na bino na Galilé; bokomona ye kuna.
Wana ezali sango nayeeli bino.”

8 Batiki simetiere noki, bazalaki kobanga mingi, kasi mitema
na bango etondaki na esengo; pe bakei mbangu po na koyebisa
sango yango na bayekoli ya Yezu. Na mbala moko Yezu ayei
liboso na bango pe alobi: “Mbote na bino!” Bango bapusani
penepene na ye, bafukami pe basimhi makolo na ye. °Bongo
Yezu alobi na bango: “Bobanga té; bokende koloba na bandeko
na ngai bakende na Galilé: bakomona ngai kuna.”

Basoda bamemi sango epai ya bakonzi

- 11 Tango basi bazalaki kokende, basoda mosusu oyo bazalaki
kokengela simetiere bazongi na mboka, po bayebisa na bakonzi
ya banganga-Nzambe makambo nyonso oyo elekaki. !2 Bakonzi

ya banganga-Nzambe na bambuta-muntu basangani pe bayokani,
bongo bapesi basoda mbongo mingi; *pe balobi na bango:
“Boloba boye: bayekoli na ye bayei koyiba ebembe na ye na butu,
tango biso tozalaki na pongi. 14Soki Pilate ayoki likambo wana,
tokokitisa ye motema; bobanga eloko té.” 15 Basoda bazwi mbongo,
pe basali ndenge balobelaki bango. Yango wana lisolo oyo
epanzana na Bayuda tii na moi ya lelo.

Yezu abimeli bayekoli na ye
(Mark 16,14-18; Luka 24,36—49; Yo 20,19-23; Misala 1,6-8)

16 Bayekoli zomi na moko bakei na Galilé na ngomba oyo
Yezu alobaki ’té¢ akokutana na bango. '? Tango bamoni ye,
bafukameli ye. Kasi bamosusu na kati na bango bazalaki kaka
kotia tembe. ! Yezu ayei penepene na bango pe alobi: “Nzambe
apesi ngai bokonzi nyonso na Likolo pe na se. * Bongo bokende
epai ya bato ya bikolo nyonso, pe bokémisa bango bayekoli na
ngai; bobatisa bango na kombo ya Tata pe ya Mwana pe ya
*Molimo Mosantu. 22 Bolakisa bango batosaka mitindo nyonso
napesaki bino. Béyeba ’t¢ nazali na bino mikolo nyonso tii na
suka ya mokili.”



SANGO MALAMU NDENGE
BAKOMA NA
MARKO

Liyebisi ya ebandeli

Bato oyo bayekold Bible bamoni ’t¢ Sango Malamu ya Marko
ebimaki liboso.*

Na mikanda ya bakristo ya kala bakoma 't&¢ Marko azalaki mosalisi
ya Piere na vile ya Rome; yango wana masolo ya Sango Malamu na
ye ezali kolanda mingi ndenge Piere azalaki koteya.

Na ebandeli ya mokanda na ye, Marko abengi Yezu “*Mwana ya
Nzambe” (1,1); azongeli maloba ya profete Ezaya: “Bbbongisela Nkolo
nzela” (1,3); yango elakisi 't¢ Yezu azali penza Nkolo. Kasi likambo
wana ezali sekelé (5,43.7,24.8,30.9,30). Yezu ye moko azalaki koloba
't¢ azali “*Mwana ya Moto”.

Tala ndenge makambo ezali kolandana na Sango Malamu ya
Marko:

- Yoane Mobatisi azalaki kobongisela Yezu nzela; Yezu azwaki
batisimo, bongo akei na esobe; kuna *Satan amekaki ye
1,2-12).

- Na Galilé, Yezu amilakisaki lokola moto oyo azali na bokonzi;
abandi koyebisa bayekoli na ye ndenge akokufa pe akosekwa,
bongo alongwe na Galilé akei na Yeruzalem (1,13-10,52).

- Na Yeruzalem, bato bayambaki Yezu malamu, kasi makambo ye
abandaki kosala pe koteya, ezalaki kosepelisa bakonzi té
(11-13).

- Na mikolo ya kolengela feti ya *Pake ya Bayuda, Yezu aliaki
mbala ya suka na bayekoli na ye, sima akei kosambela na elanga ya
*ba-Olive; kuna bakangi ye, bongo babomi ye na kuruze.

Kasi na tongo sima ya Mokolo ya Kopema, anjelu moko ayei
kokutana na basi oyo bakendeki kotala simetiere ya Yezu, ayebisi
bango ’t¢ Yezu asi’asekwi (14,1-16,8).

Ndeko motangi, bakoma mokanda oyo ya “Sango Malamu” po biso
pe tondima “sekelé” ya Yezu ’t& “ya solo, ye azali Mwana ya Nzambe”
(15,39).

a Totangaka kombo ya Marko (to Yoane Marko) na Mark 14,51.
Misala 12,12,25; 13,5,13; 15,37,39; Kol 4,10; 2 Tim 4,11; Fim 24; 1 Pi 5,13.

Mateya ya Yoane Mobatisi
(Mat 3,1-12; Luka 3,1-18; Yo 1,19-28)

10yo ezali Sango Malamu ya Yezu Kristo, [Mwana ya

Nzambe]. 2 Yango ebandaki ndenge profete Ezaya akomaka:
“Nzambe alobi: ‘Nakotinda ntoma na ngai liboso na yo, po na
kobongisela yo nzela.” >Moto moko azali kobelela na kati ya
esobe: ‘Nkolo alingi koya! Bdbongisela ye nzela; bosalela ye nzela
moko ya kitoko!? ”

4 Nyonso wana esalamaki, tango Yoane Mobatisi abandaki
kosakola na esobe; azalaki koloba boye: “Bobongola mitema na
bino; boya nabatisa bino, bongo Nzambe akolimbisa masumu na
bino.” 5 Bato nyonso ya region ya Yuda pe ya Yeruzalem bazalaki
kokende epai na ye; bazalaki kondima na miso ya bato 'té basali
masumu, pe Yoane azalaki kobatisa bango na mai ya Yordan.

6 Yoane azalaki kolata elamba basala na bapwale ya shamg,
pe mokaba ya poso ya nyama na loketo; azalaki kolia kaka
makonko na mafuta ya nzoi. 7 Azalaki kosakola boye: “Moto oyo
akoya sima na ngai aleki ngai na nguya; nakoka kutu té kogu-
mbama na makolo na ye pe kofungola basinga ya sapatu na ye.
8Ngai nazalaki kobatisa bino na mai pamba; kasi ye akobatisa
bino na *Molimo Mosantu.”

Yoane abatisi Yezu pe Satan ameki ye
(Mat 3,13—4,11; Luka 3,21-22; 4,1-13)

9 Na mikolo wana, Yezu auti na Galilé na mboka Nazaret,
pe Yoane abatisi ye na mai ya Yordan. ®Tango Yezu abimi na
mai, amoni Likolo efungwani pe *Molimo akiteli ye lokola pijon.
11 Bongo ayoki mongongo moko euti na Likolo, elobi: “Yo ozali
*Mwana na ngai ya bolingo; nasepeli na yo mingi.”

12 Kaka na tango wana Molimo amemi ye na esobe; 3 afandaki
na esika ya banyama ya zamba. Kuna *Satan ameki ye mikolo
tuku minei mobimba; pe ba-anjelu bazalaki kosalela ye.

Yezu abengi bayekoli minei
(Mat 4,12-22; Luka 4,14-15; 5,1-11)

14 Tango bakangi Yoane na boloko, Yezu akei na Galilé pe
abandi kosakola Sango Malamu ya Nzambe, !Sazalaki koloba
boye: “Tango esi’ekoki; Nzambe alingi kotia bokonzi na ye
sik'oyo. Bobongola mitema pe bondima Sango Malamu!”

16 Mokolo moko Yezu azalaki koleka penepene ya lak ya
Galilé, amoni baluki-mbisi mibale, Simon n4 leki na ye André,

a 1.3 Mal 3,1. Ezaya 40,3.

Baluki-mbisi

bazalaki kobwaka monyama na mai. 17 Alobi na bango: “Bélanda
ngai. Bokozala lisusu baluki-mbisi té; nakokdmisa bino baluki ya
bato.” 1 Na mbala moko, batiki minyama na bango pe balandi
Yezu. ' Yezu apusani moke pe amoni Jake ni ndeko na ye
Yoane, bana ya Zebedé. Bazalaki kobongisa minyama na kati ya
bwatu na bango. ?* Yezu abengi bango; bongo batiki tata na bango
Zebedé na bato ya mosala na kati ya bwatu pe balandi Yezu.

Yezu abimisi molimo mabe
(Luka 4,31-37)

21 'Yezu na bayekoli na ye bakendeki na Kafarnaum. Na
Mokolo ya Kopema, Yezu akoti na ndako ya losambo pe abandi
koteya. 2Bato bakamwaki mingi na ndenge azalaki koteya;
pamba té azalaki koteya bango lokola balakisi-Mibeko té, kasi
lokola moto azali na bokonzi.

23 Kaka na tango wana, moto moko ya molimo mabe ayei
kokota na ndako ya losambo pe abandi koganga: 2“Yezu ya
Nazaret, biso na yo likambo nini? Oyei po na koboma biso?
Nayebi yo malamu! Ozali *Mosantu oyo Nzambe atindi!” 25 Yezu
agangeli molimo wana, alobi: “Fanda nyee! Bima na nzoto ya
moto oyo!” 26 Molimo yango eningisi moto wana mabe penza,
egangi na mongongo makasi pe ebimi. 2 Bato nyonso bakamwe
mingi penza, pe babandi kotunana: “Likambo nini wana? Moto

oyo azali kopesa mateya ya sika lokola nde azali na bokonzi. Azali
kutu kotinda milimo mabe, pe yango ezali kotosa ye!” 28 Yango
wana sango ya Yezu epanzanaki bipai nyonso na Galilé mobimba.

Yezu abikisi bato ebele
(Mat 8,14-17; Luka 4,38-41)

29 Na tango wana, balongwe na ndako ya losambo pe bakei na
ndako ya Simon na André nzela moko na Jake pe Yoane. * Tango
Yezu akomi, bayebisi ye 't¢ mama ya mwasi ya Simon alali na
mbeto, azali na fievre. 3! Apusani penepene na ye, asimbi ye na
liboko pe atelemisi ye. Fievre esili, pe abandi kosalela bango.

32 Na pokwa, tango moi esi’ekiti?, bamemeli Yezu bato nyonso
ya maladi pe ya milimo mabe. 3*Bato nyonso ya mboka bayei
kosangana liboso ya ndako. 3* Yezu abikisi bato ebele bazalaki
na maladi ya ndenge na ndenge, pe abimisi milimo mabe mingi.
Apekisi yango éloba té, pamba té milimo mabe eyebaki ye.

Yezu atamboli na Galilé mobimba
(Luka 4,42-44)

35 Na tongo-tongo, liboso 'té moi ébima, Yezu alongwe na
Kafarnaum pe akei kofanda ye moko na esobe; kuna abandi
kosambela. 3 Simon na baninga mosusu bakei koluka ye. 3’ Tango
bamoni ye, balobi: “Bato nyonso bazali koluka yo.” 3#Kasi Yezu
alobi na bango: “Tékende epai mosusu na mboka ya pembeni.
Nasengeli pe koteya kuna. Pamba té, nayei kaka po na yango.”
39 Bongo atamboli Galilé mobimba, azalaki koteya bato na bandako
ya losambo, pe kobimisa milimo mabe.

Yezu abikisi moto ya maladi ya maba
(Mat 8,1-4; Luka 5,12-16)

40 Mokolo mosusu moto moko ya maba ayei, afukameli Yezu
pe abondeli ye boye: “Soki olingi, okoki kobikisa ngai.” # Yezu
ayokeli ye mawa; atandi liboko, asimbi ye pe alobi: “Nalingi
yango, bika!” 42 Kaka na tango wana maba esili pe abiki. 4* Yezu
atindi ye noki na makasi 't¢ dkende na mboka. * Alobi: “Yoka
malamu! Koyebisa moto moko té, kasi kende kolakisa nganga-
Nzambe ndenge okdmi, pe pesa *mabonza ndenge Moize atinda
po na moto oyo abiki na maladi ya maba; boye bato nyonso
bakomona ’té obiki solo.” 4Kasi ata bongo, moto wana akei
koyebisa bipai nyonso ndenge abikaki. Yango wana Yezu akokaki
komimonisa lisusu na mboka té, kasi atikalaki na bisika ya esobe.
Bongo bato bautaki bipai nyonso bayei epai na ye.

b 1.32 Mokolo ya Kopema ezalaki kosila na 18 h. ya pokwa.

Yezu abikisi moto akufa makolo
(Mat 9,1-8; Luka 5,17-26)

1Sima ya mwa mikolo, Yezu azongi na Kafarnaum, pe bato

bayoki ’té azali na ndako. 2Bato mingi basanganaki kuna,
bongo esika moko té etikalaki, ata na libanda liboso ya porte; pe
Yezu azalaki koteya bango maloba ya Nzambe. 3 Na tango wana
bato minei bayei, bamemi moto moko akufa makolo. 4Kasi
bakokaki kolakisa ye na Yezu té po na kaka ya bato. Bongo
bamati likolo ya ndako, batoboli lidusu esika Yezu azalaki,
bakitisi moto akufa makolo kaka ndenge alalaki na etoko na ye.
5Tango Yezu amoni bondimi na bango, alobi na moto akufa
makolo: “Mwana na ngai, nalimbisi masumu na yo.” ¢ Balakisi-
Mibeko mosusu bazalaki kofanda wana, bamituni na se ya
mitema: 7“Ndenge nini moto oyo azali kotsiola Nzambe boye?
Nani moto akoki kolimbisa masumu? Kaka Nzambe t&?” & Yezu
asi'ayebaki makanisi na bango, pe atuni: “Po na nini bozali .
kokanisa ndenge wana? °Soki nalobi na moto akufa makolo:
‘Nalimbisi masumu na yo’, to pe nalobi: ‘Telema, kamata etoko na
yo pe tambola’, nini eleki pasi? 1° Kasi nalingi boyeba 't€ ngai *Mwana
ya Moto nazali na bokonzi ya kolimbisa masumu awa na mokili.”

Bongo alobi na moto akufa makolo: ' “Nalobi na yo: Telema,
kamata: etoko na yo pe zonga na ndako.” 12Na mbala moko moto
akufa makolo atelemi na miso ya bato nyonso, akamati etoko na
ye pe akei. Bango nyonso bakamwe mingi, bapesi Nzambe mersi
pe balobi: “Nanu tomona likambo ya boye tél”

Yezu abengi Levi
(Mat 9,9-13; Luka 5,27-32)

13 Yezu akei lisusu kotambola pembeni ya lak ya Galilé. Bato
mingi bayei epai na ye, pe azalaki koteya bango. 14 Na tango azalaki
koleka, amoni Levi, mwana ya Alfé, afandi na biro oyo bafutaka
mpaku. Yezu alobi na ye: “Landa ngai!” Levi atelemi pe alandi ye.

15 Na sima Yezu azalaki kolia na ndako ya Levi. Bafutisi-
mpaku na bato ya masumu ebele bazalaki na mesa nd Yezu pe
bayekoli na ye; pamba té bato mingi ya ndenge wana bazalaki
kolanda ye. 16Balakisi-Mibeko oyo bazalaki na lingomba ya
*ba-Farizé, tango bamoni ’té€ Yezu azali kolia esika moko na bato
ya masumu pe bafutisi-mpaku, batuni bayekoli na ye: “Po na nini
azali kolia esika moko na bafutisi-mpaku pe bato ya masumu?”
17Yezu ayoki yango pe alobi na bango: “Bato oyo bazali na nzoto
malamu balukaka monganga té; kasi bobele bato ya maladi nde
balukaka monganga. Pamba té nayaki kobenga bato ya malamu
té, kasi nayaki kobenga bato ya masumu.”

Yezu ayeeli bato makambo ya sika
(Mat 9,14-17; Luka 5,33-39)

18 Mokolo mosusu bayekoli ya Yoane Mobatisi na *ba-Farizé
bazalaki komilalisa *nzala. Bongo bato bayei kotuna Yezu: “Po
na nini bayekoli ya Yoane na ya ba-Farizé bazali komilalisa nzala,
kasi bayekoli na yo basalaka bongo t€?” 1? Yezu azongiseli bango:
“Soki moto abali mwasi pe abengisi baninga na feti ya libala,
bakoki komilalisa nzala? Té! Lokola mobali azali esika moko na
bango, bakoki komilalisa nzala té! *Kasi mokolo ezali, bako-
longola mobali na kati na bango; bongo mokolo wana baninga
na ye bakobanda komilalisa nzala.

21 “Moto moko t¢ akamataka kitendi ya sika po dbamba na
elamba ya kala; soki asali bongo, kitendi yango ekopasola elamba,
pe lidusu ekokéma monene koleka oyo ya liboso. 22 Moto moko
té atiaka vinu ya sika na basaki ya kala?. Soki asali boye, vinu
ekopasola saki, bongo vinu na saki ekobeba nyonso mibale.
Batiaka vinu ya sika na saki ya sika.”

Yezu azali Mokonzi ya Mokolo ya Kopema
(Mat 12,1-8; Luka 6,1-5)

23 Na Mokolo moko ya Kopema, Yezu azalaki koleka na bilanga
ya *blé. Na nzela, bayekoli na ye babandi kobuka bambuma ya blé.
24 *Ba-Farizé balobi na Yezu: “Tala nanu! po na nini bayekoli na yo
bazali kosala makambo epekisama na Mokolo ya Kopema?” 25 Yezu
azongiseli bango: “Botanga nanu té makambo David asalak4, tango
ye na bato na ye bayokaki nzala pe bazangaki biloko ya kolia? Na
eleko ya nganga-Nzambe monene Abiatar, David akotaki na Ndako
ya bosantu, pe balei mapa oyo batielaki Nzambe*. Nzokande kaka
banganga-Nzambe bato bakoki kolia mapa wana. Kasi David
akamataki yango pe apesi na bato na ye.” ¥ Bongo Yezu asukisi
boye: “Nzambe asala Mokolo ya Kopema po na bato; kasi asala bato
po na Mokolo ya Kopema té. 2 Yangowana bdyeba ’t& ngai *Mwana
ya moto nazali Mokonzi ya Mokolo ya Kopema.”

Yezu abikisi moto akufa liboko
(Mat 12,9-14; Luka 6,6-11)

I'Mokolo moko Yezu akoti lisusu na ndako ya losambo. Moto
moko azalaki kuna, liboko na ye ekufi. 2Bato oyo bazalaki
wana batali Yezu na mayele, soki akobikisa moto yango na

d 2.22 Ata lelo Bayuda pe bato mosusu ya pembeni batiaka vinu na
kati ya basaki oyo esalamé na poso ya nyama. o
e 2.26 2 Sam 15,35.

Mokolo ya Kopema, po bizwa nzela ya kofunda ye. * Yezu alobi
na moto oyo azalaki na liboko ekufa: “Telema awa na miso ya
bato nyonso.” 4 Pe atuni bato: “Na Mokolo ya Kopema, mibeko
na biso epesaka nzela ya kosala malamu to té? Tokoki kobikisa
moto oyo azali na pasi to té€?” Kasi bango bafandi nyee. 5 Yezu
atali bango na kanda. Azalaki na mawa penza po bazalaki
komona pasi ya moto ya maladi pamba. Alobi na moto wana:
“Tanda liboko!” Atandi yango, pe liboko na ye ekdmi malamu.
6 *Ba-Farizé babimi na ndako ya losambo, bakei kosala likita na
bato ya Erode, po na koluka nzela ya koboma Yezu.

Bato mingi bayei epai ya Yezu
(Mat 4,25; 12,15-16; Luka 6,17-19)

7 Yezu alongwe wana, pe akei epai ya lak ya Galilé n4 bayekoli
na ye. Bato ebele ya Galilé balandaki ye. Bato mosusu bauti na
region ya Yuda, ®na Yeruzalem, na Idumé, na ngambo ya Yordan
pe na bapembeni ya Tir na Sidon. Bato mingi penza bayei epai
ya Yezu, po bayokaki sango ya misala na ye nyonso. °Atindi
bayekoli 'té babongisela ye bwatu moko po bato bifina ye té.
1°Pamba té, abikisaki bato mingi; yango wana bato nyonso ya
pasi bazalaki kowela po basimba ye. ! Tango bato ya milimo mabe
bazalaki komona ye, bazalaki kokweya na makolo na ye pe
koganga: “Yo ozali *Mwana ya Nzambe!” 2Kasi Yezu apekisi
bango makasi "té bipanza sango na ye té.

Yezu aponi bantoma zomi na mibale
(Mat 10,1-4; Luka 6,12-16)

13 Na sima Yezu amati likolo ya ngomba moko, abengi bato
oyo ye moko alingi, pe bango bakei epai na ye. 1 Aponi bato zomi
na mibale, pe alobi na bango: “Naponi bino po bdzalaka na ngai.
Nakotinda bino bipai na bipai, bokende kosakola Sango Malamu;
!5 pe nakopesa bino bokonzi ya kobengana milimo mabe.” 16 Bato
zomi na mibale oyo aponaki, bang’oyo: Simon (Yezu apesaki ye
kombo Piere), 17 Jake na leki na ye Yoane, bana ya Zebedé (Yezu
apesaki bango kombo Boanerges, elakisi “Bato bakokani na
kake”), 8 André, Filipe, Bartelemi, Matié, Toma, Jake mwana ya
Alfé, Tadé, Simon oyo azalaka liboso moto ya lingomba ya
Baweli-Lipanda,  pe Yudas Iskariot oyo atekaki Yezu.

Yezu na bandeko na ye

20 Tango Yezu azongaki na ndako, bato ebele bayei lisusu
kosangana, bongo ye na bayekoli na ye bazwi ata tango ya kolia
té. 2 Awa bandeko na ye bayoki likambo wana, bayei po na

kokamata ye, pamba té bazalaki koloba: “Azali komiyeba lisusu
té.”

Bafundi Yezu ’té azali na molimo mabe
(Mat 12,22-32; Luka 11,14-23; 12,10)

22 Balakisi-Mibeko oyo bautaki na Yeruzalem balobi na bato:
“*Satan, mokonzi ya milimo mabe, akoteli ye! Ezali ye moto apesi
ye nguya ya kobengana milimo mabe!” 2Bongo Yezu abengi
bango pe atuni bango: “Ndenge nini Satan akoki kobengana moto
na ye?” Pe apesi bango ndakisa: 2*“Soki bato ya mboka moko
bakabwani, mboka wana ekoki kozala malamu té. 25 Soki bato ya
libota moko bakabwani, libota wana ekotikala malamu té. 2 Bongo
soki Satan azali kobunda na bato na ye, to soki bato na ye
bakabwani, makasi na ye ekosila, ekoumela té.

27 “Moto oyo alingi kokota na ndako ya elombe po na koyiba
biloko na ye, asengeli liboso kokanga elombe wana na singa; na
sima akoki koyiba biloko na ye nyonso.

28 “Nazali koloba na bino, ya solo: Bato nyonso oyo basali
masumu pe batsioli Nzambe ata ndenge nini, bakoki kozwa
bolimbisi. 2 Kasi oyo atsioli Molimo Mosantu, akoki kozwa
bolimbisi ata moke té, po asali lisumu ya seko.” 3 Yezu akebisaki
bango boye po bango balobaki: “Molimo mabe ekoteli ye!”

Mama na Yezu na bandeko na ye
(Mat 12,46-50; Luka 8,19-21)

31 Mokolo moko mama na Yezu ayei na bandeko na ye.
Batikalaki na libanda pe batindi moto moko po abenga ye. 32 Bato
oyo bafandi penepene ya Yezu, balobi na ye: “Mama na yo ni
bandeko na yo bazali koluka yo na libanda.” 3* Yezu azongiseli
bango: “Mama na ngai nani? Pe bandeko na ngai banani?” 3 Na
sima atali baoyo bafandi pembeni na ye pe alobi: “Tala, mama
na ngai ni bandeko na ngai bang’oyo! 35Pamba té, moto oyo
asalaka makambo Nzambe alingaka, ye nde ndeko na ngai ya
mobali, ndeko na ngai ya mwasi, pe mama na ngai.”

Lisapo ya mokeni-bilanga

(Mat 13,1-9; Luka 8,4-8)

4 !Yezu abandi koteya bato pembeni ya lak ya Galilé. Bato
mingi penza bayei kosangana epai na ye. Bongo akoti na

bwatu pe afandi. Bwatu yango ezalaki na mai, pe bato nyonso

bazalaki na libongo. 2 Azalaki koteya bango makambo ndenge na

ndenge na masapo, alobi:- 3“Boyoka!- Moto moko akendeki

kokona mbuma na elanga na ye. *Tango azalaki kobwakabwaka

mbuma, mbuma mosusu ekwei na nzela, pe bandeke eyei kolia

yango. Mbuma mosusu ekwei na esika ya mabanga. Kuna
mabelé ezalaki mingi té, yango wana eboti noki-noki. ¢ Tango moi
ekomi makasi, eziki pe ekauki, po misisa ezalaki mikuse. ’ Mbuma
mosusu ekwei na kati ya basende. Basende wana ekoli pe ebomi
matiti ya malamu, bongo yango eboti mbuma té. Kasi mbuma
mosusu ekwei na mabele ya malamu, ebimi, ekoli pe eboti;
mosusu eboti bambuma tuku misato, mosusu tuku motoba, pe
mosusu kama.” °Pe Yezu abakisi: “Moto oyo azali na matoi,
ayoka!”

Po na nini Yezu azalaki koloba na masapo
(Mat 13,10-17; Luka 8,9-10)

10 Tango Yezu ni bayekoli na ye bazalaki bango moko, baoyo
bazalaki pembeni na ye na bantoma zomi na mibale oyo aponaki,
basengi ye alimbola lisapo yango. !! Ye azongiseli bango: “Nzambe
azali kolakisa bino sekelé na ye ndenge akotia bokonzi na ye na
mokili; kasi bato mosusu bazali koyoka makambo nyonso lokola
masapo pamba; 12boye, ‘Ata batali malamu, bakomona eloko té;
ata batii matoi, bakoyeba eloko té. Soki té balingaki kobongola
mitema, pe Nzambe alingaki kolimbisa bango’ ”

Yezu alimboli lisapo ya mokoni-bilanga
(Mat 13,18-23; Luka 8,11-15)

13 Sima Yezu alobi na bango: “Boyebi tina ya lisapo wana té?
Bongo ndenge nini bokoyeba tina ya masapo nyonso mosusu?
14 Moto oyo akei kokona mbuma, akokani na moto azali kopanza
maloba. ya Nzambe. !5 Bato mosusu bakokani ni nzela: Sango
Malamu ekweeli bango lokola mbuma ekwei na nzela: soki bayoki
yango, *Satan ayei kolongola yango na mitema na bango. ' Bamosusu
bakokani na mbuma ekwei na mabelé oyo etonda na mabanga:
Tango bayoki maloba, bandimi yango noki na esengo. 7 Kasi
misisa ekoli té na mitema na bango; bandimi kaka po na mwa
tango moke. Soki bamoni pasi to minyokoli po na maloba ya
Nzambe, batiki bondimi na bango noki. '# Bato mosusu bakokani
na mbuma oyo ekwei na kati ya basende: Bayoki maloba ya
Nzambe, Pkasi pasi ya mokili, bisengo ya bomengo oyo ezali
kokosa bato, nd makanisi mosusu ya ndenge na ndenge enyati
maloba yango, bongo eboti té. 2Kasi bato mosusu bakokani na
mbuma oyo ekwei na mabelé ya malamu: Bayoki maloba ya
Nzambe, bandimi yango pe baboti mbuma malamu, mosusu tuku
misato, mosusu tuku motoba, mosusu kama.”

f 4.12 Ezaya 6,9-10.

Lisapo ya mwinda
(Luka 8,16-18)

21 Yezu alobi na bango: “Soki moto ayei na mwinda, batiaka
yango na se ya katini té to na se ya mbeto, kasi batiaka yango
likolo ya mesa. Ezali boye té? 2Se ndenge wana makambo
ebombani, ekomonana; pe sekelé nyonso ekoyebana. 2* Moto oyo
azali na matoi, ayoka.”

24 Pe Yezu alobi na bango lisusu: “Bdkeba na makambo nazali
koyebisa bino. Ndenge bino bomipesaka na Nzambe, kaka ndenge
wana pe Nzambe akokabela bino bolamu na ye, kutu akotondisela
bino yango. 2 Pamba té moto oyo azali na biloko mingi, akozwa
mosusu; kasi oyo azangi biloko, bakobotola ye ata mwa ndambo
oyo azali na yango.”

Lisapo ya mbuma ekoli yango mokeo

26 Yezu alobi lisusu: “Tala ndenge Nzambe akotia bokonzi
na ye. Ekozala lokola mbuma bakoni na elanga. 2 Moto oyo akoni
yango alalaka na butu pe atambolaka na moi; ha tango wana
mbuma ezali kobima pe kokola, kasi ye ayebi t€ ndenge nini. 2 Mabelé
ebimisaka mbuma yango moko: liboso ebandaka na matiti ya
mike-mike, sima mita ya mobesu eyaka kobima, pe na suka mita
etondaka na bambuma. ? Na tango mbuma eteli, bakamataka
mbeli po na kolongola yango pamba té eleko ekoki.”

Lisapo ya mbuma ya mutarde
(Mat 13,31-32,34-35; Luka 13,18-19)

30 Yezu alobi lisusu: “Ndenge nini Nzambe akotia bokonzi
na ye? 3 Bokonzi ya Nzambe ekokani nd mbuma oyo babengaka
‘mutarde’. Tango bakoni yango, ezali moke penza koleka bambuma
nyonso ya mokili; 32 kasi soki basi’bakoni yango, ekolaka, ekdmaka
molai koleka ndunda nyonso, pe eblmlsaka bitape minene esika
bandeke ekoki kosala ba-zala na yango.”

33 Bongo Yezu azalaki kobetela bato masapo mingi ya ndenge
wana, po bakoka koyeba tina ya maloba ya Nzambe oyo azalaki
koteya bango. 3* Azalaki koloba na bango bobele na masapo. Kasi
soki akémi ye moko na bayekoli na ye, azalakl kolimbolela bango
makambo nyonso.

Yezu alembisi mopepe n4 mbonge
(Mat 8,23-27; Luka 8,22-25)

35 Kaka na mokolo wana, na pokwa Yezu alobi na bayekoli
na ye: “Tékatisa ngambo ya lak.” 36 Bongo batiki bato; pe lokola
Yezu azalaki na bwatu, bamemi ye. Babwatu mosusu ezalaki

pembeni na ye. 3Mopepe moko ya makasi ebandi koleka,
bambonge ebeti, bwatu ebandi kotonda na mai, pe elingi kodinda.
38 Yezu azalaki na suka ya bwatu, alali pongi, moti likolo ya kusé.
Bayekoli balamusi ye pe balobi: “Moteyi, tolingi tokufa! Likambo
ya boye omoni yango pamba?” * Yezu atelemi, agangeli mopepe
pe alobi na mai: “Tika makelele! Fanda nyee!” Bongo mopepe
esili pe kimia ezongi penza. “Na sima, Yezu alobi na bayekoli:
“Po na nini bozali kobanga boye? Ndenge nini bozali kaka kotia
mitema na Nzambe té?” 4 Kasi bazalaki na somo mingi penza
pe babandi kolobana: “Moto oyo azali nani? Ata mopepe ni mai
ezali kotosa ye!”

Yezu abikisi moto azali na milimo mabe
(Mat 8,28-34; Luka 8,26-39)

5 1 Bakémi na ngambo ya lak ya Galilé na mabelé ya Geraza.
2 Awa Yezu abimi na bwatu, akutani ni moto moko auti na
simetiere, azalaki na molimo mabe. 34 Moto yango azalaki kaka
kofanda na simetiere; moto moko té akokaki kokanga ye, ata na
minyololo. Pamba té mbala mingi bazalaki kokanga ye makolo
na basinga ya bibende pe maboko na minyololo, kasi azalaki
kokata minyololo ni basinga. S Mikolo nyonso, butu moi, azalaki
kotelengana na simetiere pe na bangomba. Azalaki koganga
makasi pe komizokisa na mabanga.

6 Awa amoni Yezu azali nanu mosika, akei mbangu epai na
ye, afukameli ye, 7pe agangi na mongongo makasi: “Yezu,
*Mwana ya Nzambe ya Likolo, biso n4 yo likambo nini? Nabondeli
yo na kombo ya Nzambe: kopesa ngai etumbu té.” & Alobi boye
pamba té, Yezu alobaki na ye: “Molimo mabe, bima na moto
oyo!” * Bongo Yezu atuni ye: “Kombo na yo nani?” Ye azongiseli
Yezu: “Kombo na ngai ‘Lisanga’, pamba té tozali mingi!” 1°Pe
abondeli ye alobi: “Kobengana biso na mabelé oyo té.”

11 Bangulu ebele ezalaki kolia kuna pembeni ya ngomba. 2 Bongo
milimo ebondeli Yezu boye: “Tinda biso tokende kokota na
bangulu wana2.” 13 Yezu apesi yango nzela. Bongo milimo mabe
ebimi na moto wana pe ekoti na bangulu. Bangulu nyonso, soki
2.000, ekiti ngomba mbangu, ekei kokweya na kati ya lak pe
edindi.

14 Bakengeli ya bangulu bakimi, pe bakei koyebisa sango na
vile ya Geraza pe na bamboka ya mike, bongo bato bayei kotala
likambo yango. 15 Awa bakémi epai ya Yezu, bamoni moto oyo
azalaki na milimo mabe afandi nyee, alati bilamba, azongeli

g 5.13 Bayuda bazalaki komona bangulu lokola banyama ya
mbindo.

makanisi ya bomoto. Bongo bato nyonso babandi kobanga. 16 Baoyo
bamonaki makambo elekaki, bayebisi bango ndenge moto ya
milimo mabe abikaki, pe ndenge esukelaki bangulu. !7 Yango
wana bato nyonso basengi Yezu ’'t¢ dlongwa na mabelé na bango.
18Tango Yezu akoti na bwatu, moto oyo azalaki na milimo mabe
abondeli ye 't&¢ dkende nzela moko na ye. 1*Kasi Yezu apesi ye
nzela té; alobi na ye: “Zonga epai ya bandeko na yo, pe yebisa
bango makambo minene oyo Nkolo asali po na yo, pe ndenge
ayokeli yo mawa.” 22 Bongo moto wana akei epai ya Bamboka-
Zomi pe abandi kosakola makambo nyonso oyo Yezu asalaki po
na ye. Pe bato nyonso bakamwe mingi.

Mwana ya mokenzi moko ya Bayuda
Mwasi moko asimbi elamba ya Yezu
(Mat 9,18-26; Luka 8,40-56)

21 Yezu akatisi lisusu mai na bwatu. Awa akomi na ngambo,
bato ebele bayei kosangana epai na ye na libongo. 22 Mokonzi
moko ya ndako ya losambo ayei, kombo na ye Yair; mwana na
ye ya mwasi azalaki kobunda na liwa. Tango amoni Yezu,
afukameli ye, 2 pe abondeli ye mingi alobi: “Mwana na ngai alingi
akufa. Nasengi yo Oya kotiela ye maboko po abika.” 24 Yezu akei
nzela moko ni ye. Bato ebele bazalaki kolandalanda ye pe
kofinafina ye bipai nyonso. 2> Mwasi moko azalaki na kati ya bato
wana, azalaki kobela maladi ya kotanga makila, esali bambula
zomi na mibale. 2 Amonaki pasi mingi po na kokende epai ya
baminganga ebele, pe asilisaki mbongo na ye nyonso pamba;
maladi ebandaki kosila té, kasi pasi ezalaki kaka kokdma makasi.
27 Ayokaki sango ya Yezu, bongo ayei komikotisa na kati ya bato
sima na ye, pe asimbi elamba na ye. 2 Pamba té azalaki kokanisa:
“Soki nasimbi ata elamba na ye, nakobika.” 22 Na mbala moko,
makila etiki kotanga pe ayei koyeba ’t¢ abiki. 3 Kaka na tango
wana Yezu ayebaki ’té nguya na ye esali mosala. Abaluki epai ya
bato bazalaki kolandalanda ye pe atuni bango: “Nani asimbi
elamba na ngai?” 3! Bayekoli bazongiseli ye: “Omoni ’té bato
ebele bazali kokangana na yo. Ndenge nini ozali kotuna : Nani
asimbi ngai?”

32 Kasi Yezu atali epai na epai po amona nani asalaki yango.
33 Mwasi wana abandi kobanga pe kolenga po ayebaki likambo
ekweelaki ye. Bongo ayei kofukamela Yezu pe ayebisi ye makambo
nyonso. > Yezu alobi na ye: “Mwana na ngai, bondimi na yo
ebikisi yo. Kende malamu, maladi na yo esili.”

35 Awa Yezu azalaki koloba boye, bato bauti na ndako ya
Yair bayei koyebisa ye: “Mwana na yo asi’akufi. Tina ya kotungisa
lisusu Moteyi ezali té.” 36Kasi tango Yezu ayoki maloba wana,

alobi na Yair: “Kobanga té. Tia kaka motema.” 37 Apekisi bato
mosusu ’té balanda ye té, bobele Piere, Jake ni ndeko na ye
Yoane. 3¥Tango bakémi na ndako ya Yair, Yezu amoni bato
bazali kotia makelele, kolela pe koganga makasi. 3 Akoti pe alobi
na bango: “Po na nini bozali kolela pe kotia makelele boye?
Mwana akufi té, azali kaka kolala pongi.” “Bango babandi
koseka ye. Kasi abimisi bango nyonso; akamati bobele tata na
mama ya mwana pe bayekoli na ye misato, bongo akoti esika
mwana azalaki. ! Asimbi mwana na liboko pe alobi nd ye: “Talita
kum”, elingi koloba: “Mwana, lamuka.” 42Kaka na tango wana,
mwana atelemi pe abandi kotambola. Azalaki na mbula zomi na
mibale. Awa bamonj likambo yango, bakamwe mingi penza. “* Kasi
Yezu apekisi bango na makasi ’té bayebisa yango na moto té. Na
sima alobi na bango: “Bopesa mwana biloko ya kolia.”

Bato ya Nazaret baboyi Yezu
(Mat 13,53-58; Luka 4,16-30)

6 !'Yezu alongwe na esika wana pe akei na mboka na ye penza,
nzela moko na bayekoli na ye. 2Na Mokolo ya Kopema,
abandi koteya na ndako ya losambo. Bato mingi bayoki ye pe
bakamwe. Babandi kotunana: “Epai wapi azwili makambo oyo?
Ndenge nini azwi mayele boye? Pe ndenge nini azali kosala
makamwisi boye? 3Ezali ye té, sharpantié¢, mwana ya Maria pe
ndeko ya Jake, Jozé, Yuda na Simon? Pe bandeko na ye ya basi
bazalaka awa na biso té?” Yango wana baboyaki kondimela ye.
“Bongo Yezu alobi na bango: “Bandimaka profete bipai nyonso,
longola kaka na mboka na ye penza, pe epai ya bandeko na ye.”
5Yezu akokaki kosala makamwisi kuna té; bobele mwa ndambo
ya bato ya maladi bayei, atieli bango maboko pe abikisi bango.
6Kasi akamwe po bato ya Nazaret bazangaki bondimi.

Yezu atindi bayekoli zomi na mibale
(Mat 10,1-15; Luka 9,1-6)

Sima, Yezu akei koteya na bamboka nyonso ya pembeni. ? Abengi
bayekoli na ye zomi na mibale pe abandi kotinda bango mibale
mibale. Apesi bango nguya ya kobengana milimo mabe. & Pe atindi
bango boye: “Bémema eloko moko té po na mobembo, kaka nzete
ya kotambola. Ezala bilei, saki to mbongo, bdmema yango té. * Kasi
bolata sapatu, na shemize moko pamba, mibale té.” 10 Alobi na
bango lisusu: “Tango bokokéma na mboka moko, bofanda kaka
na ndako oyo bakopesa bino, tii bokolongwa esika wana. ! Pe
soki bato ya mboka moko baboyi koyamba bino, to balingi
koyokela bino té, bélongwa na mboka wana. Po na kolakisa bango
’t¢ basali mabe, bépupola makolo po bdmema mabelé ya mboka

yango epai mosusu té.” 12 Bongo bayekoli bakei pe babandi koteya
bato 't&¢ babongola mitema. 1> Babimisi milimo mingi ya mabe,
bapakoli *mafuta na bato mingi ya maladi pe babikisi bango.

Liwa ya Yoane Mobatisi
(Mat 14,1-12; Luka 9,7-9)

14 Na tango wana, mokonzi Erode ayoki sango ya Yezu,
pamba té kombo na ye ebandaki koyebana mingi. Bato mosusu
bazalaki koloba: “Yoane Mobatisi asekwi! Yango wana azwi
nguya ya kosala makamwisi boye.” '5Kasi bamosusu bazalaki
koloba: “Ye azali Eliya™; to: “Azali profete, lokola baprofete ya kala.”

16 Tango Erode ayoki yango, alobi: “Ezali Yoane Mobatisi
oyo nakatisaki moti, ye moto asekwi!” 17 Pamba té Erode atindaki
basoda na ye bikanga Yoane. Akangisaki ye basinga pe atiaki ye
na boloko. Asalaki boye po na likambo ya Erodiade, mwasi ya
kulutu na ye Filipe. Erode abalaki ye, ®kasi Yoane apekisaki ye
alobaki: “Mibeko ezali kopekisa 'té okoki kobala mwasi ya ndeko
na yo té.” 1° Yango wana Erodiade abandaki kobombela ye kanda
na motema pe alingaki koboma ye, kasi akokaki té. 2 Pamba t€,
FErode azalaki kobanga Yoane, po ayebaki ’té azali moto malamu
pe ya bosantu; yango wana abandaki kosala ye mabe moko té.
Mateya ya Yoane ezalaki kosilisa ye mayele; kasi ata bongo
asepelaki koyoka ye. .

21 Nzokande mokolo ya feti ya mbotama ya Erode, Erodiade
azwi tango malamu po na likambo oyo azalaki kokana. Erode
abengisaki bakonzi ya mboka, bakonzi ya basoda na bato minene
ya region ya Galilé, po baya kolia epai na ye. 22 Tango bazalaki
na mesa, mwana ya Erodiade ya mwasi akoti na ndako pe abandi
kobina na miso ya Erode pe ya bato nyonso oyo ye abengisaki.
Asepelisi bango mingi. Bongo Erode alobi na ye: “Senga ngai
eloko nyonso oyo olingi, pe nakopesa yo yango.” 2 Kutu akati
seleka boye: “Nyonso oyo okosenga ngai, nakopesa yo; €zala ata
ndambo ya mboka na ngai!” 2 Elenge mwasi abimi moke pe atuni .
mama na ye: “Nasenga nini?” Erodiade azongisi: “Senga motu
ya Yoane Mobatisi.” % Bongo ye azongi noki epai ya mokonzi
Erode pe alobi: “Nasengi pesa ngai sika sik'oyo moti ya Yoane
Mobatisi na kati ya sani.” 2 Mokonzi Erode ayoki mawa mingi
penza. Kasi alingaki kopimela ye té, po akataki seleka na miso
ya bato nyonso oyo bazalaki na mesa. 2 Bongo atindi soda moko
noki po dyeela ye moti ya Yoane Mobatisi. Soda akei, akoti na
boloko pe akati Yoane moti. 2 Atii yango na sani, ayei pe apesi
na elenge mwasi; ye nde akei kopesa yango na mama na ye. ® Tango
bayekoli ya Yoane bayoki bongo, bakei kokamata ebembe na ye
- pe bakundi yango.

Yezu aleisi bato 5.000
(Mat 14,13-21; Luka 9,10-17; Yo 6,1-14)

30 Bantoma zomi na mibale basangani lisusu epai ya Yezu,
pe bayebisi ye nyonso oyo basalaki pe bateyaki bato. 3! Yezu alobi
na bango: “Bdya kaka bino moko, po tokende na esika moko ya
kimia na esobe, pe bépema moke.” Alobi boye pamba té, bato
mingi penza bazalaki koya pe kokende; pe bantoma bazwi ata
tango ya kolia té. 32 Bongo bakoti na bwatu pe bakei bango moko
" na esika ya kimia. **Kasi bato bamoni ndenge bakei, pe bato
ebele bayei koyeba yango. Bongo bato mingi bauti na bamboka
nyonso balandi na makolo, pe bakomi liboso epai Yezu alingaki
kokende.

34 Awa Yezu abimi na bwatu, amoni bato ebele penza.
Ayokeli bango mawa po bazalaki lokola bameme oyo ezangi
mobokoli. Pe abandi koteya bango makambo mingi. 35Iokola
tango elekaki penza, bayekoli bayei epai ya Yezu pe balobi na
ye: “Esika oyo ezali esobe pamba, pe tango esi’eleki. 36 Yebisa
bato oyo bakende na bamboka ya pembeni pe epai ya bato oyo
basalaka bilanga, po bisomba biloko ya kolia.” 37 Yezu azongiseli
bango: “Bino moko bdpesa bango biloko ya kolia.” Kasi bango
batuni ye: “Ndenge nini tokende kosomba mapa penepene ya
2.000 po topesa bango*? Tokozwa mbongo wapi?”  Yezu atuni
bango: “Bozali na mapa boni? Bbkende nanu kotala.” Bakei
kotala, bazongi pe balobi na ye: “Tozali na mapa mitano pe
bambisi mibale.”

39 Bongo Yezu atindi bayekoli na ye bakabola bato nyonso
milongo milongo, pe bafandisa bango na matiti ya esobe. 4 Bafandisi
bango na milongo, mosusu ya kama moko, mosusu ya tuku mitano.
4l Yezu akamati mapa mitano wana pe bambisi mibale, atali na
likolo, apesi Nzambe mersi, akatikati mapa pe apesi yango na
bayekoli po bakabola yango na bato. Asali se ndenge moko na
bambisi wana mibale. 42 Bato nyonso balei pe batondi. 4* Balokoti
biteni ya mapa pe ya bambisi oyo etikalaki; batondisi bitunga
zomi na mibale. 4 Baoyo baliaki bazalaki mibali soki 5.000.

Yezu atamboli likolo ya mai
(Mat 14,22-33; Yo 6,16-21)

45 Sima na yango, Yezu atindi bayekoli na ye bikota na bwatu
pe bakende kozela ye na ngambo, epai ya mboka Betsaida.
Azongisi bato na bamboka na bango, % nzokande ye atikali kuna,

h 6.37 Na grek: “mapa ya badenié 200.” Na tango wana denié
moko bazalaki kosombela na yango mapa penepene ya zomi.

bongo akei na ngomba moko po na kosambela. ¥’ Na pokwa,
bwatu ezalaki na Kati ya lak, pe Yezu azalaki ye moko na mokili.
48 Amoni ’t& bayekoli bazalaki kokoka kotambwisa bwatu na nkai
té, po mopepe ezalaki kozongisa bango sima. Tango tongo
elingaki kotana, Yezu abandi kotambola likolo ya mai, pe ayei
epai na bango, alingi koleka bango. % Awa bamoni ye azali
kotambola likolo ya mai, bakanisaki ’té ezali elima, pe babandi
koganga; % pamba té bango nyonso bamoni ye pe batondi na
somo. Kasi Yezu alobi na bango: “Ezali ngai; botika kobanga.”

51 Apusani penepene, akoti na bwatu pe mopepe esili.
Bayekoli bakamwe mingi penza koleka, 2 pamba té, tango Yezu
asalaki likamwisi ya mapa bayebaki tina té; bazalaki kaka koyeba
eloko moko té.

Yezu abikisi bato na Jenezaret
(Mat 14,34-36)

53 Awa bakatisi mai, bakémi na mabelé ya Jenezaret. Bakangi
bwatu na bango na libongo. 5*Tango babimi na bwatu, mbala
moko bato bayei koyeba Yezu, % bongo bakei mbangu kokamata
bato ya maladi na mboka mobimba; batii bango na bitoko, pe
bamemi bango na bisika oyo bayoki 't¢ Yezu akomi. * Bipai
nyonso Yezu azalaki koleka, ézala na bamboka ya minene to ya
mike to pe na bapembeni na yango, bazalaki kotia bato ya maladi
na balabala, pe kobondela Yezu ’t& apesa bango nzela ya kosimba
ata songe ya elamba na ye. Pe bato nyonso oyo bazalaki kosimba
ye, babandaki kobika.

Po na mateya ya bokokeo
(Mat 15,1-9)

1 Mokolo moko *ba-Farizé na mwa ndambo ya balakisi-Mibeko

bautaki na Yeruzalem, bayei kosangana epai ya Yezu. 2 Bamoni
bayekoli na ye mosusu bazali kolia maboko mbindo, elingi koloba
't& basukoli yango na mai té, ndenge mibeko ya bokoko ezali
kotinda. 3 Pamba té ba-Farizé na Bayuda nyonso batosaka mateya
ya bakoko: baliaka té soki basukoli maboko malamu penza té.
4Tango bautaka na zando, baliaka eloko té soki nanu basukoli
nzoto té. Bazali kotosa mibeko misusu mingi ya bokoko, ndakisa:
ndenge ya kosukola bakopo, bilokil, banzungu ya bibende n
bambeto.

5 Yango wana ba-Farizé na balakisi-Mibeko batuni Yezu: “Po
na nini bayekoli na yo batosaka mibeko ya bokoko té? Tala, bazali
kolia kutu maboko mbindo!” ¢ Yezu azongiseli bango: “Bino bato
ya lokuta! Profete Ezaya asakolaka maloba ya solo po na bino.
Ekomama boye: ‘Nzambe alobi: Bato oyo bakumisaka ngai bobele

na maloba, kasi na mitema bazali mosika na ngai. ?Losambo na
bango ezali na tina moko té, po balandaka bobele mateya oyo
bato balakisa bango’.’ ® Bino pe botia mibeko ya Nzambe pembeni,
pe botosaka mibeko oyo euti na bato.”

9 Yezu abakisi lisusu: “Ya solo, bino bozali mayele! Bozali
koboya mibeko ya Nzambe, po na kotosa oyo euti na bino moko.
10 Pamba té, Moize alobaka: ‘Bbtosaka batata na bamama na bino.
Oyo abwakeli tata na ye to mama na ye lisum, basengeli koboma
ye.” " Kasi bino bolobaka: ‘Moto akoki koloba na tata pe na
mama: lisalisi oyo nalingaki kopesa bino, nabombi yango po na
Nzambe.’ 12Soki alobi bongo, bozali kopekisa ye 4salisa tata na
mama té. '*Kaka na ndenge wana bozali kokémisa maloba ya
Nzambe eloko ya pamba, po na kotosa mibeko oyo euti na bino
moko. Pe bosalaka makambo mingi ya motindo wana.”

Makambo ebebisaka mitema ya bato
(Mat 15,10-20)

14 Sima Yezu abengi lisusu bato, alobi na bango: “Bino nyonso
bdyoka ngai. Boyeba ’té: 15 Eloko ekoti na monoko ya moto, ekoki
kobebisa motema na ye té. Kasi oyo ebimaka na moto, yango nde
ebebisaka motema na ye. [ Moto oyo azali na matoi, ayoka!]”

17 Tango Yezu atiki bato pe akoti na ndako, bayekoli na ye
batuni ye tina ya maloba yango. 13 Bongo ye alobi na bango: “Bino
pe bozali na mayele ya koyeba yango té? Boyebi té ’té eloko ekoti
na monoko ya moto ekoki kobebisa motema na ye té? !9 Pamba
té yango ekotaka na motema té kasi na libumu; na sima ebimaka
libanda.” Na maloba wana, Yezu alakisi ’té bato bakoki kolia
biloko nyonso. 2 Pe alobi lisusu: “Makambo oyo ebimaka na
moto, yango nde ebebisaka motema na ye. 2122 Pamba té makanisi
nyonso ya kosala mabe eutaka na mitema ya bato; ndakisa:
kindumba, moyibi, lokoso ya mbongo, mobulu, zuwa, lofundu,
makambo ya bozoba, koboma bato, kotambola na basi to na
mibali ya bato, kotomboka, kokosa pe koténga bato. 2 Makambo
nyonso wana ya mabe ebimaka na moto, yango nde ebebisaka
motema na ye.”

Mwasi moko ya mopaya andimeli Yezu
(Mat 15,21-28)

24 Yezu alongwe na esika yango, akei na mabelé oyo ezali
pembeni ya vile ya Tir. Akoti na ndako moko, po alingaki té
bayeba ’t¢ azali wana, Kkasi akokaki kobombama té. 252 Boye
mwasi moko ya mboka wana ayoki sango ya Yezu, mwana na ye

i 7.7 Ezaya 29,13.

ya mwasi azalaki na molimo mabe. Bongo akei noki epai ya Yezu
pe afukameli ye; abondeli ye bimisa molimo mabe na mwana na
ye. 77 Kasi Yezu alobi na ye: “Tika nanu bana bélia liboso, pamba
té ezali malamu té kobotola bilei ya bana po na kobwakela
bambwa.” 2 Mwasi azongiseli ye: “Ya solo, Mokonzi. Kasi bambwa
eliaka biloko oyo bana bakweisaka na se ya mesa.” 2 Bongo Yezu
alobi na ye: “E mama, olobi penza malamu! Kende na boboto;
molimo mabe ebimi na mwana na yo.” ®Tango mama yango
azongi na ndako, akuti mwana alali na mbeto, molimo mabe
esi’ebimaki na ye.

Yezu abikisi moto akufa matoi pe alobaka té

31 Bongo Yezu alongwe lisusu na mabelé ya Tir, aleki na vile
ya Sidon, pe akatisi mabelé oyo babengaka “Bamboka-Zomi”, tii
akomi na lak ya Galilé. 32Bayeeli ye moto moko akufi matoi pe
azalaki baba, babandi kobondela ye ’té atiela ye maboko. 3 Yezu
amemi ye mwa-mosika ya bato, atii ye misapi na matoi, abwakeli
ye soi pe asimbi ye na lolemo. 3 Sima atali na likolo, abimisi
mwa-pema moke, pe alobi na baba: “Efata” (elingi koloba:
“Fungwana”). % Kaka na tango wana, matoi na ye efungwani; pe na
mbala moko abandi koloba malamu penza. 3 Yezu apekisi bato
bayebisa ata moto moko té. Kasi ata azalaki kopekisa bato ndenge
nini, bazalaki kaka kopanza sango na ye koleka! 37 Babandaki
kokamwa mingi penza, bazalaki koloba: “Nyonso oyo azali kosala
ezali malamu! Azali koyokisa bato bakufa matoi, pe kolobisa
ba-baba!”

Yezu aleisi bato 4.000
(Mat 15,32-39)

8 1Na mikolo yango, bato bazalaki lisusu mingi penza. Kasi
lokola bazalaki na biloko ya kolia té, Yezu abengi bayekoli
na ye pe alobi na bango: 2“Nazali koyokela bato oyo mawa.
Pamba té mikolo misato bafandi na ngai, bazangi biloko ya kolia.
3Soki natiki bango bazonga na nzala, bakolemba mingi na nzela,
po bamosusu na kati na bango bauti mosika.” 4 Bayekoli na ye
bazongisi: “Awa na esobe, epai wapi tokoki kozwa biloko ya
kopesa bango po balia pe batonda?” S Yezu atuni bango: “Bozali
na mapa boni?” Bazongisi: “Ezali sambo.”

6 Bongo Yezu ayebisi bato nyonso bifanda na mabelé.
Akamati mapa wana sambo, asambeli pe apesi Nzambe mersi.
Akatikati yango, apesi na bayekoli po békabola. Bayekoli pe
bakaboli yango na bato nyonso. ? Bazalaki lisusu na mwa-ndambo
ya bambisi mike. Yezu apesi lisusu Nzambe mersi po na yango,
pe apesi bayekoli po bakabola. # Bato balei pe batondi; bayekoli

balokoti bitunga sambo ya biteni ya biloko oyo etikalaki. ®Bato
bazalaki na esika wana soki 4.000. Na sima Yezu ayebisi bango
bazonga na bamboka na bango. 1 Kaka na tango wana akoti na
bwatu na bayekoli na ye, akatisi mai tii na mboka Dalmanuta.

Ba-Farizé basengi elembo
(Mat 16,1-4)

11 Bongo *ba-Farizé bakomi epai ya Yezu pe babandi kotia
tembe na ye. Lokola bazalaki koluka komeka ye, basengi ye
asalela bango elembo moko oyo euti na Nzambe. 12 Yezu ayoki
mawa po na yango pe alobi: “Po na nini bato ya tango oyo bazali
kosenga elembo! Nalobi na bino ya solo, Nzambe akolakisa bato
ya tango oyo ata elembo moko té.” 13Sima atiki bango pe akoti
lisusu na bwatu po na kokatisa mai.

Mayele mokuse ya bayekoli
(Mat 16,5-12)

14 Bayekoli babosanaki kokamata biloko ya kolia; bazalaki na
lipa moko kaka na bwatu. !5 Yezu alobi na bango: “Bdkeba!
*Ba-Farizé na bato ya Erode basalelaka kisi ya mabe po na
kolamba mapa.” 6 Bayekoli babandi kolobana: “Azali koloba
boye po tozangi mapa!” !” Nzokande Yezu ayebaki makanisi na
bango, pe atuni bango: “Po na nini bokanisi 't¢ nalobaki likolo
ya mapa oyo tozangi? Nanu boyebi tina té? Nanu bozwi mayele
té? Nanu bofungwani miso té? 1# Bozali na miso, kasi bomonaka
té? Bozali na matoi, kasi boyokaka té? Bosi’bobosani makambo
nasalaki? '*Mokolo oyo nasalelaki mapa mitano po na koleisa
bato 5.000, bitunga boni botondisaki na biteni oyo etikalaki?”
Bango bazongiseli ye: “Zomi na mibale.” 2 Yezu atuni lisusu:
“Mokolo oyo nasalelaki mapa sambo po na koleisa bato 4.000,
bitunga boni botondisaki na biteni oyo etikalaki?” Pe bango
bazongiseli ye: “Bitunga sambo.” 2 Bongo Yezu alobi na bango:
“Nanu bozwi mayele té?”

Na Betsaida Yezu abikisi moto akufi miso

22 Bongo bakomi na Betsaida. Kuna bamemeli Yezu moto
moko akufa miso, pe babondeli ye ’té asimba ye. 2 Yezu asimbi
ye na liboko, pe amemi ye mwa-mosika ya mboka. Abwakeli ye
soi na miso, atieli ye maboko pe atuni ye: “Ozali komona nini?”
24Moto wana atali pe alobi: “Nazali komona bato, kasi bazali
komonana lokola banzete ezali kotambola.” 25 Yezu asimbi ye
lisusu na miso, moto wana atali, abiki, pe abandi komona biloko
nyonso malamu. 26 Bongo Yezu atindi ye 4zonga na ndako, kasi
aleka na kati ya mboka té.



MARKO 8, 9 89

Piere asakoli ’té Yezu azali Mesia
(Mat 16,13-20; Luka 9,18-21)

27 Sima na yango, Yezu na bayekoli na ye bakei na bamboka
ya mike oyo ezali pembeni ya Sezaré, vile ya mokonzi Filipe. Na
nzela atuni bango boye: “Bato balobaka ’té ngai nazali nani?” % Bango
bazongiseli ye: “Bato mosusu balobaka 'te ozali Yoane Mobatisi;
bato mosusu: Eliya; pe bamosusu balobaka 't¢ ozali moko ya
baprofete ya kala.” ?°Yezu atuni bango lisusu: “Bongo bino
bokanisi ’t€ nazali nani?” Piere azongiseli ye: “Ozali *Mesia.” * Bongo
Yezu apekisi bango biloba yango na moto té.

Yezu ayebisi ndenge akokufa pe akosekwa (I)
(Mat 16,21-28; Luka 9,22-27)

31 Sima, Yezu abandi koteya bayekoli na ye: “Ngai *Mwana
ya Moto nasengeli koyoka pasi mingi. Bakoboya ngai na bambuta-
muntu, bakonzi ya banganga-Nzambe pe balakisi-Mibeko. Bakoboma
ngai, kasi na mikolo misato nakosekwa.” 32 Azalaki koloba yango
polele. Tango Piere ayoki yango, abendi ye pembeni pe abandi
koloba na ye: “Tika koloba boye!” 33Kasi Yezu abaluki, atali
bayekoli, pe alobi na Piere na makasi: “*Satan, longwa na miso
na ngai! Ozali kokanisa makambo ya Nzambe té, kasi bobele ya
bomoto.”

34 Sima, Yezu abengi bato nyonso na bayekoli na ye, alobi
na bango: “Soki moto alingi kolanda ngai, atika kokanisa po na
nzoto na ye moko, 4kumba kuruze na ye pe alanda ngai. 3 Pamba
té, moto oyo alingi kobikisa bomoi na ye, akobungisa yango. Kasi
moto oyo akobungisa bomoi na ye po na ngai, pe po na Sango
Malamu, akobikisa yango. 36 Ata moto azwi bomengo nyonso ya
mokili mobimba, eloko nini azwi soki abungisi bomoi na ye? 37 Eloko
nini akoki kofuta po 4zwa yango lisusu? 3*Bato ya tango oyo
bazali bato mabe pe basundola Nzambe. Soki moto azali koyoka
ngai soni na miso na bango, ngai *Mwana ya Moto pe nakoyoka
soni po na ye, tango nakoya na lokumu ya Tata na ngai, nzela
moko na ba-anjelu ya bosantu.”

1 Bongo Yezu alobi na bango lisusu: “Nalobi na bino, ya solo:

Na kati na bino bato bozali awa, bamosusu bazali, liboso ’té
bakufa bakomona na miso ndenge Nzambe akotia bokonzi na ye
na nguya nyonso.”

Nzambe alakisi lokumu ya Yezu
(Mat 17,1-13; Luka 9,28-36)

2 Sima ya mikolo motoba, Yezu akamati Jake, Piere na Yoane,
akei na bango na ngomba moko ya molai. Kuna bazalaki kaka bango

moko. Yezu abongwani na miso na bango; 2 bilamba na ye ebandi
kongenga makasi pe ekomi pembe penza: na mokili mobimba moto
moko té akoki kokomisa bilamba pembe ndenge wana. 4 Bayekoli
bamoni Eliya nd Moize, bazali kosolola nid Yezu. SBongo Piere
alobi na Yezu: “Moteyi, lokola tozali awa ezali malamu! Toko-
tdnga bandako misato ya kapo: moko po na yo; moko po na Moize
pe moko po na Eliya!” ¢Kasi ayebaki makambo azalaki koloba
té, pamba té ye ni baninga na ye mibale bayokaki somo penza.
7Bongo lipata moko eyei kozipa bango pe mongongo moko ebimi
na yango, elobi: “Oyo azali *Mwana na ngai ya bolingo. Byokela
ye.” 8Kaka na tango wana, bayekoli batali epai na epai, bamoni
lisusu moto té, Yezu atikalaki bobele ye moko na bango.

9 Lokola bazalaki kokita ngomba, Yezu apekisi bango alobi:
“Makambo oyo bomoni, bdloba yango na moto té, tii mokolo ngai
*Mwana ya Moto nakosekwa.” °Babombi maloba wana na
mitema, kasi babandi komitunana: “Kosekwa, elingi koloba nini?”
' Bongo batuni Yezu: “Po na nini balakisi-Mibeko balobaka ’té&
Eliya asengeli koya liboso?” 12 Yezu azongiseli bango: “Ya solo,
Eliya akoya liboso, po na kobongisa makambo nyonso. Kasi
ndenge nini ekdmama lisusu po na ngai 't&¢ bakoyokisa Mwana
ya Moto pasi mingi pe bakomonela ye? 13 Nzokande nalobi na
bino: Eliya asi’ayaki, pe bato basalaki ye ndenge balingaki. Wana
nde makambo ekomama po na ye.”

Yezu abikisi mwana azali na molimo mabe
(Mat 17,14-21; Luka 9,37-43)

14 Tango bazongi epai ya bayekoli mosusu, bamoni bato ebele
basangani epai na bango, pe balakisi-Mibeko bazalaki kotiana
tembe na bango. !5 Awa bato bamoni Yezu, bakamwe pe bakimi
mbangu po na kopesa ye mbote. 16 Yezu atuni bayekoli na ye:
“Po na nini bozali kotiana tembe na bango?” 1 Moto moko na
kati ya bato wana alobi: “Moteyi, nayeeli yo mwana na ngai ya
mobali po azali na molimo mabe oyo ekomiséa ye baba. 18 Epai
nyonso molimo ekangaka ye, ebwakaka ye na mabelé, bongo
mwana akdmaka kobimisa fulufulu na monoko, aliaka mino pe
nzoto na ye ekdmaka makasi. Nasengaki bayekoli na yo babengana
molimo yango, kasi bakokaki t&.” 19 Yezu azongisi: “A bino! Bato
bozangd bondimi! Nasengeli kofanda na bino tii tango nini?
Nakanga motema po na bino tii tango nini? Bémemela ngai ye
awa!” ® Bamemeli ye mwana. Tango molimo emoni Yezu, ebandi
koningisa nzoto ya mwana makasi; mwana akwei na mabelé,
abandi kobaluka pe kobimisa fulufulu na monoko. 2 Yezu atuni
tataya mwana: “Mbula boni abandi kosala boye?” Tata azongiseli
ye: “Banda bomwana. 2 Pe mbala mingi molimo ekweisaka ye na

méto to na mai po akufa. Kasi soki okoki, yokela biso mawa pe
salisa biso!” 2 Yezu alobi na ye: “Po na nini olobi ‘soki nakoki’?
Yeba 't& makambo nyonso ekoki kosalama na moto oyo atii motema
na Nzambe.” ?*Bongo tata ya mwana abandi koganga: “Natii
motema, salisa ngai nilongola tembe, nitia motema penza.”

25 Awa Yezu amoni bato bazali koya mingi, agangeli molimo
mabe: “Yo molimo moto obomi mwana matoi pe okomisi ye baba,
natindi yo: Bima na ye pe kozongela ye lisusu té!” 26 Molimo
egangi makasi, eningisi nzoto ya mwana pe ebimi. Mwana akémi
lokola moto akufi, yango wana bato mingi oyo bazalaki kotala,
bakomi koloba: “Akufi!” 2’Kasi Yezu asimbi ye na liboko,
atomboli ye bongo atelemi.

28 Tango Yezu akoti na ndako, azalaki kaka ye moko na
bayekoli na ye. Bango batuni ye: “Po na nini biso tokokaki
kobengana molimo yango té?” 2Bongo Yezu alobi na bango:
“Bobele baoyo babondelaka Nzambe mingi bato bakoki kobimisa
milimo ya ndenge wana.”

Yezu ayebisi lisusu ndenge akokufa pe akosekwa (II)
(Mat 17,22-23; Luka 9,43—45)

30 Bongo balongwe esika wana, bakatisi mabelé ya Galilé.
Yezu alingaki té bato bayeba soki ye azali wapi. 3 Pamba té
azalaki koteya bayekoli na ye boye: “Bakoteka ngai *Mwana ya
Moto epai ya bato. Bango bakoboma ngai, kasi nakosekwa na
mikolo misato.” 32 Bayekoli bazalaki koyeba tina ya maloba wana
té; pe bazalaki kobanga kotuna ye.

Na kati ya bayekoli, nani aleki?
(Mat 18,1-5; Luka 9,4648)

33 Bakémi na Kafarnaum. Tango bakoti na ndako, Yezu atuni
bayekoli na ye: “Makambo nini bozalaki kotiana tembe na nzela?”
34Kasi bango bafandi nyee, pamba té na nzela bazalaki kotiana
tembe po na koyeba soki nani aleki baninga. 3 Yezu afandi, abengi
bayekoli nyonso zomi na mibale pe alobi na bango: “Oyo alingi
kozala moto ya liboso, dzala sima ya bato nyonso pe 4zala mosali
na bango.” 3 Bongo Yezu azwi mwana moke, atii ye na kati na bango,
ayambi ye na maboko pe alobi: 3?“Oyo akoyamba mwana moke
boye po na kombo na ngai, ayambi ngai moko. Pe oyo akoyamba
ngai, ayambi kaka ngai té, kasi ayambi na Oyo atindi ngai.”

Moteo oyo aboyi biso té, azali moto na biso
(Luka 9,49-50)

38 Yoane alobi na Yezu: “Moteyi, tomonaki moto moko
azalaki kobengana milimo mabe na kombo na yo, kasi atambolaka

na biso té. Bongo topekisaki ye po azali moto na biso té.” 3 Kasi
Yezu azongisi: “Bopekisa ye té! Pamba té soki moto asali
likamwisi na kombo na ngai, na tango wana akokoka koténga
ngai té. 4 Po moto oyo aboyi biso té, azali moto na biso. 4! Nalobi
na bino, ya solo: moto oyo akopesa bino ata kopo ya mai pamba,
po bozali bato ya Kristo, akozanga lifuta té.”

Lisumu ezali likambo monene
(Mat 18,6-9; Luka 17,1-2)

42 “Soki moto moko oyo ayebi makambo mingi té andimi ngai,
bongo moto mosusu akweisi ye na masumu, ebongi malamu
bakanga moto wana libanga ya monene na kingo, pe babwaka ye
na ebale! 43Soki ozali kokweya na masumu po na liboko na yo,
kata yango! Pamba té ebongi malamu dkota na mboka ya bomoi,
ata ozangi liboko moko; esika ’t¢ okende na maboko mibale na
lifelo, esika moto esilaka té. [ + Kuna, nkusu oyo eliaka nzoto ya
bato ekufaka té, pe moto esilaka té.] 45Soki ozali kokweya na
masumu po na likolo na yo, kata yango! Pamba té ebongi malamu
okota na mboka ya bomoi na likolo moko; esika 'té¢ 6kende na
makolo mibale na lifelo. [ “ Kuna, nkusu oyo eliaka nzoto ya bato
ekufaka té, pe moto esilaka té.] 47Pe soki ozali kokweya na
masumu po na liso na yo, longola yango! Pamba té ebongi malamu
okota na mboka ya Nzambe na liso moko; esika ’t& okende na
miso mibale na lifelo. “®Kuna, nkusu oyo eliaka nzoto ya bato
ekufaka té pe moto esilaka té. “° Boyebi 't& batiaka mungwa na
*mabonza nyonso oyo bapesaka na Nzambe. Se bongo mdto ya
bapasi ezali lokola mungwa oyo ekokdmisa moko moko na bino
peto. °Mungwa ezali eloko ya malamu; kasi soki mungwa
ebungisi elengi, ndenge nini bakoki kobongisa yango po ékéma
lisusu elengi? Bozala lokola mungwa na kati na bino moko, pe
bozala na boboto bino na bino.”

Mateya ya Yezu po na koboma libala
(Mat 19,1-12; Luka 16,18)

10 !Tango Yezu alongwe wana, akei na region ya Yuda pe
na ngambo ya Yordan. Kuna lisusu bato mingi bayei
kosangana epai na ye, pe abandi koteya bango ndenge amesana.

2 *Ba-Farizé mosusu bayei epai na ye pe babandi komeka ye.
Batuni ye: “Mibeko na biso epesaka nzela na mobali po dboya
mwasi na ye?” 3Yezu azongiseli bango: “Mobeko nini Moize
apesakd bino?” 4Bango balobi: “Moize apesaki nzela boye:
mobali akoki koboya mwasi na ye, kasi liboso 4kdoma mokanda
ya koboma libala.” Bongo Yezu alobi na bango: “Moize akdme-
laki bino mobeko wana po boleki mitii makasi! 6 Kasi ekdmama

lisusu boye: ‘Tango Nzambe asalaki mokili, asalaki bato, mobali
na mwast. ? Yango wana mobali atikaka tata na ye ni mama na
ye pe asanganaka ni mwasi na ye,  po bango mibale bikéma moto
moko* Boye bazali lisusu bato mibale té, kasi bakémi se moto
moko.’ ? Bongo, bato oyo Nzambe asangisi, moto dkabola bango té.”

10 Tango bakoti na ndako, bayekoli batuni lisusu Yezu po na
likambo yango. !! Ye alobi na bango: “Moto nyonso oyo aboyi mwasi
na ye pe abali mosusu, asali kindumba po atiki mwasi ya liboso. 2Pe
soki mwasi aboyi mobali na ye pe abali mosusu, asali kindumba.”

Yezu ayambi bana mike
(Mat 19,13-15; Luka 18,15-17)

13 Bato mosusu bayeeli Yezu bana mike po asimba bango,
kasi bayekoli babandi kopekisa bango. “Tango Yezu amoni
bongo, asiliki pe alobi na bango: “Botika bana mike baya epai
na ngai. Bopekisa bango té, pamba té mboka ya Nzambe ezali
po na baoyo bakokani na bango. !*Nalobi na bino, ya solo: moto
oyo akoyamba bokonzi ya Nzambe lokola mwana moke té,
akokota na mboka na ye ata moke té.” ¢ Sima ayambi bana na
tolo na ye, asimbi bango na mitd pe abenisi bango.

Moto ya bomengo
(Mat 19,16-30; Luka 18,18-30)

17 Tango Yezu azalaki kotambola na nzela, moto moko ayei
mbangu, afukameli ye pe atuni: “Moteyi malamu, nasengeli
kosala nini po nizwa bomoi ya seko?” !® Yezu alobi na ye: “Po
na nini obengi ngai moto malamu? Moto malamu azali té, kaka
Nzambe ye moko. !°Oyebi Mibeko: Koboma moto té; kosala
kindumba té; koyiba té; kokosela moto makambo té; kozwa eloko
ya moto na mayele mabe té; tosaka tata nd mama.” 2 Moto wana
azongiseli ye: “Moteyi, natosaka mibeko wana nyonso banda
bomwana na ngai.” 2! Yezu atali ye na bolingo pe alobi: “Ozangi
kaka eloko moko; kende kotekisa biloko na yo nyonso, pe pesa
mbongo na bato bakelela. Wana nde okozala na bomengo na
Likolo; sima yaka kolanda ngai.” 22Kasi moto yango alembi nzoto
po na maloba wana pe akei na mawa, pamba té azalaki na
bomengo mingi koleka.

23 Sima Yezu atali bayekoli na ye nyonso, pe alobi na bango:
“Bato ya bomengo bakozala na pasi mingi po na kokota na mboka
ya Nzambe.” 2 Bayekoli bakamwe po na maloba wana. Kasi Yezu
alobi na bango lisusu: “Bana na ngai, po na kokota na mboka ya

j 10.6 Eband 1,27.
k 10.8 Eband 2,24.



Banyama oyo babengaka shamo

Nzambe ezali pasi! 2 Nyama monene oyo babengaka shamo,
ekoki kokota na lidusu ya tonga ata moke té! Kasi ezali lisusu
pasi mingi koleka po moto ya bomengo 4kota na mboka ya
Nzambe.” 2 Bayekoli bakamwe mingi koleka, pe bakémi kotunana:
“Bongo nani akoki kobika?” 7 Yezu atali bango pe alobi: “Bato
bakoki kosala yango ata moke té, kasi bobele Nzambe; pamba té
Nzambe akoki kosala makambo nyonso.”

28 Piere alobi na ye: “Tala nanu, biso totiki biloko nyonso pe
tolandi yo.” ?° Yezu azongisi: “Nalobi na bino, ya solo: soki moto
atiki ndako na ye, bandeko na ye, mama, tata, bana to bilanga
na ye po na ngai pe po na Sango Malamu, 3 moto wana akozwa
yango mbala kama koleka: bandako, bandeko, bamama, bana na
bilanga pe minyokoli na mikolo oyo; kasi na mikolo ekoya akozwa
bomoi ya seko. 3 Bato mingi bazali sik’oyo liboso, bakokéma bato
ya suka; pe bato mingi bazali sik’oyo na suka, bakokdma liboso.”

Yezu ayebisi ndenge akokufa pe akosekwa (IIT)
(Mat 20,17-19; Luka 18,31-34)

32 Awa bazalaki na nzela ya Yeruzalem, Yezu azalaki
kotambola liboso ya bayekoli na ye pe ya bato mosusu oyo
bazalaki kolanda ye. Bango nyonso babandaki kobanga. Yezu
asangisi lisusu bayekoli na ye zomi na mibale, pe abandi koyebisa
bango makambo elingi kokweela ye. 3* Alobi na bango: “Boyoka,
tozali kokende na Yeruzalem. Kuna bakokaba ngai *Mwana ya
Moto epai ya bakonzi ya banganga-Nzambe pe balakisi-Mibeko.

Bango bakokatela ngai etumbu ya liwa pe bakokaba ngai na maboko
ya bato bayebi Nzambe té. 3¢ Bakoseka ngai, bakobwakela ngai soi,
bakobeta ngai fimbu pe bakoboma ngai. Kasi nakosekwa na
mikolo misato.”

Olingi kozala mokonzi, zala mosali
(Mat 20,20-28; Luka 22,24-27)

35 Jake na Yoane, bana ya Zebedé, bayei epai ya Yezu, balobl
na ye: “Moteyi, tohng1 bsalela biso makambo oyo tokosenga yo.”
3% Yezu atuni bango: “Bolingi nasala nini po na bino?” 3" Bango
bazongiseli ye: “Tango okokdma na bokonzi, fandisa biso
pembeni na yo, moko na liboko na yo ya mobali, mosusu na liboko
na yo ya mwasi.” 33Kasi Yezu alobi na bango “Eloko bozali
kosenga, boyebi yango té. Kopo ya pasi ngai nakomela, bino
bokokoka yango ? Batisimo ya pasi ngai nakozwa, bino bokozwa
yango?” 3 Bango bazongiseli ye: “Tokokoka kaka!” Bongo Yezu
alobi na bango: “Ya solo, kopo oyo ngai nakomela, bino pe
bokomela yango; pe batisimo ya pasi oyo ngai nakozwa, bino pe
bokozwa yango. ¥ Kasi kopona moto oyo akofanda na liboko na
ngai ya mobali to ya mwasi, etali ngai té; pamba té Nzambe
asi’abongisé bisika wana po na bato ye apona.”

41 Tango bayekoli mosusu zomi bayoki ndenge wana, bakomi
kosilikela Jake na Yoane. “2Bongo Yezu abengi bango nyonso
pe alobi: “Boyebi ’'t¢ bato oyo bamonanaka lokola bakonzi ya
bikolo, balakisaka bokonzi na bango; bato minene bamonisaka
bato na bango pasi. 4 Kasi na kati na bino, ekoki kozala bongo
té. Soki moto moko na kati na bino alingi kozala moto monene,
Amitia mosali na bino nyonso. “Pe soki moto moko na kati na
bino alingi kozala moto ya liboso, Amikémisa moumbu ya bato
nyonso. “*Pamba té ngai *Mwana ya Moto nayaki po bato
bésalela ngai té, kasi nayaki nde kosalela bango, pe kopesa bomoi
na ngai po na kolongola bato ebele na boumbu.”

Yezu abikisi Bartimé, moto akufa miso
(Mat 20,29-34; Luka 18,35-43)

46 Bongo bakdomi na vile ya Jeriko. Tango Yezu alongwe kuna
na bayekoli na ye pe bato ebele, amoni moto moko akufa miso
azalaki kofanda pembeni ya nzela pe kosenga mbongo. Kombo
na ye Bartimé, mwana ya Timé. 7 Awa ayoki "t¢ Yezu ya Nazaret
azali wana, abandi koganga: “Yezu, Mwana ya David, yokela ngai
mawa!” * Bato mingi bakomi kogangela ye akanga monoko. Kasi
alekisi penza koganga makasi: “Mwana ya David, yokela ngai
mawa!” 4 Yezu atelemi pe alobi: “Bdbenga ye.” Bongo babengi
ye pe balobi: “Ozali na makila malamu! Yezu azali kobenga yo.

Telema!” ° Bongo abwaki kazaka na ye, apumbwe pe ayei epai
ya Yezu. 5! Yezu atuni ye: “Olingi nisala nini po na yo?” Moto
akufd miso azongisi: “Moteyi, nalingi nimona lisusu!” 52Bongo
Yezu alobi na ye: “Kende, bondimi na yo ebikisi yo.”

Kaka na tango wana, abandi komona pe alandi Yezu.

Yezu akoti na Yeruzalem

(Mat 21,1-11; Luka 19,28-40; Yo 12,12-19)

1 1 ! Bakomi penepene ya Yeruzalem, epai ya mboka Betfajé
pe Betanie, pembeni ya Ngomba ya *ba-Olive. Yezu atindi

bayekoli na ye mibale, 2alobi na bango: “Békende na mboka oyo

etalani ni bino. Tango bokokdma kuna bokomona mwana-punda

bakangi na singa; nanu bamata yango té. Bofungola yango pe

bémema yango awa. ?Soki moto atuni bino: ‘Po na nini bozali

kosala bongo?’ bdloba na ye: ‘Mokonzi azali na posa na yango,’

bongo akopesa bino yango noki.”

4 Bakei pe bamoni mwana-punda bakangé na nzela liboso ya
ndako moko, bongo bafungoli yango. * Bato mosusu oyo bazalaki
wana, batuni bango: “Po na nini bozali kofungola mwana-punda
oyo?” ¢Bayekoli bazongiseli bango ndenge Yezu alobaki, pe
batiki bango bakende na yango. ? Bongo bamemeli Yezu mwana-
punda, batii yango bilamba na bango, pe Yezu amateli yango. 8 Bato
mingi bazalaki kotanda bilamba na bango na nzela, bamosusu
bakendeki kokata matiti ya banzete na bilanga, pe bazalaki kotia
yango na nzela. ® Bato bazalaki kokende liboso, ni baoyo bazalaki
kolanda sima, babandaki koganga: “*Ozana! Lokumu ézala na
Nzambe! Nkolo dbenisa moto oyo ayei na kombo na ye! 1° Bokonzi
ya koko na biso David elingi koya! Nzambe 4benisa yango! Ozana!
Lokumu ézala na Nzambe na Likolo!” !! Wana ezali ndenge Yezu
akotelaki na Yeruzalem. Akei na Ndako ya Nzambe pe atali
yango bipai nyonso. Na pokwa abimi, pe azongi na Betanie na
bayekoli na ye zomi na mibale.

Yezu akausi nzete ya figi -
(Mar 21,18-19)

12 Sima ya mokolo moko, tango balongwe na Betanie, Yezu
abandi koyoka nzala. 13 Amoni na mosika nzete ya *figi etond4 na
makasa; akei kotala soki akoki kozwa mbuma. Kasi tango akémi
penepene, amoni eloko té kaka makasa pamba; pamba té eleko
ya mbuma nanu ekokaki té. 14 Bongo alobi na nzete ya figi: “Esili
libela! Ata mokolo moko té moto akolia lisusu mbuma na yo!”

Bayekoli pe bayoki maloba wana.

1119 Bzb 11825,

Yezu akoti na Ndako ya Nzambe
(Mat 21,12-17; Luka 19,45-48; Yo 2,13-17)

15 Awa bakémi na Yeruzalem, Yezu akoti na Ndako ya
Nzambe pe abandi kobengana bato oyo bazalaki koteka pe
kosomba biloko kuna, abaloli bamesa ya bato bazalaki koshanjé
mbongo, na bakiti ya baoyo bazalaki koteka bapijon. 6 Apekisi
bato oyo bazalaki komema biloko, bakatisa t& na lopango ya
Ndako ya Nzambe; !7apesi bango mateya boye: “Boyebi té?
Ekomama boye: ‘Ndako na ngai, bakobenga yango ndako ya
losambo po na bikolo nyonso™’ Kasi bino bokdmisi yango esika
bamiyibi bakutanaka!”

18 Bakonzi ya banganga-Nzambe na balakisi-Mibeko bayoki
yango pe babandi koluka nzela ya koboma Yezu. Kasi bazalaki
kobanga ye, pamba té bato nyonso bakamwe po na mateya na ye.

19 Tango bakomi na pokwa, Yezu na bayekoli na ye babimi
na Yeruzalem.

Bayekoli batuni Yezu po na nzete ya figi
(Mat 21,20-22)

20 Tongo etani, tango bazalaki koleka lisusu na nzela, bamoni
nzete ya figi ekauki tii na misisa, 2! pe Piere akanisi makambo
elekaki, alobi na Yezu: “Moteyi, tala nzete oyo opesaki etumbu,
ekauki nyonso.” Z2Bongo Yezu alobi na bayekoli na ye: “Botia
mitema na Nzambe! 2 Nalobi na bino, ya solo: soki moto alobi na
ngomba oyo: longwa wana pe dmibwaka na ebale; pe soki atii
tembe té kasi andimi na motema moko ’t€ ekosalama ndenge alobi,
Nzambe akosala yango po na ye. 2 Yango wana nalobi na bino:
soki bozali kosenga eloko na Nzambe, bondima ’té bosi’bozwiyango,
bongo bokozwa yango. 25 Pe tango bozali kosambela, soki bozali
na likambo na moto mosusu, bolimbisa ye, po Tata na bino ya
Likolo alimbisa pe masumu na bino. [26 Kasi soki bozali kolimbisa
baninga té, Tata na bino oyo azali na Likolo akolimbisa pe
masumu na bino té.]”

Nani apesi Yezu bokonzi?
(Mat 21,23-27; Luka 20,1-8)

27 Bongo bayei lisusu na Yeruzalem. Tango Yezu azalaki
kotambola na kati ya Ndako ya Nzambe, bakonzi ya banganga-
Nzambe, balakisi-Mibeko na bambuta-muntu ya ekolo bayei epai
na ye, 2pe batuni ye: “Epai wapi ozwi bokonzi ya kosala boye?
Nani apesi yo bokonzi ya kosala makambo oyo?” 2 Yezu azongi-

m 11.17 Ezaya 56,7.

seli bango: “Ngai pe nakotuna bino motuna moko kaka. Soki
bozongiseli ngai eyano, ngai pe nakoyebisa bino soki nazali kosala
makambo oyo na bokonzi ya nani. 3 Batisimo oyo Yoane azalaki
kopesa eutaki wapi? Epai ya Nzambe to epai ya bato? Bozongi-
sela ngai eyano.” 31 Kasi bango babandi kotiana tembe bango na
bango balobi: “Soki tozongisi: ‘epai ya Nzambe’, ye akotuna: ‘Po
na nini bondimelaki Yoane té?’ 32Soki pe tolobi ‘epai ya bato’,
tokosuka wapi?” Pamba té bazalaki kobanga bato, po bango
nyonso babandaki kokamata Yoane lokola profete ya solo. 33 Yango
wana bazongiseli Yezu boye: “Toyebi té.” Bongo Yezu alobi na
bango: “Ngai pe nakoyebisa bino té soki nazali kosala makambo
oyo na bokonzi ya nani.”

Lisapo ya bafuteli mabe ya elanga
(Mat 21,33-46; Luka 20,9-19)

12 1Bongo Yezu abeteli bango masapo, alobi: “Moto moko
akonaki elanga ya vinu, asaleli yango lopango, abongisi
libulu na kati ya mabanga po na kokamola vinu, atongi ndako
moko ya molai po na kokengela yango; sima atii bato ya kofutela,
bongo ye akei na mobembo. 2Na tango ya kolongola mbuma,
atindi mosali na ye epai ya bafuteli ya elanga, po d4kende kozwa
ndambo ya mbuma. *Kasi bango bakangi ye, babeti ye pe

Ndako ya molai po na kokengela elanga

bazongisi ye maboko pamba. “Kolo ya elanga atindeli bango
mosali mosusu; kasi bango bazokisi ye na motua pe bafingi ye.
5 Bongo atindi lisusu moto moko. Oyo nde babomi ye! Sima atindi
bato mingi: bamosusu babeti bango, pe bamosusu babomi bango.
5Bobele moto moko kaka atikalaki epai ya kolo ya elanga, ezali
nde mwana na ye ya bolingo. Bongo atindeli bango ye, pamba té
amilobaki: ‘Bakotosa mwana na ngai’. 7Kasi bafuteli balobani
bango na bango: ‘Tala moto akokoma kolo ya elanga soki tata
na ye akufi. T6boma ye, pe biso tokozwa elanga na ye.’ 8 Bongo
bakangi ye, babomi ye pe babwaki ye mosika ya elanga.”

9 Sima Yezu abakisi alobi: “Kolo ya elanga akosala nini?
Akoya koboma bafuteli wana, pe akopesa elanga na maboko ya
bato mosusu. 1 Nanu botanga Mikanda ya Nzambe té? EkOmama
boye: ‘Libanga ba-mason babwakaki ekomi fondasion oyo esimbi
lopango mobimba ya Yeruzalem. !! Yango euti na mosala ya
Nkolo, tomoni yango na miso pe tokamwe mingi”*.” ”

12 Bakonzi ya Bayuda babandi koluka nzela ya kokanga Yezu,
pamba té, bayebaki ’té alobaki lisapo wana po na bango. Kasi
lokola bazalaki kobanga bato, batiki ye pe bakei na bango.

Mpaku ya mokonzi ya Rome
(Mat 22,15-22; Luka 20,20-26)

13 Bongo batindi bato mosusu ya *ba-Farizé na ya Erode epai
ya Yezu po bameka kokweisa ye na maloba na ye moko. ! Bango
bayei pe batuni Yezu: “Moteyi, toyebi ’t¢ okosaka té, obangaka
bato té pe otalaka bilongi ya bato té; kasi oteyaka makambo ya
solo po na nzela ya Nzambe. Mibeko na biso epesaka nzela ya
kofuta mpaku na mokonzi ya Rome to té?” 5Kasi Yezu ayebaki
'té babombeli ye makambo, bongo alobi na bango: “Po na nini
bozali komeka ngai? Bbyeela ngai ebende moko ya mbongo po
natala yango.” 16 Bayeeli ye yango, bongo atuni bango: “Foto oyo
pe kombo bakoma awa ezali ya nani?” Bazongisi: “Ya mokonzi
ya Rome.” 7 Yezu alobi na bango: “Bépesa mokonzi ya Rome
oyo ezali ya ye, pe bopesa na Nzambe oyo ya ye.” Bango bakamwe
penza po na maloba na ye.

Motuna po na kosekwa
(Mat 22,23-33; Luka 20,27-40)

18 Bongo *ba-Sadusé bayei epai ya Yezu. Ezali bango bato
balobaka ’t€ bato bakufa bakoki kosekwa té. Batuni ye: 1° “Moteyi,
Moize akomaka boye: ‘Soki moto akufi pe atiki mwasi kasi aboti
na ye té, ndeko ya moto akufi asengeli kobala mwasi oyo ye atiki,

n 12.11 Tala Bzb 118,22-23.

po abotela ye bana®’ 2 Na mboka moko ezalaki na bandeko sambo
ya mibali, bango nyonso mama moko, tata moko. Kulutu abali mwasi
pe akufi, atiki bana té. 2 Oyo ya mibale abali mwasi wana pe akufi,
atiki bana té. Ya misato pe ndenge moko. 22 Bango nyonso sambo
babalaki mwasi wana bakufi, batiki bana té. Sima na bango nyonso
mwasi pe ayei kokufa. Z Bongo mokolo bato bakufi bakosekwa, ye
akozala mwasi ya nani? Pamba té bango nyonso sambo babalaki
ye.” 2¢ Yezu azongiseli bango: “Ndenge nini bobosani boye? Ezali
po boyebi Mikanda ya Nzambe té; boyebi pe nguya na ye té. 2> Pamba
té tango bato bakufa bakosekwa, bakobanda kobalana té, kasi
bakokokana ni ba-anjelu ya Likolo. Po na likambo etali
kosekwa ya bato bakuf, nanu botangd mokanda ya Moize té?
Na lisolo ya nzete oyo ezalaki kopela, Nzambe alobaka na Moize
boye: ‘Nazali Nzambe ya Abraham, ya Izaak pe ya Jakob?.” 27 Ye
azali Nzambe ya bato bakufi té, kasi ya bato oyo bazali na bomoi.
Bomoni! Bozali kobosana na ndenge moko ya mabe penza.”

Mobeko nini eleki
(Mat 22,34-40; Luka 10,25-28)

28 Molakisi-Mibeko moko ayokaki bango tango bazalaki kotiana
tembe. Amoni 't¢ Yezu azongiseli bango malamu, bongo akei epai
naye pe atuni boye: “Na kati ya Mibeko nyonso, mobeko nini eleki?”
2 Yezu azongiseli ye: “Mobeko eleki nyonso, yang'oyo: ‘Boyoka,
bino bato ya Israel, Nkolo Nzambe na biso azali Nkolo se moko.
3 Bolinga Nkolo, Nzambe na bino, na motema moko, na bomoi na
bino ‘mobimba, na mayele nyonso pe na makasi nyonso”.’ 3!Pe
mobeko ya mibale, yang'oyo: ‘Bélinga baninga na bino ndenge bino
moko bomilingaka®.” Mobeko mosusu eleki oyo mibale ezali té.”
32 Bongo molakisi-Mibeko alobi na Yezu: “Ezali boye, Moteyi! Oyo
olobi ezali ya solo: Nzambe azali se moko, mosusu azali té.
3 *Kozikisela Nzambe banyama pe kopesa ye *mabonza ezali
malamu, kasi oyo yo olobi ezali malamu penza koleka: Tosengeli
kolinga Nzambe na motema moko, na mayele nyonso, na makasi
nyonso; pe kolinga baninga ndenge biso moko tomilingaka.” 3* Yezu
amoni ’te eyano na ye ezali ya malonga, alobi na ye: “Yo ozali mosika
té po na kokdma moto ya mboka ya Nzambe.”

Banda mokolo wana, ata moto moko té amekaki kotuna ye
motuna.

0 12.19 Zong 25,5-6.
p 12.26 Zong 32-6.
r 12.30 Zong 6,5.

s 12.31 Levit 19,18.

Mesia azali mokonzi ya David
(Mat 22,41-46; Luka 20,41-44)

35 Tango Yezu azalaki koteya na Ndako ya Nzambe, atuni
motuna alobi: “Ndenge nini balakisi-Mibeko bakoki koloba ’té *Mesia
azali mwana ya David, oyo akozwa ebonga na ye? 36Pamba té
Molimo Mosantu alakisaka David ’té¢ aloba boye: ‘Mokonzi na
ngai, Nkolo alobi na yo: fanda pembeni na ngai na esika ya
lokumu; nakotia banguna na yo na se ya makolo na yo*’ 3 David
ye moko azalaki kobenga Mesia ‘Mokonzi na ngai’. Bongo
ndenge nini ye akoki kozala mwana ya David, oyo akozwa bobele
ebonga na ye?”

Balakisi-Mibeko, bato ya lokuta
(Mat 23,1-36; Luka 20,45-47)

Bato mingi bazalaki koyoka Yezu na esengo; 33bongo ye
abandaki koteya bango boye: “Bdkebaka na balakisi-Mibeko!
Bango balingaka kotambola na banzambala ya lokumu. Balingaka
bato bapesaka bango bambote na bazando. Baponaka bisika ya
liboso na bandako ya losambo, 3°pe bakiti ya lokumu na bafeti.
4 Babotolaka biloko ya basi oyo bakufeld mibali; nzokande
bakosanaka kosambela mingi po na kokosa bato. Bango bakozwa
etumbu oyo eleki monene!”

Likabo ya mwasi moko akelela
(Luka 21,1-4)

41 Yezu akei kofanda pembeni ya sanduku ya makabo na
Ndako ya Nzambe, pe abandi kotala ndenge bato bazalaki kotia
mbongo. Bato ya mosolo bazalaki kotia mbongo mingi. 42 Mwasi
moko akufela mobali ayei, azalaki moto ya kokelela, atii bibende
mibale ya mike oyo akokaki kosombela mwa lipa. 43 Bongo Yezu
abengi bayekoli na ye pe alobi na bango: “Nalobi na bino, ya
solo: Likabo ya mwasi oyo akufela mobali pe akelela eleki ya bato
nyonso oyo batii mosolo na sanduku. +Pamba té bango nyonso
bapesi mosolo oyo bazali na yango posa té; kasi ye na kokelela
na ye, apesi mbongo nyonso oyo akokaki kobikela na yango.”

Yezu ayebisi ’té Ndako ya Nzambe ekokufa
(Mat 24,1-2; Luka 21,5-6)

1 3 1'Tango Yezu abimi na Ndako ya Nzambe, moyekoli moko
alobi na ye: “Moteyi, tala mabanga ya minene boye, pe
ndako ya monene boye!” 2 Yezu azongiseli ye: “Omoni ndako oyo

t 12.36 Bzb 110,1.

ya monene? Ata libanga moko té ekotikala na esika ezali. Nyonso
wana bakopanza yango.”

Pasi pe minyokoli ekoya
(Mat 24,3-14; Luka 21,7-19)

3 Bongo Yezu akei kofanda na Ngomba ya *ba-Olive, na esika
oyo etalana na Ndako ya Nzambe. Lokola Piere, Jake, Yoane na
André bazalaki esika moko na ye, batuni ye balobi: 4 “Yebisa biso
tango nini yango ekosalama? Elembo nini ekolakisa ’té nyonso
wana elingi kosuka?”

5 Bongo Yezu alobi na bango: “Bokeba, moto moko té dkosa
bino. $Bato ebele bakoya na kombo na ngai, bakoloba: ‘Ezali
ngai moto bozalaki kozela’, pe bakokosa bato mingi. ? Tango
bokoyoka ’té bitumba ebimi na bamboka ya penepene to ya
mosika, boébanga té, po makambo wana esengeli koya; wana
ekozala nanu suka té. 8 Ya solo, bitumba ekobima na kati ya
bikolo pe na kati ya bamboka. Epai na epai mabelé ekoningana,
pe nzala ekongala; yango ekozala lokola pasi mwasi ayokaka na
tango ya kobota.

9 “Kasi bino, bokeba: bakomema bino na ba-tribinal, pe
bakobeta bino fimbu na bandako ya losambo. Likolo na ngai
bakokumba bino epai ya batambwisi ya ba-vile pe bakonzi ya
bikolo. Na ndenge wana bokozwa nzela ya koyebisa bango sango
na ngai. '°Pamba té esengeli bdsakola Sango Malamu na bikolo
nyonso, liboso ’té suka ékdma. 11 Bongo tango bakomema bino
na tribinal, bébanga té po na makambo bokoloba. Béloba kaka
oyo ekoyeela bino na tango wana, Pamba té bino té bato bokozala
koloba, kasi ezali Molimo Mosantu moto akoloba. 12Bato bako-
tekisa bandeko na bango po biboma bango; batata bakotekisa
bana na bango; pe bana bakotombokela batata po bibomisa
bango. 13 Bato nyonso bakoyina bino po na kombo na ngai. Kasi
moto oyo akokanga motema tii na suka, ye nde akobika.”

Yeruzalem ekokufa
(Mat 24,15-28; Luka 21,20-24)

14 “Ekomama "t¢ Lisuma ya somo ekopikama na esika yango
ekoki kozala té“. - Moto azali kotanga makambo oyo, iluka
koyeba tina na yango! — Mokolo bokomona boye, baoyo bakozala
na region ya Yuda, bikima epai ya ngomba. 5 Moto oyo akozala
na libanda 4zonga té na kati ya ndako po na kokamata biloko na
ye. 16 Pe oyo akozala na bilanga, 4zonga na vile té po na kokamata
kazaka na ye. 1? Mawa na basi oyo bakozala na bazemi, na baoyo

u 13.14 Dan 9,7; 11,31; 12,1.

bakobanda komelisa bana mabéle na tango wana! 18 Bobondela
Nzambe makambo wana éya té na tango ya malili. 1*Pamba té,
mikolo wana pasi ya somo ekozala. Pasi ya ndenge wana emonana
nanu té uta ebandeli ya biloko nyonso Nzambe asala, tii sik’oyo;
ekomonana pe lisusu té*. 22 Soki Nkolo akatelaka bato mikolo ya
pasi wana té po ékdma mokuse, mbele ata moto moko té akokaki
kobika. Kasi Nkolo akata yango po na bato oyo ye apona.

21 “Na tango wana soki moto alobi na bino: ‘Bétala, *Mesia
azali awa!’ to ‘Azali kuna!’ bondimela ye té. 2 Pamba té ba-mesia
ya lokuta na baprofete ya lokuta bakobima ebele, bakosala
makamwisi ya ndenge na ndenge po, soki nzela ezali, bikosa ata
bato oyo Nzambe aponi. 2 Yango wana bino bokeba! Nasi’naye-
bisi bino yango libela.”

Koya ya Mwana ya Moto
(Mat 24,29-31; Luka 21,25-28)

24 “Kasi na mikolo yango, sima ya pasi wana, mosusu ya
koleka ekoya. Moi ekokoéma molili, sanza ekongenga lisusu
té; 2 minzoto ekokweya na se, pe nyonso oyo ezali na Likolo
ekoningana®. % Kaka na tango wana, bakomona ngai, *Mwana
ya Moto, nazali koya na likolo ya mapata, na nguya pe na lokumu
mingi*. 7 Nakotinda ba-anjelu bipai nyonso na mokili mobimba,
pe nakosangisa bato oyo Nzambe apona.”

Ndakisa ya nzete ya figi
(Mat 24,32-35; Luka 21,29-33)

28 Bokanisa nzete ya *figi. Soki bitape na yango ekdémi
petepete, pe soki makasa na yango ebandi kobima, boyebaka ’té
eleko ya kobuka mbuma ekdmi penepene. 2 Bobele ndenge wana,
tango bokomona makambo yango, bdyeba ’té etikali moke naya.
30 Nalobi na bino, ya solo: bato ya tango oyo bakomona makambo
nyonso wana na miso. 3 Likolo na se ekoleka; kasi maloba na
ngai ekoleka ata moke té.

Kaka Nzambe moto ayebi mokolo wana
(Mat 24,36-44)

32 “Moto moko té ayebi *mokolo to ngonga makambo wana
ekosalama, ata ba-anjelu na Likolo, ata ngai *Mwana ya Nzambe;
kaka Tata ye moko moto ayebi yango. 33 Békeba, bokengela, po
boyebi té tango nini mokolo yango ekoya. 34Ezali lokola moto

v 13.19 Tala pe Dan 12,1.
w 13.25 Ezaya 13,10; 34,4. Ezek 32,7.
x 13.26 Dan 7,13.

moko akei mobembo, atiki ndako na ye pe apesi basali na ye
bokonzi. Atikeli moto na moto mosala pe atindi mokengeli ‘té
dkengela malamu. 35 Yango wana bokengela malamu, po béyebi
té tango nini kolo ya ndako akozonga: soki na pokwa, na midi ya
butu, to tango soso ya liboso elelaka, to pe na tongo. 36 Soki té akoya
mbala moko kokuta bino bolali pongi! 3 Makambo oyo nalobi na
bino, nazali koloba yango na bato nyonso: Bokengela malamu!”

Bakonzi bayokani babomisa Yezu

(Mat 26,1-5; Luka 22,1-2; Yo 11,45-53)

1 4 ! Etikalaki mikolo mibale po feti ya *Pake ékoka, oyo
Bayuda baliaka bobele *mapa evimba té’. Bakonzi ya

banganga-Nzambe na balakisi-Mibeko bakémi koluka nzela ya

kokanga Yezu na mayele po biboma ye. 2Pamba té bazalaki

kolobana: “Tokoki kokanga ye na mokolo ya feti té. Soki té bato

bakotomboka.”

Mwasi moko asopeli Yezu malasi na motia
(Mar 26,6-13; Yo 12,1-8)

3 Mokolo moko Yezu azalaki na Betanie na ndako ya Simon, moto
ya maladi ya maba. Tango afandi na mesa po 4lia, mwasi moko
ayei, azalaki na molangi basal4 na libanga ya kitoko penza, etond
na malasi ya talo mingi®. Afungoli molangi yango pe asopeli Yezu
malasi na moti. 4 Bato mosusu bazalaki wana basiliki pe batunani:
“Po na nini babebisi malasi oyo boye?” 5Batombokeli mwasi
wana, balobi: “Bakokaki koteka yango na talo mingi penza, pe
kopesa mbongo na bato bakelela.” $Kasi Yezu alobi: “Bétika ye
nyee! Likambo ye asali po na ngai ezali malamu. 7 Bato bakelela
bakozala nd bino tango nyonso, bokoki kosalisa bango mbala
nyonso oyo bolingi. Kasi ngai nakofanda n4 bino libela té. 8 Asali
oyo ekoki na ye: asi’apakoli ngai malasi po na kobongisa nzoto
na ngai, pamba té etikali moke bakunda ngai. ®Nalobi na bino,
ya solo: bipai nyonso bakozala kosakola Sango Malamu, na mokili
mobimba, bakoloba likambo mama oyo asali, pe bakobanda
kokanisa ye.”

Yudas alingi koteka Yezu
(Mat 26,14-16; Luka 22,3-6)

10 Yudas Iskariot, oyo azalaki moko ya bayekoli zomi na
mibale, akei koteka Yezu epai ya bakonzi ya banganga-Nzambe.

y 14.1 Tala ndimbola, 1k 688.
z 14.3 Na grek: “libanga ya albatre, etond4 na malasi oyo basal4 na
nard.”

11 Tango bayoki likambo yango, basepeli pe balaki ye 'té bakopesa
ye mbongo. Yango wana Yudas akémi koluka ndenge nini akoki
kopesa Yezu na maboko na bango.

Yezu alei bilei ya Pake na bayekoli na ye
(Mat 26,17-25; Luka 22,7-14, 21-23; Yo 13,21-30)

12 Ezalaki mokolo ya liboso ya feti ya *mapa evimbi té;
mokolo wana babomaka bameme po na *Pake® Bayekoli batuni
Yezu: “Epai wapi olingi tobongisela yo bilei ya Pake?” 12 Bongo
Yezu atindi bayekoli mibale pe alobi na bango: “Bokende na vile;
bokomona moto moko amemi eloki ya mai. B6landa ye 14tii esika
ye akokota. Boloba na kolo ya ndako boye: ‘Moteyi atuni: wapi
esika ngai nakoki kolia bilei ya Pake na bayekoli na ngai?’
15Bongo ye akolakisa bino esika moko ya monene na ndako na
ye na etaje, basi’babongisa yango. Bolambela biso biloko ya kolia
kuna.” 16 Bayekoli bakei pe bakoti na vile. Bamoni makambo
nyonso kaka ndenge Yezu ayebisaki bango. Bongo balambi biloko
ya kolia po na Pake.

17 Awa pokwa ekdmi, Yezu akei kuna na bayekoli na ye zomi
na mibale. 18 Tango bazalaki kolia, Yezu alobi: “Nalobi na bino, ya
solo: moko na kati na bino oyo azali kolia na ngai, akoteka ngai.”
19 Ba ekoli bakémi koyoka mawa, pe moko moko abandi kotuna

zali ngai?” 2 Yezu azongiseli bango: “Moto akoteka ngai
ezah moko na kati na bino zomi na mibale; azali kolia na ngai
sani moko. 2 Ya solo, ngai *Mwana ya Moto nakokufa ndenge
ekomama po na ngai; kasi mawa mingi na moto oyo akoteka
Mwana ya Moto. Ebongaki malamu kutu moto wana 4botama

P ]

te.

Nzoto na Makila ya Yezu
(Mat 26,26~30; Luka 22,15-20; 1 Kor 11,23-25)

22 Tango bazalaki kolia, Yezu akamati lipa, apesi Nzambe
mersi, akatikati yango pe akaboleli bayekoli na ye, alobi: “Boka-
mata, oyo ezali nzoto na ngai.” 2 Akamati pe kopo, asambeli po
na kopesa Nzambe mersi, apesi kopo na bayekoli na ye, bongo
bango nyonso bameli. 2* Alobi na bango: “Oyo ezali makila na
ngai. Yango nde moto ezali kotia *Boyokani na kati ya Nzambe
na bato®; bakotangisa yango po bato ebele babika. % Nalobi na
bino, ya solo nakomela lisusu vinu oyo té, tii mokolo nakomela
vinu ya sika na mboka ya Nzambe.” % Na sima bayembi banze-
mbo, pe bakei na Ngomba ya *ba-Olive.

a 14.12 Tala v.1.
b 14.24 Tala Bim 24,8. Jer 31,31-34.

Yezu ayebisi ’t¢ Piere akowangana ye
(Mat 26,31-35; Luka 22,31-34; Yo 13,36-38)

27 Bongo Yezu alobi na bayekoli na ye: “Bino nyonso
bokobungisa bondimi po na ngai. Pamba té ekdmami boye:
‘Nakoboma mobokoli pe bameme ekopanzana®’ 2Kasi tango
nakosekwa, nakokende na Galilé liboso na bino.” 22 Piere alobi
na ye: “Ata soki bango nyonso babungisi bondimi, kasi ngai
nakobungisa yango té!” 3 Yezu azongiseli ye: “Nalobi na yo, ya
solo: na butu ya lelo oyo, liboso soso élela ata mbala mibale,
okowangana mbala misato ’té oyebi ngai té.” 31 Kasi Piere abeti
tolo, alobi: “Ata soki nasengeli kokufa esika moko na yo, nakoki
kowangana yo té.” Pe bango nyonso balobaki kaka ndenge
moko.

Yezu abondeli Nzambe na Jetsemane
(Mat 26,3646, Luka 22,39-46)

32 Bongo bakomi na elanga moko babengaka Jetsemane. Yezu
alobi na bayekoli na ye: “Béfanda awa, ngai nakei kobondela
Nzambe.” 33 Amemi Piere, Jake ni Yoane, pe akei na bango. Na
mbala moko abandi koyoka motema pasi pe somo. »* Bongo alobi
na bango: “Motema na ngai etondi na mawa lokola nakufa.
Batikala awa pe bdkengela!” 35 Apusani mwa moke, afukami na
mabelé, abandi kobondela Nzambe 'té soki ekoki kosalama, tango
0yo0 ya somo élongwa na ye. * Alobi: “*Aba! (elingi koloba: Tata
na ngai!) Yo okoki kosala makambo nyonso. Longola kopo oyo
yzll‘ pasi. Kasi kosala té oyo ngai nalingi; sala bobele oyo yo
olingi.”

37 Azongi epai ya bayekoli misato wana pe akuti bango balali
pongi. Alobi na Piere: “Simon, osi’olali? Ndenge nini okokaki té
kokengela ata ngonga moko? 3 Bokengela pe bdbondela Nzambe
po Monguna dmeka bino té! Ata bozali na molende na mitema,
bozali kaka bato; bozangi makasi.”

39 Sima akei lisusu pe abondeli Nzambe se ndenge ya liboso.
“ Azongi lisusu epai ya bayekoli na ye, pe akuti bango balali kaka
pongi, pamba té miso na bango ekémaki kilo; bazangaki likambo
ya koloba.

41 Tango azongi mbala ya misato alobi na bango: “Esili;
sik’oyo bokoki kolala pe kopema. Tango esi’ekoki, po bakaba ngai
*Mwana ya Moto na maboko ya bato ya masumu. 42Bételema,
tokende. Tala moto oyo ateki ngai ayei!”

d 14.27 Zak 13,17.

Bakangi Yezu
(Mat 26,47-56; Luka 22,47-53; Yo 18,3-12)

43 Tango Yezu azalaki nanu koloba, Yudas, moko na kati ya
bayekoli zomi na mibale, akomi. Ayei na bato ebele, bamemi
bambeli nd banzete na maboko. Bakonzi ya banganga-Nzambe,
bal akisi-Mibeko pe bambuta-muntu bato batindaki bango.
4Nzokande Yudas oyo atekaki Yezu, alakisaki bango ndenge
bakoyeba ye, alobaki boye: “Moto oyo ngai nakoyamba, ye wana.
Bdkanga ye, bomema ye, kasi bokengela ye malamu.” 45 Na mbala
moko Yudas apusani penepene ya Yezu, alobi na ye: “Moteyi”,
pe ayambi ye. 4 Bango basimbi Yezu, pe bakangi ye. 4’ Moko ya
baoyo bazalaki wana abimisi mbeli na ye, akati mosali ya mokonzi
ya banganga-Nzambe litoi. 4 Yezu atuni bango: “Boni? Nakémi
moyibi? Ndenge nini bomemi bambeli nd banzete po na kokanga
ngai? 4 Mikolo nyonso nazalaki koteya na kati na bino na Ndako
ya Nzambe, pe bokangaki ngai té. Kasi nyonso oyo esalami po
na kokokisa makambo oyo ekomama na Mikanda.” 5°Bongo
bayekoli nyonso batiki ye pe bakimi na bango.

51 Nzokande elenge moko ya mobali azalaki kolanda Yezu,
alataki kaka liputa ya pamba. Balingaki kokanga ye, 52kasi ye
atiki liputa pe akimi bolumbu.

Basambisi Yezu na Likita-Monene ya Bayuda
(Mat 26,57-68; Luka 22,54-55,63-71; Yo 18,13-14,19-24)

53 Bongo bamemi Yezu na ndako ya mokonzi monene ya
banganga-Nzambe, esika bakonzi nyonso ya banganga-Nzambe,
bambuta-muntu pe balakisi-Mibeko bakendeki kosangana. 54 Piere
azalaki kolanda ye na mosika tii na lopango ya mokonzi ya
banganga-Nzambe; kuna afandi esika moko na bakengeli pe
akomi koyotela mdto.

55 Bakonzi ya banganga-Nzambe na bato nyonso ya Likita-
Monene bazalaki koluka bato bakoki kofunda Yezu po bakatela
ye etumbu ya liwa, kasi bazwaki ata moto moko té. 56 Pamba té
bato mingi bazalaki kokosela ye makambo ya lokuta, kasi maloba
na bango ezalaki kokokana té. 5? Bongo bato mosusu batelemi,
pe bakoseli ye makambo boye: 58 “Toyokaki ye azali koloba: Ngai
nakoboma Ndako ya Nzambe oyo basala na bato; pe na mikolo
misato nakotonga mosusu oyo ekosalama na maboko ya bato té.”
59Kasi ata po na likambo oyo, maloba na bango ezalaki kaka
kokokana té.

60 Bongo mokonzi ya banganga-Nzambe atelemi liboso na
bango nyonso, pe atuni Yezu: “Okozongisa t€? Bato oyo bazali
kofunda yo na likambo nini?” ¢'Kasi Yezu afandi nyee pe



108 MARKO 14, 15

azongisi ata liloba moko té. Mokonzi ya banganga-Nzambe atuni
ye lisusu: “Ozali *Mesia, *Mwana ya Nzambe?” 52 Yezu azongisi:
“Ezali ngai. Pe bokomona ngai, *Mwana ya Moto, ndenge
nakofanda na esika ya lokumu penepene ya Nzambe ya nguya
nyonso, pe ndenge nakoya na kati ya mapata ya Likolo®” 53 Na
mbala moko mokonzi ya banganga-Nzambe atomboki penza,
apasoli bilamba na ye pe alobi: “Po na nini toluka lisusu
ba-temwen? % Bosi’boyoki ndenge atsioli Nzambe! Bokanisi
nini?” Bango nyonso bakati balobi: “Asengeli kokufa!”

65 Bato mosusu na kati na bango babandi kobwakela ye soi,
kozipa ye elongi pe kobeta ye makofi. Pe balobi na ye: “Lakisa
’té ozali profete! Nani abeti yo?” Sima, bakengeli bakamati ye,
pe babetibeti ye bambata.

Piere awangani Yezu
(Mat 26,69-75; Luka 22,56-62; Yo 18,15-18,25-27)

66 Tango Piere azalaki na se na kati ya lopango, mwasi moko ayei
wana, azalaki mosali ya mokonzi ya banganga-Nzambe. 7 Amoni
Piere azalaki koyotela méto, atali ye pe alobi: “Yo pe ozalaki na
Yezu, moto ya Nazaret!” $8Kasi ye awangani alobi: “Makambo
yo ozali koloba, nayebi yango té, pe namoni tina na yango té.”
Sima alongwe wana pe akei kofanda na monoko ya lopango.
Bongo soso eleli. ¥Kasi mwasi yango amoni ye, pe abandi
koyebisa lisusu bato oyo bazalaki wana: “Moto oyo azali moko
na bango.” Kasi Piere awangani lisusu. Na sima ya mwa tango
moke, baoyo bazalaki wana balobi na Piere: “Ya solo, yo ozali
moko na bango, pamba té ozali moto ya Galilé.” " Bongo Piere
abandi koloba boye: “Nzambe penza! Nayebi na ngai moto bozali
koloba té! Soki nakosi, Nzambe 4pesa ngai etumbu!” 72 Kaka na
tango wana, soso eleli mbala ya mibale. Bongo Piere akémi
kokanisa maloba Yezu alobelaki ye: “Liboso soso élela mbala
mibale, okowangana mbala misato ’té oyebi ngai té.” Piere ayoki
mawa pe abandi kolela.

Bamemi Yezu na tribinal ya Pilate
(Mat 27,1-2,11-14; Luka 23,1-5; Yo 18,28-38)

1 5 1Na tongo-tongo bakonzi ya banganga-Nzambe, bambuta-

muntu pe balakisi-Mibeko basangani na Likita-Monene,
po bakata likambo. Bango bakangisi Yezu basinga, bamemi ye
pe bapesi ye na maboko ya Pilate. 2Pilate atuni ye: “Yo ozali
mokonzi ya Bayuda?” Yezu azongiseli ye: “Ee, ezali penza ngai.”
3Bakonzi ya banganga-Nzambe bafundifundi ye na makambo

e 14.62 Bzb 110,1. Dan 7,13.

mingi. “ Bongo Pilate atuni ye lisusu: “Okozongisa ata liloba moko
té? Yoka ebele ya makambo bazali kofundela yo.” 5Kasi Yezu
azongisi lisusu ata liloba moko té; yango wana Pilate akamwe
mingi penza.

Pilate akateli Yezu etumbu ya liwa
(Mat 27,15-26; Luka 23,13-25; Yo 18,39 — 19,16)

6 Mbula na mbula na feti ya *Pake, Pilate amesanaki kobimisa
moto moko ya boloko oyo bato bazalaki kosenga. ?Nzokande
moto moko azalaki na boloko, kombo na ye Barabas. Azalaki kuna
esika moko nd bato mosusu oyo babimisaki mobulu na mboka pe
babomaki moto. 8 Boye kaka na tango wana bato ebele bayei kosenga
Pilate 4salela bango ndenge amesani kosala. °Pilate azongiseli
bango: “Bolingi natikela bino mokonzi ya Bayuda?” 19 Pamba té
ayebaki malamu ’té bakonzi ya banganga-Nzambe bapesaki Yezu
na maboko na ye po na likunya. ! Kasi bakonzi ya banganga-Nzambe
basali molende epai ya bato, po Pilate atikela bango kaka Barabas.
12 Pilate atuni bango: “Bongo nésala nini na moto oyo babengaka
mokonzi ya Bayuda?” 13 Bango bagangi: “Boma ye na kuruze!”
!4Pilate atuni bango: “Likambo nini ya mabe asali?” Kasi bango
bagangi lisusu: “Boma ye na kuruze!” 15 Pilate alukaki kosepelisa
bato, yango wana atikeli bango Barabas. Abetisi Yezu fimbu, pe
apesi ye na maboko na bango po bakende koboma ye na kuruze.

Basoda baseki Yezu
(Mat 27,27-31; Yo 19,2-3)

16 Basoda bamemi Yezu na lopango ya Pilate, pe babengisi
batayon na bango mobimba. 17 Balatisi Yezu kazaka moko ya
motane, pe batii ye na moti ekoti lokola ya bakonzi, kasi
batdngaki yango na nzube. #Sima babandi kopesa ye mbote
balobi: “Mbote mokonzi ya Bayuda!” 1° Babeti ye mwa-nzete na
motid, babwakeli ye soi, pe bafukameli ye lokola nde bazali
kokumisa ye. ? Tango basilisi kosekaseka ye, balongoli ye kazaka
ya motane, pe bazongiseli ye bilamba na ye. Sima bamemi ye na
libanda po bakende koboma ye na kuruze.

Batii Yezu na kuruze
(Mat 27,32—44; Luka 23,26-43; Yo 19,17-27)

21 Moto moko ya mboka Sirene, kombo na ye Simon, tata na
Alexandre n4 Rufus, autaki na bilanga pe azalaki koleka na nzela
wana. Basoda batindi ye na makasi amema kuruze ya Yezu. 2 Bakei
na ye esika babengaka Golgota, elingi koloba “Mokuwa ya Moti”.
2 Bapesi ye vinu basangisa na kisi moko oyo babengaka mire;
kasi Yezu ameli yango té. 2 Sima batii ye na kuruze pe bakaboli

bilamba na ye; babeteli yango zeke po bayeba soki elamba nini
moto na moto akoki kozwa. 5 Ezalaki na ngonga ya libwa ya
tongo, tango batii ye na kuruze. 2 Bakomaki tina ya likambo oyo
babomelaki ye na mwa-libaya boye: “Mokonzi ya Bayuda”. 2’ Batii
lisusu bamiyibi mibale na ba-kuruze esika moko na Yezu, moko
na liboko na ye ya mobali, mosusu na liboko na ye ya mwasi. [# Boye
esalami ndenge ekdmamé na Mikanda: “Batii ye na molongo ya
bamiyibi.”]

29 Bato oyo bazalaki koleka esika wana bakémi kotsiola pe
kofinga ye, balobi: “Ee, yo moto olobaki 't¢ okoboma Ndako ya
Nzambe pe okotdnga yango lisusu na mikolo misato! 3 Omibikisa
yo moko, kita na kuruze!” 3! Bakonzi ya banganga-Nzambe na
balakisi-Mibeko bazalaki koseka Yezu kaka ndenge wana, babandi
kolobana boye: “Abikisaki bato mosusu, kasi ye moko akoki
komibikisa té! 32E yo, olobi ’té ozali *Mesia, mokonzi ya Israel,
kita sik’oyo na kuruze po témona, bongo téndima yo!” Bamiyibi
mibale oyo batiaki na kuruze pembeni ya Yezu, bango pe bafingi ye.

Liwa ya Yezu
(Mat 27,45-56; Luka 23,44-49; Yo 19,28-30)

33 Ek6émi midi, molili ekwei na mokili mobimba tii na ngonga
ya misato ya pokwa. 3¢ Bongo na sima ya ngonga ya misato, Yezu
agangi na mongongo makasi penza: “Eloi, Eloi, lema sabaktani?”
Elingi koloba: “Nzambe na ngai, Nzambe na ngai, po na nini otiki
ngai?” 35Bato mosusu oyo bazalaki wana, bayoki ye, bongo
balobi: “Yoka, azali kobenga profete Eliya!” 3 Moto moko akei
mbangu kotondisa linuka na vinu ya ngayi, akangi yango na
mwa-nzete, apesi yango na Yezu po amela. Bongo alobi: “Tika
totala soki Eliya akoya kolongola ye na kuruze.” 3"Kasi Yezu
agangi makasi penza koleka, pe akati motema.

38 Kaka na tango wana ridé monene oyo ezalaka na Ndako
ya Nzambe, na liboso ya Esika eleki bosantu, epasuki na biteni
mibale, banda na likolo tii na se. 3 Komandan ya basoda oyo
atelemaki liboso ya Yezu, amoni ndenge akataki motema sima
ya koganga, alobi: “Ya solo, moto oyo azalaki *Mwana ya
Nzambe.”

40 Basi mosusu batelemaki pe kuna, bazalaki kotala na
mosika. Na kati na bango ezalaki Maria ya mboka Magdala, na
ndoi na ye Maria mama na Jake oyo babengaka “ya moké” na
Jozé, pe Salomé. 4 Basi wana bazalaka kolanda Yezu pe kosalela
ye tango azalaki na Galilé. Basi mosusu pe bazalaki kuna, bayaki
nzela moko na Yezu na Yeruzalem.

£15.34 Bzb 22,2,

Bakundi Yezu
(Mat 27,57-61; Luka 23,50-56; Yo 19,38-42)

42 Pokwa ekomaki, pe lokola ezalaki tango ya kolengela
Mokolo ya Kopema, 4 Jozef ya mboka Arimaté ayei; azalaki moto
ya lokumu na kati ya Likita-Monene ya Bayuda; ye pe abandaki
kotia motema 'té Nzambe akotia bokonzi na ye. Akei na molende
nyonso epai ya Pilate, po na kosenga ebembe ya Yezu. #Kasi
Pilate akamwe tango ayoki 't¢ Yezu asi’akufi. Bongo abengi
mokonzi ya basoda, atuni ye soki Yezu asi’akufi. 45 Tango moko-
nzi ya basoda ayebisi ye, Pilate apesi Jozef nzela ya kokamata
ebembe. 4 Jozef asombi elamba ya pembe, akitisi ebembe ya
Yezu na kuruze, alingi yango na elamba wana, pe akotisi yango
na libulu oyo akatisaki na kati ya mabanga. Sima, apusi libanga
moko ya monene pe azipi libulu. 47 Maria ya Magdala na Maria
mama na Jozé bazalaki kotala esika bakundi ye.

Yezu asekwi
(Mat 28,1-8; Luka 24,1-12; Yo 20,1-10)

1 6 1Na pokwa, tango *Mokolo ya Kopema esili, Maria ya

Magdala na ndoi na ye Maria mama na Jake, pe Salomé,
basombi malasi po bakende kopakola na ebembe ya Yezu. 2 Bongo
na tongo-tongo, tango moi ebandi kobima, bakei na simetiere.
3 Bazalaki kolobana: “Nani akolongolela biso libanga bazipelaki
libulu?” 4Kasi batala boye, bamoni ’t¢ libanga esi’elongwaki,
nzokande ezalaki monene penza. Bakoti na kati ya libulu,
bamoni elenge mobali moko afandi na liboko ya mobali, alati
nzambala ya pembe. Bayokaki somo penza! ¢Kasi ye alobi na bango:
“Boébanga té! Bozali koluka Yezu ya Nazaret oyo babomaki na
kuruze; asekwi, azali awa té! Bdtala esika batiaki ye. 7Bongo
bdkende koyebisa Piere na bayekoli mosusu 'té Yezu akei liboso
na bino na Galilé; bokomona ye kuna, ndenge ayebisaki bino.”
8Balongwe noki na simetiere, bakimi po bazalaki kolenga na
somo. Balobi likambo yango ata na moto moko té, po bazalaki
kobangas.

Yezu abimeli Maria ya Magdala
(Mat 28,9-10; Yo 20,11-18)

[*Awa Yezu asekwi na tongo-tongo, liboso abimeli Maria ya
Magdala, oyo ye abenganaki milimo sambo ya mabe. !®Maria akei
koyebisa sango na bayekoli ya Yezu; akuti bango bazalaki kolela

g 16.8 Marko asilisaki mokanda na ye kaka awa. Masolo oyo elandi
(v.9-20) eyebani t€ soki nani moto abakisaki yango.

pe batondaki na mawa. ! Kasi tango bayoki 't¢ Yezu azali na
bomoi pe Maria amonaki ye, baboyi kondima.

Yezu abimeli bayekoli mibale
(Luka 24,13-35)

12 Sima na yango, Yezu abimeli bayekoli mibale bazalaki
kokende na esobe; amonanaki lokola moto mosusu. 13 Bayekoli
wana bazongi pe bayebisi baninga na bango; kasi ata bongo,
bandimelaki bango té.

Yezu abimeli bayekoli zomi na moko
(Mat 28,16-20; Luka 24,36—49; Yo 20,19-23; Misala 1,6-8)

14 Sima ya mwa tango moke, Yezu amonani pe na bayekoli
zomi na moko tango bazalaki kolia. Asilikeli bango po baboyi
kondima pe bazalaki kaka kotia tembe; baboyaki kutu kondimela
baninga na bango oyo bamonaki ye penza na miso 'té asekwi. 15 Bongo
alobi na bango: “Bokende kosakola Sango Malamu na mokili
mobimba epai ya bato nyonso. 16 Moto oyo akondimela ngai pe
akozwa batisimo, akobika. Kasi oyo akondimela ngai té, akozwa
etumbu. 1 Bongo bato bakondima bakobanda kosala makamwisi
oyo: bakobimisa milimo mabe na kombo na ngai; bakoloba
minoko ya sika; '8soki basimbi banyoka na maboko to bameli
pwazon, bakoyoka pasi ata moke té; bakotiela bato oyo bazali na
maladi maboko, pe bango bakobika.”

Yezu atombwani na Likolo
(Luka 24,50-53; Misala 1,9-11)

19 Tango Nkolo Yezu asilisi koloba makambo wana, atombwani
na Likolo, pe akei kofanda na esika ya lokumu penepene ya
Nzambe. 2 Bayekoli pe bakei kosakola Sango Malamu bipai
nyonso. Nkolo Yezu abandaki kosalisa bango, azalaki kosala
makamwisi mingi po na kopesa nguya na maloba na ye.]



SANGO MALAMU NDENGE
BAKOMA NA
LUKA

Liyebtsi ya ebandeli

Luka alandi makambo nyonso oyo Marko akomaki®

— Yoane Mobatisi ayaki kobongisela Yezu nzela; Yezu azwaki
batisimo, bongo zabolo amekaki ye (3,1-4,13).

- Na Galilé, Yezu azalaki koteya bato, pe kobikisa bato ya
maladi (4,14-9,50).

~ Yezu alongwe na Galilé po na kokende na Yeruzalem
(9,51-19,28).

— Nyonso oyo elekaki na Yeruzalem; makambo Yezu asalaki
mokolo ya kosekwa na ye; pe ndenge amataki na Likolo
(19,29-24,53).

Kasi mwa makambo mosusu mingi ezali oyo bobele Luka ye moko

akomaki:

- Maloba na ye ya liboso ezali kolimbola ndenge atiaki molende
po na koyeba penza makambo nyonso oyo Yezu asalaki pe
alobaki; bongo ayebisi makambo mingi etali mbotama ya
Yoane Mobatisi pe ya Yezu; ndenge anjelu ya Nkolo abimelaki
Zakarya pe Maria; ndenge makambo elekaki tango Elizabet
pe Maria babotaki; ndenge Maria, Zakarya pe Simeon
bayembelaki Nzambe; ndenge mwana Yezu atikalaki na Ndako
ya Nzambe (1-2).

— Na lisolo ya mobembo ya Yezu na Yeruzalem, Luka apesi lisapo
ya moto ya Samarie, ya moto ya mbongo, ya mwana oyo
abungaki, b.n.b.; pe masolo mosusu, ndakisa: ndenge Marte na
Maria bayambaki Yezu (10,35-15,32).

Na nyonso wana Luka azali kolakisa makanisi na ye: Yezu auti na Nzambe,
azali penza moto ya ekolo ya Israel, nzokande ayaki po na bato ya
bikolo nyonso. Alakisi pe ndenge Nzambe alingaka bato oyo bazangé
lokumu: Elizabet oyo atikalaki kobota t€, babokoli ya bameme, pe b.n.b.

Luka azalaki koluka koyebisa Sango Malamu na bato oyo bazali
Bayuda t€. Yango wana na kati ya mikanda minei ya Sango Malamu,
oyo ya Luka ebongi na batangi ya bikolo nyonso, po bakoka koyeba
tina ya sango ya Yezu, pe kondima 't& ye azali Mobikisi ya bato nyonso.

a Matié asalaki pe ndenge wana. Tala Ik 1.

Tina ya mokanda oyo

13 Mbuta-muntu Teofile,

Bato mosusu basi’bamek4 kokoma lisolo ya makambo oyo
elekaki na kati na biso. Bakomaki yango kaka ndenge bayokaki
epai ya balakisi ya Sango Malamu, oyo bamonaki yango uta
ebandeli. Ngai pe natunaki bato malamu-malamu makambo
nyonso, ndenge elekaki uta ebandeli, bongo namoni 't¢ ebongi
nikomela yo lisolo yango polele. 4 Nasali boye po dyeba 'té nyonso
oyo bateyaki yo ezali ya solo.

Anjelu ayebisi mbotama ya Yoane Mobatisi

5 Tango Erode azalaki mokonzi ya region ya Yuda, ezalaki na
nganga-Nzambe moko, kombo na ye Zakarya; ye azalaki na
molongo ya banganga-Nzambe ya Abiya. Mwasi na ye pe azalaki
moto ya fami moko ya banganga-Nzambe, kombo na ye Elizabet.
SBango mibale bazalaki bato malamu na miso ya Nkolo, pe
bazalaki kotosa mibeko na ye nyonso. 7 Kasi bazalaki na mwana
té, po Elizabet azalaki kobota té, pe bango mibale basi'bakémaki
mibange.

8 Mokolo moko Zakarya azalaki kosala mosala na ye ya
nganga-Nzambe na kati ya Ndako ya Nzambe ya Yeruzalem,
pamba té babengaki molongo na ye kaka na mikolo wana. ® Babetaki
zeke ndenge banganga-Nzambe bamesani kosala; bongo ye moto
aponamaki po akende kotumba malasi na Esika ya bosantu. °Na
tango wana bato nyonso bazalaki kosambela na libanda. 1! Anjelu
moko ya Nkolo abimeli ye, pe atelemi na liboko ya mobali ya
mesa batumbelaka Nzambe malasi. 2 Tango Zakarya amoni ye,
abandi kolenga pe ayoki somo mingi penza. 12Kasi anjelu alobi
na ye: “Zakarya, kobanga té. Pamba té Nzambe ayoki losambo
na yo: mwasi na yo Elizabet akobotela yo mwana mobali; okopesa
ye kombo Yoane. 14Okozala na esengo mingi, pe bato mingi
bakosepela po na mbotama na ye. 15 Ye akozala moto monene na
miso ya Nkolo; akobanda komela vinu té to masanga ya makasi®.
Akotonda na *Molimo Mosantu, banda na libumu ya mama na
ye. 16 Akozongisa bato mingi ya Israel epai ya Nkolo, Nzambe na
bango. 17 Akokende liboso ya Nkolo, na nguya pe makasi lokola
profete Eliya, akozongisa boyokani na kati ya batata ni bana na
bango; pe akosala 't¢ bato ya mitii makasi bdzwa mayele ya bato
malamu; akobongisa bongo bato po na kosalela Nkolo.”

18 Zakarya atuni anjelu: “Ndenge nini nakoyeba ’té makambo
wana ezali ya solo? Pamba té biso ni mwasi na ngai tosi’tokémi

b 1.15 Tala Tang 6,3. .

mibange.” ®Bongo anjelu azongiseli ye: “Ngai nazali Gabriel,
natelemaka liboso ya Nzambe po na kosalela ye?. Atindi ngai
néya koloba na yo pe komemela yo sango oyo ya malamu. 2 Makambo
nayebisi yo ekosalama na tango Nzambe atia. Kasi lokola ondimi
yango té, okokéma baba; okoloba lisusu té banda lelo tii mokolo
yango.” 2! Nzokande bato nyonso bazalaki kozela Zakarya pe
bakamwaki po ye aumelaki mingi na Ndako ya Nzambe; 2 kasi
tango ye abimi akokaki koloba na bango té, bongo bato nyonso
bayaki koyeba ’t¢ amonaki likambo na kati ya Ndako ya Nzambe.
Azalaki kaka kosala bilembo na maboko po na kosolola na bango,
pe atikalaki baba.

23 Tango Zakarya asilisi mikolo na ye ya mosala na Ndako
ya Nzambe, azongi epai na ye. 2Na sima ya mwa tango moke
mwasi na ye Elizabet azwi zemi pe akei komibomba sanza mitano
na kati ya ndako; amilobi: 2“Tala likambo Nkolo asali po na
ngai! Pamba té alongoli ngai soni na miso ya bato.”

Anjelu ayebisi mbotama ya Yezu

26 Tango zemi ya Elizabet ekomi na sanza motoba, Nzambe
atindi anjelu Gabriel na mboka moko ya Galilé, kombo na yango
Nazaret, 27 epai ya elenge mwasi oyo akobalana na Jozef, moto
ya libota ya David. Kombo ya elenge mwasi yango Maria. 2 Anjelu
akoti na ndako ya Maria pe alobi: “Mbote na yo! Sepela, pamba
té Nkolo azali na yo, atondisad yo na bolamu.” 2 Tango Maria
ayoki maloba wana, abangi pe amituni tina ya mbote wana. **Bongo
anjelu alobi na ye: “Maria, kobanga té. Nzambe asepeli na yo.
31Okozwa zemi, okobota mwana mobali; okopesa ye kombo
Yezu®. 32 Akozala moto monene; bakobanda kobenga ye *Mwana
ya Nzambe. Nkolo Nzambe akopesa ye bokonzi ya koko na ye
David. 3® Akozala mokonzi ya Israel libela; bokonzi na ye ekozala
na suka téf” 3*Maria atuni anjelu: “Ngai nayebi nanu nzoto ya
mobali té; ndenge nini makambo wana ekoki kosalama?” 35 Anjelu
azongiseli ye: “*Molimo Mosantu akokitela yo; nguya ya Nzambe
ekozipa yo lokola lipata. Yango wana mwana oyo okobota
akozala mosantu. Bakobanda kobenga ye *Mwana ya Nzambe.
36Ndeko na yo Elizabet kutu ye pe alingi abota mwana mobali,
atako akémi mobange. Bazalaki koloba 't¢ akoki kobota té, kasi
sik’oyo azali na zemi ya sanza motoba. 3 Pamba té Nzambe akoki
kosala makambo nyonso.”

d 1.19 Dan 8,16.9,21.

e 1.31 Kombo yango ekokani ni oyo ya Jozué, elakisi: Nkolo
abikisaka.

f1.33 Tala 2 Sam 7.

38 Bongo Maria alobi: “Nazali mosali ya Nkolo. Esalama
ndenge olobi.” Pe anjelu atiki ye.

Maria akei kotala Elizabet

39 Kaka na tango wana Maria akamati nzela, akei noki ua
mboka moko, epai ya bangomba ya region ya Yuda. © Akoti na ndako
ya Zakarya pe apesi Elizabet mbote. 4 Tango Elizabet ayoki maloba
ya Maria, mwana aningani na libumu na ye, bongo Elizabet atondi
na *Molimo Mosantu. 42 Alobi na mongongo makasi: “Nzambe
abenisa yo koleka basi nyonso! Abenisa pe mwana oyo okobota.
43 Nakdémi nani po mama ya Mokonzi na ngai iya kotala ngai?
“Pamba té bobele tango nayoki mbote na yo, mwana aningani
na libumu na ngai po na esengo. 4 Ya solo ozali moto ya esengo,
po ondimi 't¢ makambo Nkolo alobaki na yo ekosalama.”

Nzembo ya Maria

46 Bongo Maria alobi:
“Nazali kokumisa Nkolo na motema mobimba;

7 natondi na esengo po na Nzambe, Mobikisi na ngai.

48 Pamba té atali ngai mosali na ye nazangi tina;
ya solo, banda lelo bato nyonso bakobanda kobenga ngai

moto ya esengo.

* Nzambe ya nguya nyonso asali ngai makambo ya minene;
amonisi 't& azali Nzambe *Mosantu ya Israel.

% Tango nyonso alakisaka bolingo na ye,
epai ya bato oyo batosaka ye.

51 Asali misala ya kokamwa na nguya na ye;
apanzi bato bazali na lofundu na mitema.

52 Atii bakonzi minene pembeni;
pe atomboli bato bazangi lokumu.

53 Atondisi bato oyo bakufi na nzala;
pe azongisi bato ya mbongo maboko pamba.

555 Ayambi bato ya Israel, basali na ye,
ndenge alakaka na bakoko na biso.
Ayokeli Abraham na bana na ye lisusu mawa;
akoyokela biso mawa mikolo nyonso seko.”
56 Maria atikalaki epai ya Elizabet sanza misato, na sima

azongi na mboka na ye.

Mbotama ya Yoane Mobatisi

57 Tango mokolo ya Elizabet ya kobota ekokaki, abotaki
mwana mobali. ¥Bato bazalaki kofanda na ye penepene, ni
bandeko na ye, bayoki ndenge Nkolo asalaki Elizabet bolamu,
bongo basepelaki na ye. % Tango mwana akokisi mikolo mwambe,



LUKA 1 117

bayei po na kokata ye. Balingaki kopesa ye kombo ya tata na ye
Zakarya, ®kasi mama na ye alobi: “Té! Kombo na ye ekozala
Yoane.” ¢! Bango bazongiseli ye: “Ata moto moko té na kati ya
libota na yo azali na kombo oyo!”

62 Batuni tata ya mwana na bilembo, kombo nini ye alingi
kopesa na mwana. 5Zakarya asengi mwa-libaya pe akomi
boye: “Kombo na ye Yoane.” Bango nyonso bakamwe! %4 Na
mbala moko Zakarya abandi koloba lisusu, pe na mongongo
makasi apesi Nzambe mersi. °Bongo bato oyo bazalaki
kofanda penepene bakdémi kobanga. Na bipai nyonso na
bangomba ya Yuda bazalaki koloba bobele makambo yango.
s6Bato nyonso oyo bayokaki yango bazalaki kokanisa pe
komituna: “Mwana wana akozala nani?” Ya solo, nguya ya
Nkolo ezalaki na ye.

Nzembo ya Zakarya

67 Zakarya tata na Yoane atondaki na Molimo Mosantu, pe
abandi kosakola boye:
68 “Mersi na Nkolo, Nzambe ya Israel;
ayei po na kolongola bato na ye na boumbu.
%9 Abimiseli biso elombe Mobikisi,
mwana ya mosali na ye David.
0 Akokisi elaka oyo apesaka kala,
na minoko ya baprofete na ye ya bosantu.
71 Abikisi biso na maboko ya banguna,
pe ya bato nyonso oyo bayinaka biso.
72 Ayokeli bakoko na biso mawa;
ayei kokanisa Boyokani oyo ye moko atiaka.
73 Pamba té akatelaka koko na biso Abraham seleka ’té
7475 akolongola biso na maboko ya banguna po tdtika kobanga,
bongo tokoka kosalela ye na bomoi na biso mobimba,
tézala bato ya bosantu pe ya bosembo na miso na ye.
76 Boye yo, mwana moke, bakobanda kobenga yo profete ya
Nzambe;
okokende liboso ya Nkolo po na kobongisela ye nzela.
77 Okoyebisa bato na ye 'té akobikisa bango,
pe akolimbisa bango masumu.
8 Ya solo, Nzambe na biso atonda na bolamu pe bolingo;
abimisi Moi oyo eyei kotala biso uta na Likolo,
7 po éngengela bato oyo bakangama na molili ya somo,
pe étambwisaka biso, télanda nzela ya boboto.”
80 Mwana akolaki pe Nzambe apesaki ye nguya; azalaki
kofanda na esobe tii mokolo ayaki kobima na miso ya bato ya
Israel.

Mbotama ya Yezu
(Mat 1,18-25)

2 INa tango wana, mokonzi monene ya Rome kombo Oguste
atindi batanga bato nyonso, po bayeba talo na bango. 2 Ezalaki
mbala ya liboso bato bakomisa bakombo na bango, tango Kirinius
azalaki motambwisi ya Sirie. 3 Bongo bato nyonso bakei kokomisa
bakombo, moto na moto na mboka na ye.

4 Jozef pe atiki Nazaret na region ya Galilé, akei na Betleem
na region ya Yuda, epai babotaki mokonzi David. Pamba té ye
azalaki moto ya libota ya David. > Akendeki kokdmisa kombo, na
Maria, elenge mwasi oyo ye akobala. Maria azalaki na zemi. ¢ Tango
bazalaki kuna, mokolo na ye ya kobota ekokaki. ? Aboti mwana
mobali, mwana na ye ya liboso; alingi ye na bilamba, pe alalisi
ye na kesi moko banyama baleelaka, pamba té esika ezalaki té
po na bango na shambre oyo bapaya bazalaki kolala.

Ba-anjelu na babokoli ya bameme

8 Na esobe pembeni ya Betleem ezalaki na babokoli ya
bameme; bazalaki kolala kuna po na kokengela bameme na
bango. ® Anjelu moko ya Nkolo abimeli bango, pe nkembo ya
Nkolo engengeli bango. Babangaki mingi penza. °Kasi anjelu
alobi na bango: “Bobanga té, nayeeli bino sango moko ya malamu,
oyo ekosepelisa ekolo mobimba ya Israel: 'na butu ya lelo
baboteli bino Mobikisi na-mboka ya David. Ye azali Kristo pe
Mokonzi oyo bozalaki kozela. 12Bokoyeba ye boye: bokomona
mwana balingi bilamba, pe alali na kesi oyo batiaka bilei ya
banyama.”

13 Na mbala moko ba-anjelu mosusu ebele bayei kosangana na
anjelu oyo ya liboso. Bazalaki kokumisa Nzambe boye: 14“Lokumu
na Nzambe kuna na Likolo! Pe boboto awa na se, na bato oyo
ye alingaka.”

Babokoli ya bameme bakei na Betleem

15 Tango ba-anjelu bazongi na Likolo, babokoli ya bameme
bayokani boye: “T'0kende tii na Betleem, kotala makambo ekwei
kuna, oyo Nkolo ayebisi biso.” 16 Bakei kuna noki, bamoni Maria
ni Jozef, bamoni pe mwana alali na kesi oyo batiaka bilei ya
banyama. !? Tango bamoni mwana, bayebisi baboti makambo oyo
anjelu alobaki po na mwana. ¥ Bato nyonso oyo bayokaki sango
yango, bakamwe po na maloba ya babokoli ya bameme. 1 Kasi
Maria abombi makambo wana nyonso na motema, pe azalaki
kokanisa yango. ¥ Na sima, babokoli ya bameme bazongi. Na
nzela bazalaki kopesa Nzambe mersi, pe koyembela ye banzembo,

po na makambo nyonso oyo bayokaki pe bamonaki; pamba té
nyonso elekaki ndenge anjelu ayebisaki bango.

Bapesi mwana kombo: Yezu

21 Sima ya mikolo mwambe bakati mwana, pe bapesi ye
kombo Yezu; oyo ezali kombo anjelu ayebisaki Maria liboso dzwa
zemi.

Bamemi Yezu na Ndako ya Nzambe

22 Awa mwana akokisi mikolo tuku minei, tango ekokaki po
na kokende kolongola mbindo, ndenge Mibeko ya Moize ezali
kotinda po na basi oyo baboti sikas. Bongo Jozef n Maria bamemi
mwana na Yeruzalem, po na kolakisa ye na Nkolo. ZPamba té
ekomama na Mibeko ya Nkolo: “Mwana nyonso ya mobali oyo
baboti liboso, akozala ya Nkolo”.” 2 Bapesi pe *mabonza oyo
Mibeko yango ezali kotinda: “Bapijon mibale ya zamba, to
bana-pijon mibale ya mboka’.”
25 Moto moko azalaki na Yeruzalem, kombo na ye Simeon.
Azalaki moto malamu, abandaki kotosa Nzambe pe kozela
mokolo Nzambe akolongola Israel mawa. *Molimo Mosantu
azalaki na ye, 26 pe ayebisaki ye "t& akokufa té liboso amona Mesia
oyo Nkolo akotinda. 2 Molimo Mosantu amemaki Simeon na
Ndako ya Nzambe, kaka na tango baboti ya Yezu bakei na
mwana, po na kokokisa makambo Mibeko ezali kotinda. 2 Bongo
Simeon akamati ye na maboko pe apesi Nzambe mersi, alobi:
29 “Mokonzi Nzambe, okokisi makambo olakaka;
bongo sik’oyo tika ngai nakufa na esengo.
30 Pamba té nasi’'namoni na miso na ngai Mobikisi,
3t gyo otindi epai ya bikolo nyonso ya mokili.
32 Omimonisi na bato oyo bayebi yo té;

opesi lokumu na ekolo na yo Israel.”

Simeon pe Ana bandimi mwana Yezu

33 Tata na mama na Yezu bakamwaki mingi, awa bayoki
makambo Simeon alobaki po na ye. *Simeon apamboli bango
pe alobi na Maria, mama na Yezu: “Nzambe apona mwana oyo
po na kokweisa to kotelemisa bato mingi ya Israel; atii ye lokola
elembo. Bato bakoyina ye, 3bongo makanisi oyo ebombama na
mitema ya bato mingi ekomonana polele. Pe yo, mama, pasi
ekotobola motema na yo lokola mbeli.”

g 2.22 Levit 12,5-6.
h 2.23 Bim 12,3.
i 2.24 Levit 12,8.

36-37 Profete moko ya mwasi pe azalaki wana, kombo na ye Ana,
mwana ya Fanuel, ya libota ya Aser. Ye akdmaki mobange penza,
akokisaki mbula 84. Afandaki na mobali bobele bambula sambo,
pe banda tango mobali na ye akufaki atikalaki kaka ye moko. Azalaki
mikolo nyonso na Ndako ya Nzambe, kobondela butu moi pe
komilalisa *nzala. 3 Ye pe ayaki kaka na tango wana pe abandi
kopesa Nzambe mersi, bongoalobaki makamboya Y ezu nabato nyonso
oyo bazalaki kozela ‘t¢ Nzambe asilisa boumbu ya Yeruzalem.

Bazongi na Nazaret

39 Tango baboti ya Yezu basilisi makambo nyonso oyo Mibeko ya
Nkolo ezali kotinda, bazongi na Galilé, na mboka na bango Nazaret.
“Mwana akoli pe azwi nguya. Ayei kotonda na mayele, pe
Nzambe apamboli ye.

Mwana Yezu atikali na Ndako ya Nzambe

41 Mbula na mbula baboti ya Yezu bazalaki kokende na
Yeruzalem po na feti ya *Pake. 2 Tango Yezu akokisi mbula zomi
na mibale, bamemi ye na feti ndenge Bayuda bamesana. 4 Tango
feti esili, bakamati nzela po na kozonga. Kasi Yezu atikalaki na
Yeruzalem, pe baboti na ye bayebaki té; 4 bakanisaki ’té ye azali
epai ya bato mosusu. Basali mokolo mobimba na nzela, bongo
babandi koluka ye epai ya bandeko pe baninga na bango. 4 Lokola
bamoni ye té, bazongi na Yeruzalem po na koluka ye. % Na sima
ya mikolo misato bakuti ye na Ndako ya Nzambe, afandi na kati
ya balakisi-Mibeko; azalaki koyoka bango pe kotuna bango
mituna. 47 Bato nyonso oyo bayokaki ye, bakamwaki mingi po na
mayele na ye pe na ndenge azalaki kozongisa biyano. % Tango baboti
na ye bamoni ye bakamwe penza, bongo mama na Yezu alobi:
“Mwana na ngai, po na nini osali biso boye? Biso na tata na yo
tobangaki mingi pe tozali koluka yo.” *° Ye azongiseli bango: “Po
na nini bozali koluka ngai? Boyebi té? Nasengeli kozala na Ndako
ya Tata na ngai.” 50 Kasi bango bayebaki tina ya maloba wana té.

51 Bongo Yezu azongi na Nazaret nzela moko na bango, pe
azalaki kotosa bango. Mama na ye azalaki kobomba makambo
nyonso wana na motema. 2 Yezu azalaki kokéma mayele mingi
pe kokola. Boye azalaki kosepelisa Nzambe na bato.

Mateya ya Yoane Mobatisi

(Mat 3,1-12; Mark 1,1-8; Yo 1,19-28)

3 12 Sima ya bambula ebele, Nzambe atindi maloba na ye epai
ya Yoane, mwana ya Zakarya, na kati ya esobe. Na tango

wana mokonzi monene Tibere akokisi bambula zomi na mitano

na bokonzi ya Rome, Ponse Pilate azalaki motambwisi ya region

ya Yuda; Erode azalaki mokonzi ya Galilé; ndeko na ye Filipe azalaki
mokonzi ya Ituré pe ya Trakonite; Lisanias azalaki mokonzi ya
Abilene; pe Ana na Kaife bazalaki banganga-Nzambe minene.

3 Bongo Yoane abandi kotambola na bapembeni nyonso ya
mai ya Yordan. Azalaki kosakola boye: “Bébongola mitema, boya
nébatisa bino, bongo Nzambe akolimbisa masumu na bino.” ¢ Ndenge
wana Yoane akokisaki makambo ekdOmami na mokanda ya
profete Ezaya: “Moto moko azali kobelela na kati ya esobe:
‘Nkolo alingi koya! Bobongisela ye nzela; bosalela ye nzela moko
ya kitoko!' SBakozipa mabulu nyonso ya minene; bakolalisa
bangomba nyonso ya mike na ya milai. Bakobongisa banzela oyo
etengami; bakozipa mabulu ya banzela ya mabe. $Pe moto
nyonso akomona ndenge Nzambe abikisaka bato/.”

7 Bato ebele babandaki kokende epai ya Yoane po abatisa
bango. Yoane azalaki koloba na bango: “Ee, bino banyoka oyo!
Nani apesi bino mayele ya kokima kanda ya Nzambe oyo ezali
koya? 8Bosala makambo oyo ezali kolakisa ’té bosi'bobongoli
mitema! Bétika komiloba bino na bino 'té: ‘Mabe moko té ekoki
kokweela biso, pamba té Abraham azali koko na biso.” Nalobi na
bino: Nzambe akoki kobongola mabanga oyo po akomisa yango
bana ya Abraham. ° Basi’babongisi epasola po na kokata banzete;
nzete nyonso oyo ebotaka mbuma ya malamu té, bakokata yango
pe bakobwaka yango na méto.”

10 Bato batuni ye: “Bongo, tosala nini?” 11 Yoane azongiseli
bango: “Oyo azali na shemize mibale, 4pesa moko na moninga oyo
azangi yango. Oyo azali na bilei, akabela bato mosusu.” 12 Bafutisi-
mpaku pe bayaki po Yoane abatisa bango, bongo batuni ye:
“Moteyi, tésala nini?” 13 Yoane azongiseli bango: “Bofutisa bato
se mpaku oyo batindi bino.” 1 Basoda pe batuni ye: “Bongo biso
tdsala nini?” Yoane alobi na bango: “Bdnyokola moto moko té,
pe bokosela bato makambo té; bomeka kozwa mbongo mosusu
té na likolo ya lifuta na bino.”

15 Bato nyonso bazalaki kozela ’té likambo monene ekoya;
bazalaki kotia mitema na Yoane, pe babandaki komituna soki ye
azali Mesia. 1 Bongo Yoane alobi na bango nyonso: “Ngai nazali
kobatisa bino na mai pamba, kasi moto oyo aleki ngai na makasi,
akoya sima na ngai; nakoki kutu kofungola basinga ya sapatu na
ye té. Ye akobatisa bino na *Molimo Mosantu pe na moto. 17 Asimbi
kiyungulu po na koyungula matiti oyo esangani na *mbuma¥
akobomba mbuma kasi akotumba matiti na méto oyo ekufaka té.”

j 3.6 Ezaya 40,3-5.
k 3.17 Mesia akosala lokola moto oyo azali kolongola *mbuma na
elanga na ye.

18 Yoane azalaki koloba.makambo mingi mosusu po na
kopesa bato molende, pe azalaki koteya bango Sango Malamu.
19 Apesi pe mokonzi Erode toli, po abalaki Erodiade, mwasi ya
kulutu na ye Filipe, pe po na mabe mosusu oyo asalaki. 2 Bongo
Erode asali lisusu likambo moko ya mabe: atii Yoane na boloko.

Yoane abatisi Yezu
(Mat 3,13-17; Mark 1,9-11)

21 ‘Awa Yoane asilisi kobatisa bato nyonso, abatisi pe Yezu.
Tango Yezu azalaki kosambela, Likolo efungwani, Zbongo *Molimo
Mosantu amonanaki lokola pijon pe akiteli ye. Mongongo moko
euti na Likolo elobi: “Yo ozali mwana na ngai ya bolingo; nazali
na esengo mingi po na yo.”

Bakoko ya Yezu
(Mat 1,1-17)

23 Yezu azalaki na bambula penepene ya tuku misato tango
abandaki kosakola. Bato babandaki kokanisa 'té azali mwana ya
Jozef. Jozef azalaki mwana ya Eli 2 pe koko ya Matat. Bakoko
na ye kobanda Matat ezalaki: Levi, Melki, Yanai, Jozef, 2 Matatias,
Amos, Nahum, Esli, Nagai, 2 Maat, Matatias, Semei, Yozek,
Yoda, 2” Yoanan, Reza, Zorobabel, Shaltiel, Neri, 22 Melki, Adi,
Kosam, Elmadam, Er, ® Yezu, Eliezer, Yorim, Matat, Levi, 3 Simeon,
Yuda, Jozef, Yonam, Eliakim, 3! Melea, Mena, Matata, Natan,
David, 32Jesé, Yobed, Booz, Sala, Nason, 3 Aminadab, Admin,
Arni, Hesrom, Peres, Yuda, 34Jakob, Izaak, Abraham, Tera,
Nahor, 35 Serug, Reu, Peleg, Eber, Shela, 3 Kainam, Arpakshad,
Sem, Noé, Lamek, 3 Metushela, Henok, Yared, Malelel, Kenan,
38 Enosh, Set, Adamu; Adamu nde autaki na Nzambe.

Zabolo ameki Yezu
(Mat 4,1-11; Mark 1,12-13)

1Yezu atondaki na *Molimo Mosantu, alongwe na mai ya

Yordan; pe Molimo amemi ye na esobe. 2Kuna zabolo ameki
ye mikolo tuku minei. Mikolo nyonso wana Yezu aliaki té, sima
na yango ayoki *nzala. 3Bongo zabolo alobi na ye: “Soki ozali
*Mwana ya Nzambe, loba na libanga oyo ébongwana bilei.” 4 Yezu
azongiseli ye: “Ekomamé na Mikanda: Moto akoki kobikela kaka
na biloko ya kolia té.”

5 Bongo zabolo amemi ye na esika moko na likolo, pe alakisi
ye bamboka nyonso ya bakonzi ya mokili. ¢ Alobi na ye: “Nakopesa
yo bokonzi ya mokili mobimba pe lokumu na yango; pamba té

14.4 Zong 8,3.

bapesi yango na maboko na ngai, pe nakoki kopesa yango na
moto oyo ngai nalingi. ”Bongo soki ofukameli ngai, nyonso wana
ekokéma ya yo.” & Yezu azongiseli ye: “Ekomama na Mikanda:
Fukamela Nkolo, Nzambe na yo, pe salela bobele ye moko™.”

9 Na sima zabolo amemi ye na Yeruzalem. Atii ye na likolo
ya Ndako ya Nzambe, pe alobi na ye: “Soki ozali Mwana ya
Nzambe, 6mibwaka na se, °pamba té ekOmama na Mikanda:
‘Nzambe akotinda ba-anjelu na ye po babatela yo.’ 11 Pe lisusu:
‘Bakomema yo na maboko na bango, po likolo na yo étuta na
libanga té”’” 12Yezu azongiseli ye: “Ekdmama na Mikanda:
Komeka Nkolo, Nzambe na yo té°.” 13 Awa zabolo asilisi komeka
Yezu na ndenge nyonso, atiki ye tii na tango akoya komeka ye
lisusu.

Yezu abandi mosala na Galilé
(Mat 4,12-17; Mark 1,14-15)

14 Bongo Yezu azongi na Galilé, atondaki na nguya ya
*Molimo Mosantu. Sango na ye etamboli bipai nyonso na mboka
wana. !5 Azalaki koteya na bandako ya losambo, pe bato nyonso
bazalaki kokumisa ye.

Bato ya Nazaret baboyi Yezu
(Mat 13,53-58; Mark 6,1-6)

16 Yezu akendeki na Nazaret epai ye akolaki. Na Mokolo ya
Kopema akoti na ndako ya losambo ndenge amesana. Atelemi
po na kotanga Mokanda ya Nzambe. !” Bongo bapesi ye mokanda
ya profete Ezaya. Afungoli yango pe azwi esika oyo bakdoma boye:
18 “*Molimo ya Nkolo akiteli ngai; Nkolo aponi ngai *Mesia po
namema Sango Malamu epai ya bato bakeleld. Atindi ngai
nayebisa na bato ya boloko ’t¢ bakobimisa bango, pe na bato
bakufa miso ’t¢ bakomona lisusu; nésilisa pasi ya bato bazali
konyokwama, 19pe nasakola ’té: tango ekoki, oyo Nkolo alingi
kolakisa bolamu na ye?.”

20 Na sima Yezu akangi mokanda wana, azongisi yango na
mosali ya ndako ya losambo pe afandi; bato nyonso bazalaki na
kati ya ndako ya losambo batali ye nyee. 2! Bongo Yezu abandi
koloba na bango boye: “Nzambe akokisi makambo oyo lelo,
bobele na tango nazalaki kotangela bino yango.” 2 Bango nyonso
bazalaki kokumisa ye, pe bakamwaki po na maloba ya bolamu

m 4.8 Zong 6,13,

n 4.11 Bzb 91,11-12.

0 4.12 Zong 6,16.

p 4.18-19 Ezaya 61,1-2.

Na kati ya ndako ya losambo

oyo ye alobaki. Bamituni: “Oyo mwana ya Jozef t€?” 2 Yezu alobi
na bango: “Nayebi malamu bokoloba na ngai 'té: ‘Monganga,
6mibikisa yo moko.” Makambo nyonso oyo yo osalaki na Kafarnaum,
sala yango pe awa, na mboka na yo.” 2¢ Yezu alobi lisusu: “Nalobi
na bino, ya solo, bandimaka profete té na mboka na ye moko.
25 Nalobi na bino: békanisa nanu mikolo ya profete Eliya, tango
mbula ezalaki konoka té mbula misato na sanza motoba, pe nzala
mingi: ezalaki na ekolo mobimba. Na tango wana basi bakufela
mibali bazalaki mingi na Israel; #nzokande Nzambe atindaki
Eliya kaka epai ya mwasi moko akufela mobali, na vile ya Sarepta,
na mboka Sidon’. 27 Pe na tango ya profete Elizé, bato ya maladi
ya maba bazalaki mingi na Israel; nzokande ata moto moko té
na kati na bango abikaki, bobele Naman, moto ya mboka Sirie®.”

28 Awa bayoki makambo wana, bato nyonso oyo bazalaki na

r 4.26 1 Bkz 17,1-16.
5 4.27 2 Bzk 5,1-14.

ndako ya losambo basiliki. 2 Batelemi pe babimisi ye na Nazaret,
bongo bamemi ye na songe ya ngomba esika batonga vile na bango,
po na kobwaka ye na se. * Kasi ye aleki na kati na bango pe akei
na ye.

Yezu abimisi molimo mabe
(Mark 1,21-28)

31 Yezu akendeki na Kafarnaum, vile ya Galilé, pe azalaki
koteya bato na Mokolo ya Kopema. 32 Bato bakamwaki mingi po
na mateya na ye, pamba té azalaki koloba lokola moto azali na
bokonzi. 3*Moto moko ya molimo mabe azalaki na kati ya ndako
ya losambo, pe abandi koganga makasi: 3¢“Ee! Yezu ya Nazaret,
biso na yo likambo nini? Oyei po na koboma biso? Nayebi yo
malamu; ozali *Mosantu oyo Nzambe atindi!” 3 Yezu agangeli
molimo wana, alobi: “Fanda nyee, bima na nzoto ya moto oyo!”
Molimo mabe ekweisi moto wana na mabelé liboso ya bato
nyonso, pe ebimi kaka, esali ye ata likambo moko té ya mabe. ¥ Bato
nyonso bakamwe, pe balobi bango na bango: “Ndenge nini
maloba na ye ezali na nguya boye? Moto oyo azali na bokonzi
ya kotinda milimo mabe, bongo yango ezali kobima!” 3" Boye
sango ya Yezu epanzanaki bipai nyonso na mboka yango mobimba.

Yezu abikisi bato mingi ya maladi
(Mat 8,14-17; Mark 1,29-34)

38 Yezu abimi na ndako ya losambo pe akei na ndako ya
Simon. Mama ya mwasi ya Simon azalaki kobela fievre moko ya
makasi, bongo babondeli Yezu po abikisa ye. 3° Yezu agunzami
penepene na ye, pe alobi na mongongo makasi 't¢ fievre ésila.
Fievre esili, bongo ye atelemi pe abandi kosalela bango.

40 Tango butu ebandi koya’, bato nyonso bamemeli Yezu bato
na bango oyo bazalaki na maladi ya ndenge na ndenge; Yezu atii
moko moko na bango maboko, pe abikisi bango nyonso. 4 Bongo
milimo mabe ebimaki na bato ya maladi mingi, pe ezalaki
koganga: “Yo ozali *Mwana ya Nzambe!” Kasi Yezu azalaki
kopekisa yango éloba t€, po yango eyebaki 'té ye azali *Mesia.
Yezu ateyi na bandako ya losambo
(Mark 1,35-39)

42 Awa tongo etani, Yezu alongwe na Kafarnaum pe akei na
esobe. Bongo bato ebele babandi koluka ye. Tango bamoni ye
bameki kopekisa ye po alongwa epai na bango té. *Kasi Yezu

t 4.40 Mokolo ya Kopema ezalaki kosila na 18 h. ya pokwa.

alobi na bango: “Nasengeli pe kosakola na bamboka mosusu
Sango Malamu ’t¢ Nzambe alingi kotia bokonzi na ye; pamba té.
ye atindi ngai po na yango.” * Bongo Yezu abandi kosakola bipai
nyonso na bandako ya losambo, na mboka mobimba.

Yezu abengi bayekoli na ye ya liboso
(Mat 4,18-22; Mark 1,16-20)

1 Mokolo moko Yezu azalaki pembeni ya lak ya Jenezaret.

Bato mingi batondanaki wana pe bazalaki kotia ye kaka po
na koyoka maloba ya Nzambe. 2 Yezu amoni babwatu mibale
pembeni ya mokili. Baluki-mbisi batikaki yango po na kosukola
minyama na bango. 3 Yezu akoti na bwatu moko; yango ezalaki
ya Simon. Asengi ye Apusa bwatu mwa-moke na mai, bongo afandi
na bwatu pe abandi koteya bato.

4 Tango asilisi koteya, alobi na Simon: “Pusa bwatu esika mai
ezali modindo, bongo bobwaka minyama na bino na mai po na
kokanga bambisi.” 5Simon azongiseli ye: “Moteyi, tosali butu
mobimba pe tokangi ata eloko moko té, kasi lokola yo otindi,
nakobwaka minyama na mai.”

6 Basali bongo, pe bakangi bambisi ebele penza; minyama na
bango ebandi kutu kopasuka. 7 Yango wana babengi baninga na
bango oyo bazalaki na bwatu mosusu po baya kosalisa bango.
Bayei pe batondisi babwatu nyonso mibale na bambisi, bongo
elingaki kodinda. 8 Tango Simon amoni boye akwei na mabolongo
liboso ya Yezu pe alobi na ye: “Mokonzi, longwa penepene na
ngai, nazali moto ya masumu!” 2 Pamba té ye na bato nyonso oyo
bazalaki na bwatu na ye bayokaki somo penza po na bambisi
ebele oyo bakangaki. 1 Jake na Yoane, bana ya Zebedé, baninga
na ye oyo bazalaki na bwatu mosusu, bayokaki pe somo ndenge
moko. Kasi Yezu alobi na Simon: “Kobanga té. Banda lelo
okozala lisusu moluki-mbisi té, kasi okobanda koluka bato.” 1 Bongo
bamemi babwatu na bango na libongo. Batiki biloko na bango
nyonso, pe balandi Yezu.

Yezu abikisi moto ya maladi ya maba
(Mat 8,1-4; Mark 1,40-45)

12 Lokola Yezu azalaki na mboka moko, moto moko azalaki
na maladi ya maba ayei. Tango amoni Yezu, akwei elongi na se,
pe abondeli ye boye: “Mokonzi, soki olingi okoki kobikisa ngai.”
13 Yezu atandi liboko, asimbi ye pe alobi: “Nalingi yango, bika.”
Kaka na tango wana maladi ya maba esili. ! Yezu atindi ye boye:
“Koloba likambo oyo na moto té. Kende kaka komilakisa epai
ya nganga-Nzambe, pesa mabonza ndenge Moize atindi po na
moto oyo abiki na maladi ya maba; boye bato nyonso bikomona

’te obiki solo.” 15Sango ya Yezu epanzanaki bipai na bipai, pe
bato mingi bazalaki koya kosangana po na koyoka ye, pe kosenga
ye abikisa bango na ba-maladi na bango. 6Kasi Yezu abendi
nzoto pe akei na esobe po na kosambela.

Yezu abikisi moto akufa makolo
(Mat 9,1-8; Mark 2,1-12)

17 Mokolo moko Yezu azalaki koteya; *ba-Farizé ni balakisi-
Mibeko bafandaki wana, bautaki na ba-vile nyonso ya Galilé pe
ya Yuda; bamosusu bautaki kutu na Yeruzalem. Yezu azalaki
kobikisa bato ya maladi na nguya ya Nkolo. ¥ Bongo bamemeli
ye moto moko akufa makolo, alali na etoko. Bazalaki koluka nzela
ya kokotisa ye na kati ya ndako pe kotia ye liboso ya Yezu. ®Kasi
lokola bazwi esika ya kokotisa ye té po na kaka ya bato, bamati
likolo ya ndako, batoboli lidusu, pe bakitisi ye na etoko na ye na
katikati ya bato nyonso liboso ya Yezu. ®Tango Yezu amoni
bondimi na bango, alobi na moto ya maladi wana: “Moninga,
nalimbisi yo masumu.” 2! Balakisi-Mibeko n4 ba-Farizé babandi
komituna: “Moto oyo azali nani? Azali kotsiola Nzambe! Nani
moto akoki kolimbisa masumu? Kaka Nzambe té?” 2Yezu
ayebaki makanisi na bango pe alobi: “Po na nini bozali kokanisa
ndenge wana? 2 Soki nalobi na ye: ‘Nalimbisi masumu na yo’, to
pe nalobi: ‘Telema pe tambola’; nini eleki pasi? 2 Kasi nalingi
bdyeba ’té ngai *Mwana ya Moto nazali na bokonzi ya kolimbisa
masumu awa na mokili.” Bongo alobi na moto akufi makolo:
“Nalobi na yo: telema, kamata etoko na yo pe zonga na ndako.”
25Na mbala moko moto wana atelemi na miso ya bato nyonso,
akamati etoko na ye, azongi na ndako pe na nzela azalaki kopesa
Nzambe mersi. 2 Bato nyonso bakamwe penza, bapesi Nzambe
mersi pe babangi, balobi: “Lelo tomoni likambo ya kokamwa!”

Yezu abengi Levi
(Mat 9,9-13; Mark 2,13-17)

27 Sima na yango Yezu abimi, pe amoni mofutisi-mpaku
moko, kombo na ye Levi, afandi na biro na ye. Yezu alobi na ye:
“Landa ngai.” #Levi atelemi, atiki biloko na ye nyonso pe alandi
ye.

29 Bongo Levi asaleli Yezu feti monene na ndako na ye.
Bafutisi-mpaku mingi na bato mosusu bafandaki na mesa esika
moko na bango. 3 *Ba-Farizé na balakisi-Mibeko oyo bazalaki
na lingomba na bango bayokaki mabe pe balobi na bayekoli ya
Yezu: “Po na nini bozali kolia pe komela esika moko na
bafutisi-mpaku pe bato ya masumu?” 3! Yezu azongiseli bango,
alobi: “Bato oyo bazali na nzoto malamu balukaka monganga té,

kasi bobele bato ya maladi nde balukaka monganga. 2 Nayaki
kobenga bato ya malamu té, kasi nayaki kobenga bato ya masumu
po babongola mitema.”

Yezu ayeeli bato makambo ya sika
(Mat 9,14-17; Mark 2,18-22)

33 Bato mosusu balobi na Yezu: “Bayekoli ya Yoane na ya
*ba-Farizé bazali na batango mingi ya komilalisa *nzala pe ya
kosambela; kasi bayekoli na yo basalaka bongo té, baliaka pe
bamelaka.” 3 Bongo Yezu azongiseli bango: “Boni? Soki bobengisi
bato na feti ya libala, bokoki kolalisa bango nzala, tango moto
oyo abali azali nanu na bango? Esalamaka té! 3> Kasi mokolo
ezali bakolongola mobali na kati na bango; bongo mokolo wana
baninga na ye bakobanda komilalisa nzala.” 3 Yezu apesi bango
ndakisa oyo: “Moto moko té akamataka kitende ya elamba ya
sika po Abamba na elamba ya kala. Soki asali bongo, abebisi elamba
ya sika, pe kitendi ya sika oyo akamati ekokani té na elamba ya
kala. 37 Pe moto moko té atiaka vinu ya sika na basaki ya kala™.
Soki asali bongo, vinu ya sika ekopasola basaki; vinu ekopanzana
pe basaki ekokufa. 33Kasi ebongi malamu bétia vinu ya sika na
basaki ya sika. ¥ Pe moto moko té alingaka vinu ya sika soki asiameli
vinu ya kala. Pamba té akoloba: ‘Vinu ya kala eleki malamu.’”

Yezu azali Mokonzi ya Mokolo ya Kopema
(Mat 12,1-8; Mark 2,23-28)

1Na Mokolo ya Kopema, Yezu na bayekoli na ye bazalaki

koleka na bilanga ya *blé, bongo bayekoli na ye babandi
kobuka blé, baniki yango na maboko po na kobimisa mbuma pe
balei yango. 2 Ba-Farizé mosusu batuni: “Po na nini bozali kosala
makambo epekisama na Mokolo ya Kopema?” * Yezu azongiseli
bango: “Botangi nanu té makambo David asalaka tango ye na
bato na ye bayokaki nzala? 4Akotaki na Ndako ya bosantu
akamati mapa oyo batielaki Nzambe, alei yango pe apesi bato na
ye*. Nzokande kaka banganga-Nzambe bato bakoki kolia yango.”
5Bongo Yezu asukisi boye: “Ngai *Mwana ya Moto nazali
Mokonzi ya Mokolo ya Kopema.”

Yezu abikisi moto akufa liboko
(Mat 12,9-14; Mark 3,1-6)
6 Na Mokolo mosusu ya Kopema Yezu akoti na ndako ya

u 5.37 “Saki” Ata lelo Bayuda pe bato mosusu ya pembeni batiaka
vinu na kati ya basaki oyo esalama na poso ya nyama.
v 6.4 1 Sam 21,1-6.

Miti ya mbuma ya blé

losambo pe abandi koteya. Moto moko azalaki kuna, liboko na
ye ya mobali ekufa. 7Balakisi-Mibeko na *ba-Farizé bazalaki
kotala Yezu na mayele soki akoki kobikisa moto na Mokolo ya
Kopema, po bazwa nzela ya kofunda ye. 8Kasi Yezu ayebaki
makanisi na bango, bongo alobi na moto oyo azalaki na liboko
ekufa: “Telema, yaka awa liboso ya bato nyonso.” Moto yango
pe akei kotelema. ?Na sima Yezu atuni bato: “Na Mokolo ya
Kopema, mibeko na biso epesaka nzela ya kosala malamu to té?
Tokoki kobikisa moto oyo azali na pasi to té?” 1 Yezu atali bango
nyonso, bongo alobi na moto wana: “Tanda liboko na yo!” Ye
atandi yango pe liboko na ye ekémi malamu. 1! Kasi bango
basilikaki penza pe babandi koluka bango na bango likambo nini
bakoki kosala Yezu.

Yezu aponi bayekoli zomi na mibale
(Mat 10,1-4; Mark 3,13-19)

12 Na tango wana, Yezu akei na ngomba moko po na
kosambela Nzambe, atikalaki kuna kosambela butu mobimba.
13Tango tongo etani, abengi bayekoli na ye pe aponi bato zomi
na mibale; apesi bango kombo: bantoma. 14 Ezalaki: Simon (oyo
ye apesi kombo: Piere) na ndeko na ye André; Jake nid Yoane;
Filipe pe Bartelemi, !> Mati€¢, Toma na Jake mwana ya Alfé, pe

Simon oyo azalaki liboso moto ya lingomba ya Baweli-Lipanda;
16 Yuda mwana ya Jake pe Yudas Iskariote, oyo atekaki Yezu.

Yezu ateyi pe abikisi bato ya maladi
(Mat 4,23-25)

17 Yezu akiti ngomba na bango, pe atelemi na esika moko ya
polele. Bayekoli na ye ebele bazalaki wana, na bato mingi bautaki
na region ya Yuda mobimba, na Yeruzalem pe na bamboka oyo
ezali na bipai ya Tir na Sidon, penepene ya ebale monene. 8 Bayaki
po na koyoka Yezu, pe po na kosenga ye abikisa bato bazali na
maladi. Bato oyo milimo mabe ezalaki konyokola, bango pe
babikaki. 1 Bato nyonso bazalaki koluka nzela ya kosimba ye, po
nguya ezalaki kobima na nzoto na ye pe kobikisa bango nyonso.

Bisengo pe mawa
(Mat 5,1-12)

20 Yezu atali bayekoli na ye, pe alobi na bango:

“Esengo na bino bato bokelela:

pamba té bozali bato ya mboka ya Nzambe.

21 Fsengo na bino bato bozali na nzala sik’oyo:

Nzambe akotondisa bino na bilei.

Esengo na bino bato bozali kolela sik’oyo:

pamba té mokolo ezali bokoseka!

22 “Esengo na bino soki bayinaka bino, soki babenganaka
bino, soki bafingaka bino pe baboyaka koyoka kombo na bino
likolo na ngai *Mwana ya Moto! 2 Bsepela pe bbzala na esengo
mokolo makambo wana ekoya, pamba té lifuta monene ezali
kozela bino na Likolo. Bdyeba ’t¢ bakoko na bango bazalaka
konyokola baprofete kaka ndenge wana.

2 “Kasi mawa na bino bato ya mbongo:
bosi’bozwi bomengo na bino.
25 Mawa na bino bato bozali kotonda sik’oyo:

mokolo ezali bokokufa nzala.

Mawa na bino bato bozali koseka sik’oyo:

mokolo ezali bokolela pe bokosala matanga.

26 “Mawa na bino soki bato nyonso bakumisaka bino: bdyeba
’té bakoko na bango bazalaki kokumisa baprofete ya lokuta kaka
ndenge moko.”

Mateya po na kozongisa mabe
(Mat 5,38-48,;7,12a)

27 “Kasi ngai nalobi na bino bato bozali koyoka ngai: Bdlinga
banguna na bino: bdsala malamu na bato oyo bazali koyina bino;
#hosenga Nzambe abenisa bato oyo bazali kofinga bino; pe

bobondela ye po na bato oyo bazali konyokola bino. 2° Soki moto
abeti yo mbata na litama, pesa ye litama mosusu; soki akamati
kazaka na yo, tikela ye pe shemize na yo. 3 Pesa na moto nyonso
oyo azali kosenga yo; pe soki moto akamati biloko na yo na makasi,
kotungisa ye té po azongisa yango. 3 Makambo oyo bolingaka ’té
bato basala bino, bino pe bosalaka yango na bato mosusu.

32 “Soki bolingaka kaka bato oyo bazali kolinga bino, bokanisi
’t¢ Nzambe amonaka yango likambo monene? Pamba té ata bato
ya masumu pe balingaka bato oyo bazali kolinga bango. 3 Pe soki
bosalaka malamu kaka na bato oyo bazali kosala bino malamu,
bokanisi 't¢ Nzambe amonaka yango likambo monene? Pamba té
ata bato ya masumu basalaka kaka ndenge wana. 3 Soki bodefi-
saka mbongo kaka na bato oyo bino botii mitema 't& bakofuta
nyongo, bokanisi 'té Nzambe amonaka yango likambo monene?
Pamba té ata bato ya masumu pe badefisaka na bato ya masumu,
po bazwa mbongo oyo badefisaki. 35 Kasi bino, bélingaka banguna
na bino, bosalaka bango bolamu; pe bodefisaka bango, ata bokanisi
’t¢ bakofuta nyongo té. Bongo bokozwa lifuta monene, pe
bokozala bana ya Nzambe ya Likolo, pamba té ye azali malamu
epai ya bato ya mabe ni baoyo bandimaka ye té. 3 Boyokelaka
bato mawa, ndenge Tata na bino ayokelaka bango mawa.”

Kotala bizaleli ya bato té
(Mat 7,1-5)

37 “Bétala bizaleli ya bato té; soki t€ Nzambe pe akotala
bizaleli na bino. Bdloba té 'té: ‘Bato oyo bazali mabe’; soki té
Nzambe pe akoloba ’t¢ bino bozali mabe. Bolimbisa bato, boye
Nzambe pe akolimbisa bino. 3 Bokabela bato po Nzambe pe
akabela bino: akotia na basaki na bino biloko mingi penza,
akofina pe akoningisa yango po étonda meke. Nzambe akokabela
bino se ndenge bino pe bokabelaka bato mosusu.”

39 Yezu apesi bango ndakisa, alobi: “Moto akufa miso akoki
kolakisa nzela té na moto mosusu akufd miso. Soki asali yango,
bango mibale bakokweya na libulu. Ezali boye té? % Moyekoli
aleki molakisi na ye té; kasi soki moyekoli asimbi malamu mateya
ya molakisi, akokokana na ye.

41 “Po na nini ozali kotala mwa-lititi oyo ekoti na liso ya
ndeko na yo? Nzokande ozali na nzete na liso na yo moko, kasi
ozali komona yango té. 42Qzali koloba na ndeko na yo: ‘Ndeko,
tika nalongola mwa-lititi oyo ekoti yo na liso.” Ndenge nini okoki
koloba bongo? Na liso na yo moko nzete ezali, kasi ozali kokipé
yango té! Moto ya lokuta! Longola liboso nzete oyo ezali na liso
na yo, bongo okomona malamu po na kolongola mwa-lititi oyo
ekoti na liso ya ndeko na yo.”

Nzete na mbuma na yango
(Mat 7,16-20;12,33-35)

43 “Nzete ya malamu ebotaka mbuma ya mabe té, pe nzete
ya mabe ebotaka mbuma ya malamu té. 4 Nzete nyonso eyeba-
naka na mbuma na yango; babukaka mbuma ya *figi na banzete
ya nzube té, pe balongolaka mbuma ya vinu na banzete ya
basende té. s Moto malamu abimisaka makambo ya malamu oyo
ezali na motema na ye; moto mabe abimisaka makambo ya mabe
oyo ezali na motema na ye. Pamba té moto nyonso abimisaka na
monoko makambo oyo etondi na motema na ye.”

Bandako mibale
(Mat 7,24-27)

46 “Po na nini bozali kobenga ngai ‘Mokonzi, Mokonzi!’, kasi
botosaka maloba na ngai té? 47 Moto nyonso oyo ayei epai na
ngai pe ayoki maloba na ngai bongo akomi kotosa yango, akokani
na nani? Nakoyebisa bino! ¢ Akokani ni moto moko oyo atongaki
ndako: atimolaki libulu ya molai tii akutaki mabanga, bongo
abandaki kotonga. Na tango ya mbula, mai etondi, ebeti na ndako
wana, kasi eningisi yango té, pamba té batongaki yango malamu.
4“Kasi moto oyo ayoki maloba na ngai bongo atosi yango té,
akokani na-moto mosusu oyo atdngaki ndako na ye likolo ya
mabanga té, kasi likolo ya zelo. Tango mai etondi pe ebeti na
ndako wana, yango ekwei na mbala moko pe nyonso epanzani.”

Yezu abikisi mosali ya mokonzi ya basoda
(Mat 8,5-13)

7 !'Tango Yezu asilisi koteya bato makambo nyonso wana, akei
na Kafarnaum. 2Kuna, mokonzi moko ya basoda ya Rome
azalaki na mosali moko oyo ye abandaki kolinga mingi. Mosali
wana azalaki na maladi pe alingaki kokufa. 3 Tango mokonzi ya
basoda ayoki sango ya Yezu, atindi bambuta-muntu mosusu ya
Bayuda po bakende kobondela ye ’t& 4ya kobikisa mosali na ye.
4 Awa bakomi epai ya Yezu, pe babandi kobondela ye, balobi:
“Ya solo, moto atindi biso azali moto malamu, ebongi dsalisa ye.
5 Alingaka ekolo na biso; ezali kutu ye moto atdngisaki ndako na
biso ya losambo.” ¢ Bongo Yezu akei nzela moko n4 bango. Tango
akdmi penepene ya ndako, mokonzi ya basoda wana atindi
baninga na ye po baloba na Yezu boye: “Mokonzi, komitungisa
té. Ngai nazali Moyuda té; ndenge nini 6kota na ndako na ngai?
7Yango wana nabangaki koya ngai moko epai na yo. Kasi loba
kaka liloba moko bongo maladi ekotosa yo pe mosali na ngai
akobika. # Pamba té ngai pe natosaka bakonzi na ngai; nazali pe

na basoda oyo batosaka ngai. Soki nalobi na moko: ‘Kende’, akei;
soki nalobi na mosusu ‘Yaka’, ayei; pe soki natindi mosali na ngai
‘Sala mosala oyo’, asali yango.” * Awa Yezu ayoki maloba wana
akamwe; abaluki pe alobi na bato oyo bazalaki kolanda ye:
“Nalobi na bino, nanu namona bondimi ya ndenge oyo té, ata na
Israel!” 19Tango bato wana bazongi na ndako ya mokonzi ya
basoda, bakuti mosali yango abiki.

Yezu asekwisi elenge moko ya mobali

11 Na sima Yezu akei na vile moko kombo na yango Nain;
bayekoli na ye na bato ebele bazalaki kokende nzela moko na ye.
12Tango akomi penepene ya porte ya lopango oyo ezalaki kozinga
vile wana, bakutani na bato bazalaki kokende kokunda ebembe:
ezalaki mwana ya mwasi moko akufela mobali; mama wana azalaki
na mwana mosusu té. Bato mingi ya mboka bazalaki kokende nzela
moko na ye. 13 Tango Nkolo Yezu amoni mama wana, ayokeli ye
mawa mingi pe alobi na ye: “Kolela té.” 1 Bongo apusani pe asimbi
sanduku ya ebembe. Bato oyo bazalaki komema yango batelemi.
Yezu alobi: “Elenge mobali, nalobi na yo: Lamuka!” 1> Moto oyo
akufaki afandi pe abandi koloba. Bongo Yezu alobi na mama na ye:
“Kamata mwana nayo.” 16 Bato nyonso babangi; bapesi Nzambe mersi
balobi: “Profete monene abimi na kati na biso!” Pe lisusu: “Nzambe
ayei kosalisa bato na ye!” 17 Bongosango ya Yezu epanzanaki bipai
nyonso tii na Yuda mobimba pe na bamboka ya pembeni.

Yoane Mobatisi atindi bato epai ya Yezu
(Mat 11,2-19)

18 Bayekoli ya Yoane balobeli ye makambo wana nyonso.
Bongo Yoane abengi bato mibale na kati na bango, 1°pe atindi
bango bakende kotuna Nkolo Yezu boye: “Ozali moto oyo
asengeli koya, to tosengeli kozela moto mosusu?” 2 Tango
bakémi epai ya Yezu, balobi na ye: “Yoane Mobatisi atindi biso
po na kotuna yo soki ozali moto oyo asengeli koya, to tosengeli
kozela moto mosusu.” 2! Kaka na tango wana Yezu azalaki kobikisa
bato mingi na maladi pe na bapasi na bango. Azalaki kobimisa
milimo mabe pe kobikisa bato mingi bakufi miso. 2Bongo
azongiseli batoya Yoane boye: “Bdkende koloba na Yoane makambo
oyo bino bomoni pe boyoki: bato bakufa miso bakomi komona,
bato bakufi matoi bakomi koyoka, bato bakufa makolo bakdmi
kotambola, bato bazali na maladi ya maba babandi kobika, bato
bakufa babandi kosekwa, pe bato ya mawa bazali koyoka Sango
Malamu®. 2 Esengo mingi na moto oyo atii tembe té€ po na ngai.”

w 7.22 Ezaya 35,5-6.61,1.

24 Awa bato oyo Yoane atindaki bakei, Yezu abandi kotuna
bato po na Yoane: “Bokendeki kotala nini na esobe? Mwa-nzete
oyo mopepe ezali koningisa? Té! 2 Bongo bokendeki kuna po na
nini? Po na kotala moto moko oyo alati bilamba ya kitoko? Té!
Po bato balataka bilamba ya kitoko pe bazali na bomengo,
bafandaka na bandako ya bakonzi. 26 Bongo bokendeki kotala
nani? Profete? Ee, bokendeki kotala profete. Ya solo, nalobi na
bino: ye aleki kutu profete. 2 Pamba té Yoane azali moto oyo
bakoma boye: ‘Nzambe alobi: Tala, natindi ntoma na ngai liboso
na yo, po na kobongisela yo nzela*’ 2 Nalobi na bino, na kati ya
bato nyonso Nzambe asala, moko té aleki Yoane. Kasi na kati ya
mboka ya Nzambe, moto ya suka aleki ye.

29 “Bato nyonso na bafutisi-mpaku bayokaki maloba ya
Yoane, bandimaki kotosa Nzambe, pe bazwaki batisimo ya
Yoane. ¥ Nzokande *ba-Farizé na balakisi-Mibeko baboyaki
makambo Nzambe alingaki kosala po na bango, pe bazwaki
batisimo ya Yoane té.

31 “Bongo bato ya lelo bakokani na banani? Bazali lokola
banani? 32 Bakokani na bana mike bafandi na zando, pe bazali
koloba na baninga na bango: ‘Tobeteli bino miziki, kasi bobini
té! Toyembeli bino banzembo ya mawa, kasi boleli té!’ 33 Pamba
té Yoane Mobatisi ayei, aboyi kolia pe komela lokola bato
nyonso, balobi: ‘Azali na ndoki.’ 3 Ngai *Mwana ya Moto nayei,
nazali kolia pe komela, bongo bolobi: ‘Bétala moto oyo, azali
kokanisa kaka kolia pe komela vinu. Azali moninga ya bafutisi-
mpaku pe bato ya masumu.’ 35Kasi mayele ya Nzambe ezali
komonana solo na bato nyonso bandimaka yango.”

Yezu akoti na ndako ya Farizé moko

36 *Farizé moko abengaki Yezu po ikende kolia epai na ye.
Yezu akoti na ndako ya Farizé wana pe afandi na mesa. 3? Mwasi
moko ya masumu azalaki na mboka yango. Tango ayoki 'té Yezu
afandi na mesa na ndako ya Farizé wana, amemi molangi moko
ya talo mingi etonda na malasi’. 38 Ayei penepene ya makolo ya
Yezu; abandi kolela, bongo mai na ye ya miso ekémi kotanga na
makolo ya Yezu; na sima apangusi yango na suki na ye, apesi
yango bezé pe apakoli yango malasi. 3° Tango Farizé oyo abengaki
Yezu amoni bongo, amilobi: “Soki moto oyo 4zala penza profete,
mbele alingaki koyeba mwasi oyo azali kosimba ye pe bizaleli na
ye, pamba té azali moto ya masumu.” ©Bongo Yezu alobi na ye:
“Simon, nazali na likambo ya kolobela yo.” Simon azongisi:

x 7.27 Mal 3,1.
y 7.37 Na grek: “esalami na albatre.”

“Loba, Moteyi.” 4 Pe Yezu alobi: “Bato mibale bazalaki na
nyongo ya moto moko. Oyo ya liboso adefaki mbongo ebele,
mosusu adefaki moke. “>Lokola bakokaki kofuta nyongo na ye
té, alimbisaki bango mibale. Na kati na bango mibale, nani moto
akolinga ye mingi?” 43 Simon azongiseli ye: “Nakanisi moto oyo
balimbisaki nyongo mingi.” Yezu alobi na ye: “Olongi.” % Bongo
Yezu abaluki epai ya mwasi wana pe alobi na Simon: “Omoni
mwasi oyo? Tango nakotaki na ndako na yo, opesaki ngai mai ya
kosukola makolo té% kasi ye asukoli makolo na ngai na mai na
ye ya miso pe apangusi yango na suki na ye. 4 Oyambaki ngai na
tolo té; kasi na bolingo na ye banda nakoti, ye atiki koyamba ngai
na makolo té. % Opakolaki ngai *mafuta na motia té, kasi ye
apakoli ngai malasi na makolo. 4’ Yango wana, nalobi na yo: azwi
bolimbisi ya masumu na ye atako ezali ebele, po alakisi bolingo
monene. Moto oyo balimbisi mingi té, amonisaka pe bolingo
mingi té.” “Bongo Yezu alobi na mwasi wana: “Nalimbisi yo
masumu.” 4 Bato oyo bafandaki na ye na mesa babandi komituna:
“Moto oyo azali nani po alimbisa masumu?” 3Kasi Yezu alobi
na mwasi wana: “Bondimi na yo ebikisi yo. Kende malamu.”

Basi balandi Yezu

8 1 Na sima Yezu akei na ba-vile pe na bamboka ya mike. Kuna

azalaki koteya pe kosakola Sango Malamu ’t¢ Nzambe alingi
kotia bokonzi na ye. Bayekoli zomi na mibale bakei nzela moko na
ye, 2pe na basi mosusu oyo Yezu abikisaki na milimo mabe pe na
maladi. Ezalaki Maria (oyo babengaka ya Magdala) oyo balongo-
laki milimo mabe ebele na nzoto, 3 Jane, mwasi ya mbuta-muntu
Kuza oyo azalaki kosala na biro ya ba-kalaka ya mokonzi Erode,
Suzane ni basi mosusu ebele; bango nyonso bazalaki kopesa
biloko na bango po na kosalisa Yezu na bayekoli na ye.

Lisapo ya mokoni-bilanga
(Mat 13,1-9; Mark 4,1-9)

4 Bato mingi bautaki na bamboka nyonso bayei kosangana
penepene ya Yezu. Bongo ye abeteli bango lisapo oyo:

5 “Moto moko akendeki kokona mbuma na elanga na ye.
Tango azalaki kobwakabwaka mbuma, mbuma mosusu ekwei na
nzela; bato banyati yango pe bandeke eyei kolia yango. s Mbuma
mosusu ekwei na mabanga. Tango mbuma ebimi ekauki, po mai
ezalaki té. "Mbuma mosusu ekwei na kati ya basende. Basende
ekoli esika moko na matiti ya malamu, bongo ebomi yango. & Kasi

z 7.44 Na tango ya Yezu bazalaki koyamba mopaya ya lokumu na
ndenge wana.

mbuma mosusu ekwei na mabelé ya malamu, ekoli pe eboti
bambuma kama kama.” Bongo Yezu alobi lisusu: “Moto azali na
matoi, ayoka.”

Po na nini Yezu azalaki koloba na masapo
(Mat 13,10-17; Mark 4,10-12)

9 Bayekoli ya Yezu batuni tina ya lisapo oyo. 19 Ye azongiseli
bango: “Bino bokoki koyeba sekelé ya Nzambe, ndenge ye akotia
bokonzi na ye na mokili; kasi po na bato mosusu, nazali kolakisa
bango yango na masapo. Ekdmama boye: ‘Po batala, kasi bAmona
té; bayoka, kasi bayeba té+’”

Yezu alimboli lisapo ya mokoni-bilanga
(Mar 13,18-23; Mark 4,13-20)

11 “Tala ndimbola ya lisapo oyo: mbuma ezali maloba ya
Nzambe. '2 Bato mosusu bakokani ni nzela oyo mbuma ekwei:
bayoki maloba ya Nzambe, kasi zabolo ayei kolongola yango na
mitema na bango, po bandima té pe babika té. 1> Bato mosusu
bakokani nai mabanga: bayoki maloba ya Nzambe pe bayambi
yango na esengo, kasi yango ebimisi misisa té. Bandimi kaka po
na mwa tango moke, kasi batiki bondimi na bango na tango ya
pasi. '* Mbuma oyo ekwei na kati ya basende, ezali lokola bato
oyo bayoki maloba ya Nzambe, kasi balembi po na makanisi,
bomengo pe bisengo ya mokili; pe mbuma yango eteli té. 15 Mbuma
oyo ekwei na mabelé ya malamu ezali lokola bato oyo bayoki
maloba ya Nzambe pe babombi yango na mitema malamu penza;
batiki bondimi na bango té, pe baboti mbuma.”

Lisapo ya mwinda
(Mark 4,21-25)

16 “Moto moko té, soki apelisi mwinda, azipaka yango katini to
abombaka yango na se ya mbeto. Kasi batiaka yango likolo ya mesa
Po bato oyo bazali kokota na ndako bAmona malamu. 1? Makambo
nyonso oyo ebombana ekomonana; pe makambo nyonso ya sekelé
ekoyebana polele.

18 “Bdkeba na ndenge bozali koyoka; pamba té moto oyo azali
na biloko mingi, akozwa lisusu; kasi oyo azangi biloko, bakobotola
ye ata mwa ndambo oyo ye azali kotiela motema.”

Mama na Yezu ni bandeko na ye
(Mat 12,46-50; Mark 3,31-35)

19 Mama na Yezu ayei epai na ye, ni bandeko na ye; kasi

a 8.10 Ezaya 6,9.

bakokaki kokutana na ye té po bato bazalaki mingi. 2° Bayebisi
Yezu boye: “Mama na yo na bandeko na yo bazali na libanda pe
balingi komona yo.” 21Kasi Yezu alobi na bango: “Mama ni
bandeko na ngai ezali bato oyo bayokaka maloba ya Nzambe pe
batosaka yango.”

Yezu alembisi mopepe na mbonge
(Mat 8,23-27; Mark 4,35-41)

22 Mokolo moko Yezu akoti na bwatu na bayekoli na ye, pe
alobi na bango: “Tdékatisa ngambo!” Bongo bakei. 2 Tango
bazalaki kokende, Yezu abandi kolala pongi. Na mbala moko
mopepe ya makasi penza ebandi koleka na lak. Bwatu ezalaki
kotonda na mai, pe etikalaki moke badinda. 2* Bayekoli bapusani
penepene ya Yezu, balamusi ye pe balobi: “Moteyi, Moteyi,
tolingi tokufa!” Yezu alamuki pe agangeli mopepe na mbonge;
yango elembi pe kimia ezongi. 2> Bongo alobi na bayekoli: “Wapi
bondimi na bino?” Kasi bango babangi mingi pe bakamwe penza,
balobi: “Nani moto oyo? Azali kopesa mitindo ata na mopepe ni
mai, pe yango ezali kotosa ye!”

Yezu abikisi moto azali na milimo mabe
(Mat 8,28-34; Mark 5,1-20)

26 Bakdémi na ngambo ya lak, na mabel€ ya Geraza oyo etalani
ni Galilé. 7 Awa Yezu abimi na bwatu, moto moko ya mboka
wana ayei liboso na ye. Moto yango azalaki na milimo ya mabe
na nzoto. Banda kala azalaki kolata bilamba té; abandaki kofanda
na ndako té, kasi azalaki kolala na simetiere. 28 Awa amoni Yezu,
agangi, afukameli ye pe alobi na mongongo makasi: “Yezu,
*Mwana ya Nzambe, biso na yo likambo nini? Nabondeli yo,
kopesa ngai etumbu té.” 2° Alobi boye, pamba té Yezu atindaki
molimo mabe étika ye. Molimo wana ezalaki kosimba ye mbala
mingi; bongo bazalaki kokanga ye maboko pe makolo na
minyololo, kasi mbala na mbala abandaki kokata yango, pe
molimo ezalaki komema ye na esobe. * Bongo Yezu atuni moto
yango: “Kombo na yo nani?” Ye azongisi: “Kombo na ngai,
Lisanga”; pamba té milimo mingi ya mabe ekotaki na nzoto na
ye. 3 Bongo milimo yango ebondeli Yezu, itinda yango na lifelo té.

32 Bangulu ebele ezalaki kolia kuna na ngomba. Milimo wana
ebondeli Yezu apesa yango nzela ya kokende kokota na bangulu.
Yezu apesi yango nzela®. 33 Na mbala moko yango nyonso ebimi
na moto wana pe ekei kokota na bangulu. Bongo bangulu nyonso

b 8.32 Bayuda bazalaki komona bangulu lokola banyama ya
mbindo.

elongwe na ngomba; ekei kokweya na kati ya lak pe ekufi na
mai.

34 Tango bato oyo bazalaki kokengela bangulu bamoni
makambo wana, bakimi pe bakei koyebisa sango na vile ya Geraza
pe na bamboka ya mike. 3Bongo bato babimi po na kotala
makambo oyo elekaki. Bakomi epai ya Yezu, pe bakuti moto oyo
milimo mabe etikaki, afandi liboso ya Yezu, alati bilamba,
azongeli makanisi ya bomoto. Bongo bango babangi. 3 Baoyo
bamonaki makambo elekaki, balobeli bango ndenge moto oyo
azalaki na milimo mabe abiki. 3 Yango wana bato nyonso ya
mabelé ya Geraza basengi Yezu ilongwa epai na bango. Pamba té
babangaki mingi. Bongo Yezu akoti na bwatu pe azongi. 3 Moto
oyo milimo mabe etikaki abondeli Yezu po akende nzela moko
na ye. Kasi Yezu atiki ye pe alobi: 3°“Zonga epai na yo, pe yebisa
bato makambo nyonso Nzambe asali po na yo.” Bongo moto wana
akei koyebisa na mboka mobimba makambo nyonso Yezu asalaki
po na ye.

Mwana ya mokonzi moko ya Bayuda
Mwasi moko asimbi elamba ya Yezu
(Mat 9,18-26; Mark 5,21-43)

40 Tango Yezu azongi na ngambo ya lak, bato mingi bayei
koyamba ye po bango nyonso bazalaki kozela ye. * Bongo moto
moko. ayei, kombo na ye Yair. Ye azalaki mokonzi ya ndako ya
losambo. Afukameli Yezu pe abondeli ye po dkende na ndako
naye. “2Pamba té mwana na ye se moko ya mwasi alingaki kokufa,
azalaki na mbula penepene ya zomi na mibale.

Tango Yezu azalaki kokende kuna, bato ebele babandi
kosimbasimba ye. *Mwasi moko atelemaki wana, azalaki na
maladi ya kobima makila, esali bambula zomi na mibale. Abebi-
saki mbongo na ye nyonso epai ya baminganga; kasi ata moto
moko té akokaki kobikisa ye. * Ayei na sima ya Yezu pe asimbi
ye na songe ya elamba. Na mbala moko maladi na ye esili. s Bongo
Yezu atuni: “Nani asimbi ngai?” Bango nyonso bawangani, kasi
Piere alobi: “Moteyi, ezali kaka bato oyo batii yo na katikati pe
bazali kokangama na yo.” %Kasi Yezu azongisi: “Moto moko
asimbi ngai pe nayei koyeba ’té nguya na ngai esali mosala.” 47 Awa
mwasi wana amoni ’té balingi bazwa ye, abandi kolenga pe ayei
kofukama liboso ya Yezu. Bongo ayebisi ye na miso ya bato
nyonso tina asimbelaki ye, pe ndenge abikaki na mbala moko. ¢ Yezu
alobi na ye: “Mwana na ngai, bondimi na yo ebikisi yo; kende
malamu.”

49 Awa Yezu azalaki koloba boye, moto moko auti na ndako
ya Yair akomi wana. Alobi na Yair: “Mwana na yo asi’akufi.

Kotungisa lisusu Moteyi té.” 50Kasi Yezu ayoki yango pe alobi
na Yair: “Kobanga té! Tia kaka motema. Mwana na yo akobika.”
51 Tango akémi na ndako, apesi nzela na moto moko té po kota
ni ye, bobele Piere, Yoane na Jake pe tata nA mama ya mwana.
52 Bato nyonso bazalaki kolela mwana makasi penza. Bongo Yezu
alobi: “Botika kolela! Mwana akufi té, kasi alali pongi.” 53 Bango
babandi koseka ye po bayebaki 'té mwana asi’akufi. 5 Kasi Yezu
asimbi ye na liboko pe alobi na mongongo makasi: “Mwana,
telema!” 55 Mwana wana azongi lisusu na bomoi, pe na mbala moko
atelemi; bongo Yezu alobi na bango bapesa ye bilei. 56 Baboti na
ye bakamwe penza, kasi Yezu apekisi bango baloba na moto
moko té makambo oyo elekaki.

Yezu atindi bayekoli zomi na mibale
(Mat 10,5-15; Mark 6,7-13) '
9 ! Yezu asangisi bayekoli zomi na mibale, bongo apesi bango
bokonzi ya kobengana milimo mabe nyonso, pe ya kobikisa
bato ya maladi. 2Atindi bango boye: “Bokende kosakola 't&
Nzambe alingi kotia bokonzi na ye, pe bdbikisa bato bazali na
pasi. *Bémema eloko moko té po na mobembo: ézala nzete ya
kotambola, liboke, bilei to pe mbongo. Pe moto moko té Amema
ba-shemize mibale. 4 Soki bayambi bino na ndako moko, béfanda
kaka wana tii tango bokolongwa na mboka yango. Bongo soki
bato ya mboka moko baboyi koyamba bino, bélongwa kuna noki.
Po na kolakisa bango °te basali mabe, bdpupola makolo po
bémema pusiere ya mboka yango epai mosusu té.” SBongo
bayekoli bakei, bazalaki kotambola na bamboka nyonso, kosakola
Sango Malamu pe kobikisa bato ya maladi bipai na bipai.

Erode abangi po na Yezu
(Mat 14,1-2; Mark 6,14-29)

7 Na tango wana mokonzi Erode ayoki makambo nyonso oyo
ezalaki koleka. Mayele esili ye, po bato mosusu bazalaki koloba:
“Yoane Mobatisi asekwi.” 8 Bamosusu bazalaki koloba: “Ezali
Eliya moto azongi.” Pe bamosusu: “Moko na kati ya baprofete
ya kala asekwi.” 2Kasi Erode alobi: “Ngai nakataki Yoane
Mobatisi motfi; bongo moto oyo nazali koyoka na sango, ezali
nani?” Yango wana Erode azalaki koluka komona Yezu.

Yezu aleisi bato 5000
(Mat 14,13-21; Mark 6,30-44; Yo 6,1-14)

10 Bantoma bazongi, balobeli Yezu makambo nyonso basalaki.
Bongo ye akamati bango pe akei kaka ni bango moko na mboka
Betsaida. ! Kasi awa bato bayoki bongo, balandi ye. Yezu ayambi

bango, alobeli bango sango ya mboka ya Nzambe, pe abikisi bato
oyo bazalaki na maladi.

12 Tango pokwa ebandi kokéma, bayekoli zomi na mibale
bayei penepene ya Yezu pe balobi na ye: “Yebisa bato bakende
na bamboka ya pembeni pe epai ya bato basalaka bilanga, po
baluka bilei pe bisika ya kolala; pamba té awa tozali na Kati ya
esobe.” 3Kasi Yezu alobi na bango: “Bino moko bdpesa bango
biloko ya kolia.” Bayekoli bazongisi: “Tozali kaka na mapa mitano
né bambisi mibale. Olingi tokende kosomba bilei po na bato oyo
nyonso?” 4Pamba té bato bazalaki mibali soki 5000. Yezu alobi
na bayekoli na ye: “Bofandisa bato, b6tia na molongo moko moko
bato tuku mitano.” 15 Bayekoli basali se bongo, pe bafandisi bato
nyonso. 16 Yezu akamati mapa mitano yango na bambisi mibale,
atali na likolo, apesi Nzambe mersi po na bilei wana; akatikati
mapa pe apesi yango na bayekoli na ye po bakabola na bato. 17 Bato
nyonso balei pe batondi. Balokoti biteni oyo etikalaki, batondisi
bitunga zomi na mibale.

Piere asakoli ’t¢ Yezu azali Mesia
(Mat 16,13-19; Mark 8,27-29)

18 Mokolo moko Yezu azalaki kosambela ye moko, bongo
bayekoli na ye bayei kokuta ye. Ye atuni bango: “Bato balobaka
’té& ngai nazali nani?” 1° Bango bazongisi: “Bato mosusu balobaka
't¢ ozali Yoane Mobatisi; bato mosusu: Eliya; pe bamosusu
balobaka ’té ozali moko ya baprofete ya kala oyo asekwi.” 2 Kasi
Yezu atuni bango: “Bongo bino bokanisi 'té nazali nani?” Piere
azongisi: “Ozali *Mesia oyo Nzambe atindeli biso.” 2! Yezu
apekisi bango ’t¢ biloba yango na moto té.

Yezu ayebisi ndenge akokufa pe akosekwa (I)
(Mat 16,20-28; Mark 8,30—9,1)

22 Na sima Yezu alobi lisusu: “Ngai *Mwana ya Moto
nasengeli koyoka pasi mingi. Bakoboya ngai na bambuta-muntu,
na bakonzi ya banganga-Nzambe pe na balakisi-Mibeko. Bako-
boma ngai, kasi na mikolo misato nakosekwa.” 2 Na sima alobi
na bato nyonso: “Soki moto alingi kolanda ngai, atika kokanisa
Po na nzoto na ye moko, Akumba kuruze na ye mokolo na mokolo,
pe ilanda ngai. ¢ Pamba té moto oyo alingi kobikisa bomoi na
ye, akobungisa yango; kasi moto oyo akobungisa bomoi na ye po
na ngai, akobikisa yango. 25 Ata moto azwi bomengo nyonso ya
mokili mobimba, eloko nini azwi soki ye moko abungi to akufi?
26 Soki moto azali koyoka soni po na ngai pe po na maloba na
ngai, ngai *Mwana ya Moto pe nakoyoka soni po na ye, tango
nakoya na lokumu na ngai pe na lokumu ya Tata, na ya ba-anjelu

ya bosantu. 27 Nalobi na bino, ya solo: Na kati na bino bato bozali
awa, bamosusu bazali, liboso ’'t¢ bikufa bakomona ndenge
Nzambe akotia bokonzi na ye.”

Nzambe alakisi lokumu ya Yezu
(Mat 17,1-8; Mark 9,2-8)

28 Sima ya poso moko ya maloba yango, Yezu akamati Piere,
Yoane pe Jake, akei na bango likolo ya ngomba po na kosambela.
29 Awa azalaki kosambela, elongi na ye ebongwani pe bilamba na
ye ekémi pembe penza. 3*-31 Na mbala moko bamoni bato mibale
penepene ya Yezu; ezalaki Moize na Eliya, bamonanaki na
lokumu ya Likolo. Bazalaki kosolola ni ye po na ndenge akokende
kokufa na Yeruzalem. 32Piere ni baninga na ye bazalaki kolala
pongi makasi. Awa balamuki, bamoni lokumu ya Yezu pe ya bato
oyo batelemaki penepene na ye. 3> Tango Moize na Eliya balingaki
kotika Yezu, Piere alobi na ye: “Moteyi, lokola tozali awa ezali
malamu. Tokotdnga bandako misato ya kapo: moko po na yo,
moko po na Moize, pe moko po na Eliya.” Kasi ayebaki té
makambo azalaki koloba. *Tango azalaki koloba boye, lipata
moko eyei kozipa bango, bongo bayoki somo penza. 35 Mongongo
moko euti na lipata pe elobi: “Oyo azali *Mwana na ngai; ngai
moko moto naponi ye. Bdyokela ye!” 36 Awa mongongo esilisi
koloba, bayekoli bamoni kaka Yezu ye moko. Bafandaki kaka
nyee, pe na mikolo wana bayebisaki na moto moko té makambo
oyo bamonaki.

Yezu abikisi mwana azalaki na molimo mabe
(Mat 17,14-18; Mark 9,14-27)

37 Sima ya mokolo moko, bakiti ngomba pe bato ebele bayei
kokutana na Yezu. 3¥Na kati ya bato wana, moto moko abandi
koganga: “Moteyi, nabondeli yo 6tala mwana na ngai ya mobali,
nazali bobele na ye moko. ¥ Mbala na mbala molimo moko
ekangaka ye, bongo na mbala moko mwana akdmaka koganga pe
kobimisa fulufulu na monoko. Molimo yango ekangaka ye pe
eningisaka nzoto na ye makasi, bongo enyokolaka ye pe elingaka
kotika ye té. “*Nabondelaki bayekoli na yo babengana molimo
wana, kasi bakokaki té€.” # Yezu azongisi: “A bino! Bato mabe!
Bozanga bondimi! Nasengeli kofanda na bino pe kokanga motema
po na bino tii tango nini?” Sima alobi na moto wana: “Mema
mwana na yo awa.” “2Awa mwana akémi penepene ya Yezu,
molimo mabe yango ekweisi ye na mabelé pe eningisi ye makasi.
Kasi Yezu agangeli molimo mabe pe abikisi mwana, bongo
azongisi ye na tata na ye. * Bato nyonso bakamwe po na nguya
monene ya Nzambe,

Yezu ayebisi ndenge akokufa pe akosekwa (II)
(Mat 17,22-23; Mark 9,30-32)

Awa bato nyonso bazalaki kaka kokamwa po na makambo oyo
Yezu azalaki kosala, alobi na bayekoli na ye: ““Bosimba malamu
makambo nazali kolobela bino sik’oyo: balingi koteka ngai
*Mwana ya Moto epai ya bato.” 4Kasi bango bazalaki koyeba
tina ya maloba wana té. Mitii na bango efungwamaki nanu te, pe
bazalaki kobanga kotuna Yezu po na maloba wana.

Na kati ya bayekoli, nani aleki?
(Mar 18,1-5; Mark 9,33-37)

46 Mokolo moko bayekoli babandi kotiana tembe po na
koyeba nani aleki baninga na kati na bango. 47 Kasi Yezu ayebaki
makambo bango bazalaki kokanisa. Bongo akamati mwana moko
ya moke, atii ye penepene na ye, “pe alobi na bango: “Moto
ayambi mwana oyo na kombo na ngai, ayambi ngai moko; pe
moto ayambi ngai, ayambi Moto oyo atindi ngai; pamba té oyo
aleki moke na kati na bino, ye azali moto monene.”

Moto oyo aboyi biso té, azali moto na biso
(Mark 9,38-40)

49 Yoane alobi na Yezu: “Moteyi, tomonaki moto moko azali
kobengana milimo mabe na kombo na yo, pe topekisaki ye po ye
azali moto na biso t€.” ®Kasi Yezu azongiseli ye: “Bdpekisa ye
té; moto oyo azali monguna na bino té, azali moninga na bino.”

Bato ya mboka moko ya Samarie baboyi koyamba Yezu

51 Etikalaki lisusu mikolo mingi té po ’t¢ Yezu atombwana
na Likolo, akanaki na molende kokende na Yeruzalem. 52 Bongo
atindi bato bikende koyebisa na mboka moko ya Samarie ’t& azali
koya, pe babongisela ye makambo nyonso. Bango basali bongo,
$3kasi bato ya mboka wana baboyi koyamba Yezu po ye azalaki
kokende na Yeruzalem® 54 Tango Jake ni Yoane bamoni boye,
balobi: “Mokonzi, olingi tokitisa kake po ézikisa bango?” 55Kasi
Yezu abaluki pe apekisi bango. 56 Bongo bakei na mboka mosusu.

Baoyo balingi kolanda Yezu
(Mat 8,19-22)

57 Tango bazalaki kokende, moto moko alobi na Yezu boye:
“Nakolanda yo epai nyonso okokende.” % Yezu azongiseli ye:

d 9.53 Bato ya Samarie bazalaki kokende na Yeruzalem té.
Yo 4,20.

“Banyama ya zamba ezali na mabulu na yango, bandeke ezali na
ba-zala na yango, kasi ngai *Mwana ya Moto nazali na esika ya
kolala té.” 5% Alobi na moto mosusu: “Landa ngai.” Kasi moto
wana azongisi: “Liboso pesa ngai nzela nakende kokunda tata na
ngai.” % Yezu alobi na ye: “Tika bato bakufi bakundana bango
na bango. Kasi yo kende kosakola 't¢ Nzambe alingi kotia bokonzi
na ye.” ! Moto mosusu alobi: “Mokonzi, nakolanda yo; kasi liboso
pesa ngai nzela nakende kopesa mbote ya suka na libota na ngai.”
52 Yezu alobi na ye: “Moto oyo asimbi kongo po na kosala elanga
pe azali kaka kotala na sima, akoki té po na kosalela Nzambe,
tango ye akotia bokonzi na ye.”

Yezu atindi bayekoli 72

1 O 1Sima ya makambo wana Nkolo Yezu aponi lisusu bato

72, pe atindi bango mibale mibale na ba-vile pe bamboka
nyonso ye moko alingaki kokende. 2 Alobi na bango: “Bambuma
ebele etondi na elanga, kasi bato ya kobuka yango bazali mingi
té. Bobondela Kolo ya elanga atinda bato ya mosala po bAmemela
ye bambuma. 2 Bokende; natindi bino lokola bana-meme na kati
ya bankoi. ‘Bémema mbongo té, biloko té to pe basapatu.
Bolekisa tango té na nzela po na kopesa bato mbote. 5STango
bokokota na ndako moko, bdloba liboso: ‘Boboto ézala na ndako
oyo.’ ¢Soki kolo ya ndako yango azali moto ya boboto, akozwa
bolamu po na mbote oyo bopesi ye; soki bongo té, akozwa eloko
té. 7Béfanda na ndako wana, bolia pe bomela biloko bakopesa
bino, pamba té mosali asengeli kozwa lifuta na ye. Bdkota
bikotela té na bandako nyonso. #Tango bokokota na mboka
moko, soki bayambi bino, bolia bilei oyo bakopesa bino; ® bobikisa
bato ya maladi pe bdloba boye na bato ya mboka wana: ‘Nzambe
alingi kotia bokonzi na ye epai na bino.’ 1Kasi tango bokokota
na mboka moko, soki bayambi bino té, bobima na balabala pe
bdloba boye: 11 ‘Ata pusiere ya mboka na bino oyo ekangamaki
na makolo na biso, topupoli yango po na kotikela bino. Kasi
bdyeba ’té Nzambe alingi kotia bokonzi na ye!’ 12 Nalobi na bino,
mokolo Nzambe akokata makambo ya bato, etumbu ya mboka
wana ekoleka ya Sodome!”

Ba-vile oyo eboyi kondimela Yezu
(Mat 11,20-24)

13 “Mawa na yo, vile ya Korazine! Mawa na yo, vile ya
Betsaida! Pamba té soki makamwisi oyo nasalaki epai na bino
ésalamaka na Tir pe Sidon, mbele bato ya kuna balingaki kolata

¢ 10.13 Bato ya ba-vile wana bazalaki Bayuda té.

basaki pe kopakola potopoto, po na kolakisa 't¢ babongoli
mitema! 4Yango wana, mokolo Nzambe akosambisa bato,
etumbu na bino ekoleka ya Tir na ya Sidon. !5 Pe yo Kafarnaum,
okanisi 't¢ okomata tii na Likolo? Té, okokita tii na mboka ya
bato bakufa.”

16 Yezu alobi lisusu na bayekoli na ye: “Moto oyo ayokeli
bino, ayokeli ngai; moto aboyi bino, aboyi ngai; bongo moto aboyi
ngai, aboyi Moto oyo atindi ngai.”

Bayekoli bazongi

17 Bayekoli 72 bayei kozonga pe bazalaki na esengo mingi,
balobi: “Mokonzi, ata milimo mabe ezali kotosa biso po na kombo
na yo!” 18 Yezu azongiseli bango: “Namoni *Satan alongwe na
Likolo, akwei na se lokola kake. 1° Byoka! Napesaki bino nguya
ya konyata banyoka na ba-skorpion, pe kosilisa makasi nyonso
ya Monguna. Eloko moko té ekoki kosala bino mabe. 2° Bétika
kosepela po milimo mabe ezali kotosa bino, kasi bésepela
po Nzambe asi’akomi bakombo na bino na mokanda ya bato
na ye.”

Yezu apesi mersi na Tata
(Mar 11,25-27; 13,16-17)

21 Kaka na tango wana *Molimo Mosantu ayokisi Yezu
esengo mingi, bongo alobi: “Ee Tata, Nkolo ya Likolo na se,
napesi yo mersi po obombi makambo oyo na bato ya mayele pe
na bato bayekola, kasi olakisi yango na bato pamba. Ya solo Tata,
olingaki ésalama bobele ndenge wana.

22 “Tata na ngai apesi makambo nyonso na maboko na ngai.
Moto moko té ayebi soki ngai nazali nani; kaka Tata moto ayebi ngai,
*Mwana na ye. Pe moto moko té ayebi soki Tata azali nani; kaka ngai
Mwana moto nayebi ye, na baoyo nalingi kolakisa bango Tata.”

23 Bongo Yezu abaluki epai ya bayekoli na ye pe alobi kaka
na bango: “Esengo mingi na bino po bozali komona makambo
oyo! 22Pamba té nalobi na bino, baprofete mingi n4 bakonzi
bazalaka na posa ya komona makambo oyo bino bozali komona,
kasi bamonaki yango té. Bazalaka na posa ya koyoka makambo
oyo bino bozali koyoka, kasi bayokaki yango té.”

Lisapo: moto malamu ya Samarie

25 Molakisi-Mibeko moko ayei po na komeka Yezu, bongo
atuni ye: “Moteyi, nasala nini po nazwa bomoi ya seko?” % Yezu
azongiseli ye: “Bakdma nini na Mibeko? Makambo nini otangaka
kuna?” 2? Moto wana azongisi: “B6linga Nkolo, Nzambe na bino,
na motema moko, na bomoi na bino mobimba, na makasi nyonso

pe na mayele nyonso; pe lisusu: Bolinga baninga na bino ndenge
bino moko bomilingaka.” 2 Bongo Yezu alobi na ye: “Ozongisi
malamu! Sala bongo pe okobika.”

29 Kasi molakisi-Mibeko alingaki komilongisa, atuni Yezu:
“Moninga na ngai nani?” 3 Bongo Yezu abandi kobetela ye lisapo
oyo: “Moto moko alongwaki na Yeruzalem po na kokende na
Jeriko. Bamiyibi bakangi ye, balongoli ye bilamba, babeti ye pe
batiki ye lokola moto akufi. 3! Sima ya mwa tango nganga-Nzambe
moko ayei koleka na nzela yango; awa amoni ye, akatisi na
mopanzi mosusu ya nzela. 3 Mosali moko ya Ndako ya Nzambe asali
se ndenge moko; akémi na esika wana, amoni ye, akatisi na mopanzi
mosusu ya nzela. 33 Kasi moto moko ya Samarie ayei pe koleka na
nzela wana; tango amoni ye, ayokeli ye mawa’ 3 Apusani pembeni
na ye, bongo atii ye *mafuta na vinu na bapota, pe akangi yango.
Na sima amatisi ye na punda na ye moko, amemi ye na ndako bato

Mbongo ya ebende

ya mobembo balalaka, pe kuna abandi kosalisa ye. 35 Tongo etani,
abimisi mbongo mibale ya bibende, apesi yango na kolo ya ndako,
pe alobi na ye: ‘Salisa moto oyo malamu. Soki obimisi mbongo
mosusu po na kosalisa ye, ngai moko nakofuta yango, tango
nakoleka lisusu awa.’” %Bongo Yezu atuni molakisi-Mibeko:
“Okanisi nini? Na kati ya bato misato wana, nani amilakisi
moninga ya moto oyo bamiyibi babetaki?” 37 Molakisi-Mibeko

f 10.33 Bayuda bazalaki kotala bato ya Samarie lokola banguna.

azongisi: “Ezali moto oyo ayokelaki ye mawa.” Bongo Yezu alobi
na ye: “Kende, yo pe sala bongo.”

Yezu akei epai ya Marta ni Maria

38 Tango Yezu na bayekoli na ye bazalaki na nzela, akoti na
mboka moko. Kuna mwasi moko, kombo na ye Marta, ayambi ye
na ndako na ye. * Ye azalaki na ndeko na ye ya mwasi, kombo
na ye Maria. Bongo Maria akei kofanda penepene ya makolo ya
Yezu pe azalaki kaka koyoka ye. 4 Nzokande Marta azalaki
komitungisa mingi na kolamba. Na mbala moko ayei pe alobi:
“Mokonzi, ozali komona mabe té€ ndenge ndeko na ngai atikeli ngai
misala nyonso? Loba na ye 4salisa ngai.” 4! Nkolo Yezu azongiseli
ye: “Marta, Marta! Ozali komitungisa pe komona pasi po na
makambo mingi. 42 Kasi likambo moko kaka ezali na tina monene.
Maria aponi likambo ya malamu, pe bakobotola ye yango té.”

Mateya po na kosambela
(Mat 6,9-13; 7,7-11)

1 1 ! Mokolo moko Yezu azalaki kosambela. Tango asilisi,

moyekoli moko alobi na ye: “Mokonzi, lakisa biso kosambela,
ndenge Yoane Mobatisi alakisaki bayekoli na ye.” 2 Yezu alobi
na bango: “Tango bozali kosambela, bdlobaka boye:

Tata, Kombo na yo ézwa lokumu;

bokonzi na yo éya;

3 pesaka biso mokolo na mokolo bilei oyo ekoki;
4 limbisa masumu na biso,

po biso pe tolimbisi mabe nyonso basali biso,

pe kotika Monguna ameka biso té.”

5-Yezu alobi na bango lisusu: “T6zwa ndakisa ya moto moko
oyo azali na moninga na ye, bongo na midi ya butu akei kosenga
ye: ‘Moninga, defisa ngai mapa misato; ¢ pamba t€ moninga moko
auti na mobembo ayeeli ngai, kasi nazali na eloko ya kopesa ye
té.’ 7Bongo moto oyo azali na kati ya ndako azongiseli ye: ‘Tika
ngai nyee; ndako esi’ekangami, pe ngai na bana tosi’tolali. Nakoki
kotelema té po na koya kopesa yo mapa.’ ¢ Nalobi na bino: ata
soki alingi kotelema té pe kopesa ye yango po azali moninga na
ye, akotelema kaka po na molende na ye, pe akopesa ye nyonso
ye azali na yango posa. * Bongo ngai nalobi na bino: bosenga, pe
bokozwa; boluka, pe bokomona; bdbeta porte ya ndako, bongo
bakofungolela bino. Pamba té moto nyonso oyo asengaka,
azwaka; oyo alukaka, amonaka; pe oyo abetaka porte ya ndako,
bafungolelaka ye. !! Tata nini na kati na bino akoki kopesa nyoka
na mwana na ye, soki asengi ye mbisi? 12 To akopesa ye skorpion,
soki asengi ye liki? !3Soki bino bato ya mabe, boyebi kopesa

biloko ya malamu na bana na bino, tembe té Tata ya Likolo pe
akopesa *Molimo Mosantu na baoyo basengi ye.”

Bafundi Yezu ’té¢ azali na molimo mabe
(Mat 12,22-30; Mark 3,22-27)

14 Mokolo moko Yezu azalaki kobengana molimo mabe oyo
ekémisaki moto moko baba. Tango molimo mabe ebimi, baba
wana abandi koloba. Bato bakamwe penza. 15Kasi bato mosusu
balobi: “Ezali *Satan, mokonzi ya milimo mabe moto apesi ye
nguya ya kobengana milimo mabe.” Bato mosusu balingaki
komeka ye, bongo basengi ye asalela bango likamwisi moko oyo
euti na Nzambe. 17 Kasi Yezu ayebaki makanisi na bango, alobi na
bango: “Soki bato ya mboka moko bakabwani bango na bango, mboka
na bango ekokufa, pe bandako na bango ekobukana. 1¥1° Bongo
soki Satan abundisi bato na ye moko, ndenge nini bokonzi na ye
ekoumela? Pamba té bolobi 't¢ mokonzi ya milimo mabe moto
apesi ngai nguya ya kobengana milimo mabe. Kasi soki ezali
bongo, nani moto apesaka bato na bino nguya ya kobengana
yango? Bato na bino bango moko bato bazali kokweisa bino. 2 Ngai
nabenganaka milimo mabe na nguya ya Nzambe; elakisi 'té
bokonzi na ye esi'eyeeli bino.

21 “Tango elombe azali na bibundeli pe azali kokengela ndako
na ye, biloko na ye nyonso ebombami malamu. 22 Kasi soki moto
oyo aleki ye na makasi ayei pe alongi ye, akobotola ye bibundeli
oyo azalaki kotiela motema, bongo akokabola biloko na ye
1yonso.

23 “Moto oyo alandaka ngai té, azali koboya ngai; pe oyo
asalisaka ngai té po na kosangisa bato, azali kopanza bango.”

Tango molimo mabe ezongaka
(Mat 12,4345)

24 “Soki molimo mabe etiki nzoto ya moto, ekendeke kote-
lengana na esobe po na koluka esika ya kopema. Soki ezwi esika
ya kopema té, emilobaka: ‘Nakozongela moto oyo natikaki; ye
azali lokola ndako na ngai.’ Kasi tango molimo ezongelaka
moto yango, ekutaka ye akomi lokola ndako oyo bakombi pe
babongisi malamu. 2Bongo ekendeke kozwa milimo sambo
mosusu oyo eleki yango na mabe, pe yango nyonso eyaka nzela
moko kofanda na nzoto ya moto wana. Boye suka na ye ekémaka
mabe mingi koleka ya liboso.”

Bisengo ya solo

27 Awa Yezu asilisi koloba boye, mwasi moko azalaki na kati
ya bato wana alobi: “Esengo mingi na mama oyo amemaki zemi

na yo pe amelisaki yo mabéle!” 2 Bongo Yezu azongisi: “Ee, kasi
esengo ekoleka mingi na bato oyo bayokaka maloba ya Nzambe
pe batosaka yango!”

Bayuda basengi elembo
(Mat 12,38-42)

29 Tango bato mingi bayei kotondana penepene ya Yezu, ye
abandi koloba: “Bato ya tango oyo bazali bato mabe! Bazali kosenga
elembo, kasi Nzambe akolakisa bango kaka elembo moko: oyo
ya Jonas. * Pamba té Jonas azalaki lokola elembo po na bato ya
*Ninive$; ndenge moko pe ngai *Mwana ya Moto nazali elembo
po na bato ya tango oyo. 3! Mokolo Nzambe akokata makambo
ya bato, mokonzi-mwasi ya Saba akoya kofunda bato ya tango
0yo, po ye alongwaki mosika po na koya koyoka maloba ya mayele
ya Salomon”. Kasi ngai oyo nazali awa naleki Salomon. 32 Mokolo
Nzambe akokata makambo ya bato, bato ya Ninive bakoya
kofunda bato ya tango oyo, po bango babongolaki mitema tango
bayokaki maloba ya Jonas. Kasi ngai oyo nazali awa naleki Jonas.”

Kotala malamu
(Mat 5,15;6,22-23)

33 “Moto moko té apelisaka mwinda pe abombaka yango na
sanduku to na se ya katini; kasi batiaka yango likolo ya mesa, po
bato oyo bazali kokota na ndako bamona malamu. > Miso na yo
ezali lokola mwinda; yango moto emonisaka yo. Soki miso na yo
ezali malamu, okomona polele penza; kasi soki ezali mabe,
okozala na molili. * Yango wana, tala nanu! Tango mosusu
motema na yo ekdmi molili. 3Boye soki ozali komona polele
penza pe soki molili moko té ezali na kati na yo, ezali lokola nde
mwinda ya makasi engengisi yo.”

Ba-Farizé na balakisi-Mibeko, bato ya lokuta
(Mat 23,1-36; Mark 12,38-40)

37 Tango Yezu asilisi koloba, *Farizé moko abengiye po 4kende
kolia na ndako na ye. Yezu akoti pe afandi na mesa. 3¢ Farizé
wana akamwe tango amoni 't€¢ Yezu asukolaki maboko té liboso
ya kolia, ndenge mibeko ezalaki kotinda. **Bongo Nkolo Yezu
alobi na ye: “Bino ba-Farizé bosukolaka libanda ya bakopo pe
ya basani, kasi na kati ya mitema botonda na posa ya moyibi pe
ya mobulu. “Bozali bazoba! Nzambe moto asali biloko oyo
emonanaka; ezali ye pe té moto asali motema ya moto? 4 Kasi

g 11.30 Jon 3,5.
h 11.31 1 Bkz 10,1-10.



LUKA 11, 12 149

bépesa na bato bakelela biloko oyo ezali na bakopo pe na basani
na bino, boye biloko nyonso bosalelaka, ekokéma peto.

42 “Mawa na bino ba-Farizé! Pamba té bolongolelaka Nzambe
eteni moko na kati ya biteni zomi ya mwa-makasa ya solo kitoko,
pe ya bandunda nyonso ya mike-mike. Kasi bobosanaka kosala
bato bolamu pe kolinga Nzambe. Wana ezali makambo bosengeli
kosala, nzokande kobosana pe té oyo ya liboso.

43 “Mawa na bino ba-Farizé! Bolingaka bakiti ya liboso na
ndako ya losambo pe bolingaka bapesa bino bambote na bazando.
44Mawa na bino! Pamba té bozali lokola bisika bakunda bato,
kasi batia bilembo té. Bongo bato bazali kotambola likolo na
yango, pe bayebi té 't& bazali komikémisa mbindo.”

45 Molakisi-Mibeko moko alobi na ye: “Moteyi, awa olobi
boye, ozali pe kofinga biso.”

46 Yezu azongisi: “Mawa na bino pe, balakisi-Mibeko! Botiaka
mikumba ya kilo na mitii ya bato, kasi bino moko bolingaka
kosimba yango ata na mosapi té. ¥ Mawa na bino! Botongaka
basimetiere ya kitoko po na baprofete oyo bakoko na bino
babomaki. ®¥Na ndenge wana bozali komonisa ’t¢ bondimi
makambo ya bakoko na bino, pamba té bango babomaka baprofete,
pe bino bozali kotongela bango basimetiere. *° Kasi Nzambe ayebi
nyonso, pe alobaka boye: ‘Nakotindela bango baprofete pe
bantoma; bakoboma bamosusu na kati na bango pe bakonyokola
bamosusu.’ 5 Yango wana bato ya tango oyo bakozwa etumbu po
na makila ya baprofete nyonso oyo babomaka uta na ebandeli ya
mokili, 5! kobanda Abel tii na Zakarya oyo babomaka na kati ya
mesa bazikiselaka Nzambe *mabonza na Ndako ya bosantu’. Ya
solo, nalobi na bino, bato ya tango oyo bakozwa etumbu po na
makila na bango.

52 “Mawa na bino balakisi-Mibeko! Pamba té bolongola
fungola ya ndako oyo bato bakoki kozwela mayele; bino moko
bokoti té, pe bozali kopekisa baoyo balingi kokota.”

53 Tango Yezu alongwe na ndako wana, balakisi-Mibeko né
ba-Farizé babandi kotungisa ye na kanda nyonso, pe kotunatuna
ye makambo ya ndenge na ndenge; S bazalaki komeka ye po
bakweisa ye soki alobi likambo moko ya mabe.

Liyebisi po na bato ya lokuta
(Mar 10,26-27)

1 2 1Na tango wana, bato nkoto na nkoto bayei kosangana,
bongo bamosusu bazalaki konyata makolo ya baninga.
Yezu abandi koloba liboso ya bayekoli na ye: “Bdkeba na kisi ya

i 11.51 Eband 4,8; 2 Bsg 24,20-22.



150 LUKA 12

mapa ya *ba-Farizé (elingi koloba: bokeba na lokuta na bango).
2Mokolo ezali, makambo nyonso ebombama, ekomonana polele;
pe makambo ya sekelé ekoyebana. 3 Yango wana nyonso oyo
bolobaka na molili, bakoyoka yango na moi; pe nyonso oyo
bolobaka na matoi na kati ya ndako, bakosakola yango na
balabala.”

Moto basengeli kobanga
(Mat 10,28-31)

4 “Baninga na ngai, nalobi na bino: bdbanga bato té! Bango
babomaka nzoto, kasi na sima bakokaka kosala eloko té. 5 Nakola-
kisa bino nani bosengeli kobanga: bdbangaka kaka Nzambe,
pamba té soki alongoli bomoi ya moto, na sima azali na bokonzi
ya kobwaka ye na lifelo. Ee, nalobi na bino, ezali ye nde moto
bosengeli kobangaka.

6 “Batekaka bandeke mitano ya mike na talo moke penza.
Ezali boye té? Kasi Nzambe abosanaka moko té na kati na yango.
7 Ata suki na bino, Nzambe asi’atang yango nyonso. Yango wana
bdbanga té! Bino bozali na tina, koleka ebele ya bandeke mike!”

Kondima to koboya Yezu
(Mar 10,32-33;12,32;10,19-20)

8 “Nalobi na bino, moto nyonso oyo akondima ngai na miso ya
bato, ngai *Mwana ya Moto nakondima ye na miso ya ba-anjelu
ya Nzambe. ® Kasi oyo akowangana ngai na miso ya bato, ngai Mwana
ya Moto pe nakowangana ye na miso ya ba-anjelu ya Nzambe.

10 “Moto nyonso oyo afingi ngai Mwana ya Moto, akoki kozwa
bolimbisi; kasi oyo atsioli *Molimo Mosantu akozwa bolimbisi té.

11 “Tango bakomema bino po na kosambisa bino na bandako
ya losambo, to epai ya bato minene pe batambwisi ya mboka,
bdbanga té po na makambo bokozongisa, to ndenge nini boko-
loba. 12Pamba té na tango wana Molimo Mosantu akolakisa bino
makambo bosengeli koloba.”

Lisapo ya moto ya mbongo azangi mayele

13 Moto moko na kati ya bato alobi na Yezu: “Moteyi, loba
na ndeko na ngai, Apesa ngai oyo ya ngai ndambo ya biloko tata
atikelaki biso.” 14 Yezu azongiseli ye: “Moninga, nani atii ngai zuzi
po na kokata makambo na bino to kokabola biloko na bino?”
1> Bongo alobi na bango nyonso: “Bdkeba pe bdzala na lokoso ya
mbongo t€, pamba t€ moto akoki kozwa bomoi ya solo té po na
biloko oyo azali na yango, ata soki azali na yango mingi.” 16 Bongo
apesi bango ndakisa oyo: “Moto moko ya mbongo azalaki na
bilanga; yango ezalaki kobotela ye biloko mingi ya malamu. 17 Azalaki



LUKA 12 151

komituna: ‘Nasala nini? Nazali na esika té po na kobomba biloko
na ngai oyo nyonso.’ 18 Bongo amilobi: ‘Nakosala boye: nakoboma
bandako oyo nabombelaka biloko na ngai, pe nmakotdnga ya
minene; boye nakotia *blé na biloko na ngai nyonso mosusu kuna.
19 Sima, nakomiloba: Nazali na biloko mingi po na bambula ebele.
Napema, nilia, nimela pe nasepela.’ 2 Kasi Nzambe alobi na ye:
‘Yo ozangi mayele! Okokufa na butu ya lelo. Bongo biloko
nyonso 0yo obombi ekotikala na nani?’” 2! Yezu asukisi boye:
“Moto oyo akongolaka biloko po na ye moko asukaka ndenge
wana; azali na bomengo té na miso ya Nzambe.”

Kotia mitema na Nzambe
(Mat 6,25-34)

22 Na sima Yezu alobi na bayekoli na ye: “Yango wana nalobi
na bino: Bémitungisa té na komitunaka soki bokolia nini, boko-
mela nini, to pe soki bokolata nini. 2 Pamba té bomoi eleki bilei,
pe nzoto eleki bilamba. 2*Bétala bandeke/! Yango ekonaka té
pe ekongolaka bambuma na bilanga té; ezali na bandako té to
bisika ya kobombela bilei; ezali Nzambe moto aleisaka yango.
Bino boleki bandeke na tina! 2 Ata bomitungisi boni, nani na
kati na bino akoki kobakisa mokolo moko na bomoi na ye? 26 Soki
bokoki kutu té kosala likambo oyo ya moke, po na nini bozali
komitungisa na makambo mosusu? ?’Bdtala ba-flere, ndenge
ekolaka na esobe: yango esalaka té pe etdngaka bilamba té; kasi
nalobi na bino: ata Salomon, moto ya bomengo penza, alataki
malamu té lokola ba-flere wana. 2 Bokanisa: matiti oyo ezali lelo
na esobe, lobi bakoki kotumba yango na méto. Bongo soki
Nzambe alatisaka yango boye, akoki kolatisa pe bino té? Ya solo,
bondimi na bino ezali moke. 2 Boye bino pe bominyokolaka té
po na kokanisa tango nyonso soki bokolia nini pe bokomela nini.
30 Kaka baoyo bayebi Nzambe té bato bamitungisaka po na koluka
biloko wana nyonso. Kasi bino, Tata na bino ayebi 'té¢ bozali na
posa na yango. 3! Bolukaka kaka kokéma bato ya mboka na ye,
bongo ye akopesa bino yango. 2 Bino bato bozali lokola mwa-liboke
ya bameme na ngai, bdtika kobanga. Pamba té Tata na bino aponi
bino po bdkéma bato ya mboka na ye.”

Kobomba bomengo na Likolo
(Mat 6,19-21)

33 “Boteka biloko na bino pe bopesa mbongo na bato
bakelel4. B6kamata basaki ya mbongo oyo ekufaka té, bdbombisa

j 12.24 Yezu alobaki po na “ba-corbeau”. Bamosusu babengaka
yango yanganga, bamosusu lingolongolo.

bomengo na Likolo, po kuna bamiyibi bakoki koyiba té, pe bapese
ekoki kolia yango té. 3*Pamba té esika biloko na bino ezali,
mitema na bino pe ezali kuna.”

Basali oyo bakengelaka

35 “Bozalaka na ekenge tango nyonso, pe bobatelaka bamwinda
na bino ékufa té. 3 Bosalaka lokola basali bazali kozela mokonzi
na bango, oyo akendeki na feti ya libala; bazali na ekenge po
bafungolela ye ndako noki, tango akozonga pe akobeta porte.
37Esengo mingi na basali oyo mokonzi na bango akoya kokuta
bazali kokengela. Nalobi na bino ya solo: akofandisa bango na
mesa, akosalisela bango feti, pe ye moko akoya kotiela bango
bilei. 38 Soki azongi na midi ya butu to na sima, pe akuti bango
bazali kokengela kaka, bakosepela mingi penza. 3 Bokanisa nanu.
Soki kolo ya ndako ayebi tango nini moyibi akoya, akosala nyonso
po babuka ndako na ye té. ©Bino pe bdzalaka na ekenge tango
nyonso, pamba té ngai *Mwana ya Moto nakoya na ngonga oyo
bino boyebi té!”

Mosali ya malamu pe mosali ya mabe
(Mat 24,45-51)

41'Bongo Piere atuni: “Mokonzi, olobi boye po na biso kaka
to po na bato nyonso?” 42 Nkolo Yezu azongisi: “Bbzalaka lokola
mosali ya malamu pe ya mayele, oyo mokonzi atii kapita ya basali
na ye, po apesaka bango bilei na tango ekoki. “* Esengo mingi na
mosali wana soki mokonzi azongi pe akuti ye azali kosala mosala.
4 Nalobi na bino, ya solo: mokonzi wana akotia biloko na ye
nyonso na maboko na ye. 4 Nzokande soki mosali yango amilobi:
‘Mokonzi na ngai azali koya noki t&, bongo soki abandi kobeta
basali mosusu ya mibali na ya basi; soki azali kolia, komela pe
kolangwa, “mokonzi na ye akozonga na mokolo mosali wana
azali kozela ye té pe na ngonga ayebi té. Akopesa ye etumbu ya
liwa; akotia ye na molongo ya bato batosaka Nzambe té.

47 “Mosali oyo ayebi makambo mokonzi na ye alingaka; kasi
amipesaka té po na kosala yango, bakobeta ye fimbu mingi. 4 Kasi
mosali oyo ayebi té¢ makambo mokonzi na ye alingaka pe asali
makambo oyo ekoki kobetisa ye fimbu, bakobeta ye fimbu mingi té.
Moto oyo azwi mingi, bakosenga ye pe mingi. Moto oyo bapesi
makambo minene-minene, bakosenga ye pe makambo minene
koleka.”

Boboto té, kasi bitumba
(Mat 10,34-36)

49 “Nayaki awa na mokili po nitia mdto na kati ya bato; nazali

na posa nimona yango ezali kopela. °Nasengeli koyoka pasi
mingi; yango ekozala lokola batisimo bakopesa ngai, pe nazali
motema likolo tii tango ekosalama. ! Bokanisi 't¢ nayeeli bato
boboto? Té! Nalobi na bino: nayei po na kokabola bato. 52 Banda
lelo libota moko ya bato mitano ekokabwana, epai mosusu bato
misato, epai mosusu bato mibale. 53 Batata bakoyinana na bana
na bango ya mibali. Bamama bakoyinana ni bana na bango ya
basi. Babokilo ya basi bakoyinana na basi ya bana na bango.”

Kolimbola bilembo
(Mat 16,2-3)

54 Yezu alobaki lisusu na bato: “Soki bomoni lipata ebimi na
epai moi elalaka, kaka na tango wana bolobi: ‘Mbula ekonoka’,
pe yango esalamaka. 55 Pe soki bomoni mopepe ezali kouta na
epai ya se, bolobi: ‘Lelo moi ekozala makasi penza’, pe yango
esalamaka. ¢ Bato ya lokuta! Boyebi kolimbola makambo bomo-
naka na Likolo pe na se. Bongo po na nini bokokaka té kolimbola
makambo ezali koleka na tango oyo?”

Koyokana na banguna
(Mat 5,25-26)

57 “Po na nini bino moko bokokaka koyeba té makambo oyo
bosengeli kosala? 58Soki moto afundi yo pe bozali kokende na
ye na tribinal, sala makasi po bdyokana tango bozali nanu na nzela.
Soki té moto yango akomema yo liboso ya zuzi, bongo zuzi akopesa
yo na maboko ya basoda po babwaka yo na boloko. 5 Nalobi na
yo, okobima na boloko té tii tango okofuta nyongo nyonso.”

Kobongola motema to kokufa

1 3 1 Mokolo moko bato mosusu bayei kolobela Yezu makambo

ya bato ya Galilé oyo Pilate abomisaki, tango bazalaki
koboma banyama po na kopesa *mabonza na Nzambe. 2 Yezu
azongiseli bango: “Lokola babomaki bango ndenge wana, bokanisi
’t& masumu na bango eleki oyo ya bato mosusu ya Galilé? 3Té! Kasi
nalobi na bino: soki bobongoli mitema té, bino nyonso bokokufa
kaka lokola bango. *Bongo bato zomi na mwambe ya Yeruzalem
oyo bakufaki tango ndako ya Siloé ebukanaki, bokanisi 't¢ mabe
na bango eleki ya bato mosusu nyonso ya Yeruzalem? 5 Té! Kasi
nalobi na bino: soki bobongoli mitema té, bino nyonso bokokufa
kaka ndenge moko.”

Lisapo ya nzete ya figi oyo ebotaka mbuma té

6 Yezu apesi ndakisa, alobi: “Moto moko akonaki nzete ya
*figi na elanga na ye. Mokolo moko ayei koluka ba-figi, kasi

Mbuma ya nzete ya figi

azwaki yango té. "Bongo alobi na mosali ya elanga: ‘Tala, mbula
misato mobimba nazali koya koluka ba-figi na nzete oyo, kasi
nazwaka yango té. Kata yango. Ezali kobebisa mabelé kaka
pamba.’ 8 Kasi mosali ya elanga azongiseli ye: ‘Mbuta-muntu, tika
yango nanu mbula oyo. Nakotimola mabelé pembeni na yango,
pe nakotia matiti ya kopola.  Boye, tango mosusu ekoki kobota
ba-figi na mbula ekoya; soki bongo té okokata yango.’ ”

Yezu abikisi mwasi moko na Mokolo ya Kopema

10 Mokolo moko ya Kopema Yezu azalaki koteya na ndako
ya losambo. ! Mwasi moko azalaki wana, azalaki na molimo mabe
epesi ye maladi ya nkunki; yango esi’esali bambula zomi na
mwambe. Mokongo na ye engunzami pe abandaki kokoka
kotelema malamu té. 12 Awa Yezu amoni ye, abengi ye pe alobi:
“Mama, obiki, maladi na yo esili.” 13 Asimbi ye, na mbala moko
nkunki esili, atelemi malamu pe abandi kopesa Nzambe mersi.
14Kasi mokonzi ya ndako ya losambo asiliki po Yezu abikisaki
moto na Mokolo ya Kopema, bongo alobi na bato: “Tozali na
mikolo motoba ya mosala. Béyaka na mikolo wana po basalisaka
maladi na bino, kasi béyaka na Mokolo ya Kopema té.” 15 Nkolo
Yezu azongiseli ye boye: “Bino bozali bato ya lokuta! Na Mokolo
ya Kopema, moko moko na bino afungolaka ngombe na ye to punda
na ye po akende komelisa yango mai. Ezali boye té? 16Bétala
mama 0yo, moto ya libota ya Abraham. Banda *Satan akangi ye
esi'esali bambula zomi na mwambe. Bongo nasengelaki té
kofungola ye minyololo oyo na Mokolo ya Kopema?” 17 Awa alobi

boye, banguna na ye bayoki soni penza; kasi bato nyonso
basepelaki po na misala ya lokumu oyo ye asalaki.

Lisapo ya mbuma ya mutarde pe ya Kisi ya mapa
(Mat 13,31-33; Mark 4,30-32)

18 Yezu alobi: “Ndenge nini Nzambe akotia bokonzi na ye?
Nakoki komeka yango na nini? 1 Ekokani n4 mbuma babengaka
mutarde, oyo moto moko akoni na elanga na'ye. Ebimi pe ekomi
nzete, bongo bandeke eyei kosala ba-zala na bitape na yango.”

20 Yezu alobi lisusu: “Nakoki komeka bokonzi ya Nzambe na
nini? 2! Ekokani na kisi ya mapa: Mama moko asangisi yango na
sani monene ya farine, bongo farine nyonso eyei kovimba.”

Porte ya moke
(Mar 7,13-14, 21-23)

22 Yezu azalaki kaka kolanda nzela na ye po na kokende na
Yeruzalem; abandaki kokota na ba-vile pe na bamboka ya mike
po na koteya bato. 2 Moto moko atuni ye: “Mokonzi, bato oyo
bakobika bazali mingi té?” Yezu azongiseli ye: 2¢“Bdsala makasi
po na kokota na porte ya moke. Nalobi na bino, bato mingi
bakomeka po bakotela wana, kasi bakokoka té.

25 “Mokolo ezali, kolo ya ndako akotelema pe akokanga
ndako na fungola, bongo bino bokozala na libanda pe bokobanda
kobeta porte pe koloba: ‘Mokonzi, fungolela biso ndako.” Kasi
ye akozongisela bino: ‘Nayebi epai bino bouti té!" 2 Bongo bino
bokoloba na ye: ‘Toliaki pe tomelaki esika moko na yo! Oteyaki
na balabala na biso!” 2 Kasi ye akozongisela bino lisusu: ‘Nayebi
epai bino bouti té! Bolongwa pembeni na ngai, bino nyonso bato
bozalaki kosala mabe!” 2 Kuna bokobanda kolela pe kolia mino,
tango bokomona Abraham, Izaak na Jakob pe baprofete nyonso
bafandi na mboka ya Nzambe; nzokande bino, bakobwaka bino
na libanda. 2 Bato mingi bakouta na epai moi ebimaka pe na
epai elalaka, na epai ya likolo pe na epai ya se, bongo bakoya
kozwa esika na feti oyo Nzambe akosalisa na mboka na ye. 3 Ya
solo, bato mosusu oyo bazali sik’oyo bato ya suka, bakokéma bato
ya liboso, pe bato mosusu oyo bazali sik'oyo bato ya liboso,
bakokdma bato ya suka.”

Yezu aleli po na Yeruzalem
(Mat 23,37-39)

31 Kaka na tango wana ba-Farizé mosusu bayei penepene ya
Yezu, balobi na ye: “Ebongi malamu dlongwa awa pe dkende
epai mosusu, pamba té Erode alingi kobomisa yo.” 2Yezu
azongiseli bango: “Bokende koloba na mboloko wana ’té nazali

kobengana milimo mabe pe kobikisa bato ya maladi. Nakosala
bongo tii tango nakosilisa mosala na ngai. 3* Kasi ebongi nilanda
mobembo na ngai. Pamba té esengeli baboma profete kaka na
Yeruzalem.

34 “A bino bato ya Yeruzalem! Tango Nzambe atindelaka
bino baprofete, boboyaka bango pe bobomaka bango na mabanga.
Nzokande ngai, mbala na mbala namekaki kosangisa bino pembeni
na ngai, ndenge soso esangisaka bana na yango na se ya mapapu,
kasi bino boboyaki! 3 Yango wana Nzambe alingi kosundola
mboka na bino. Nalobi na bino, bokomona ngai lisusu té tii tango
bokoloba: ‘Nkolo abenisa moto oyo ayei na kombo na ye!’”

Yezu abikisi moto na Mokolo ya Kopema

1 4 Mokolo moko ya Kopema Yezu akei na ndako ya

mokonzi moko ya ba-Farizé po na kolia. Ba-Farizé
bazalaki kotala ye na mayele. ZMoto moko ayei kotelema liboso
na ye, azalaki na maladi evimbisaka nzoto. 3 Yezu atuni boye na
balakisi-Mibeko pe na ba-Farizé: “Mibeko na biso epesaka nzela
ya kobikisa moto na Mokolo ya Kopema to té?” 4Kasi bango
bafandi nyee. Bongo Yezu asimbi moto wana, abikisi ye pe atiki
ye 4kende. 5Na sima alobi na bango: “Soki mwana to ngombe ya
moko na bino akwei na libulu ya mai, ye akosala nini? Akokende
kobimisa ye noki té, ata ezali Mokolo ya Kopema?” ¢Kasi
bakokaki kopesa ye eyano té na motuna wana.

Kozala lofundu té

7 Yezu amoni ’t&¢ bato oyo Farizé wana abengisai bakémi
kopona bisika ya lokumu, akamati yango lokola ndakisa pe apesi
bango toli boye: & “Soki moto abengisi yo na feti ya libala, kokende
kofanda na esika ya liboso té. Pamba té tango mosusu babengisi
pe moto moko oyo aleki yo na lokumu. ? Soki bongo, kolo ya feti
akoya koloba na yo: ‘Tikela ye esika wana.” Boye okoyoka soni
pe okokende kofanda na esika ya suka. 19Kasi yo, soki babengisi
yo na feti, kende kofanda na esika ya suka. Bongo tango kolo ya
feti akoya, akoloba na yo: ‘Moninga na ngai, yaka kofanda awa
na esika ya liboso.’ Boye okozwa lokumu na miso ya bato oyo
bafandi na yo na mesa. ! Ezali bobele ndenge wana po na moto
nyonso oyo amikumisaka: Nzambe akitisaka ye; pe oyo nyonso
amikitisaka, Nzambe akumisaka ye.”

12 Nasima Yezu alobi na moto oyo abengisaki ye: “Soki osalisi
feti, kobengisa baninga na yo té, ézala bandeko na yo, to bato ya
libota na yo, to pe bato ya mbongo oyo bafandaka penepene na
yo. Pamba té soki osali bongo, mokolo mosusu bango pe bako-
bengisa yo, pe bakozongisela yo bolamu oyo osalaki bango. 13 Kasi

soki olingi kosalisa feti, bengisa bato bakeleld, na bato bakufa
makolo to maboko, pe bato bakufa miso. *Bongo okozala na
esengo, po bango bazali na eloko ya kozongisela yo té. Kaka
Nzambe moto akozongisela yo yango, tango akosekwisa bato ya
malamu.”

Lisapo ya feti monene
(Mar 22,1-10)

15 Moto moko na kati ya bato oyo bafandaki na mesa, awa
ayoki boye alobi na Yezu: “Esengo mingi na moto oyo akozwa
esika na feti oyo Nzambe akosalisa na mboka na ye.” 16 Yezu
alobi na ye: “Moto moko alingaki kosalisa feti moko ya monene,
pe abengisi bato ebele. 17 Awa tango ya kolia eyei kokoka, atindi
mosali na ye akende koloba na bato oyo ye abengisaki: ‘Bbya!
Nasi’'nabongisi biloko nyonso.’ #Kasi bango nyonso babandi
kosenga bolimbisi ndenge moko. Moto ya liboso alobi na ye:
‘Nauti kosomba elanga moko pe nasengeli kokende kotala yango.
Limbisa ngai.’ 1 Mosusu alobi: ‘Nauti kosomba bangombe zomi,
pe nakei komeka yango soki ezali makasi. Limbisa ngai.’ 2 Pe
mosusu alobi: ‘Nauti kobala kaka mikol'oyo, yango wana nakoki
koya té.’ 21 Mosali azongi epai ya mokonzi na ye pe ayebisi ye
makambo nyonso; bongo ye asiliki pe alobi na mosali na ye:
‘Kende noki na ba-wenze pe na ba-balabala, pe memela ngai bato
bakelela, bato bakufi makolo to maboko, bato bakufa miso, pe
bato ya tengu-tengu.’ 22 Na sima ya mwa tango moke, mosali ayei
pe alobi: ‘Mokonzi, nasali ndenge otindaki ngai, kasi bisika ezali
nanu.’ 2 Bongo mokonzi alobi na mosali na ye: ‘Kende na banzela
oyo ezali na esobe, pe kotisa bato na makasi, po ndako na ngai
étonda. 24 Nalobi na bino: na kati ya bato oyo nabengisaki liboso,
ata moko té akozwa esika na feti na ngai.””

Po na kokdoma moyekoli ya Yezu
(Mar 10,37-38)

25 Bato mingi bazalaki kolanda Yezu. Ye abaluki pe alobi na
bango: %“Moto oyo alingi koya epai na ngai akoki kozala
moyekoli na ngai té, soki azali kolinga liboso tata na ye, mama
na ye, mwasi na ye, bana na ye, to pe bandeko na ye, ézala ata
bomoi na ye moko. 2’ Moto oyo aboyi komema kuruze na ye pe
kolanda ngai, akoki kozala moyekoli na ngai té.

28 “Pamba té na kati na bino, moto oyo alingi kotonga ndako
moko ya molai, asalaka nini? Liboso afandaka nanu, pe akanisaka
talo ya ndako, po dyeba soki akokoka kosilisa yango. 2 Soki asali
boye té, atako sima ya kotonga fondasion, tango mosusu akokoka
kosilisa ndako té; pe bato nyonso oyo bakomona bongo bakobanda

koseka ye. 30 Bakoloba: ‘Moto oyo abandaki kotonga ndako, kasi
akoki kosilisa yango té!” 3! Ndenge moko pe, mokonzi ya mboka
oyo azali na basoda 10.000, soki alingi kobunda na mokonzi
mosusu oyo azali na basoda 20.000, asalaka nini? Liboso afandaka
nanu, pe amitunaka soki akokoka kolonga. 32Soki amoni ’'té
akokoka té, atindaka bantoma epai ya mokonzi wana tango azali
nanu mosika, po bayokana.” 33Yezu abakisi: “Bobele ndenge
wana pe, moto moko té na kati na bino akoki kokdma moyekoli
na ngai, soki atiki bomengo na ye nyonso té.”

Mungwa oyo ezanga tina
(Mat 5,13; Mark 9,50)

34 “Mungwa ezali eloko ya malamu; kasi soki mungwa
ebungisi elengi, ndenge nini bakoki kozongisa elengi na yango?
35 Ezali lisusu na tina té. Bakoki kutu kotia yango té na matiti ya
kopola oyo bato basalelaka bilanga, kasi babwakaka yango na
libanda. Moto azali na matoi, dyoka!”

Meme oyo ebungaki, emonani
(Mat 18,12-14)

1 5 ! Mokolo moko bafutisi-mpaku ni bato ya masumu bayaki

bango nyonso epai ya Yezu po na koyoka ye. 2Ba-Farizé
né balakisi-Mibeko basilikaki pe balobi: “Moto oyo azali koyamba
bato ya masumu, pe azali kolia nd bango esika moko!” 3Bongo
Yezu apesi bango ndakisa oyo: 4“Soki moto moko na kati na bino
azali na bameme 100, pe soki abungisi meme moko, akosala nini?
Akotika bameme na ye 99 na esobe, pe akokende koluka meme
oyo ebungi, tii akozwa yango. 5 Soki amoni yango akoyoka esengo
mingi, akotia meme yango na mapeka, Spe akozonga na mboka
na ye. Na sima akobenga baninga ni bato oyo bafandaka na ye
penepene, bongo akoloba na bango: ‘Bdya tdsepela, po namoni
meme na ngai oyo ebungaki’ ?Nalobi na bino, na mboka ya
Nzambe pe ekozala ndenge moko: soki moto moko kaka abongoli
motema, bakoyoka esengo mingi, koleka esengo oyo bazali
koyoka po na bato ya malamu 99 oyo bazali na posa ya kobongola

49

mitema té.

Mbongo oyo ebungaki, emonani

8 “Pe lisusu, soki mwasi moko azali na mbongo zomi ya
bibende ya arjan¥, pe abungisi moko, akosala nini? Akopelisa
mwinda, akokomba ndako pe akoluka yango malamu tii akomona
yango. °Tango akozwa yango, akobenga baninga ni basi oyo

k 15.8 Ebende moko ezalaki lifuta ya mosali po na mokolo moko.

bafandaka na ye penepene, bongo akoloba na bango: ‘Boya
tésepela, po namoni mbongo na ngai oyo ebungaki.’ *Nalobi na
bino: ndenge moko pe ba-anjelu ya Nzambe bakosepela mingi
po na moto ya masumu moko abongoli motema.”

Mwana oyo abungaki, amonani

11 Yezu alobi lisusu: “Moto moko azalaki na bana mibale ya
mibali. 2Mwana ya leki alobi na tata na ye: ‘Tata, kabola
bomengo na yo, pesa ngai oyo ya ngai ndambo.” Bongo tata wana
akaboli bomengo na ye na bana na ye mibale. '*Mwana ya leki,
awa azwi oyo ya ye ndambo, ateki yango, pe sima ya mwa mikolo
akei na mboka moko ya mosika. Kuna asali mobulu, pe abebisi
mbongo na ye nyonso. 4Tango atikalaki maboko pamba, nzala
mingi ekoti na mboka wana, pe abandi kokelela. > Akei koluka
mosala epai ya moto moko ya mboka yango, pe ye atindi ye na
esobe po na kokengela bangulu. ¢ Azalaki na posa kutu ya kolia
bambuma oyo bangulu ezalaki kolia, kasi moto moko té apesi ye
yango. 17 Bongo abandi kokanisa pe amilobi: ‘Basali nyonso ya
tata na ngai bazali kolia ndenge balingi, kasi ngai awa nazali
kokufa na nzala. ¥ Nakozonga epai ya tata na ngai pe nakoloba
na ye: Tata, nasalaki mabe na miso ya Nzambe pe na miso na yo.
19Kozwa ngai lisusu lokola mwana na yo té, kasi kamata ngai
lokola moto na yo ya mosala.’ 2 Bongo asimbi nzela pe azongi
epai ya tata na ye.

“Tango azalaki nanu mosika, tata na ye amoni ye pe ayoki
mawa mingi penza, bongo akei mbangu koyamba ye. 2 Mwana
alobi na ye: ‘Tata, nasalaki mabe na miso ya Nzambe pe na miso
na yo. Kozwa ngai lisusu lokola mwana na yo té.’ 2?Kasi tata na
ye alobi na basali na ye boye: ‘Bémema noki bilamba oyo eleki
kitoko, bélatisa ye yango. Bétia ye pete na mosapi pe bdlatisa ye
sapatu. 2 Bomema mwana-ngombe ya mafuta, boboma yango;
tolia pe tdsala feti. ¢ Pamba té mwana na ngai oyo akufaki, kasi
azongi lisusu na bomoi; abungaki pe tala, amonani lisusu.’ Bongo
babandi feti moko ya kafukafu.

25 “Na tango wana mwana ya kulutu azalaki na bilanga azongi
pe akomi penepene ya ndako, ayoki makelele ya bato bazali
kobeta miziki pe kobina. 26 Abengi mosali moko pe atuni ye:
‘Likambo nini na ndako?’ 2’ Mosali wana azongiseli ye: ‘Leki na
yo azongi, bongo tata na yo abomisi mwana-ngombe ya mafuta,
po amoni ye lisusu na nzoto makasi.” 2 Kasi ye, awa ayoki boye,
asiliki pe aboyi kokota na ndako, bongo tata na ye abimi po na
kobondela ye. 2Kasi azongiseli tata na ye boye: ‘Tata, ngai
nasaleli yo bambula ebele. Ata mokolo moko té naboya kotosa
maloba na yo. Kasi mokolo moko té opesa ngai ata mwana-taba

pamba, po nilia pe nasepela ni baninga na ngai. * Nzokande
mwana na yo wana abebisi bomengo na yo nyonso na basi ya
ndumba. Pe lokola ye azongi, obomeli ye mwana-ngombe ya
mafuta.’ 3 Tata alobi na ye: ‘Mwana na ngai, yo ozalaka tango
nyonso na ngai. Biloko na ngai nyonso ezali pe ya yo. 32Bongo
tosengeli kosala feti pe kosepela, po leki na yo akufaki, kasi
azongi lisusu na bomoi; abungaki, pe tala, amonani lisusu.’ ”

Kapita ya mayele
1 6 1Yezu abeteli bayekoli na ye lisapo mosusu, alobi: “Moto
moko ya mbongo azalaki na kapita; bongo bato bayei
koyebisa ye ’té: ‘Kapita na yo azali kobebisa biloko na yo.’ 2 Abengi
ye pe alobi: ‘Makambo nini nayoki po na yo? Lakisa ngai ndenge
ozalaki kosala mosala na yo; pamba té okoki lisusu kozala kapita
té.” 3 Kapita amilobi: ‘Mokonzi na ngai alongoli ngai na mosala,
nasala nini? Kosala bilanga? nakoka té. Pe kosengasenga? ezali
soni mingi. A! Nayebi eloko nakosala. Nakosepelisa bato po
babanda koyamba ngai na bandako na bango, tango nakolongwa
na mosala.” > Bongo abengi bato nyonso oyo bazalaki na banyongo
ya mokonzi na ye. Atuni na moto ya liboso boye: ‘Ozali na nyongo
Ya boni epai ya mokonzi na ngai?’ ¢ Moto wana azongisi: ‘Batond
kama ya mafuta’ Kapita alobi na ye: ‘Kamata mokanda ya
nyongo, fanda noki pe koma: batond tuku mitano.” 7 Atuni na
mosusu: ‘Yo ozali na nyongo ya boni?’ Ye azongisi: ‘Basaki kama
mitano ya *blé.’ Kapita alobi na ye: ‘Kamata mokanda ya nyongo
pe koma: basaki kama minei.’ ”

8 Nkolo Yezu akumisi kapita wana ya mabe po na mayele na
ye, alobi: “Bato oyo balukaka bomengo ya mokili basalaka
makambo na bango na mayele; baleki kutu baoyo balukaka
kotambola na moi. * Nalobi na bino: mbongo ekosaka bato mingi.
Kasi bino bdsalelaka yango po na kozwa baninga; boye tango
makambo ya mbongo ekosila, bango bakoyamba bino na mboka
ya seko. 1*Moto oyo bakoki kotiela ye motema na makambo ya
mike, bakoki pe kotiela ye motema na makambo ya minene. Moto
oyo bakoki kotiela ye motema té na makambo ya mike, bakoki
pe kotiela ye motema té na makambo ya minene. !! Bongo soki
bakoki kotiela bino motema té na mbongo oyo ekosaka bato, nani
akopesa bino bomengo ya solo? 12Soki bakoki kotiela bino
motema té na biloko ya bato mosusu, ndenge nini Nzambe akoki
kopesa bino bomengo oyo abombeli bino?

13 “Mosali moko té akoki kosalela bakonzi mibale. Soki azali
koyina moko, akolinga mosusu; soki azali kotosa moko, akoboya
mosusu. Bokoki kosalela Nzambe té soki bozali baumbu ya
mbongo.”

Mibeko ya mboka ya Nzambe
(Mat 11,12-13;5,31-32; Mark 10,11-12)

14 *Ba-Farizé oyo bayokaki maloba wana bazalaki kolinga
mbongo mingi; bongo babandi koseka Yezu. 15Yezu alobi na
bango: “Bino bomilongisaka na miso ya bato ’té bozali bato
malamu, kasi Nzambe ayebi mitema na bino. Boyeba ’t¢ makambo
oyo bato bamonaka minene, Nzambe amonaka yango pamba.

16 “Nzambe apesaka bato na ye Mibeko ya Moize pe batoli
ya baprofete. Kasi kobanda eleko Yoane Mobatisi ayaki, bazali
kosakola Sango Malamu ’t¢ Nzambe alingi kotia bokonzi na ye;
pe moto nyonso azali kosala makasi po akdbma moto ya mboka
ya Nzambe. 17 Ata soki Likolo na se ekoki kolimwa, kasi bakoki
kolongola eloko moko té na Mibeko, ézala ata mwa-letre moke.

18 “Moto nyonso oyo atiki mwasi na ye pe abali mosusu, azali
kosala kindumba. Pe moto abali mwasi oyo mobali mosusu atiki,
azali kosala kindumba.”

Moto ya mbongo pe Lazare

19 “Na mboka moko ezalaki na moto moko ya mbongo; ye
azalaki kolata bilamba ya kitoko pe ya talo; mikolo nyonso azalaki
kolia malamu lokola nde azali na feti. ?Pe moto moko ya
kokelela azalaki kolala na porte ya ndako na ye, kombo na ye
Lazare; nzoto na ye etonda na bapota. 2! Azalaki kaka kozela
mwa-ndambo ya biloko oyo moto ya mbongo atikaka. Ata kutu
bambwa ya maboma ezalaki koya kolembola bapota na ye.

22 “Moto ya kokelela akufi, pe ba-anjelu bamemi ye na Likolo
na esika ya lokumu, penepene ya Abraham. Moto ya mbongo
ayei kokufa, bakundi ye; 2 bongo azalaki komona pasi mingi na
lifelo. Atali na likolo, amoni Abraham mosika, na Lazare afandi
penepene na ye. 2* Abeleli ye: ‘Tata Abraham, yokela ngai mawa.
Tinda Lazare 4tia songe ya mosapi na ye na mai, pe atangisela
ngai yango na lolemo, pamba té nazali komona pasi mingi na
méto oyo.' 25 Abraham azongisi: ‘Mwana na ngai, kanisa ’té
ozwaka bomengo mingi tango ozalaki na bomoi, kasi Lazare
azalaka komona kaka pasi. Sik’oyo mawa na ye esili, pe yo okomi
komona pasi. 2 Omoni kutu, libulu moko ya monene ezali na kati
na biso na bino. Yango wana, bato oyo balingi kolongwa awa po
baya epai na bino bakoka té; pe moto moko té akoki kolongwa
kuna po 4ya epai na biso.” 2 Moto ya mbongo alobi: ‘Tata, soki
bongo, nabondeli yo, tinda Lazare epai ya fami na ngai, 2 pamba
té natika bandeko mitano; 4kende kokebisa bango po bango baya
té na esika oyo ya pasi.’ 2 Kasi Abraham azongisi: ‘Bayebi Mibeko
ya Moize ni batoli ya baprofete; batosa yango.” *Moto ya

mbongo alobi: ‘T¢, tata Abraham. Wana ekoki té. Kasi soki moto
moko oyo akufa akei epai na bango, bakobongola mitema.’ 3! Kasi
Abraham azongiseli ye: ‘Soki balingi koyokela Moize té na
baprofete, bakondima pe té ata soki moto akufa asekwi.’”

Lisumu ezali likambo monene

(Mat 18,6-7,21-22; Mark 9,42)

1 7 !Yezu alobi na bayekoli na ye: “Makambo oyo ekweisaka

bato na masumu ekoki kozanga té; kasi mawa mingi na

moto oyo akweisaka baninga! 2Ebongi malamu béikanga ye

libanga ya monene na kingo pe biabwaka ye na ebale, esika ‘t&

dkweisa moto moko oyo ayebi makambo mingi té. 3 Bokeba!
“Soki ndeko na yo asali yo mabe, lakisa ye mabe ye asali. Soki

andimi kobongola motema, limbisa ye. 4 Soki asali yo mabe mbala

sambo na mokolo moko pe soki azongi po na koloba na yo:

“Yokela ngai mawa’, limbisa ye.”

Bondimi

5 Bantoma balobi na Nkolo Yezu: “Moteyi, kolisa bondimi na
biso.” ¢ Nkolo azongisi: “Bokanisa mbuma oyo babengaka mutarde.
Soki bondimi na bino ezalaki na nguya lokola ya mbuma wana
ya moke, mbele bokokaki koloba na nzete oyo: ‘Longwa awa pe
kende kopikama na ebale!’ pe yango elingaki kotosa bino.”

Makambo mosali asengeli kosala

7 “Bokanisa nanu. Soki moto moko na kati na bino azali na
mosali oyo asalaka na bilanga to akengelaka bameme, ndenge nini
bazalaka ye na mosali na ye? Tango mosali azongaka na ndako,
mokonzi moko té alobaka na ye: ‘Yaka noki, fanda pe lia.’ ¢ Kasi
alobaka na ye: ‘Nalingi kolia. Lambela ngai, lata bilamba ya mosala
pe bongisela ngai mesa. Bongo na sima yo pe okoki kolia.’  Mokonzi
apesaka mosali na ye mersi po atosi maloba na ye? Eloko té. 10 Ezali
ndenge moko pe po na bino: soki bosali nyonso oyo Nzambe
atindi, bdloba: “Tozali kaka basali; tosali bobele mosala na biso.’”

Yezu abikisi bato zomi ya maladi ya maba

11 Lokola Yezu azalaki kokende na Yeruzalem, aleki na kati
ya mboka Samarie na Galilé. 12 Tango alingaki kokota na mboka
moko, bato zomi oyo bazalaki na maladi ya maba bayei po
bikutana na ye. Batelemi mwa-mosika, 13 pe babandi kobelela:
“Moteyi, Yezu, yokela biso mawa!” 14 Yezu amoni bango pe alobi:
“Bokende komilakisa epai ya banganga-Nzambe po batala nzoto
na bino.” Tango bazalaki kokende babiki. > Moko na kati na
bango, awa amoni 't& abiki, abandi kokumisa Nzambe makasi, pe

ayei kozonga epai ya Yezu. 1° Afukameli Yezu pe apesi ye mersi.
Nzokande moto wana azalaki moto ya Samarie. 17 Bongo Yezu
alobi: “Bango nyonso zomi té bato babiki? Wapi bato libwa
mosusu? ¥ Bobele mopaya oyo nde moto azongi po na kopesa
Nzambe mersi?” 1 Na sima Yezu alobi na ye: “Telema, kende.
Bondimi na yo ebikisi yo.”

Ndenge Bokonzi ya Nzambe ekoya
(Mat 24,23-28,37-41)

20 *Ba-Farizé mosusu batuni Yezu tango nini Nzambe akotia
bokonzi na ye. Ye azongiseli bango boye: “Elembo moko té ekozala,
oyo ekolakisa 't¢ Nzambe alingi kotia bokonzi na ye. 2! Bakokoka
pe koloba té ’te: ‘Tala, yang'oyo!’ to ‘Yango kuna!’ Pamba té,
bokonzi ya Nzambe esi’ekémi na kati na bino.”

22 Sima alobi na bayekoli: “Mikolo ezali koya, bokozala na
posa ya komona ngai *Mwana ya Moto, ata mokolo moko pamba,
tango nakozonga; kasi bokomona ngai té. 2 Na mikolo wana
bakobanda koloba na bino: ‘Ye oyo!’ to ‘Ye kuna!’ Kasi bokende
té pe bdlanda bango té. 2 Pamba té ndenge kake eutaka na Likolo
pe engengisaka bipai nyonso, ngai *Mwana ya Moto nakoya
ndenge wana. 25Kasi liboso nasengeli komona pasi mingi; bato
ya tango oyo bakoboya ngai.

26 “Tango mokolo na ngai ekokoka, makambo oyo elekaka
na mikolo ya Noé ekosalama lisusu’ 2 Bato bazalaki kolia pe komela,
bazalaki kobalana, tii mokolo Noé akotaki na masuwa, bongo mai
eyaki kodindisa mokili pe ebomaki bango nyonso. 28 Ekozala
lokola na tango ya Lot™ bato bazalaki kolia pe komela; bazalaki
kosomba pe koteka; bazalaki kokona pe kotonga bandako. 2 Kasi
mokolo Lot alongwaki na Sodome, Nzambe akweisaki méto na
*fofolo, bongo bato nyonso bakufaki. ** Ekozala pe ndenge moko,
mokolo ngai *Mwana ya Moto nakomilakisa. 3 Na mokolo wana
moto oyo akozala na libanda, 4kota na ndako té po na kokamata
biloko na ye. Ndenge moko pe, moto oyo akozala na bilanga
azonga na ndako na ye té. 32 Békanisa mwasi ya Lot! 3 Moto oyo
akoluka kobikisa bomoi na ye, akobungisa yango, kasi oyo
akobungisa bomoi na ye, akobikisa yango.

34 “Nalobi na bino: soki bato mibale bakolala mbeto moko
na butu wana, bakokamata moko pe bakotika mosusu. 3* Soki basi
mibale bakozala konika *blé esika moko, bakokamata moko pe
bakotika mosusu. [*Soki mibali mibale bakozala na elanga,
bakokamata moko pe bakotika mosusu.]”

1 17.26 Eband 6,9-7,24.
m 17.28 Eband 18,20-19,25.

37 Bayekoli batuni ye: “Mokonzi, makambo wana ekoleka
wapi?” Ye azongisi: “Epai ebembe ekozala, bandeke oyo eliaka
bibembe ekosangana kuna.”

Lisapo ya mwasi pe zuzi
1 8 1 Mokolo moko Yezu abeteli bango lisapo po na kolakisa
bango ’té basengell kobondela Nzambe tango nyonso, pe
kolemba ata moke té; alobi: 2“Na mboka moko ezalaki na zuzi
moko, abandaki kobanga Nzambe té, azalaki pe kotosa bato té.
3 Mwasi moko pe azalaki kuna akufels mobali. Mikolo nyonso ye
azalaki koya epai ya zuzi pe kosenga ye: ‘Longisa ngai, pamba té
basali ngai mabe.’ 4 Banda kala zuzi wana azalaki kaka kolinga
té; kasi na sima amilobi: ‘Ata nabangaka Nzambe té pe natosaka
bato té, 5kasi nakolongisa mwasi oyo po azali kotungisa ngai. Soki
boye té, akobanda kaka koya kotiela ngai makelele.” ” ¢ Nkolo Yezu
abakisi: “Bdyoka ndenge zuzi oyo ya mabe alobi. ? Bongo Nzambe
akotika kolongisa bato oyo ye aponi, soki bazali kobondela ye
butu moi? Akozelisa bango? & Nalobi na bino, akolongisa bango
noki. Kasi tango ngai *Mwana ya Moto nakoya, bokanisi nakokuta
bato ya bondimi?”

Lisapo ya Farizé na mofutisi-mpaku

9 Mokolo moko Yezu apesi toli na bato oyo bakanisaka ’t&
bazali bato malamu na miso ya Nzambe, pe bamonelaka bato
mosusu; abeteli bango lisapo oyo: 1°“Bato mibale bakendeki na
Ndako ya Nzambe po na kosambela. Moko azalaki *Farizé,
mosusu mofutisi-mpaku. ! Farizé akei kotelema na miso ya bato
nyonso, pe asambeli boye na motema: ‘E Nzambe, napesi yo mersi
po nazali lokola bato mosusu té. Bango bazali bamiyibi, bato ya
mobulu pe ya kindumba. Nazali pe lokola mofutisi-mpaku oyo
kuna té. 12Na poso moko namilalisaka *nzala mikolo mibale; pe
na biloko nyonso nazwaka nalongolelaka yo eteni moko na kati
ya biteni zomi’ 13Mofutisi-mpaku atikalaki na sima ya bato
nyonso, pe amekaki kutu kotala na likolo té, kasi azalaki kobeta
tolo po na mawa, alobi: ‘E Nzambe, yokela ngai mawa, nazali
moto ya masumu.’” Yezu abakisi boye: “Nalobi na bino,
mofutisi-mpaku, tango azongaki na ndako na ye, asi’akomaki
moto malamu na miso ya Nzambe; kasi Farizé té. Pamba té moto
nyonso oyo amikumisaka, Nzambe akitisaka ye; pe oyo nyonso
amikitisaka, Nzambe akumisaka ye.”

Yezu ayambi bana mike
(Mat 19,13-15; Mark 10,13-16)

15 Bato bayeeli Yezu bana mike po asimba bango. Tango

bayekoli bamoni bongo babandi kopekisa bango. 16Kasi Yezu
abengi bana pe alobi: “Botika bana mike baya epai na ngai.
Boépekisa bango té, pamba té mboka ya Nzambe ezali po na baoyo
bakokani na bango. 1? Nalobi na bino, ya solo: moto oyo akoyamba
bokonzi ya Nzambe lokola mwana moke té€, akokota na mboka
na ye ata moke té.”

Moto ya bomengo
(Mar 19,16-30; Mark 10,17-31)

18 Mokonzi moko ya Bayuda atuni Yezu: “Moteyi malamu,
nasengeli kosala nini po nazwa bomoi ya seko?” 1° Yezu alobi na
ye: “Po na nini obengi ngai moto malamu? Moto moko ya malamu
azali té, kaka Nzambe ye moko. 2 Oyebi Mibeko: Kosala kindumba
té; koboma moto té, koyiba té; kokosela moto makambo té; tosaka
tata na mama.” 2! Moto wana azongisi: “Mokonzi, natosaka Mibeko
wana banda bomwana na ngai.” 2 Awa Yezu ayoki boye alobi:
“Ozangi kaka likambo moko; kende kotekisa biloko na yo nyonso,
pe kabola mbongo wana na bato bakeleld. Wana nde okozala na
bomengo na Likolo. Sima yaka kolanda ngai.” 2 Kasi tango moto
wana ayoki makambo yango akdmi mawa-mawa, po azalaki na
mbongo mingi. 2 Awa Yezu amoni boye alobi: “Bato ya bomengo
bakozala na pasi mingi po na kokota na mboka ya Nzambe.
25Pamba té nyama monene oyo babengaka shamd, ekoki kokota
na lidusu ya tonga ata moke te! Kasi ezali lisusu pasi mingi koleka
po moto ya bomengo akota na mboka ya Nzambe.” 26 Bato oyo
bazalaki koyoka yango batuni: “Bongo nani akoki kobika?” 27 Yezu
azongisi: “Makambo oyo bato bakoki kosala té, Nzambe akoki
kosala yango.” 2 Bongo Piere alobi: “Moteyi, biso totikaki biloko
na biso nyonso pe toyei kolanda yo.” ?* Yezu alobi na bango:
“Nalobi na bino, ya solo: moto nyonso oyo atiki ndako na ye,
mwasi, bandeko, baboti to bana na ye po amipesa na makambo
ya mboka ya Nzambe, 3¢ akozwa biloko mingi koleka na mikol’oyo,
pe akozwa bomoi ya seko na mikolo ekoya.”

Yezu ayebisi ndenge akokufa pe akosekwa (III)
(Mat 20,17-19; Mark 10,32-34)

31 Yezu akamati bayekoli na ye zomi na mibale pe alobi na
bango: “Boyoka! Tazali kokende na Yeruzalem. Kuna makambo
nyonso baprofete bakdmakd po na ngai *Mwana ya Moto,
ekosalama. 3 Bakokaba ngai na maboko ya bato bayebi Nzambe té.
Bakoseka ngai; bakofinga ngai pe bakobwakela ngai soi. 33 Bakobeta
ngai bafimbu pe bakoboma ngai. Nzokande nakosekwa na mikolo
misato.” 34 Kasi bayekoli bayebaki tina ya maloba ya Yezu té;
miti na bango efungwamaki nanu té.

Yezu abikisi moto akufa miso
(Mat 20,29-34; Mark 10,46-52)

35 Tango Yezu akomi penepene ya Jeriko, moto moko akufa
miso afandaki pembeni ya nzela pe azalaki kosenga bato mbongo.
36 Awa ayoki bato mingi bazali koleka, atuni: “Likambo nini oyo?”
37 Bayebisi ye: “Yezu ya Nazaret azali koleka.” 38 Bongo abeleli:
“Yezu, Mwana ya David, yokela ngai mawa!” 3 Bato oyo bazalaki
kotambola liboso bakémi kogangela ye 4fanda nyee. Kasi ye
alekisi penza koganga makasi: “Mwana ya David! Yokela ngai
mawa!” “Bongo Yezu atelemi pe atindi bAmemela ye moto
yango. Tango akdmi pembeni, Yezu atuni ye: 41 “Olingi nasala
nini po na yo?” Ye azongisi: “Mokonzi, nalingi nimona lisusu.”
42Bongo Yezu alobi na ye: “Mona. Bondimi na yo ebikisi yo.” ©Na
mbala moko moto wana abandi komona, apesi Nzambe mersi pe
alandi Yezu. Awa bato bamoni bongo, babandi pe kokumisa
Nzambe.

Yezu na Zashé

1 9 1-2Yezu akoti na Jeriko. Moto moko azalaki kuna, kombo

na ye Zashé. Ye azalaki mokonzi ya bafutisi-mpaku pe moto
ya mbongo mingi. Tango Yezu azalaki kokatisa mboka, 3 Zashé
aluki nzela ya komona ye; kasi lokola azalaki mokuse, akokaki té
po bato bazalaki mingi. 4 Bongo akei mbangu liboso, pe amati na
nzete moko po Amona ye, pamba té alingaki kolekela kuna. 5 Tango
Yezu akdmi na esika wana, atali na likolo pe alobi na ye: “Zashé,
kita noki, pamba té lelo nasengeli kolala na ndako na yo.” ¢ Zashé
akiti noki pe ayambi ye na esengo. 7 Bato nyonso oyo bazalaki
komona makambo wana bakomi koténga Yezu, balobi: “Moto
oyo akei kolala na ndako ya moto mabe.” 8 Kasi Zashé alobi na
Nkolo Yezu: “Mokonzi, tala, nakokabola biloko na ngai na
kati-kati; nakopesa ndambo mosusu na bato bakeleld. Pe soki
nayibaki moto na mayele, nakozongisela ye mbala minei.” ® Yezu
azongiseli ye: “Lelo obiki, na bato na yo; pamba té yo pe ozali
moto ya libota ya Abraham. 1 Ya solo, ngai *Mwana ya Moto
nayei koluka pe kobikisa bato oyo babunga.”

Lisapo ya mbonge
(Mat 25,14-30)

11 Yezu alobi lisusu lisapo moko na bato oyo bayokaki maloba
wana. Pamba té lokola azalaki penepene ya Yeruzalem, bato
mingi babandaki kokanisa 't¢ Nzambe akotia bokonzi na ye kaka
na tango wana. 2Bongo Yezu alobi: “Moto moko ya lokumu
alingaki kokende na vile moko mosika, po batia ye mokonzi ya

mboka na ye”. 13Liboso ya kokende, abengi basali na ye zomi, pe
apesi bango mbongo na ye; moto na moto azwi ebende moko ya
or. Alobi na bango: ‘Bésala mombongo na mbongo oyo tii tango
nakozonga.’ 14 Kasi bato ya mboka na ye bazalaki koyina ye, bongo
batindi bantoma na sima na ye po bakende koloba ’té: ‘Biso
tolingi té moto oyo 4zala mokonzi na biso.’

15 “Awa batii ye mokonzi azongi na mboka na ye, bongo
abengi basali oyo ye apesaki mbongo, po ayeba benefisi ya moto
na moto. *Moto ya liboso ayei pe alobi: ‘Mokonzi, mbongo
opesaki ngai eboti benefisi ya bibende zomi ya or.” 17 Mokonzi
alobi na ye: ‘Longonia, mosali malamu. Osali penza mosala po
na makambo ya mike, bongo natii yo motambwisi ya ba-vile zomi.’
18 Mosali ya mibale ayei pe alobi: ‘Mokonzi, mbongo opesaki ngai
eboti benefisi ya bibende mitano ya or.’ 1 Mokonzi azongiseli ye:
‘Yo, natii yo motambwisi ya ba-vile mitano.’ 2 Mosali mosusu ayei
pe alobi: ‘Mokonzi, mbongo na yo ya or yang'oyo. Nabombaki
yango na kitambala. 2 Nazalaki kobanga, po ozali moto moko ya
matata. Ozwaka biloko oyo omoneli pasi té; obukaka bambuma
ata oyo okoni té.’ 2Bongo mokonzi azongiseli ye: ‘Mosali mabe!
nakokitisa yo bobele po na maloba outi koloba. Oyebaki 't¢ nazali
moto ya matata. Nazwaka biloko oyo namoneli pasi té; pe
nabukaka bambuma ata oyo nakoni té. 2E bongo po na nini
otiaki mbongo na ngai na banque té€? Awa nazongi, nalingaki
kokende kokamata yango na benefisi’ 2#Na sima alobi na bato
bazalaki pembeni na ye: ‘Bobotola ye ebende ya or wana, pe bopesa
yango na moto oyo azali na bibende zomi.’ 2*Balobi na ye:
‘Mokonzi, ye azali na yango ebele!’ 26 Ye azongisi: ‘Nalobi na
bino, moto nyonso oyo azali na biloko mingi, bakobakisela ye
mosusu, kasi oyo azali na biloko mingi té, bakobotola ye kutu ata
mwa ndambo oyo azali na yango. ¥ Bongo banguna na ngai oyo
balingaki té ’té nazala mokonzi na bango, bdmema bango awa, pe
béboma bango na miso na ngai.’ ”

Yezu akoti na Yeruzalem
(Mar 21,1-11; Mark 11,1-11; Yo 12,12-19)

28 Awa Yezu asilisi koloba bongo, aleki liboso na bango po
na kokende na Yeruzalem. ? Tango akémi na mboka Betfajé pe
Betanie penepene ya ngomba oyo babengaka Ngomba ya *ba-
Olive, atindi bayekoli mibale, alobi na bango: 3 “Bdkende na
mboka wana etalani na biso; tango bokokoma kuna, bokomona

n 19.12 Na tango wana bakonzi ya bamboka nyonso bazalaki kokende
epai ya mokonzi monene ya Rome, po ye 4pesa bango bakonzi.

mwana-punda bakangi na singa; nanu bamati yango té.
Bofungola yango pe bomema yango awa. 3! Soki moto atuni bino
po na nini bozali kofungola yango, boloba na ye: ‘Mokonzi azali
na posa na yango.”” 32 Bayekoli wana bakei pe bamoni makambo
nyons¢ ndenge Yezu alobelaki bango. 33 Tango bazalaki kofungola
mwana-punda, bakolo na yango batuni bango: “Po na nini bozali
kofungola mwana-punda oyo?” 3 Bazongisi: “Mokonzi azali na posa
na yango.” 3Na sima bamemi mwana-punda epai ya Yezu,
batandi yango bilamba na bango, pe bafandisi Yezu. % Tango
azalaki kokende, bato babandaki kotanda bilamba na bango
na nzela. 3 Awa akémi penepene ya nzela oyo ekiti na Ngomba
ya ba-Olive, bayekoli ebele babandi kosepela pe kokumisa
Nzambe na mingongo makasi, po na makamwisi nyonso oyo
bamonaki. 38 Bazalaki koloba: “Nkolo benisa Mokonzi oyo ayei
na kombo na ye®! Boboto ézala na Likolo, pe lokumu ézala na
Nzambe!”

39 *Ba-Farizé mosusu pe bazalaki na kati ya bato, bongo
balobi na Yezu: “Moteyi, loba na bayekoli na yo bafanda nyee!”
“Yezu azongisi: “Nalobi na bino: ata soki bango bafandi nyee,
mabanga ekoganga!”

Yezu aleli po na Yeruzalem

41 Awa Yezu akoémi penepene ya mboka Yeruzalem, tango
amoni yango, aleli po na yango, “alobi: “E Yeruzalem, natondi
na mawa, po makambo oyo ekoki komemela yo boboto lelo, oyebi
yango té. Ya solo, okoki koyeba yango té! 43 Mikolo ezali koya,
banguna na yo bakotimola terasé pe bakotdnga lopango monene
po na kozinga yo pe kobundisa yo. + Bakopanza yo nyonso, pe
bakosilisa bato na yo. Na kati na yo bakotika libanga moko té na
esika na yango; pamba té lelo Nzambe ayei kosalisa yo, kasi yo
ondimi te.”

Yezu akoti na Ndako ya Nzambe
(Mat 21,12-17; Mark 11,15-19; Yo 2,13-22)

45 Yezu akoti na Ndako ya Nzambe pe abandi kobengana
bato oyo bazalaki kotekisa biloko kuna. % Alobi na bango:
“Ekomama boye: ‘Ndako na ngai ezali ndako ya losambo’; kasi
bino bokdémisi yango esika bamiyibi bakutanaka.”

47 Yezu azalaki koteya mikolo nyonso na Ndako ya Nzambe.
Bakonzi ya banganga-Nzambe n4 balakisi-Mibeko pe bato minene
ya Bayuda baluki nzela ya koboma ye, “¢kasi bazwi yango té,
pamba té bato bazalaki kaka kokangana na ye po na koyoka.

0 19.38 Bzb 118,26.

Nani apesi Yezu bokonzi?
(Mar 21,23-27; Mark 11,27-33)

20 1 Mokolo moko, Yezu azalaki koteya bato pe kosakola Sango

Malamu na kati ya Ndako ya Nzambe. Bakonzi ya banganga-
Nzambe, balakisi-Mibeko na bambuta-muntu ya ekolo bayei epai
na ye, 2batuni ye: “Lobela biso, epai wapi ozwi bokonzi ya kosala
boye? Nani apesi yo bokonzi yango?” 3Yezu azongiseli bango:
“Ngai pe nakotuna bino motuna moko. Bolobela ngai: 4 Batisimo
oyo Yoane azalaki kopesa, eutaki epai ya Nzambe, to epai ya
bato?” 5Kasi babandi kotiana tembe bango na bango pe balobi:
“Soki tozongisi ‘epai ya Nzambe’, ye akotuna: ‘Po na nini
bondimelaki Yoane té?’ 6Soki pe tolobi ‘epai ya bato’, Bayuda
nyonso bakoboma biso na mabanga, pamba té bango nyonso
bandimaka 'té Yoane azalaki profete.” ?Bongo bazongisi: “Biso
toyebi té.” ¢ Pe Yezu alobi na bango: “Ngai pe nakoyebisa bino
té soki nazali kosala makambo oyo na bokonzi ya nani.”

Lisapo ya bafuteli mabe ya elanga
(Mat 21,33—46; Mark 12,1-12)

9 Na sima Yezu abeteli bato lisapo oyo, alobi: “Moto moko
akonaki elanga na ye ya vinu, atii bato ya kofutela, bongo ye akei na
mobembo pe aumeli mingi kuna. 1°Na tango ya kolongola mbuma
ya vinu, atindi mosali na ye epai ya bafuteli ya elanga, po dkende
kozwa ndambo ya mbuma oyo ya ye. Kasi bafuteli ya elanga babeti
mosali wana, pe bazongisi ye maboko pamba. 1! Kolo ya elanga
atindi mosali mosusu, kasi bafuteli babeti ye kaka ndenge moko,
bafingi ye pe bazongisi ye maboko pamba. 12 Atindi lisusu mosali
ya misato. Ye pe bazokisi ye pe babwaki ye na libanda. * Bongo
kolo ya elanga amilobi: ‘Nasala nini? Nakotinda mwana na ngai
ya bolingo; tango mosusu bakotosa ye.’ 14Kasi tango bafuteli ya
elanga bamoni ye, balobi bango na bango: ‘Tala moto akokdma
kolo ya elanga soki tata na ye akufi. Toboma ye, po elanga ya
vinu ékdma ya biso.’ 15 Bongo babwaki ye na libanda pe babomi ye.”

Sima Yezu abakisi alobi: “Kolo ya elanga akosala nini? 16 Akoya,
akoboma bafuteli wana pe akopesa elanga na mabokoya batomosusu.”
Tango bato bayoki maloba yango, balobi: “Makambo oyo ekoki
kosalama té!” 17 Kasi Yezu atali bango nyee pe azongiseli bango:
“Bdkanisa nanu makambo oyo ekomama na Mikanda: ‘Libanga
ba-mason babwakaki ekomi fondasion oyo esimbi lopango mobimba

- ya Yeruzalem?.’ 18 Moto nyonso oyo akokweya na likolo ya libanga
wana akopasuka; pe soki libanga wana ekweeli moto ekonika ye.”

p 20.17 Tala Bzb 118,22 pe Ezaya 28,16.

Mpaku ya mokonzi ya Rome
(Mar 22,15-22; Mark 12,13-17)

19 Balakisi-Mibeko na bakonzi ya banganga-Nzambe bayebaki
’té Yezu azalaki kokanisa bango, tango abetaki lisapo ya bafuteli
mabe ya elanga. Yango wana bakomi koluka nzela ya kokanga
ye kaka na tango wana, kasi bazalaki kobanga bato. 2 Yango
wana babandi kolanda ye na mayele, pe batindi bato mosusu oyo
bamilakisi lokola bato malamu, po bimeka kokweisa ye na
maloba na ye moko, bongo bapesa ye na maboko ya Pilate,
motambwisi ya region ya Yuda. 2! Bango batuni Yezu: “Moteyi,
toyebi ’t¢ makambo olobaka pe oteyaka ezali ya solo. Otalaka
bilongi ya bato té, kasi olakisaka solo nzela ya Nzambe. Z Lobela biso:
Mibeko na biso epesaka nzela ya kofuta mpaku na mokonzi ya Rome
to t€?” 2 Kasi Yezu ayebaki mayele na bango ya mabe pe alobi:
24“Bdlakisa ngai ebende moko ya mbongo. Foto oyo na kombo
oyo bakdma awa ezali ya nani?” Bango bazongiseli ye: “Ya mokonzi
ya Rome.” % Bongo Yezu alobi na bango: “Bépesa mokonzi ya Rome
oyo ezali ya ye, pe bdpesa na Nzambe oyo ya ye.” 26 Bakokaki
kokanga ye té po na maloba oyo autaki koloba na miso ya
bato; nzokande eyano na ye ekamwisi kutu bango, pe bafandi
nyee.

Motuna po na kosekwa
(Mat 22,23-33; Mark 12,18-27)

27 *Ba-Sadusé mosusu bayei epai ya Yezu. Fzali ba-Sadusé
bato balobaka 't¢ bato bakufa bakoki kosekwa té. Batuni ye boye:
2 “Moteyi, Moize apesak4 biso Mobeko oyo: Soki moto akufi,
atiki mwasi kasi aboti na ye bana té, ndeko ya moto akufi asengeli
kobala mwasi oyo ye atiki, po botela ye bana’. 2 Na mboka moko
ezalaki na bandeko sambo, bango nyonso mama moko, tata moko.
Kulutu abali mwasi pe akufi, abotaki na ye té. 3¢ Leki oyo alandi
ye abali mwasi wana pe akufi; 3 na sima leki na bango mosusu
abali ye pe akufi. Ezalaki ndenge moko po na bango nyonso
sambo, bakufaki kasi babotaki té. 32Na sima mwasi yango pe
ayei kokufa. 33 Bongo mokolo bato bakufi bakosekwa, mwasi
wana akozala ya nani? Pamba té bango nyonso sambo babalaki
ye"’

34 Yezu azongiseli bango: “Bato ya mokili oyo babalanaka, 3 kasi
baoyo Nzambe akoyamba na mokili ya sika, akosekwisa bango;
bongo bakobanda kobalana té. 3 Bakoki kokufa lisusu té, pamba
té bakokani ni ba-anjelu; bazali *bana ya Nzambe po basekwi.

r 20.28 Zong 25,5-6.

37Moize alakisaki polele ’t€ bato bakufa bakosekwa. Pamba té
na lisolo ya nzete oyo ezalaki kopela, ekdmama 'té Nkolo azali
‘Nzambe ya Abraham, ya Izaak pe ya Jakob®’ 32Nzambe azali
Nzambe ya bato bakufa té, kasi ya bato oyo bazali na bomoi; na
mboka na ye bato nyonso bazali na bomoi.” 3 Bongo balakisi-
Mibeko mosusu balobi na ye: “Moteyi, olobi malamu”; 4 boye
babangaki kotuna ye mituna mosusu.

Mesia azali mokonzi ya David
(Mat 22,41-46; Mark 12,35-37)

41 Yezu alobi na bango: “Ndenge nini bakoki koloba 'té *Mesia
azali mwana ya David, oyo akozwa bobele ebonga na ye? 42 Pamba
té ye moko David akdmaka na mokanda ya banzembo: ‘Mokonzi
na ngai, Nkolo alobi na yo: fanda pembeni na ngai na esika ya
lokumu; > nakotia banguna na yo na se ya makolo na yo'.’ 4 David
azalaké kobenga Mesia ‘Mokonzi na ngai’; bongo ndenge nini ye
akoki kozala mwana ya David, oyo akozwa bobele ebonga na ye?”

Balakisi-Mibeko, bato ya lokuta
(Mat 23,1-36; Mark 12,38-40)

45 Awa bato nyonso bazalaki koyoka ye, Yezu alobi na
bayekoli na ye: ““Bokebaka na balakisi-Mibeko. Bango balingaka
kotambola na banzambala ya lokumu. Balingaka 'té bato bapesaka
bango bambote na bazando. Baponaka bisika ya liboso na
bandako ya losambo, pe bakiti ya lokumu na bafeti. 4? Babotolaka
biloko ya basi oyo bakufela mibali, nzokande bakosanaka kosambela
mingi. Bango bakozwa etumbu oyo eleki monene!”

Likabo ya mwasi moko akelela
(Mark 12,41-44)

21 ! Yezu atali epai na epai; amoni bato ya mbongo bazali
kobwaka mosolo na esika batiaka makabo, Zamoni pe mwasi
moko akelela pe akufeld mobali, atii bibende mibale ya mike oyo
akokaki kosombela mwa-lipa. 3 Bongo Yezu alobi: “Nalobi na bino,
ya solo: Likabo ya mwasi oyo akelela eleki ya bato nyonso. 4 Pamba
té bato mosusu bapesi mbongo oyo bazalaki na yango posa té;
kasi ye, na kokelela na ye, apesi oyo akokaki kobikela na yango.”

Yezu ayebisi 't¢ Ndako ya Nzambe ekokufa
(Mat 24,1-2; Mark 13,1-2)

5 Bato mosusu bazalaki kosolola po na Ndako ya Nzambe, pe

s 20.37 Bim 3,6.
t 20.43 Bzb 110,1.

na ndenge babongisi yango na mabanga ya kitoko, pe na biloko
oyo bato bapesaki na Nzambe. Bongo Yezu alobi: ¢ “Mokolo ezali,
nyonso oyo bozali komona, bakopanza yango. Ata libanga moko
té ekotikala na esika na yango.”

Pasi pe minyokoli ekoya
(Mat 24,3-14; Mark 13,3-13)

7 Bongo bango batuni ye: “Moteyi, tango nini yango ekosalama?
Elembo nini ekolakisa ’t¢ makambo wana elingi koya?”

8 Yezu azongisi: “Bokeba! Moto moko té dkosa bino! Pamba
té bato ebele bakoya na kombo na ngai bakoloba: ‘Ezali ngai
moto bozalaki kozela’, pe ‘Tango ekoki.’ Kasi bélanda bango
té. 9Tango bokoyoka ’té na bamboka mosusu bitumba ebimi
pe bakémi kotombokela bakonzi, bdyoka somo té. Makambo
wana esengeli koya liboso, kasi suka ekoya noki té.” 1 Na sima
Yezu alobi lisusu: “Bitumba ekobima na kati ya bikolo pe na
kati ya bamboka. 1! Bipai nyonso mabelé ekoningana makasi,
nzala ekongala, pe bato ebele bakozwa maladi ya mabe.
Makambo ya somo ekosalama, pe bilembo minene ekomonana
na Likolo.

12 “Kasi liboso ya makambo nyonso wana, bakobanda kokanga
bino, konyokola bino, kosambisa bino na bandako ya losambo pe
kotia bino na boloko. Bakobanda komema bino liboso ya bakonzi
pe ya batambwisi, po bondimi bokonzi na ngai. !* Na ndenge wana
bokozwa nzela ya kosakola sango na ngai. 1*Bdzala kaka mitema
pio. Bomitungisa té soki bokosamba ndenge nini. !5 Pamba té ngai
moko nakopesa bino mayele ya koloba, na ndenge ’té mofundi moko
té akoka kotia tembe to kokweisa bino. 16 Ata batata na bamama
na bino, ba-fami na bino na baninga na bino bakoteka bino;
bakoboma kutu bamosusu na kati na bino. !"Bato nyonso
bakoyina bino po bondimeli ngai. !® Kasi ata suki moko té ya
mitd na bino ekobunga. 12 Bétia kaka molende, bongo bokozwa
bomoi.”

Yeruzalem ekokufa
(Mar 24,15-21; Mark 13,14-19)

20 “Tango bokomona ’té basoda bazingi Yeruzalem mobimba,
bdyeba ’té etikali moke vile ékufa. 2 Bongo bato bakozala na
region ya Yuda basengeli kokima epai ya bangomba; baoyo
bakozala na kati ya Yeruzalem bilongwa, pe bato bakozala na
bilanga, bakota na vile té. 2Mikolo wana ekozala mikolo ya
etumbu ya Nzambe, po makambo nyonso oyo ekdmami na

Mikanda ésalama. 2 Mawa na basi oyo bakozala na bazemi, na
baoyo bakobanda komelisa bana mabéle na tango wana, pamba
té pasi ekozala mingi na mboka mobimba, pe Nzambe akolakisa
kanda na ye na bato ya ekolo oyo. 2 Banguna bakoboma bango
na mbeli, bakomema bango na boumbu na bamboka nyonso, pe
bato oyo bayebi Nzambe té bakonyata Yeruzalem tii tango na
bango ekokoka.”

Koya ya Mwana ya Moto
(Mat 24,29-31; Mark 13,24-27)

25 “Bilembo ekomonana na sanza, na moi pe na minzoto. Awa
na mokili bato nyonso bakolenga; makelele ya ebale monene pe
ya mbonge ekobangisa bango. 2 Bakokufa po na somo tango
bakokanisa makambo oyo esengeli kokweela mokili mobimba,
pamba té moi, sanza pe minzoto ekoningana. 2 Bongo bato
bakomona ngai *Mwana ya Moto nazali koya na likolo ya
lipata, na nguya pe na lokumu nyonso® 2 Tango makambo
wana ekobanda kosalama, b6zala molende, po tango na bino
ya kobika ek6mi penepene.”

Ndakisa ya nzete ya figi
(Mat 24,32-35; Mark 13,28-31)

29 Na sima Yezu apesi bango ndakisa oyo, alobi: “Bdtala nzete
ya *figi pe banzete nyonso: * Tango bomonaka makasa na yango
ebandi kobima, boyebaka ’t¢ eleko ya kobuka mbuma ekdmi
penepene. 3! Bobele ndenge wana, tango bokomona makambo oyo,
boyeba ’té Nzambe alingi kotia bokonzi na ye. 22 Nalobi na bino, ya
solo: bato ya tango oyo bakomona makambo nyonso wana na
miso. 33 Likolo na se ekoleka, kasi maloba na ngai ekoleka ata moke

in

te.

Kozala tango nyonso ekenge

34 “Bdkeba! Mitema na bino ébeba té na makambo ya pamba,
na kolangwalangwa, to pe na bapasi ya mokili oyo; soki té *mokolo
wana ekoyeela bino na mbalakaka. > Pamba té yango ekokweela
bato nyonso ya mokili mobimba lokola motambo. 3 Bokengela tango
nyonso pe bosambelaka po bdzala na makasi ya kobika na nyonso
oyo ekoya, pe bokoka kotelema liboso na ngai, Mwana ya Moto.”

37 Na moi, Yezu azalaki koteya na Ndako ya Nzambe, kasi
na pokwa azalaki kokende kolala na likolo ya Ngomba ya
*ba-Olive. ¥ Bongo na tongo-tongo bato bazalaki koya epai na
ye na Ndako ya Nzambe po na koyoka ye.

u 21.27 Dan 7,13.

Bakonzi bayokani babomisa Yezu

(Mat 26,1-5; Mark 14,1-2; Yo 11,45-53)

22 1Feti ya *mapa evimba té ekdmaki penepene; babengaka
yango pe *Pake’. 2Bakonzi ya banganga-Nzambe na

balakisi-Mibeko bakoémi koluka nzela ya koboma Yezu, kasi

bazalaki kobanga bato.

Yudas alingi koteka Yezu
(Mat 26,14-16; Mark 14,10-11)

3 Bongo *Satan akoti na motema ya Yudas oyo babengaka
Iskariot. Ye azalaki moko ya bayekoli zomi na mibale. 4 Akei
koyokana ni bakonzi ya banganga-Nzambe pe bakonzi ya
bakengeli ya Ndako ya Nzambe, po na ndenge ye akoki kotekela
bango Yezu. S Basepelaki mingi pe bayokani ’t¢ bakopesa ye
mbongo. ¢ Yudas andimi pe abandi koluka nzela ya kotekela
bango Yezu na ndenge t¢ bato bayeba té.

Yezu alei bilei ya Pake na bayekoli na ye
(Mat 26,17-25; Mark 14,12-21; Yo 13,21-30)

7 Mokolo ya *mapa evimba té ekOmi, yango ezalaki mokolo
basengeli koboma bana-meme po na *Pake. # Bongo Yezu atindi
Piere ni Yoane pe alobi: “Bokende kobongisela biso bilei ya
Pake po tdlia yango.” ®Bango batuni ye: “Olingi tokende
kolamba yango epai wapi?” 1°Ye alobi na bango: “Bdyoka,
tango bokokota na vile, bokokutana ni moto moko amemi
eloka ya mai; bdlanda ye tii na ndako oyo ye akokota, !! pe
boloba na kolo ya ndako: ‘Moteyi atuni yo: wapi esika ngai
nakoki kolia bilei ya Pake na bayekoli na ngai?’ '2Bongo ye
akolakisa bino esika moko ya monene na ndako kuna na etaje,
basi’babongisa yango. Bolamba bilei ya Pake kuna.” 13Bongo
bakei, bakuti makambo nyonso ndenge Yezu alobaki na bango,
pe babongisi bilei ya Pake.

Nzoto:na Makila ya Yezu
(Mat 26,26-30; Mark 14,22-26; 1 Kor 11,23-25)

14 Awa tango ya kolia ekoki, Yezu afandi na mesa na bantoma
na ye. ' Alobi na bango: “Banda kala nazalaki na posa penza ya kolia
Pake oyo esika moko na bino, liboso ’t& nakufa. 6 Pamba té nalobi
na bino: nakolia lisusu yango ata mbala moko té, tii tango Nzambe
akokokisa tina na yango, na mboka na ye.” 1? Bongo akamati kopo
ya vinu, apesi Nzambe mersi pe alobi: “Bokamata vinu oyo pe

v 22.1 Tala ndimbola, k 692.



LUKA 22 175

bokabola yango na kati na bino. 18 Ya solo, nalobi na bino: banda
lelo nakomela lisusu vinu té tii tango Nzambe akotia bokonzi na
ye.” 1"Na sima akamati mapa, asambeli losambo ya kopesa
Nzambe mersi, akatikati yango, pe akaboleli bayekoli na ye, alobi:
“Oyo ezali nzoto na ngai, [napesi yango po na bino. Bdsalaka
boye po na kokanisa ngai.” 20 Ndenge moko pe tango basilisi
kolia, apesi bango kopo ya vinu, alobi: “Kopo oyo ezali makila
na ngai; bakotangisa yango po na bino. Yango nde moto ezali
kotia *Boyokani ya sika na kati ya Nzambe na bato®.] 2! “Kasi
nayebi ’t¢ moto oyo alingi koteka ngai afandi awa na mesa na
ngai. 2Ya solo, ngai *Mwana ya Moto nakokufa ndenge
Nzambe akani; kasi mawa na moto oyo akoteka ngai.” 22 Bongo
babandi kotunana po na koyeba soki nani na kati na bango
alingi koteka ye.

Nani aleki bato nyonso

24 Bayekoli babandi kotiana tembe po na koyeba nani aleki
baninga na kati na bango. 2 Yezu alobi: “Bakonzi ya bikolo
balakisaka bokonzi na bango, pe baoyo batambwisaka bamboka
balingaka ’t¢ bato babenga bango ‘Bato malamu’. 26Kasi bino,
bosala bongo té. Na kati na bino, oyo aleki baninga azala lokola
leki na bino; pe oyo azali mokonzi na bino, 4zala lokola mosali.
27Na moto oyo afandi na mesa, nia oyo azali kosalela ye, nani
aleki? Moto aleki ezali oyo afandi na mesa. Ezali boye té?
Kasi ngai nazali na kati na bino lokola moto oyo azali kosalela
bino.

28 “Bino nde bato bokangamaki na ngai, na bapasi nyonso
nazalaki komona. 2 Ndenge Tata apesi ngai bokonzi, ngai pe
napesi bino yango. ¥Bongo bokobanda kolia pe komela esika moko
na ngai na mboka na ngai. Bokozala kutu kofanda na bakiti ya
bokonzi, po na kokata makambo ya bikolo zomi na mibale ya
Israel.”

Yezu ayebisi 'tée Piere akowangana ye
(Mat 26,31-35; Mark 14,27-31; Yo 13,36-38)

31 “Simon, Simon, yoka! Satan azwi nzela ya komeka bino.
32Kasi nasi’nabondeli Nzambe po na yo, po bondimi na yo ésila
té; bongo yo, tango okozonga epai na ngai, lendisa bandeko na
yo.” 33Piere alobi na ye: “Mokonzi, ngai nandimi kokende na
boloko to kokufa esika moko na yo.” 3 Yezu azongiseli ye: “Piere,
nalobi na yo: na butu ya lelo liboso ’t¢ soso élela, okowangana
mbala misato ’t¢ oyebi ngai té.”

w 22.20 Tala Bim 24,8, Jer 31,31-34.

Mbongo, saki pe mbeli

35 Na sima Yezu atuni bango: “Tango natindaki bino, bozalaki
na mbongo té, saki té, basapatu pe té. Bozangaki eloko?” Bango
bazongist: “T€, tozangaki eloko té.” 3 Bongo ye alobi na bango:
“Kasi sik’oyo, moto azali na mbongo dkamata yango; ndenge
moko pe po na moto azali na saki. Pe oyo azali kaka na kazaka
pamba, ateka yango po na kosomba mbeli. 3 Nalobi na bino:
baprofete bakoma boye po na ngai: ‘Batiaki ye na molongo ya
bato mabe*’ Ya solo, makambo yango esengeli kosalama; elingi
kutu kosalama noki.” 38 Bayekoli balobi: “Mokonzi, awa tozali na
bambeli mibale.” Ye azongisi: “Yango ekoki.”

Yezu abondeli Nzambe na Jetsemane
(Mat 26,36-46; Mark 14,32-42)

39 Yezu akei na Ngombaya *ba-Olive ndenge amesana. Bayekoli
na ye balandi ye. *Tango akomi na esika yango, alobi na bango:
“Bobondela Nzambe po Monguna dmeka bino té.” 4! Sima apusani
mwa mosika na bango, afukami pe abandi kobondela boye: 2 “Tata
soki olingi, longola kopo oyo ya pasi epai na ngai. Kasi kosala
té makambo ngai nalingi; sala bobele oyo yo olingi.” [ Bongo
anjelu moko ya Likolo abimeli ye po na kolendisa ye. * Yezu
ayoki mawa mingi penza, pe atii lisusu makasi po na kobondela.
Motoki na ye ekomi kotanga na mabelé lokola matanga ya
makila.]

45 Awa asilisi kobondela, atelemi, akei epai ya bayekoli na ye
pe akuti bango balali pongi po na mawa. “ Alobi na bango:
“Ndenge nini bozali kolala? Botelema pe bobondela Nzambe po
Monguna ameka bino té.”

Bakangi Yezu
(Mat 26,47-56; Mark 14,43-50; Yo 18,3-11)

47 Tango Yezu azalaki nanu koloba, bato ebele bayei. Yudas,
moko na kati ya bayekoli zomi na mibale, moto azalaki kolakisa
bango nzela. Apusani penepene ya Yezu po dyamba ye. ¥Kasi
Yezu alobi na ye: “Yudas, olingi koyamba ngai *Mwana ya Moto
po na koteka ngai?” 4 Tango bayekoli ya,Yezu bamoni makambo
oyo elingaki koya, batuni ye: “Mokonzi, tobunda na mbeli?” % Pe
moko na kati na bango akati mosali ya nganga-Nzambe monene
litoi ya liboko ya mobali. 51 Kasi Yezu alobi: “Esili. Tika boye.”
Asimbi litoi ya moto wana pe abikisi ye.

52 Na sima Yezu atali bakonzi ya banganga-Nzambe, bakonzi

x 22.37 Ezaya 53,12.

ya bakengeli ya Ndako ya Nzambe, pe bambuta-muntu oyo bayaki
po na kokanga ye, alobi na bango boye: “Boni, nakomi moyibi? Ndenge
nini bomemi bambeli ni banzete? 53 Mikolo nyonso nazalaki esika
moko né bino na Ndako ya Nzambe, pe bomekaki kokanga ngai
té. Kasi oyo ezali tango na bino pe ya mokonzi ya molili.”

Piere awangani Yezu
(Mat 26,57-58,69-75; Mark 14,53-54,66-72; Yo 18,12-18,25-27)

54 Bakangi Yezu, bamemi ye pe bakotisi ye na ndako ya
mokonzi ya banganga-Nzambe. Piere azalaki kolanda bango na
mosika. 3 Tango bapelisi m6to na kati ya lopango, Piere akei
kofanda na kati ya bato oyo bazalaki koyotela moto. 56 Mosali
moko ya mwasi amoni ye afandi penepene ya méto, atali ye nyee
pe alobi: “Moto oyo pe azalaki na ye.” 5 Kasi Piere awangani
alobi: “Mama, nayebi ye té!” 58Sima ya mwa tango moke moto
mosusu amoni ye pe alobi: “Yo pe ozali moko na bango.” Kasi
Piere azongiseli ye: “Té, ngai té!” % Sima soki ya ngonga moko,
moto mosusu akangami na ye pe alobi: “Ya solo, moto oyo azalaki
nia Yezu. Pamba té ye pe azali moto ya Galilé.” € Kasi Piere
azongisi: “Tata, makambo ozali koloba, nayebi yango té.” Awa
azalaki nanu koloba, na mbala moko soso eleli. 2 Nkolo Yezu
abaluki pe atali Piere nyee, wana Piere ayei kokanisa maloba
Nkolo alobakina ye: “Na butu ya lelo liboso soso élela, okowangana
mbala misato ’t€ oyebi ngai té.” 2Bongo Piere abimi pe aleli
mingi penza.

Bafingi Yezu pe babeti ye
(Mat 26,67-68; Mark 14,65)

63 Bato oyo bazalaki kokengela Yezu baseki ye pe babeti ye.
64 Bazipi ye miso pe balobi na ye: “Lakisa ’té ozali profete! Nani
moto abeti yo?” 5 Pe bafingaki ye mingi.

Basambisi Yezu na Likita-Monene ya Bayuda
(Mar 26,59-66; Mark 14,55-64; Yo 18,19-24)

66 Tongo etani, bamemi Yezu liboso ya Likita-Monene, esika
bambuta-muntu ya ekolo, bakonzi ya banganga-Nzambe, pe
balakisi-Mibeko basanganaki. 6 Bongo batuni ye: “Yebisa biso
soki ozali *Mesia.” Ye azongiseli bango: “Soki nayebisi bino,
bokondimela ngai té. % Pe soki natuni bino motuna, bokozongisela
ngai té. ®Kasi banda lelo ngai *Mwana ya Moto nakofanda na
esika ya lokumu penepene ya Nzambe ya nguya nyonso”.” ™ Bango
nyonso batuni ye: “Yo nde *Mwana ya Nzambe?” Ye azongiseli

y 22.69 Bzb 110,1.

bango: “Ee, ezali penza ngai.” 7 Bongo bango balobi: “Tina ya
koluka ba-temwen ezali lisusu té. Biso moko toyoki maloba na
ye"’

Bamemi Yezu na tribinal ya Pilate

(Mat 27,1-2,11-14; Mark 15,1-5; Yo 18,28-38)

2 3 ! Bato nyonso oyo bazalaki na likita batelemi pe bamemi

Yezu epai ya Pilate. 2 Babandi kofunda ye boye: “Tomonaki
moto oyo azali kokosa bato ya ekolo na biso; ye apekisi bango
bafuta mpaku na Mokonzi ya Rome té, pe amitii *Mesia elingi
koloba ‘Mokonzi’.” 3Pilate atuni ye: “Yo ozali mokonzi ya
Bayuda?” Yezu azongiseli ye: “Ee, ezali penza ngai.” 4Bongo
Pilate alobi na bakonzi ya banganga-Nzambe pe na bato nyonso
oyo batondanaki wana: “Namoni tina moko té ezali ya kokatela
moto oyo etumbu.” 5Kasi bango batii molende pe balobi: “Ye
azali kokosa bato na mateya na ye po batomboka. Abandaki na
Galilé, aleki na Yuda mobimba, sik’oyo akémi tii awa.”

Yezu liboso ya Erode

6 Tango Pilate ayoki makambo wana, atuni: “Moto oyo azali
moto ya Galilé?” 7Pe awa ayoki 't¢ Yezu azali moto ya mboka
ya mokonzi Erode, atindi ye epai ya Erode, pamba té mikolo
wana ye azalaki na Yeruzalem. 3Tango Erode amoni Yezu,
asepelaki mingi po ayokaki sango na ye, pe banda kala
azalaki na posa ya kokutana na ye. Azalaki kotia motema
‘t¢ Yezu akosala likamwisi na miso na ye. Bongo atuni Yezu
mituna mingi, kasi Yezu azongisi ata liloba té. 1 Bakonzi ya
banganga-Nzambe n4i balakisi-Mibeko bazalaki wana bafundi-
fundi ye pe bagangi. !! Erode na basoda na ye baseki Yezu
pe batsioli ye. Balatisi ye elamba moko lokola ya moto ya
lokumu, pe bazongisi ye epai ya Pilate. 12Kaka na mokolo
wana Erode na Pilate babandi koyokana, pamba té liboso
bazalaki banguna.

Pilate akateli Yezu etumbu ya liwa
(Mat 27,15-26; Mark 15,6-15; Yo 18,39— 19,16)

13 Pilate abengisi lisusu bakonzi ya banganga-Nzambe, bambuta-
muntu na bato mosusu nyonso, 4 alobi na bango: “Bino bomemi moto
oyo epai na ngai pe bolobi 'té azali kokosa bato. Natuni ye liboso na
bino nyonso; namoni tina ya kokatela ye etumbu té, na makambo
oyo bozali kofunda ye. 1 Mokonzi Erode pe amoni ye ata na mabe
moko té, pamba té azongisi ye epai na biso. Ya solo, moto oyo
asali eloko té po dkufa. 1 Yango wana nakobetisa ye kaka fimbu,
na sima nakotika ye.” [17Na feti nyonso ya Pake, Pilate azalaki

kobimisela bango moto moko ya boloko.] #Kasi bango nyonso
babandi koganga: “Boma moto wana! Tikela biso Barabas!” 12 Batiaki
Barabas na boloko po bato batombokaki na mboka, pe ye abomaki
moto. 2 Pilate azongiseli bango maloba po alingaki kotika Yezu,
21kasi bango bagangi: “Boma ye na kuruze! Boma ye na kuruze!”
2 Pilate alobi na bango mbala ya misato: “Kasi mabe nini ye asali?
Namoni ata mabe moko té na ye po akufa. Yango wana
nakobetisa ye kaka fimbu, na sima nakotika ye.” 2 Kasi bazalaki
kaka koganga makasi po bAboma Yezu na kuruze, pe koganga
na bango elongisi bango. 2 Bongo Pilate akati likambo ndenge
bango basengaki. 25 Atiki moto bango basengaki, oyo batiaki na
boloko po atombokaki pe abomaki moto. Apesi Yezu na maboko
na bango po basala ye ndenge bango moko balingi.

Batii Yezu na kuruze
(Mat 27,32-44; Mark 15,21-32; Yo 19,17-27)

26 Awa bazalaki kokende na Yezu, bakutani na moto moko
ya mboka Sirene, kombo na ye Simon, autaki na bilanga. Bakangi
ye pe bapesi ye kuruze ya Yezu po amema yango sima na ye.

27 Bato ebele babandaki kolanda ye, basi bazalaki kolela pe
koganga makasi po na ye. 2 Yezu abaluki epai na bango pe alobi:
“Bamama ya Yeruzalem, bdlela po na ngai té! Kasi bdlela po na
bino moko pe po na bana na bino. 2 Pamba té na mikolo ekoya
bakobanda koloba: ‘Esengo na basi oyo bazangi bana, ni baoyo
babota nanu té, pe bamelisa nanu bana mabéle té!” 3 Bongo bato
bakobanda koloba na bangomba ya minene na ya mike: ‘Bokweela
biso, bozipa biso!’ 3! Pamba té soki basali nzete ya mobesu boye,
bakosala nini na koni?”

32 Bamemaki pe bato mibale mosusu po na koboma bango
esika moko na Yezu. Bato yango bazalaki bato mabe. 33 Tango
bakdmi na esika oyo babengaka “Mokuwa ya Motii”, batii Yezu
na kuruze, na bato mabe wana mibale, moko na liboko na ye ya
mobali, mosusu na liboko na ye ya mwasi. 3 Yezu abondeli boye:
“Tata, limbisa bango, po makambo bazali kosala, bayebi yango
té.” Babeteli bilamba na ye zeke, pe bakaboli yango.

35 Bato batelemi kuna po na kotala. Bakonzi ya Bayuda
bazalaki koseka Yezu boye: “Ye abikisaki bato mosusu; 4mibikisa
ye moko, soki azali penza *Mesia oyo Nzambe apona.” 3 Basoda
pe baseki ye. Bayei penepene na ye, bapesi ye vinu ya ngayi,
37pe balobi: “Soki ozali mokonzi ya Bayuda, dmibikisa!” 3¥Na
likolo ya motii ya Yezu batiaki mwa-libaya bakoma: “Moto oyo
azali mokonzi ya Bayuda.”

39 Moko ya bato mabe oyo batiaki na kuruze azalaki kofinga

Yezu boye: “Yo ozali Mesia té? Omibikisa, pe bikisa biso!” % Kasi
moninga na ye amoni yango mabe, alobi na ye: “Obanga Nzambe
té? Biso nyonso tozwi etumbu ya ndenge moko. 4! Etumbu
oyo ebongi na biso mibale; pamba té mabe oyo tosalaki ezongeli
biso; kasi ye asali mabe té.” 42 Na sima alobi: “Yezu, 6kanisa ngai
tango okozwa bokonzi na yo.” 4 Yezu azongiseli ye: “Nalobi
na yo, ya solo: lelo okozala na ngai na mboka ya bisengo.”

Liwa ya Yezu
(Mat 27,45-56; Mark 15,33-41; Yo 19,28-30)

44 Ezalaki penepene na midi; molili ekwei na mokili mobimba
tii na ngonga ya misato ya pokwa. 45Rid0 monene oyo ezalaka
na Ndako ya Nzambe, na liboso ya Esika eleki bosantu, epasuki
na kati-kati. 4 Yezu agangi makasi penza: “Tata, nazongisi molimo
na ngai na maboko na yo®.” Awa alobi boye, akati motema. 4’ Tango
komandan ya basoda amoni makambo oyo ezalaki koleka, akumisi
Nzambe alobi: “Ya solo, moto oyo azalaki moto ya bosembo!”
48 Bato nyonso oyo bayaki po na kotala ndenge makambo ya Yezu
ekosuka, bazongi pe batondaki na mawa.

49 Baninga ya Yezu nyonso, pe basi oyo balandaki ye kobanda
Galilé, batelemaki mosika po na kotala.

Bakundi Yezu
(Mat 27,57-61; Mark 15,42-47; Yo 19,38-42)

50 Moto moko ya Likita-Monene ya Bayuda ayei kuna, kombo
na ye Jozef; azalaki moto malamu pe abandaki kotosa Nzambe.
51Ye aboyaki mokano ya bato mosusu ya Likita-Monene pe
makambo bango basalaki Yezu. Azalaki moto ya Arimaté, vile
ya Bayuda, pe azalaki kotia motema 't¢ Nzambe akotia bokonzi
na ye. 52 Akei epai ya Pilate pe asengi ye ebembe ya Yezu, 5*na
sima alongoli yango na kuruze, alingi yango na elamba ya pembe
pe atii yango na libulu moko bakata na kati ya mabanga; kuna
nanu bakunda moto té. 54 Ezalaki mokolo ya kolengela Mokolo
ya Kopema, pe yango elingaki kobanda.

55 Basi oyo balandaki Yezu kobanda Galilé bayei nzela moko
na Jozef. Batali libulu pe bamoni ndenge batiaki nzoto ya Yezu.
5% Na sima bazongi na bandako na bango, pe babongisi malasi na
mafuta ya kopakola po na kotia na nzoto ya Yezu.

Na Mokolo ya Kopema bapemi, ndenge Mibeko ezalaki
kotinda.

z 23.46 Bzb 31,.

Yezu asekwi
(Mat 28,1-10; Mark 16,1-8; Yo 20,1-10)

2 4 1Mokolo ya Kopema esili, na tongo, basi bakei na sime-

tiere; bamemi malasi oyo babongisaki. 2 Bamoni 'té libanga
oyo bazipelaki libulu elongwe. 3 Bakoti, kasi bamoni nzoto ya Nkolo
Yezu té. 4 Bazalaki lisusu na mayele ya koloba té po na makambo
oyo, bongo kaka na tango wana bato mibale batelemi penepene
na bango, balati bilamba ezali kongenga. SLokola bazalaki
kobanga pe bakitisi bilongi na se, bato wana balobi na bango:
“Po na nini bozali koluka na kati ya bato bakufa moto oyo azali
na bomoi? % Azali awa té. Asi’asekwi! Bokanisa ndenge alobaki
na bino. Tango azalaki nanu na Galilé, 7 alobaki boye: ‘Esengeli
bapesa ngai *Mwana ya Moto na maboko ya bato ya masumu;
bakoboma ngai na kuruze kasi nakosekwa na mikolo misato.’ ”

8 Bongo bakémi kokanisa maloba ya Yezu, ®balongwe na
simetiere, pe bakei koloba makambo nyonso wana na bayekoli
zomi na moko pe na baninga na bango nyonso. 1°Ezalaki Maria
ya Magdala, Jane, Maria mama na Jake, pe basi mosusu oyo
bakendeki nid bango nzela moko. Bango nyonso balobaki na
bantoma kaka ndenge moko. !!Kasi bantoma bakanisaki 't¢
makambo basi balobaki ezalaki na tina té, yango wana bandimaki
té. 12Nzokande Piere atelemi mbangu pe akimi na simetiere;
agunzami na se kasi amoni bobele bilamba ya mike-mike ya
pembe. Na sima azongi epai na ye, pe akamwe mingi po na
makambo oyo elekaki.

Na nzela ya Emaus
(Mark 16,12-13)

13 Kaka na mokolo yango bato mibale na kati na bango bakei
na mboka moko, kombo Emaus. Kolongwa na Yeruzalem tii na
Emaus basalaka ngonga mibale na nzela. 4Bazalaki kosolola
makambo nyonso oyo elekaki. 'S Awa bazalaki kosolola pe kotiana
tembe, ye moko Yezu ayei penepene pe abandi kokende nzela
moko na bango. ¢ Kasi miso na bango ezipamaki, bayebaki ye té.
17Yezu atuni bango: “Likambo nini bozali kotiana tembe na
nzela?” Bongo bango batelemi, batondaki na mawa. '®* Moko na
bango, kombo na ye Kleopas, azongisi: “Na kati ya bato nyonso
ya Yeruzalem, bobele yo moto oyebi t¢ makambo euti koleka
na mikol’oyo?” ®Ye atuni bango: “Makambo nini?” Bango bazo-
ngiseli ye: “Makambo ekweelaki Yezu ya Nazaret. Ye azalaki
profete moko ya makasi na miso ya Nzambe pe na miso ya bato,
po na misala pe maloba na ye. 2 Bakonzi ya banganga-Nzambe
pe bambuta-muntu na biso bakatelaki ye etumbu ya liwa, pe

babomisaki ye na kuruze. 2! Nzokande biso totiaki mitema ’t¢ ye
moto akobikisa Israel. Lelo ekomi mikolo misato banda makambo
wana elekaki. 2Ya solo, basi mosusu oyo bazalaki na biso
bakamwisaki biso. Bakendeki na simetiere na tongo penza, Zkasi
bamonaki nzoto na ye té. Bazongi pe balobeli biso ’t& bamonaki
ba-anjelu oyo balobaki ’t¢ Yezu azali na bomoi. 2¢Baninga na
biso mosusu bakendeki na simetiere pe bamonaki makambo
nyonso ndenge basi balobelaki bango; kasi Yezu, bamonaki ye
te.”

25 Bongo Yezu alobi na bango: “Al Bino bato bozangi
mayele! Makambo nyonso baprofete balobaka, bondimaka yango
noki té! 26Boyebi té? *Mesia asengelaki komona pasi ndenge
wana po na kozwa lokumu na ye.” ?” Na sima alimboleli bango
makambo bakom4 likolo na ye na Mikanda ya Nzambe, kobanda
na oyo ya Moize tii na oyo ya baprofete.

28 Awa bakomi penepene ya Emaus, Yezu asali lokola azali
kokende na mboka ya mosika. ?Kasi bango balobi na ye:
“Kokende té. Lala awa na biso. Pokwa esi’ekdmi, butu elingi éya.”
Bongo ye akoti na ndako po na kolala epai na bango. * Tango
afandi na mesa esika moko né bango, akamati lipa apesi, Nzambe
mersi, akatikati yango pe akaboleli bango. 3! Na mbala moko miso
na bango efungwani pe bayei koyeba ye. Kasi alimwe na miso na
bango. 32Bango babandi kotunana: “Tango azalaki kosolola na
biso na nzela pe kolimbola makambo oyo ekdmama na Mikanda
ya Nzambe, totondaki na esengo té?”

33 Kaka na tango wana batelemi pe bazongi na Yeruzalem;
bakuti bayekoli zomi na moko basangani n4 baninga na bango:
34 Bango balobi: “Ya solo, Mokonzi asekwi; abimelaki Simon.”
35Bongo bayekoli mibale bayebisi bango makambo elekaki na
nzela, pe ndenge nini bayebaki Yezu tango abandaki kokabolela
bango mapa.

Yezu abimeli bayekoli na ye
(Mat 28,16-20; Mark 16,14-18; Yo 20,19-23; Misala 1,6-8)

36 Awa bazalaki kaka koloba makambo wana, ye moko Yezu
ayei kotelema na kati na bango pe alobi: “Boboto ézala na bino.”
37 Bango babangi pe bayoki somo, pamba té bakanisaki ’t&¢ bamoni
elima. 3¥Kasi Yezu alobi na bango: “Po na nini bozali mitema
likolo? Pe po na nini bozali kotia tembe? 3°Bétala maboko na
makolo na ngai; ezali ngai penza. Bésimba ngai pe bétala. Elima ezali
na misuni té to mikuwa; kasi bomoni ’té ngai nazali na yango.” * Awa
alobi boye alakisi bango maboko na makolo. 4! Bakokaki nanu
kondima té, pamba té bazalaki kokamwa po na esengo. Yezu
atuni bango: “Bozali na eloko ya kolia?” 42 Bapesi ye ndambo

ya mbisi ya kokalinga. “* Akamati yango pe alei na miso na
bango.

44 Na sima alobi na bango: “Bomoni? Tango nazalaki nanu na
bino, nayebisaki bino boye: nyonso oyo ekdmama po na ngai na
Mibeko ya Moize, na mikanda ya baprofete, pe na banzembo,
esengeli kosalama.” 4 Bongo afungoli bango miti po bayeba tina ya
Mikanda ya Nzambe, % alobi boye: “Ekomamé 'té bakonyokola *Mesia
pe bakoboma ye, kasi akosekwa na mikolo misato. 47 Esengeli
basakola sango na ye kobanda na Yeruzalem tii epai ya bikolo
nyonso, po bato bibongola mitema pe bazwa bolimbisi ya masumu.
4 Bino bomoni pe boyoki makambo oyo nyonso; “*bongo ngai
nakotindela bino *Molimo Mosantu ndenge Tata na ngai alakaki.
Béfanda nanu na Yeruzalem, tii tango nguya ya Nzambe ekokitela
bino.”

Yezu atombwani na Likolo
(Mark 16,19-20; Misala 1,9-11)

50 Na sima Yezu amemi bango tii penepene ya Betanie.
Atomboli maboko likolo pe apamboli bango. 5! Awa azalaki
kopambola bango, akabwani na bango pe atombwani na Likolo.
52Bongo bafukameli ye pe bazongi na Yeruzalem na esengo
mingi. 3*Mikolo nyonso bazalaki kokumisa Nzambe na kati ya
Ndako ya Nzambe.



SANGO MALAMU NDENGE
BAKOMA NA
YOANE

Liyebisi ya ebandeli

Sango Malamu ya Yoane ekeseni mingi nd oyo ya Matié, Marko
pe Luka. Ekokani na oyo ya bango bobele na lisolo ya pasi ya Yezu
(Yo 18-19). Na makambo nyonso oyo bango bakéma, Yoane akdmaki
kaka mwa ndambo; nzokande ezali kaka ye moko moto ayebisi biso
makambo ya libala ya Kana, masolo ya Yezu n4 Nikodeme, nd mwasi
ya Samarie, nd moto abukana makolo, na oyo akufd miso, b.n.b. Pe
mbala nyonso, soki asilisi koyebisa makambo elekaki, abakisaka
maloba ebele ya mateya.

Mokanda ya Yoane ezali na biteni mibale ya minene:

1) Liboso ’t¢ “tango ya Yezu” ékoka (tala 2,4).

— Maloba ya ebandeli: Yezu azali Maloba ya Nzambe oyo akéma
moto; ye amemela bato moi pe bomoi (1,1-18).

- Yezu abandi komiyebisa na bato na ye, Yoane Mobatisi, André,
Piere, Filipe, Natanael (1,19-51).

- Yezu akutani na bato ya ndenge na ndenge, pe asali makamwisi
sambo. Yango ezali kolakisa soki ye azali nani: libala ya Kana;
mwana ya moto ya leta; moto abukana; Yezu aleisi bato 5.000;
atamboli na likolo ya mai; abikisi moto akufd miso; asekwisi
Lazare (2,1-12,36).

- Yezu amoni ’té bato bandimeli ye t¢ (12,37-50).

2) Eleko “tango ya Yezu” ekokaki.

~ Batoli na ye ya suka (13-16)

- Losambo na ye ya monene (17)

~ Pasi pe kosekwa na ye (18-20)

~ Yezu amilakisi na bayekoli sambo (21).

Yoane akomaki Sango Malamu “po bino béndima ’t& Yezu azali
Mesia, *Mwana ya Nzambe. Soki bondimi bongo, ye akosala ’té bozwa
bomoi ya seko” (20,30-31).

184

Yezu Kristo ayeeli bato moi pe bomoi

1 Na ebandeli, liboso "té Nzambe asala Likolo na se, oyo azali

Maloba ya Nzambe, azalaka”. Ye azalaka esika moko na
Nzambe; azalaka ndenge moko na Nzambe. 2 Ya solo, na ebandeli,
ye azalaka esika moko na Nzambe.

3 Nzambe asalaka biloko nyonso na ye’, moko té ezangi
kosalama na ye.

4 Bomoi nyonso eutaka nde na ye; pe yango ezalaka lokola
moi po na bato. SMoi yango ezali kongenga na kati ya molili;
molili ekokaki kozipa yango té.

6 Nzambe atindaki moto moko, kombo na ye Yoane Mobatisi.
7Ye ayaki kosakola sango ya moi, po bato nyonso bandima.  Ye
azalaki moi té, kasi ayaki nde po asakola sango ya moi.

9 Moto oyo azali Maloba ya Nzambe azali moi ya solo; ayaki
awa na mokili; azali kongengela moto nyonso. 1 Azalaki awa na
mokili; na ye Nzambe asalaka mokili; kasi bato bayebaki ye té. 1! Ayaki
na mboka na ye moko, kasi bato na ye bayambaki ye té.

12 Nzokande bato mosusu bayambaki ye, pe bandimeli ye;
apesi bango bokonzi bakdma bana ya Nzambe. !> Bakémaki bana
ya Nzambe na ndenge ya bomoto té, ndenge batata babotaka
bana; Kkasi ezali nde Nzambe moto abota bango.

14 Maloba ya Nzambe ekdmaki moto. Moto yango ayaki
kofanda na kati na biso; tomonaki lokumu na ye, lokumu oyo
Tata apesi bobele na *Mwana na ye se moko. Ye atondaki na
bolamu ya solo ya Nzambe.

15 Yoane Mobatisi abandaki kosakola po na ye; ayebisaki bato
boye: “Oyo azali moto nalobaki na bino ’t¢: Akoya sima na ngai,
kasi aleki ngai, pamba té azalaka tango ngai nanu nabotami té.”

16 Ye atonda na bomengo nyonso; pe biso nyonso tozwi
bolamu mingi penza epai na ye. ! Pamba té Nzambe apesaka bato
Mibeko na maboko ya Moize; kasi Yezu Kristo ayeeli biso bolamu
ya solo ya Nzambe. ‘# Moto moko té nanu amona Nzambe, kaka
*Mwana na ye se moko, oyo azali Nzambe pe azali esika moko
na Tata, ye nde moto ayebisi biso ndenge Nzambe azali.

Mateya ya Yoane Mobatisi
(Mat 3,1-12; Mark 1,1-8; Luka 3,1-18)

19 Mokolo moko bakonzi ya Bayuda oyo bazalaka na Yeruzalem
batindi banganga-Nzambe na ba-Levite, po bakende kotuna

a 1.1 Na grek ekdmamé: Na ebandeli ezalaka na “Logos”. Kombo yango
elakisi na lingala: maloba (“Liloba” 16). Tala 2,22; 4,41; b.nb.

b 1.3 Tala Eband 1: Nzambe asalaké biloko nyonso kaka na maloba
na ye.

Yoane boye: “Yo ozali nani?” % Ye aboyaki kozongisela bango eyano
té, kasi alobaki polele liboso ya bato nyonso: “Ngai nazali *Mesia
té.” 21 Bango batuni ye: “Bongo ozali nani? Ozali Eliya?” Yoane
azongiseli bango: “Té, nazali Eliya té.” Bango batuni ye: “Ozali
Profete oyo tozali kozela?” Azongiseli bango: “Té.” ZBatuni ye
lisusu: “Yo ozali nani? Po tokende koyeblsa na bato oyo batindi
biso. Olobi nini po na yo moko?” 22 Yoane azongiseli bango:
“Ngai nazali moto oyo profete Ezaya alobaka: ‘Moto moko azali
kobelsla na kati ya esobe boye: Nkolo alingi koya! Bébongisela ye
nzela®'”

24 Na kati ya bato oyo Bayuda batindaki epai ya Yoane,
*ba-Farizé pe bazalaki wana. 2 Batuni Yoane: “Bongo soki yo
ozali Mesia té, Eliya té, Profete pe té, kasi ndenge nini ozali
kobatisa bato?” 26 Yoane azongiseli bango: “Ngai nazali kobatisa
bobele na mai; nzokande moto moko azali na kati na bino, bino
boyebi ye té. 27 Ye akoya sima na ngai, kasi nakoki kutu té
kofungola ata singa ya sapatu na ye.”

28 Makambo oyo nyonso elekaki na Betanie, na ngambo ya
mai ya Yordan, na esika Yoane azalaki kobatisa bato.

Yezu, Mwana-Meme ya Nzambe

29 Sima ya mokolo wana, Yoane amoni Yezu azali koya epai
na ye, pe alobi: “Tala Mwana-Meme ya Nzambe oyo akobanda
kolongola masumu ya bato. 3¥Ezali nde ye, moto oyo nalobaki
na bino: ‘Moto akoya sima na ngai, aleki ngai, pamba té azalaka
tango ngai nanu nabotami té.’ 3 Tango nazalaki koloba boye,
nayebaki penza té soki ye azali nani; kasi nabandaki kobatisa
bato na mai, po ye dya komilakisa na ekolo ya Israel.”

32 Yoane alobi lisusu: “Namonaki *Molimo auti na Likolo
lokola pijon, pe ayei kofanda na motii na ye. 3 Ngai nayebaki
penza té soki ye azali nani, kasi Nzambe oyo atindaki ngai po
nabatisa bato na mai, alobaki na ngai: ‘Okomona Molimo akouta
na Likolo pe akofanda na moto moko; ezali nde ye wana moto
akobatisa bato na Molimo Mosantu.” > Namonaki nyonso wana,
pe nazali koyebisa bino 't¢ azali *Mwana ya Nzambe.”

Yezu aponi bayekoli na ye ya liboso

35 Sima ya mokolo wana, Yoane azalaki lisusu na esika yango,
na bayekoli na ye mibale. 3 Awa amoni Yezu azali koleka, alobi:
“Tala Mwana-Meme ya Nzambe!” 37 Tango bayekoli na ye wana
mibale bayoki boye, batiki Yoane pe balandi Yezu. 3¥Yezu
abaluki, amoni bango bazali kolanda ye, pe atuni bango: “Bozali
koluka nini?” Bazongisi: “Rabi, ofandaka wapi?” (Rabi elingi

d 1.23 Ezaya 40,3.

koloba Moteyi). 3 Ye azongiseli bango: “Bdya kotala.” Bakei pe
bamoni esika ye azalaki kofanda, bongo batikalaki na ye mokolo
wana. Ezalaki na ngonga ya minei ya pokwa.

40 André, ndeko ya Simon Piere, azalaki moko na kati ya bato
mibale oyo bayokaki maloba ya Yoane pe balandaki Yezu. 4 Sima
na yango André akutanaki na ndeko na ye Simon, pe alobi na
ye: “Tosi'tomoni Mesia” (Na monoko ya grek: Kristo). 2 Bongo
André amemi ndeko na ye epai ya Yezu. Tango Yezu amoni
Simon alobi na ye: “Ozali Simon, mwana ya Yoane. Kombo na
yo ekdmi Sefas” (elingi koloba Piere, Libanga).

43 Sima ya mokolo wana, Yezu alingaki kokende na Galilé;
akutani na Filipe pe alobi na ye: “Landa ngai.” *Filipe azalaki
moto ya mboka Betsaida, mboka moko na André pe Piere. 45 Na
sima Filipe pe akutani nd Natanael, alobi na ye: “Tosi'tomoni
moto oyo bakdoma na Mibeko ya Moize pe na mikanda ya
baprofete. Ezali nde Yezu, mwana ya Jozef, ya mboka Nazaret.”
46 Natanael alobi na ye: “Eloko nini ya malamu ekoki kobima na
Nazaret?” Filipe azongiseli ye: “Yaka kotala.”

47 Tango Yezu amoni Natanael azali koya epai na ye, alobi na
ye: “Tala motoya solo ya Israel, azali na lokuta té.” * Natanael atuni
ye: “Ndenge nini oyebi ngai?” Yezu azongiseli ye: “Liboso 't& Filipe
abenga yo, namonaki yo na se ya nzete ya *figi.” 4 Natanael alobi
na ye: “Moteyi, ozali *Mwana ya Nzambe; ozali Mokonzi ya
Israel!” 5° Yezu alobi na ye: “Ondimi po nalobi na yo 'té namonaki
yo tango ozalaki na se ya nzete ya figi. Okomona makambo eleki
oyo na monene.” 5! Yezu alobi na bango lisusu: “Nalobi na bino,
ya solo: bokomona Likolo ekofungwana, pe ba-anjelu bakobanda
kokita pe komata; pamba té Nzambe akozala kotinda bango
lokola bantoma epai na ngai, *Mwana ya Moto®.”

Feti ya libala na mboka Kana

2 1 Sima ya mikolo mibale, feti ya libala ezalaki na mboka Kana,
na Galilé. Mama na Yezu azalaki kuna. 2Babengisaki pe
Yezu na bayekoli na ye. 2 Tango vinu esilaki, mama na Yezu alobi
na ye: “Bazali lisusu na vinu té.” “Kasi Yezu azongiseli ye:
“Mama, biso na yo likambo nini? Tango na ngai nanu ekoki té/”
5Bongo mama na ye alobi na bato ya mosala: “Bdsala makambo
nyonso akotinda bino.”

6 Bilokii motoba ya mabanga ezalaki wana, oyo Bayuda
bazalaki kosukolela na yango, ndenge mibeko na bango ezalaki
kotinda. Elokid moko ekoki kokota bisangala mwambe to zomi
na mibale. ? Yezu alobi na bato ya mosala: “Bétondisa biloki oyo

e 1.51 Tala Eband 28,12.
f 2.4 Tango ya Yez ekokoka na Golgota: 19,25-27.

na mai.” Batondisi yango meke. 2 Bongo Yezu alobi na bango lisusu:
“Sik’oyo, bozwa mwa ndambo na yango, pe bdkende kolakisa
yango na mokonzi ya feti.” Bamemeli ye yango.  Mokonzi ya feti
ameki yango, mai ekdmi vinu! Ayebaki té soki vinu yango euti
wapi; kasi bato ya mosala oyo batokaki mai bango nde bayebaki.
Abengi moto oyo abalaki, °pe alobi na ye: “Ndenge nini yo
obombi vinu ya malamu tii sik’'oyo? Bato nyonso bapesaka liboso
vinu ya malamu, bongo soki bato babandi kolangwa, nde bapesi
bango vinu oyo ezali malamu mingi té.”

11 Wana nde likamwisi ya liboso oyo Yezu asalaki. Asalaki
yango na mboka Kana, na Galilé. Amonisaki lokumu na ye, pe
bayekoli-na ye bandimaki ye.

12 Sima na yango Yezu akei na Kafarnaum, ni mama na ye,
bandeko na ye, pe bayekoli na ye. Bafandaki kuna mikolo mingi té.

Yezu na Ndako ya Nzambe ya Yeruzalem
(Mat 21,12-13; Mark 11,15-17; Luka 19,45-46)

13 Lokola feti ya Bayuda ya *Pake ekémaki penepene, Yezu
akei na Yeruzalem. !4Tango akoti na Ndako ya Nzambe, akuti
bato ya mombongo bazali kotekisa bangombe, bameme né ba-pijon,
pe bato oyo bashanjaka mbongo bafandi na bamesa na bango.
1S Yezu asali fimbu ya singa, abandi kobengana bango nyonso na
Ndako ya Nzambe, na bangombe na bango pe bameme. Abaloli
bamesa ya bato oyo bazalaki koshanjé mbongo, apanzi pe mbongo
na bango. *Alobi na bato oyo bazalaki kotekisa ba-pijon:
“Bdlongola biloko oyo awa! Ndako ya Tata na ngai, bokomisa
yango lokola zando té!” 17Bayekoli na ye babandi kokanisa
makambo oyo ekomami na Mikanda: “E Nzambe, bolingo na
ngai po na Ndako na yo ezali kozikisa ngai motemas.”

18 Bongo bakonzi ya Bayuda batuni Yezu: “Ndenge nini okoki
kolakisa biso ’t¢ ozali na bokonzi ya kosala bongo?” 1° Yezu azongiseli
bango: “Boboma Ndako ya Nzambe oyo, pe nakotdonga yango lisusu
na mikolo misato.” ® Bayuda balobi na ye: “Basalaki bambula 46 po
na kotdnga Ndako oyo, bongo yo okotdnga yango na mikolo misato?”

21 Kasi Ndako ya Nzambe oyo Yezu alobelaki, ezali ye moko.
ZTango Yezu asekwaki, nde na tango wana bayekoli na ye bayei
kokanisa ’té alobaki maloba yango; bongo bandimaki makambo
oyo ekomama na Mikanda, pe maloba oyo Yezu alobaki.

Yezu ayebi mitema ya bato

23 Tango Yezu azalaki na Yeruzalem po na feti ya *Pake,
bato mingi bandimaki ye po bamonaki makamwisi oyo azalaki
kosala. 2#Kasi Yezu atiaki motema epai na bango té, pamba té

g 2.17 Bzb 69,10.

ayebaki bango nyonso malamu. #Yezu azalaki ma posa té
bayebisa ye makambo ya bato. Ye moko ayebi makambo nyonso
oyo ezali na mitema ya bato.

Yezu na Nikodeme

!Moto moko azalaki na kati-ya *ba-Farizé, kombo na ye

Nikodeme. Ye azalaki pe moto monene ya Bayuda. 2Mokolo
moko ayei kotala Yezu na butu, alobi na ye: “Moteyi, toyebi té
Nzambe atindi yo po na koteya bato. Pamba té moto moko té
akoki kosala makamwisi ndenge yo ozali kosala, soki Nzambe
azali na ye té.” *Yezu azongiseli ye: “Nazali.koloba na yo, ya
solo: soki moto abotami mbala ya mibale té, akoki kozala moto
ya mboka ya Nzambe té.” 4Nikodeme atuni ye: “Ndenge nini
moto akoki kobotama mbala ya mibale, soki akomi mobange?
Azonga lisusu na libumu ya mama na ye, po 4botama mbala ya
mibale?” 5 Yezu alobi na ye: “Nazali koloba na yo, ya solo: bobele
oyo abotami na mai pe na *Molimo nde moto akoki kokéma moto
ya mboka ya Nzambe. ¢ Oyo abotami na moto, azali moto; oyo
abotami na Molimo, azali molimo. 7 Kokamwa té po nalobi na yo:
Bosengeli kobotama mbala ya mibale. # Molimo esalaka lokola
mopepe ekendeke epai yango elingi. Oyokaka makelele na yango,
kasi oyebaka té epai yango euti to epai yango ezali kokende.
Esalamaka pe ndenge wana na moto oyo abotami na Molimo.”
9 Bongo Nikodeme atuni ye: “Ndenge nini makambo yango ekoki
kosalama?” 1° Yezu azongiseli ye: “Ozali moteyi monene na kati
ya Israel; bongo oyebi makambo oyo té? !! Nazali koloba na yo,
ya solo: nalobaka makambo oyo nayebi, pe nayebisaka bino
makambo oyo namoni; kasi bondimaka yango té. '2 Soki nalobeli
bino makambo oyo esalamaka awa na se, bozali kondimela ngai
té; ndenge nini bokondimela ngai soki nayebisi bino makambo
oyo esalamaka na Likolo? !3Ata moto moko té asi’abuta na
Likolo; kaka ngai *Mwana ya Moto nde nauti na Likolo. 4 Pe
ndenge Moize atombolaki ekeko ya nyoka na esobe”, bobele
bongo pe esengeli batombola ngai, Mwana ya Moto, 5 po moto
nyonso oyo akondima ngai 4zwa bomoi ya seko.

16 “Ya solo, Nzambe alingi bato mingi penza; yango wana
apesi *Mwana na ye se moko, po 't¢ moto nyonso oyo akondimela
ngai dkufa té, kasi 4zwa bomoi ya seko. 17 Soki Nzambe atindaki
ngai epai ya bato, ezali t€ po nakatela bango etumbu, kasi po
nabikisa bango. ®Moto oyo andimeli ngai Mwana, azwaka
etumbu té; kasi oyo andimeli ngai té asi’azwi etumbu; pamba té
aboyi kondima Mwana se moko ya Nzambe. *Tala ndenge
Nzambe akatelaka makambo: moi eyei na mokili, kasi bato bazali

h 3.14 Tang 21,9.

kolinga mingi molili; baboyi moi, po basalaka makambo ya mabe.
20 Moto nyonso oyo asalaka mabe, aboyaka moi, ayaka epai ya moi
té, soki té misala na ye ya mabe ekomonana. 2! Kasi oyo asalaka
ndenge Nzambe azali kolakisa, ayaka epai ya moi, po yango
émonisa 't& ye atosaka Nzambe, na makambo nyonso oyo asalaka.”

Yezu na Yoane Mobatisi

22 Sima na yango, Yezu na bayekoli na ye bakei na region ya
Yuda. Kuna atikalaki na bango mwa tango, pe azalaki kobatisa
bato. 2 Yoane pe azalaki kobatisa bato na Ainon, penepene ya
Salim, pamba té kuna mai ezalaki mingi. Bato babandaki koya
epai na ye, pe azalaki kobatisa bango. 2¢Na tango wana nanu
batii Yoane na boloko té.

25 Mokolo moko bayekoli mosusu ya Yoane bazalaki kotiana
tembe na Moyuda moko po na makambo etali Mibeko na bango ya
kosukola. 26 Bongo bakei epai ya Yoane, balobi na ye: “Moteyi, moto
oyo azalaki nd yo na ngambo ya Yordan, oyo olobelaki biso po na
ye, sik’oyo ye pe abandi kobatisa bato. Bato nyonso bazali kokende
epai na ye.” # Yoane azongiseli bango: “Moto akoki kozwa eloko
moko té, soki Nzambe apesi ye yango té. 22 Bino moko boyebi ’te
nalobaki na bino: ‘Ngai nazali *Mesia té; kasi Nzambe atindaki ngai
liboso, po Mesia alingi koya.” 2 Ye azali lokola mobali oyo azwi
mwasi, pe azali kosalisa feti ya libala. Ngai nazali lokola moninga
ya mobali, oyo afandi penepene na ye pe azali koyoka ye, bongo
azali na esengo mingi po na koyoka mongongo ya moninga na
ye oyo abali. Wana nde esengo na ngai; ya solo, nasepeli penza.
% Esengeli lokumu na ye éleka ya ngai, bongo ya ngai ékita.”

Moto oyo auti na Likole

31 “Moto oyo auti na Likolo aleki bato nyonso. Bato ya mokili
oyo bakangamaka kaka na mokili, pe balobaka bobele makambo
ya mokili. Moto oyo auti na Likolo aleki bato nyonso; 32alobaka
makambo ye ayoki pe amoni; kasi moto moko té azali koyamba
maloba na ye. 33 Bato oyo bayambi maloba na ye, bandimi ’té
Nzambe alobaka makambo ya solo. 3¥Moto oyo Nzambe atindi,
alobaka maloba ya Nzambe, pamba té Nzambe atondisi ye na
*Molimo na ye. 3 Tata alingaka *Mwana na ye; apesi makambo
nyonso na maboko na ye. ¥Moto oyo andimi Mwana, akozwa
bomoi ya seko; oyo atosi Mwana té akozwa bomoi ya seko té,
kasi akotikala seko na etumbu ya Nzambe.”

Yezu na mwasi ya Samarie

INa tango wana *ba-Farizé bayoki ’t¢ Yezu azalaki kozwa
bayekoli ebele koleka Yoane Mobatisi, pe abandaki kobatisa
bato mingi. 2Nzokande Yezu ye moko azalaki kobatisa bato té,

kaka bayekoli na ye nde bazalaki kobatisa. 3 Tango Yezu ayoki
makambo babandaki koloba po na ye, alongwe na region ya Yuda
pe azongi na Galilé. 4Po na kokende kuna, asengelaki kokatisa
region ya Samarie.

5 Yezu akémi na mboka moko ya Samarie, kombo na yango
Sikar; ezali penepene ya elanga oyo Jakob apesaki na mwana na
ye Jozef. 5 Libulu moko ya mai ezalaki wana, babengaka yango
libulu ya Jakob. Yezu alembaki na nzela, bongo afandi pembeni
ya libulu yango. Ezalaki penepene na midi.

7-8 Awa bayekoli na ye bakendeki na Sikar kosomba biloko
ya kolia, mwasi moko ya Samarie ayei kotoka mai. Yezu alobi na
ye: “Pesa ngai mai namela.” *Kasi mwasi yango azongiseli ye:
“Yango boni? Yo ozali Moyuda; ngai nazali moto ya Samarie.
Ndenge nini ozali kosenga ngai mai?” Pamba té, Bayuda na bato
ya Samarie bazalaki koyokana té. 1°Yezu alobi na ye: “Soki
oyebaki ngai, pe soki oyebaki likabo oyo Nzambe apesaka na
bato, mbele yo moto olingaki kosenga ngai mai ya komela, bongo
nalingaki kopesa yo mai ya bomoi.” 1! Mwasi alobi na ye: “Tata,
ozali na katini t€, pe libulu ezali molai penza. Ndenge nini okoki
kozwa mai ya bomoi? '2Ezali koko na biso Jakob moto atikela
biso libulu ya mai oyo; ye moko kutu amelakd mai ya libulu oyo,
na bana na ye pe banyama na ye. Yo okanisi oleki ye?” 13 Yezu
azongiseli ye: “Soki moto ameli mai oyo, akoyoka lisusu posa ya
mai; '4kasi soki ameli mai oyo ngai nakopesa ye, akoyoka lisusu
posa ya mai té. Pamba té mai oyo ngai nakopesa ye, ekobanda
kobimela ye tango nyonso; yango nde ekopesa ye bomoi ya
seko.”

15 Mwasi alobi na ye: “Tata, pesa ngai mai yango po niayokaka
lisusu posa ya mai té, pe niyaka lisusu kotoka mai awa té.”

16 Yezu azongiseli ye: “Kende kobenga mobali na yo, bongo dya
na ye awa.” 17 Mwasi azongisi: “Nazali na mobali t€.” Yezu alobi
na ye: “Olobi malamu ’té: Nazali na mobali té. 18 Pamba té, ozalaki
na mibali mitano, bongo oyo azali na yo sik’oyo, azali mobali na
yo penza té. Olobi makambo ya solo.”

19 Mwasi azongiseli Yezu: “Mokonzi, namoni 'té ozali profete.
2 Bakoko na biso ya Samarie bazalakd kosambela Nzambe na
ngomba oyo, kasi bino Bayuda bolobaka 'té basengeli kosambela
Nzambe kaka na Yeruzalem.” 2 Yezu alobi na ye: “Mama, ndimela
ngai, tango ekdmi penepene, oyo bakosambela Tata bobele na
ngomba ya Samarie té to na Yeruzalem. 22 Bino bato ya Samarie
bosambelaka Nzambe, kasi boyebi ye té; biso Bayuda toyebi
Nzambe oyo tosambelaka, pamba té nzela ya kobika euti na Bayuda'.
ZKasi tango ekoya, yango pe esi’ekoki, oyo *Molimo Mosantu
akobongisa mitema ya bato po basambelaka Tata na ndenge ye
moko azali kolakisa; pamba té Tata alingaka baoyo basambelaka
ye ndenge wana. 24 Nzambe azali Molimo; yango wana bato oyo
basambelaka ye, esengeli Molimo Mosantu dbongisa mitema na
bango po basambelaka ye na ndenge ye moko azali kolakisa.”

25 Mwasi alobi na ye: “Nayebi ’t¢ *Mesia akoya’. Tango ye
akoya, akoyebisa biso makambo nyonso.” 2 Yezu azongiseli ye:
“Ngai oyo nazali koloba na yo, nazali Mesia.”

27 Na tango wana bayekoli ya Yezu bazongi, bakuti ye azali
kosolola na mwasi, bakamwaki mingi penza. Kasi ata moto moko
té atunaki Yezu soki azali koluka nini, to po na nini azali kosolola
na ye.

%8 Mwasi atiki elokd na ye wana, pe akei kobenga bato; alobi na
bango: 2 “Bdya kotala moto moko azali kuna, ayebisi ngai makambo
nyonso oyo nasalaki. Ye akoki kozala Mesia té?” 3 Bato basimbi
nzela, babandi kokende esika Yezu azalaki.

31 Bongo bayekoli babondeli Yezu balobi: “Moteyi, lia ko!”
322Kasi Yezu azongiseli bango: “Ngai nazali na biloko ya kolia
oyo bino boyebi té.” 33Bayekoli bamitunani: “Moto mosusu
ayeelaki ye biloko ya kolia?” 34 Yezu alobi na bango: “Bilei na
ngai ezali: Kotosa makambo Moto oyo atindaki ngai alingaka, pe
kosilisa mosala na ye. 35 Bino bolobaka: Soki moto akoni mbuma,
esengeli kosala sanza minei po na kobuka yango. Kasi ngai nalobi
na bino: Bétala bilanga. Mbuma esi’eteli, ekoki na kobuka. ¥ Moto
abuki mbuma yango asi’azwi lifuta na ye; abombi mbuma po na
bomoi ya seko; yango wana moto oyo akoni n oyo abuki, bazali
kosepela esika moko. 37 Pamba té baloba ya solo boye: ‘Moko
akonaka, mosusu abukaka.’ 38 Natindaki bino bokende kobuka

i 4.22 Tala Rom 9,34.
j 4.25 Na grek, babakisi ndimbola: “oyo babengaka *Kristo.”

mbuma na elanga oyo bino bokonaki té; bato mosusu bamonaki
pasi, pe bino bozwi bolamu po na pasi na bango.”

39 Tango mwasi alobaki na bato ya mboka yango ’té: “Yezu
ayebisi ngai makambo nyonso oyo nasalaki”, bato mingi bandimi
Yezu, “bongo bayei epai na ye pe babondeli ye po atikala n4
bango; yango wana Yezu atikalaki kuna mikolo mibale. 4 Bato
mosusu mingi bayei kondima Yezu po na makambo oyo ye moko
azalaki koloba. 2Balobi na mwasi wana: “Sik’oyo tondimi kaka
pona maloba na yo té, pamba té biso moko toyoki:ye, pe toyebi
’te azali ya solo Mobikisi ya bato.”

Yezu abikisi mwana ya mokonzi moko ya leta

43 Sima ya mikolo mibale, Yezu alongwe wana, akei na Galilé.
44 Mokolo mosusu Yezu ye moko alobaki: “Profete, bapesaka ye
lokumu té na mboka na ye.” 4STango akdmaki na Galilé, bato
nyonso bayambaki ye malamu, pamba té bango pe bakendeki na
feti ya *Pake na Yeruzalem, pe bamonaki makambo nyonso ye
asalaki na feti yango.

46 Bongo Yezu azongi na Kana, epai abongolaki mai vinu.
Mokonzi moko ya leta azalaki na Kafarnaum, mwana na ye
azalaki na pasi. ¥ Tango ayoki 't¢- Yezu alongwe na Yuda pe
akomi na Galilé, akei kotala ye, pe abondeli ye dya kobikisa
mwana na ye azalaki kobunda na liwa. ¢ Yezu alobi na ye: “Bino
bondimaka bobele soki bomoni bilembo to makamwisi.” 4 Mbuta-
muntu wana azongiseli ye: “Mokonzi, yaka tékende, liboso ’té
mwana na ngai akufa.” 3 Yezu alobi na ye: “Kende, mwana na
yo asi’abiki.” Moto wana andimi maloba ya Yezu, pe azongi na
ndako na ye. 5! Na nzela akutani ni basali na ye; bango bayebisi
ye: “Mwana na yo asi’abiki!” 52 Atuni bango: “Tango nini mwana
ayokaki malamu?” Bazongiseli ye: “Fievre esilaki lobi na ngonga
ya liboso sima ya midi.” 53 Bongo tata ya mwana ayei koyeba ’té
ezalaki nde na tango Yezu alobaki na ye: “Mwana na yo
asi’abiki”. Yango wana ye na bato nyonso ya ndako na ye
bandimaki Yezu.

54 Oyo ezali likamwisi ya mibale ya Yezu. Asalaki yango tango
alongwaki na Yuda po na kozonga na Galilé.

Yezu abikisi moto akufa makolo

5 1Sima na yango, feti moko ya Bayuda ezalakl bongo Yezu
akei na Yeruzalem. 2Eziba moko ya mai ezalaki kuna
penepene ya Porte-ya-Bameme; na monoko ya Bayuda babengaka
yango Bezata; ezalaki na baveranda mitano. 3Na baveranda
yango, bato mingi ya maladi bazalaki kolala wana na se: bato
bakufd miso, bato ya tengu-tengu, na baoyo bakufi makolo.
[Bazalaki kozela ’t¢ mai éningana, ‘pamba té tango mosusu

anjelu ya Nzambe azalaki koya na eziba po na koningisa mai.
Tango mai ekoningana, moto oyo akokota na eziba liboso
akobika, ata kutu maladi na ye ezalaki ya ndenge nini.]

5 Moto moko azalaki wana aumeli na maladi bambula 38.
sTango Yezu amoni ye, pe lokola ayebaki 't¢ aumeli penza na
maladi, atuni ye: “Olingi kobika?” "Moto wana azongiseli ye:
“Tata, nazali na moto té oyo akoki kokitisa ngai na eziba, soki
mai eningani. Tango nalingi kokita na mai, moto mosusu asi’akiti
kala.” 8Yezu alobi na ye: “Telema, kamata etoko na yo pe
tambola.” *Na mbala moko, moto ya maladi abiki; akamati etoko
na ye pe abandi kotambola.

Makambo yango esalamaki na Mokolo ya Kopema. 1 Bayuda
balobi na moto oyo abikaki: “Lelo ezali Mokolo ya Kopema; okoki
komema etoko na yo té.” 11 Ye azongisi: “Moto oyo abikisi ngai,
alobi na'ngai: Kamata etoko na yo pe tambola.” 2 Bongo batuni
ye: “Nani moto alobaki na yo: Kamata etoko na yo pe tambola?”
13Kasi moto oyo abikaki ayebaki té soki nani moto abikisaki ye;
po Yezu akotaki na kati ya bato bazalaki wana.

14 Sima na yango, Yezu akutani na ye na Ndako ya Nzambe,
alobi na ye: “Yoka malamu, sik’oyo obiki; kosala lisusu masumu
té, po likambo ya mabe ékweela yo té.” !> Moto wana akei epai
ya Bayuda, alobi: “Ezali Yezu moto abikisi ngai.” 16 Yango wana
Bayuda babandi kotungisa Yezu, po asalaki likambo yango na
Mokolo ya Kopema. ?Kasi Yezu alobi na bango: “Tata na ngai
asalaka tango nyonso; ngai pe nasalaka lokola ye.” 8 Yango wana
Bayuda bakémaki koluka nzela ya koboma Yezu, po abukaki kaka
mobeko ya Mokolo ya Kopema té, kasi alobaki lisusu 'té Nzambe
azali Tata na ye penza, lokola nde ye akokani na Nzambe.

Bokonzi ya Mwana ya Nzambe

19 Sik’oyo Yezu azongiseli bango: “Nazali koloba na bino, ya
solo: ngai *Mwana nasalaka eloko té na makasi na ngai moko, kasi
nasalaka makambo oyo namonaka epai ya Tata na ngai. Makambo
nyonso oyo Tata asalaka, ngai pe nasalaka yango. 2 Pamba té
Tata alingi ngai Mwana na ye, yango wana alakisaka ngai
makambo nyonso oyo ye asalaka. Akolakisa ngai pe makambo
mosusu eleki oyo na monene, pe bokokamwa po na yango. 2 Ndenge
Tata azongisaka na bomoi bato oyo bakufa, se bongo ngai Mwana
pe, napesaka bomoi na bato oyo nalingi. 22 Tata akosambisa moto
moko té, kasi asi’apesa bokonzi nyonso na maboko na ngai, po
nAsambisa bato. 2 Tata alingi bato nyonso bakumisa ngai Mwana,
bobele ndenge bakumisaka ye. Moto oyo akumisaka ngai té,
akumisaka pe Tata té, pamba té ye moto atindaki ngai.

24 “Nazali koloba na bino, ya solo: bato nyonso oyo bayokaka
maloba na ngai, pe bandimelaka Moto oyo atindaki ngai, bazali

na bomoi ya seko. Bakokatela bango etumbu té, kasi basi’balongwe
na liwa pe bazwi bomoi ya seko. ° Nazali koloba na bino, ya solo:
tango ezali koya pe esi'ekoki, oyo bato bakufa bakoyoka mongongo
na ngai, *Mwana ya Nzambe, pe baoyo bakoyoka yango bakozwa
bomoi. 2 Pamba té lokola bomoi nyonso ezali na maboko ya Tata,
ye atii yango pe na maboko na ngai, *Mwana na ye. 2’ Apesi ngai
bokonzi ya kosambisa bato, pamba té nazali *Mwana ya Moto.
28 Bokamwa té, tango ezali koya oyo bato nyonso bakundama na
simetiere bakoyoka mongongo na ngai ?° pe bakobima. Bato oyo
basalaki malamu bakosekwa po na kozwa bomoi; kasi baoyo
basalaki mabe bakosekwa po na kozwa etumbu.”

Bilembo elakisi bokonzi ya Yezu

30 “Ngai nakoki kosala eloko moko té na makasi na ngai.
Nakataka makambo ya bato ndenge Nzambe alobaka na ngai.
Nakataka yango malamu, po nasalaka té ndenge ngai nalingi, kasi
ndenge Oyo atindaki ngai alingi. 3! Soki nazali koloba po na ngai
moko, maloba na ngai ezali pamba; 32 kasi moto mosusu nde alobaka
po na ngai, pe nayebi 't¢ makambo oyo ye alobaka po na ngai
ezali ya solo. 33Bino botindaki bato epai ya Yoane Mobatisi, pe
ye alobaki maloba ya solo po na ngai. 34 Ngai nazali koluka bato
té po baloba makambo na ngai; kasi nalobi bongo po bino bdbika.
35Yoane azalaki lokola mwinda oyo ezali kopela pe kongenga;
bino bondimaki kosepela na yango mwa tango moke. * Kasi misala
na ngai eleki maloba Yoane alobaki po na ngai. Misala oyo
nasalaka, Tata nde apesi ngai nguya po nisala yango; yango
elakisi 'té Tata moto atindi ngai. 3’ Tata oyo atindi ngai, ye moko
azali koloba po na ngai. Nanu boyoka mongongo na ye té, nanu
pe bomona elongi na ye té. 3 Maloba na ye ekoteli bino té, pamba
té boboyi kondimela moto oyo ye atindi. * Botangaka Mikanda ya
Nzambe tango nyonso, po bokanisi 't¢ bokozwa na yango bomoi
ya seko; nzokande yango ezali koyebisa bino makambo na ngai.
40Kasi bino bolingi koya epai na ngai té po na kozwa bomoi ya seko.

41 “Nalukaka lokumu epai ya bato té. 42Kasi nayebi bino:
bozali na bolingo ya Nzambe té na mitema na bino. 43 Ngai nayei
na kombo ya Tata na ngai, pe bino bolingi koyamba ngai té. Kasi
soki moto ayei na kombo na ye moko, boyambaka ye. “Bino
bolingaka kozwa lokumu epai ya baninga na bino, kasi lokumu
oyo eutaka bobele na Nzambe, bolukaka yango té. Bongo ndenge
nini bokoki kondima? 45 Békanisa té 't¢ ngai nakofunda bino epai
ya Tata na ngai; ezali nde Moize moto akofunda bino, po ye azali
moto oyo botielaka mitema. 46 Soki bondimelaki Moize ya solo,
mbele pe bolingaki kondimela ngai, pamba té Moize akomaka
makambo etali ngai. 47 Kasi lokola bozali kondima té makambo
ye akomaka, ndenge nini bokoki kondima maloba na ngai?”

Yezu aleisi bato ebele
(Mat 14,13-21; Mark 6,30—44; Luka 9,10-17)

1Sima na yango, Yezu akei na ngambo ya lak ya Galilé

(babengaka yango pe lak ya Tiberiade). 2Bato ebele bazalaki
kolanda ye po bamonaki makamwisi oyo asalaki, pe ndenge
abandaki kobikisa bato bazalaki na maladi. 3 Yezu abuti na ngomba
pe afandi kuna na bayekoli na ye. “Feti ya *Pake ya Bayuda
ekomaki penepene. * Yezu atala boye, amoni bato mingi bazali
koya epai na ye; alobi na Filipe: “Esika nini tokoki kosombela
bato oyo biloko ya kolia?” ¢ Alobaki bongo po na komeka ye, pamba
té ye moko asi’ayebaki likambo oyo alingaki kosala. 7Filipe
azongiseli ye: “Ata tosombi mapa 2.000% ekokoka té po moto
nyonso alia mwa eteni ya lipa.” ¥ Moyekoli mosusu, kombo na ye
André, leki ya Simon Piere, alobi na Yezu: °“Mwana moko
atelemi kuna, azali na mapa mitano nid bambisi mibale. Kasi
tésala na yango nini po na bato ebele boye?” 1° Yezu alobi na
bango: “Bofandisa bato nyonso.” Esika wana ezalaki na matiti
mingi. Bongo bato nyonso bafandifandi; mibali nyonso bazalaki
penepene ya 5.000. ! Yezu akamati mapa yango, apesi Nzambe
mersi, pe akaboli yango na bato oyo bazalaki wana. Akaboleli
bango pe mbisi. Moto nyonso azwaki ndenge motema na ye elingi.
2Tango bato nyonso basilisi kolia, batondi, Yezu alobi na
bayekoli na ye: “Bdlokota biteni ya mapa oyo etikali, po ébeba
té.” 13Balokoti yango, pe batondisi bitunga zomi na mibale na
biteni ya mapa oyo etikalaki.

14 Bato oyo bamonaki likamwisi Yezu asalaki, balobi: “Ya
solo, ye azali profete oyo tozalaki kozela.” !> Yezu ayebaki 'té
balingi kotia ye mokonzi na makasi; yango wana azongi na likolo
ya ngomba ye moko.

Yezu atamboli likolo ya mai
(Mat 14,22-33; Mark 6,45-52)

16 Tango pokwa ekomi, bayekoli bakei penepene ya lak. 17 Bakoti
na bwatu moko, pe babandi kokatisa ngambo ya Kafarnaum. Butu
esi’eyaki, kasi Yezu nanu akomaki epai na bango té. '8 Mai ezalaki
koningana mingi, po mopepe ezalaki makasi. ! Tango bak6émi
pembeni ya mokili, bamoni Yezu azali koya epai ya bwatu pe
kotambola likolo ya mai; babangaki mingi. 2 Kasi Yezu alobi na
bango: “Ezali ngai, bobanga té.” 2! Balingaki kokotisa ye na
bwatu, kasi kaka na tango wana bwatu ekomi na libongo esika
bazalaki kokende.

k 6.7 Tala ndimbola ya Mark 6,37.

Bato baluki Yezu

22 Na tongo ya mokolo elandi, bato oyo batikalaki na ngambo
ya lak, bayei kokanisa 't¢ bwatu moko kaka ezalaki wana, pe Yezu
akotaki na yango té; pamba té bayekoli bakendeki bango moko.
2 Nzokande babwatu mosusu elongwaki na Tiberiade eyei kotelema
na esika Nkolo Yezu apesaki Nzambe mersi pe aleisaki bato. 2 Awa
bato bamoni 't¢ Yezu ni bayekoli na ye bazali té, bakoti na
babwatu wana pe bakei na Kafarnaum po na koluka ye.

Yezu azali bilei oyo epesaka bomoi

25 Bakuti Yezu na ngambo ya lak, bongo batuni ye: “Moteyi,
oyaki awa tango nini?” 2 Yezu azongiseli bango: “Nazali koloba
na bino, ya solo: bozali koluka ngai kaka po boliaki pe botondaki
mingi; kasi ezali té po bomonaki mosala oyo euti na Nzambe.
27Botika kosala bobele po na bilei oyo ebebaka, kasi bosala po
na bilei oyo eumelaka, pe epesaka bomoi ya seko. Bilei wana,
ngai *Mwana ya Moto nakopesa bino yango, pamba té Nzambe
Tata alakisi polele 'té atindi ngai.” 2 Bato batuni ye: “Tésala nini
po na kokokisa misala oyo Nzambe alingaka?” 2° Yezu azongiseli
bango: “Mosala Nzambe alingaka, yang'oyo: Béndima moto oyo
ye atindaki.” 3° Bato batuni ye lisusu: “Ndenge nini okoki kolakisa
’té Nzambe moto atindi yo, po tdndimela yo? Likambo nini okoki
kosala? 3! Bakoko na biso baliaka bilei oyo babengaka *mane,
tango bazalaka na esobe. Ekomamé boye: ‘Apesaki bango bilei
oyo euti na Likolo.”” 32 Yezu azongiseli bango: “Nazali koloba
na bino, ya solo: Ezali Moize té moto apesaka bino bilei oyo
eutaki na Likolo; kasi Tata na ngai azali kopesa bino bilei ya
solo, oyo euti na Likolo. 3*Pamba té bilei oyo Nzambe azali
kopesa bino elongwe na Likolo; yango nde moto ezali kopesa
bato bomoi.” 3¢ Bato balobi na ye: “Mokonzi, pesaka biso bilei
yango mikolo nyonso.” 35 Yezu azongiseli bango: “Ngai nazali
bilei oyo epesaka bomoi. Moto oyo akoya epai na ngai akoyoka
lisusu nzala té, pe oyo akondima ngai, akoyoka lisusu posa ya
mai ata mokolo moko té. 3 Kasi nalobi na bino: ata bomoni ngai,
bozali kondima ngai té. 3 Moto nyonso Tata akopesa ngai, akoya
epai na ngai. Soki ayei epai na ngai, nakobengana ye té; 3 pamba
té, ngai nauti na Likolo pe nayei awa na mokili po na kosala
makambo na ngai moko té, kasi po na kokokisa makambo ya
Moto oyo atindaki ngai. *Moto oyo atindaki ngai alingi ’té:
nibungisa ata moko té na kati ya bato nyonso oyo apesi ngai,
kasi nasekwisa bango na *mokolo ya suka. Pamba té Tata na
ngai alingi boye: moto nyonso oyo akomona ngai *Mwana pe
akondima ngai, 4zwa bomoi ya seko; bongo ngai nakosekwisa ye
na mokolo ya suka.”

41 Bayuda basilikaki po Yezu alobaki: “Nazali bilei oyo euti
na Likolo.” 22 Bongo balobi: “Boni, oyo Yezu té, mwana ya Jozef?
Biso toyebi tata na ye ni mama na ye. Ndenge nini azali koloba
’té auti na Likolo?” 4 Yezu alobi na bango: “Bdtika kosilika. + Moto
moko té akoki koya epai na ngai, soki Tata oyo atindaki ngai
amemi ye té, bongo ngai nakosekwisa ye na mokolo ya suka.
45 Baprofete bakdmaka boye: ‘Nzambe akoteya bato nyonso'’
Moto nyonso oyo ayokelaka Tata pe andimaka mateya na ye,
akoya epai na ngai. 6 Moto moko té nanu amona Tata; kaka ngai
moto nauti epai ya Nzambe, nasinamona Tata.

47 “Nazali koloba na bino, ya solo: moto oyo andimaka ngai,
azali na bomoi ya seko. 48 Ngai nazali bilei oyo epesaka bomoi.
4°Bakoko na bino tango bazalaka na esobe, baliaka bilei oyo
babengaka *mane; ata bongo bakufaka kaka. % Kasi bilei oyo euti
na Likolo, soki moto alei yango akokufa té. 5! Ngai nazali bilei
ya bomoi oyo euti na Likolo. Soki moto alei yango, akozala na
bomoi ya seko. Bilei oyo ngai nakopesa na bato, ezali nzoto na
ngai; nakopesa yango po bato bazwa bomoi.”

52 Awa alobi boye, Bayuda babandi kotunana: “Ndenge nini
moto oyo akopesa biso nzoto na ye po télia yango?” 53 Yezu
azongiseli bango: “Ngai *Mwana ya Moto nazali koloba na bino,
ya solo: soki bolei nzoto na ngai té pe soki bomeli makila na ngai
té, bokozwa bomoi ya seko té. ¢ Moto oyo aliaka nzoto na ngai
pe amelaka makila na ngai, azali na bomoi ya seko; pe ngai
nakosekwisa ye na *mokolo ya suka. 5 Nazali kopesa nzoto na
ngai po bato bilia yango solo; pe nazali kopesa makila na ngai
po bato bamela yango solo. 5 Moto oyo aliaka nzoto na ngai pe
amelaka makila na ngai, biso na ye tozali moto moko. 57 Tata oyo
atindaki ngai azali na bomoi; ngai pe nazali na bomoi po na ye;
moto oyo aliaka nzoto na ngai, akozala pe na bomoi po na ngai.
58 Ngai nazali bilei euti na Likolo, nazali té lokola bilei oyo bakoko
na bino baliaka; pamba té bakufaka kaka. Kasi moto aliaka bilei
oyo, akozala na bomoi ya seko.”

59 Oyo ezali mateya Yezu ateyaki na ndako ya losambo, na
Kafarnaum.

Maloba oyo epesaka bomoi ya seko

60 Awa bayoki maloba ya Yezu, bayekoli na ye mingi balobi:
“Mateya oyo ezali makasi po na kondima. Nani akoki kondima
yango?” ¢! Yezu ayebaki ’te bayekoli na ye basepelaki té po na
yango, bongo atuni bango: “Makambo oyo esali bino pasi na
mitema? 2 Bokoloba nini soki bomoni ngai, *Mwana ya Moto,
nazali kobuta na esika oyo nazalaki liboso? ¢ Ezali *Molimo

[ 6.45 Ezaya 54,13.

moto apesaka bomoi, kasi makasi ya bomoto ezali pamba. Maloba
nauti koloba etond4 na nguya ya Molimo oyo apesaka bomoi.
64 Kasi bato mosusu na kati na bino bazali kondima ngai té.” Yezu
alobaki ndenge wana pamba té, ayebaki banda kala banani
bazalaki kondimela ye té; ayebaki pe nani akoteka ye;  bongo
abakisi boye: “Yango wana nayebisi bino 'té moto moko té akoki
koya epai na ngai, soki Tata apesi ye nzela té.”

66 Banda mokolo wana bayekoli na ye mingi balongwaki, pe
balandaki ye lisusu té. ’Bongo Yezu atuni bayekoli zomi na
mibale: “Bino pe bolingi kokende?” % Simon Piere azongiseli ye:
“Mokonzi, tokokende epai ya nani? Yo ozali na maloba oyo
epesaka bomoi ya seko. ®Sik'oyo tondimi, toyebi ’té ozali
Mosantu oyo Nzambe apona.” 7° Yezu alobi na bango: “Ngai moto
naponaki bino nyonso zomi na mibale. Kasi moto moko na kati
na bino azali moto ya zabolo.” 7! Yezu alobaki bongo po na
Yudas, mwana ya Simon Iskariot, pamba té ezali ye nde moto
akoteka Yezu, atako azalaki na kati ya bayekoli zomi na mibale.

Bandeko ya Yezu bandimeli ye té

7 1 Sima na yango, Yezu azalaki kotambola na Galilé mobimba.
Alingaki lisusu kotambola na region ya Yuda té, po Bayuda
bazalaki koluka koboma ye. 2Feti ya “Bandako-ya-kapo™ ekdmaki
penepene. > Bandeko ya Yezu balobi na ye: “Kende na region ya
Yuda, po bayekoli na yo bimona misala oyo yo ozali kosala. * Moto
moko té abombaka misala na ye, soki alingi bato nyonso bayeba
ye. Lokola ozali kosala misala minene boye, sala yango na miso
ya bato nyonso.” 5 Ata bandeko ya Yezu pe bazalaki kondima ye
té. 5Kasi Yezu alobi na bango: “Tango na ngai ekoki nanu té;
kasi po na bino tango nyonso ezali malamu. 7Bato ya mokili
bakoki koyina bino té, kasi bazali koyina nde ngai, po nazali
kolakisa 'te makambo bazali kosala ezali mabe. 8 Bokende na bino
na feti; kasi ngai nakokende té, po tango na ngai ekoki nanu té.”
Sima ya koloba bongo, atikali na ye na Galilé.

Yezu akei na feti

10 Tango bandeko ya Yezu basi’bakei na feti, ye pe alandi na
kobombama; amimonisaki na miso ya bato té. ! Bayuda babandaki
koluka ye na tango ya feti, pe batunani: “Azali wapi?” 12Bato
bazalaki koloba mingi po na ye, kasi malembe. Bamosusu balobi:
“Azali moto malamu”; nzokande bamosusu balobi: “Té, azali
kokosa bato.” !*Kasi ata moto moko té amekaki koloba polele
po na ye, pamba té bazalaki kobanga bakonzi ya Bayuda.

14 Tango bakémaki na katikati ya mikolo ya feti, Yezu akoti

m 7.2 Levit 23,34-36; Zong 16,13.

na Ndako ya Nzambe, pe abandi koteya. 1S Bayuda bakamwaki
mingi, pe batunani: “Ndenge nini moto oyo ayebi makambo ebele
boye? Ye akota ata kelasi té.” 16 Yezu alobi na bango: “Makambo
oyo nazali koteya bino, ezali ya ngai moko té, kasi euti na Moto
oyo atindi ngai. 17 Moto nyonso oyo azali na pesa ya kosala
makambo Nzambe alingi, ye nde akoyeba soki mateya na ngai
euti na Nzambe, to na ngai moko. 8 Moto oyo alobaka makambo
euti na ye moko, alukaka lokumu na ye moko. Kasi oyo alukaka
bobele lokumu ya moto oyo atindi ye, ye azali moto ya solo,
alobaka lokuta ata moke té. 1 Moize apesaka bino Mibeko, kasi
ata moto moko té na kati na bino atosaka yango. Po na nini bozali
koluka koboma ngai?” 2 Bato bazongiseli ye: “Ozali na ndoki!
Nani moto azali koluka koboma yo?” 2! Yezu alobi na bango:
“Kaka po na mosala moko nasalaki na Mokolo ya Kopema, bino
nyonso bokamwe! 22Kasi bino moko bokataka bana mibali ata
na Mokolo ya Kopema, po Moize atinda bakataka bango sima
ya mikolo mwambe ya kobotama; nzokande ezali Moize té moto
abandaki kokata bana, kasi ezali bakoko. 2 Bakataka bana ata
na Mokolo ya Kopema, po na kotosa Mibeko ya Moize; bongo
po na nini bozali kosilika na ngai, awa nabikisi moto na Mokolo
ya Kopema? 2¢ Bétika kotalaka makambo na ndenge bino bozali
komona na miso. Kasi botalaka makambo na ndenge ya solo.”

Yezu azali solo Mesia

25 Bato mosusu ya Yeruzalem bazalaki kotunana: “Oyo ye té
moto bazali koluka koboma? 26 Tala azali koloba na miso ya bato
nyonso, kasi balobi na ye ata eloko moko té! Yango bakonzi na
biso basi’bandimi 't& ye azali ya solo penza *Mesia? 2’ Kasi tango
Mesia akoya, moto moko té akoyeba soki auti wapi; nzokande
moto .oyo, toyebi epai auti.”

28 Tango Yezu azalaki koteya na Ndako ya Nzambe, atuni
bato na mongongo makasi: “Boyebi ngai ya solo? Pe boyebi epai
nautaki? Nayaki na kombo na ngai moko té, kasi Moto oyo
atindaki ngai azali solo. Bino boyebi ye té. 22 Ngai nayebi ye
malamu, po nauti epai na ye; ye moto atindi ngai.” 3 Balukaki
nzela ya kokanga Yezu; kasi ata moto moko té amekaki kosimba
ye, po tango na ye ekokaki nanu té. 3! Na kati ya bato wana, mingi
bandimaki Yezu; bazalaki kotunana: “Boni, tango Mesia akoya,
akosala makamwisi mingi koleka ya moto oyo?”

Batindi bakengeli po bikanga Yezu

32 *Ba-Farizé bayokaki makambo nyonso oyo bato bazalaki
koloba malembe po na Yezu. Bakonzi ya banganga-Nzambe na
ba-Farizé batindaki bakengeli ya Ndako ya Nzambe po bakende
kokanga ye. 3 Yezu alobi na bato: “Nakotikala na bino mwa tango

moke, bongo nakozonga epai ya Moto oyo atindaki ngai. > Boko-
banda koluka ngai, kasi bokomona ngai té, po bokoki kokende
té na esika oyo ngai nakozala.” 3*Bayuda, awa bayoki boye,
babandi kotunana bango na bango: “Boni, akokende wapi po
témona ye lisusu t€? Akokende nde epai ya Bayuda oyo bapanzana
na bikolo mosusu, pe akoteya bato ya bikolo mosusu? 3 Alobi *té
tokobanda koluka ye kasi tokomona ye té, po tokoki kokende té
na esika oyo ye akozala. Makambo yango elingi kolakisa nini?”

Mai oyo epesaka bomoi

37-38 Mokolo ya suka ya feti ezalaki mokolo oyo eleki
monene. Yezu atelemi na kati ya bato, abandi koloba na bango
na mongongo makasi: “Moto oyo azali na posa ya mai, pe
andimeli ngai, dya komela mai epai na ngai. Bakoma na Mikanda
ya Nzambe: ‘Mai ya bomoi ekobanda kobima na motema na ye
lokola ebale”’ ” 3 Yezu azalaki koloba bongo po na Molimo ya
Nzambe oyo bato bakondima ye bakozwa. Na tango wana,
Molimo ayaki nanu té, po Yezu azwaki nanu lokumu na ye té.

Bato bakabwani likolo ya Yezu

40 Na kati ya bato oyo bayokaki maloba ya Yezu, bamosusu
balobi: “Ya solo, ye azali Profete oyo tozalaki kozela”; 4 bamosusu:
“Azali *Mesia.” Kasi bato mosusu balobi boye: “Mesia akoki nde
kouta na Galilé? 2 Ekomama na Mikanda ’té Mesia akozala moto
ya libota ya David, pe akouta na Betleem, mboka ya David.” ¥ Boye
bato bayei kokabwana likolo ya Yezu. 4 Na kati ya baoyo bazalaki
na posa ya kokanga ye, ata moto moko té amekaki kosimba ye.

Bakenzi ya Bayuda bandimeli Yezu té

45 Tango bakengeli bazongi, bakonzi ya banganga-Nzambe na
*ba-Farizé batuni bango: “Po na nini boyeinaye t€?” 4 Bakengeli
bazongisi: “Nanu moto moko té asi’aloba lokola moto yango.”
47 Ba-Farizé batuni bango: “Bino pe bondimi lokuta na ye? % Na
kati ya bakonzi to ya ba-Farizé ezali na moto moko oyo andimeli
ye? “Kasi bato pamba wana oyo bayebi Mibeko ya Moize té,
Nzambe asi’asundola bango kala.” % Nikodeme pe azalaki na kati
ya ba-Farizé wana; mokolo moko ye akendeki kotala Yezu®. Alobi
na bango: 5! “Na Mibeko na biso, tokoki kokatela moto etumbu té,
soki nanu toyoki ye té po toyeba likambo ye asali.” 52 Bazonglseh
ye: “Yo pe ozali moto ya Galilé? Kende kotanga Mikanda ya
Nzambe, pe okomona ’té ata profete moko té asi’autd na Galile.”

n 7.38 Na motema ya Mesia (tala Ezaya 12,3. Zak 14,8); to na
motema ya moto oyo andimi Mesia.
0 7.50 3,1-2.



Ngomba ya ba-Olive

[*3Sima na yango, bato nyonso bapanzani, pe moto na moto
azongi na ndako na ye.

Yezu n4 mwasi moko ya ndumba?

8 1 Yezu akei na Ngomba ya *ba-Olive. 2Tongo etani, azongi na
Ndako ya Nzambe, pe bato nyonso bayei penepene na ye. Ye
afandi pe abandi koteya bango. > Balakisi-Mibeko na *ba-Farizé
bamemeli ye mwasi moko oyo bakangaki ni mobali ya bato. Batii
ye liboso ya bato nyonso, “bongo balobi na Yezu: “Moteyi,
tokangi mwasi oyo na mobali ya bato. sMibeko ya Moize ezali
kotinda ’té téboma basi ya ndenge oyo na mabanga. Kasi yo olobi
nini?” ¢Balobaki bongo po bimeka ye, bongo bizwa nzela ya
kofunda ye. Kasi Yezu agunzami na se, pe abandi kokdma mosapi
na mabelé. 7 Awa bazalaki kaka kotunatuna ye, Yezu atali bango

¢ alobi: “Na kati na bino, moto oyo nanu asala lisumu moko té,
abwakela ye libanga ya liboso.” #Bongo agunzami lisusu, pe
abandi kokdma na mabelé. ® Tango bayoki bongo, bakomi kokende
moko moko, mibange liboso; kaka Yezu moto atikalaki wana, ye
n4 mwasi yango. 1° Bongo Yezu atali ye, pe alobi: “Mama, wapi bango?
Ata moto moko té akateli yo etumbu?” ! Ye azongisi: “Moteyi,
ata moto moko té.” Bongo Yezu alobi na ye: “Ngai pe nakokatela
yo etumbu té. Kende na yo, kasi kosala lisusu masumu té.”]

Yezu azali moi po na bato

12 Yezu alobi lisusu na bato: “Ngai nazali lokola moi po na
bato. Moto oyo alandi ngai, akotambola na molili ata moke té,
kasi akobanda kotambola na moi, bongo akozwa bomoi ya solo.”

p 8.1 Eteni oyo totii na kati ya ba-kroshe [. . .] ezali lisolo moko ya
kala penza; kasi ezali Yoane té moto akdmaki yango.

13 *Ba-Farizé balobi na ye: “Ozali koloba po na yo moko; maloba
na yo ezali ya pamba.” #Yezu azongiseli bango: “Ata nazali
koloba po na ngai moko, maloba na ngai ezali ya solo; pamba té
nayebi epai nauti pe epai nakokende. Kasi bino boyebi té epai
ngai nauti pe epai nakokende. *Bino bokataka makambo na
ndenge ya bomoto, kasi ngai nakataka likambo ya moto té. 16 Soki
nakati likambo ya moto, nakati yango malamu, po nazalaka ngai
moko té, kasi tozalaka biso na Tata oyo atindi ngai. !” Na Mibeko
na bino ekdomama ’té soki bato mibale bazali koloba ndenge moko,
likambo wana ezali ya solo. ® Ngai nazali koloba po na ngai moko.
Pe Tata oyo atindi ngai azali koloba po na ngai.” '° Bango batuni
ye: “Tata na yo azali wapi?” Yezu azongiseli bango: “Bino boyebi
ngai té, pe boyebi Tata na ngai té. Soki boyebaki ngai, mbele
bolingaki koyeba pe Tata na ngai.”

20 Yezu alobaki makambo wana tango azalaki koteya bato na
Ndako ya Nzambe, na esika bazalaki kotia makabo. Ata moto
moko té akangaki ye, po tango na ye ekokaki nanu té.

“Bino bokoki kokende té epai ngai nakokende”

21 Yezu alobi na bango lisusu: “Ngai nakokende, bongo
bokoluka ngai; kasi bokokufa na masumu na bino. Bokoki
kokende té epai ngai nakokende.” 22 Bayuda batunani bango na
bango: “Boni? Akokende komiboma? Po alobi: Bino bokoki
kokende té epai nakokende.” 2 Yezu alobi na bango: “Bino bozali
bato ya se, kasi ngai nauti na Likolo. Bino bozali bato ya mokili
oyo, kasi ngai nazali moto ya mokili oyo t€. 2 Yango wana nalobi
na bino ’t¢ bokokufa na masumu na bino. Soki boboyi kondima
’te Ngai Nazali", bokokufa na masumu na bino.” % Bango batuni
ye: “Yo ozali nani?” Yezu azongiseli bango: “Ngai nazali oyo
nalobaki na bino uta na ebandeli. 2 Nazali na makambo mingi
ya koloba po na bino, pe ya kosambisa bino. Kasi Moto oyo
atindaki ngai azali moto ya solo; makambo oyo nalobaka na bato,
nayokaki yango epai na ye.”

27 Kasi bango bayebaki té ’t¢ Yezu azalaki kolobela bango
po na Tata. 2Bongo Yezu alobi na bango lisusu: “Tango
bokotombola ngai *Mwana ya Moto, bokoyeba ’t¢ Ngai Nazali;
bongo bokoyeba ’té nasalaka eloko moko té na mayele na ngai
moko, kasi nalobaka se makambo oyo Tata alakisaki ngai. 2 Moto
oyo atindaki ngai, azali na ngai, atiki ngai té; pamba té tango
nyonso nasalaka makambo oyo ye alingaka.” 3Tango Yezu
alobaki bongo, bato mingi bandimaki ye.

r 8.24 Bim 3,14-16. Nzambe ayebisaki Moize ’t€ kombo na.ye ezali:
NAZALI Tala pe v.58-59.

Baumbu na bato ya bonsomi

31 Yezu alobi na Bayuda oyo bazalaki kondima ye: “Soki
bobandi kotosa maloba na ngai, bokozala penza bayekoli na ngai.
32Bokoyeba makambo Nzambe azali kolakisa bino, pe yango
ekokomisa bino bato ya bonsomi.” 33 Bazongiseli ye: “Tozali bato
ya libota ya Abraham; nanu tokéméa baumbu ya moto té. Ndenge
nini olobi na biso: ‘Bokokdma bato ya bonsomi’? ” 3¢ Yezu alobi
na bango: “Nazali koloba na bino, ya solo: moto nyonso oyo asalaka
masumu azali moumbu ya masumu. 35 Moumbu atikalaka seko
moto ya libota té, kasi mwana azali moto ya libota seko. 3 Soki
ngai *Mwana ya Nzambe nalongoli bino na boumbu, bokozala
penza na bonsomi ya solo. 37 Nayebi ’té bozali bana ya Abraham;
kasi bozali koluka boboma ngai, po bondimaka maloba na ngai
té. 38 Ngai nalobaka makambo oyo Tata na ngai alakisaki ngai,
kasi bino bosalaka makambo oyo boyokaki epai ya tata na bino.”

39 Bango bazongiseli ye: “Tata na biso ezali Abraham.” Kasi Yezu
alobi na bango: “Soki bozali bana ya Abraham, bésalaka ndenge ye
azalaka kosala. % Kasi bozali kaka koluka béboma ngai; nzokande
nalobi na bino bobele makambo ya solo oyo nayokaki epai ya Nzambe.
Abraham atikalaké kosala ndenge wana ata moke té. 4 Bino bosalaka
makambo oyo tata na bino asalaka.” Bango bazongiseli ye: “Babo-
taki biso na kindumba té; tozali bana ya Tata se moko, ye nde
Nzambe.” 42 Yezu alobi na bango: “Soki Nzambe azalaki Tata na bino,
mbele bolingaka ngai, pamba té nauti epai ya Nzambe, nayei na
kombo na ye. Nayaki na mayele na ngai moko té, kasi ezali ye
nde moto atindaki ngai. 43 Po na nini bozali koyeba tina ya maloba
na ngai té? Ezali kaka po bokoki kondima yango té. 4 Bozali
bana ya zabolo, pe bolukaka kosala bobele makambo oyo tata na
bino alingaka. Uta ebandeli ye azalaka kaka mobomi, pe aboya
makambo ya Nzambe; makambo ya solo ezali na ye té. Tango
akosaka, lokuta wana eutaka na motema na ye; pamba té azali
moto ya lokuta pe tata na yango. “SKasi ngai nalobaka na bino
makambo euti na Nzambe, yango wana bondimelaka ngai té. % Nani
na kati na bino akoki kotangela ngai lisumu oyo nasi'nasali? Soki
nazali koloba makambo ya solo, po na nini bolingi kondimela ngai
t€? 47 Moto oyo azali mwanaya Nzambe ayokaka malobaya Nzambe;
kasi bino bozali koyoka yango té, po bozali bana na ye té.”

Yezu na Abraham

48 Bayuda balobi na Yezu: “Omoni, tolobaki ya solo té? Qzali
moto ya Samarie’, pe ozali na ndoki!” 4 Yezu azongiseli bango:

§ 848 Bayuda bazalaki komona bato ya Samarie lokola bato bayebi
Nzambe té.

“Nazali na ndoki té. Nakumisaka Tata na ngai, kasi bino
bokumisaka ngai té. % Ngai nalukaka lokumu na ngai moko té,
kasi Nzambe azali kolukela ngai yango. Ye nde moto akokata
likambo. 5! Nazali koloba na bino, ya solo: moto oyo azali kotosa
maloba na ngai, akokufa t€.” 52 Bayuda balobi na ye: “Sik’oyo
tomoni penza ’t¢ ozali na ndoki! Abraham akufa; baprofete
bakufa; kasi yo olobi: Soki moto atosi maloba na ngai akokufa
té, kasi akozwa bomoi ya seko. 53 Tata na biso Abraham asi’akufa;
yo okanisi ’t¢ oleki ye? Baprofete pe basi’bakufa. Bongo yo
okanisi penza ’té ozali nani?” > Yezu azongisi: “Soki namikumisi,
lokumu na ngai ezali pamba. Kasi Tata na ngai azali kokumisa
ngai. Bino bolobaka ’té: ‘Azali Nzambe na biso’; 55nzokande
boyebi ye té. Ngai nayebi ye; pe soki nalobi ’t¢ nayebi ye té,
nakémi moto ya lokuta lokola bino. Ya solo, nayebi ye, pe
natosaka maloba na ye. Tata na bino Abraham atondaki na
esengo po ayebaki ’t¢ akomona ngai, mokolo nakoya na mokili;
amonaki yango, pe asepelaki mingi.” 57 Bayuda batuni ye: “Yo
okokisi kutu ata mbula 50 té, bongo ozali koloba ’t¢ omonaka
Abraham?” > Yezu azongiseli bango: “Nazali koloba na bino, ya
solo: liboso ’t¢ Abraham abotama, Ngai Nazali’.” 5 Tango Bayuda
bayoki boye, balokoti mabanga po babamba ye; kasi Yezu
amibendi pe abimi na Ndako ya Nzambe. ‘

Yezu abikisi moto abotama na mise ya kokufa

9 1Tango Yezu azalaki koleka na nzela, amoni moto moko
akufa miso banda babota ye. 2Bayekoli na ye batuni ye:
“Moteyi, po na nini moto oyo abotama na miso ya kokufa? Ezali
po na masumu na ye moko to ya baboti na ye?” 3 Yezu azongisi:
“Ezali po na masumu na ye moko té to ya baboti na ye; kasi
abotama na miso ya kokufa, po mosala ya Nzambe €émonana na
ye. +5Tango ngai nazali awa na mokili, nazali moi po na bato.
Lokola moi ezali nanu, esengeli nasala misala ya Moto oyo
atindaki ngai. Butu ezali koya, pe moto moko té akokoka lisusu
kosala.” ¢Sima ya maloba yango, Yezu abwaki soi na mabelé,
asali mwa ndambo ya potopoto, pe apakoli moto wana na miso.
7Bongo alobi na ye: “Kende kosukola elongi na eziba ya Siloé”
(kombo wana elingi koloba: Atindami). Moto yango akei kosu-
kola elongi, bongo tango azongi, abandi komona.

8 Bato oyo bazalaki kofanda na ye penepene, pe baoyo
bamonaki ye tango azalaki kosenga mbongo, batunani: “Oyo ye
té, moto azalaki kofanda pe kosenga bato mbongo?” °Bato
mosusu balobi: “Ezali ye.” Bamosusu balobi: “Té; kasi akokani
na ye.” Bongo ye moko alobi: “Ezali ngai.” ®Batuni ye lisusu:

t 8.58 Tala v.24.

“Ndenge nini sik’oyo okomi komona?” 11 Azongiseli bango: “Moto
oyo babengaka Yezu asalaki mwa ndambo ya potopoto, apakoli
ngai na miso pe alobi: ‘Kende kosukola elongi na Siloé.” Tango
nakei kosukola elongi kuna, nabandi komona.” 12Batuni ye:
“Moto yango azali wapi?” Ye azongisi: “Nayebi té.”

Ba-Farizé batuni moto oyo abiki

13 Bamemi moto oyo azalaki na miso ya kokufa epai ya
*ba-Farizé. 1* Nzokande Yezu asalaki potopoto pe abikisaki moto
yango na Mokolo ya Kopema. !* Yango wana ba-Farizé batuni ye
ndenge nini abandaki komona. Azongiseli bango: “Atiaki ngai
mwa ndambo ya potopoto na miso, nasukoli elongi, pe nabandi
komona.” 16 Bongo ba-Farizé mosusu balobi: “Moto asali makambo
ya ndenge oyo, azali moto ya Nzambe té, pamba té abuki mobeko
ya Mokolo ya Kopema.” Kasi bamosusu balobi: “Ndenge nini
moto ya masumu akoki kosala makamwisi minene boye?” Yango
wana bakabwanaki bango na bango.

17 Ba-Farizé batuni ye lisusu: “Yo okanisi nini po na moto
oyo abikisi yo?” Azongiseli bango: “Azali profete.” 18 Bakonzi ya
Bayuda bandimaki té ’té azalaki na miso ya kokufa pe abandi
komona, bongo babengisi baboti na ye. Batuni bango: “Oyo
mwana na bino bolobaka ’'t¢ abotama na miso ya kokufa? Ndenge
nini sik’oyo abandi komona?” 2 Baboti na ye bazongisi: “Toyebi
’t€ azali mwana na biso, pe abotam4 na miso ya kokufa. 2! Kasi
toyebi té ndenge nini abandi komona, pe nani moto abikisi ye.
Botuna ye; azali mokéld, akoloba na bino ye moko.” 22 Baboti na
ye balobaki bongo po bazalaki kobanga bakonzi; pamba té bango
bayokanaki boye: moto akondima ’té Yezu azali *Mesia, bako-
bengana ye na ndako ya losambo. 2 Yango wana baboti na ye
balobaki: “Azali mokdl6, botuna ye.” 24 Ba-Farizé babengi lisusu
moto oyo azalaki na miso ya kokufa, balobi na ye: “Biso toyebi
’t¢€ moto yango azali moto ya masumu. Ye atsiolaki Nzambe; kasi
yo, kumisa Nzambe.” 2 Moto wana azongiseli bango: “Nayebi té
soki ye azali moto ya masumu. Kasi nayebi kaka likambo moko:
nazalaki na miso ya kokufa, pe sik’oyo nazali komona.” 26 Bango
batuni ye: “Asalaki yo nini? Ndenge nini abikisi yo?” 27Ye
azongisi: “Nasi’nayebisaki bino, kasi boyokelaki ngai té. Po na
nini bolingi koyoka yango lisusu? Bino pe bolingi kokéma
bayekoli na ye?” 28 Bafingi ye balobi: “Yo moto ozali moyekoli
na ye; kasi biso tozali bayekoli ya Moize. 2 Biso toyebi *t¢ Nzambe
alobaki na Moize; kasi moto oyo, toyebi té soki auti wapi.” ¥Moto
wana azongiseli bango: “Oyo ezali penza likambo ya kokamwa!
Bino boyebi epai ye auti té, kasi ye abikisi ngai! 3! Toyebi ’té
Nzambe ayokelaka bato ya masumu té, kasi ayokelaka bobele
moto oyo atosaka ye pe asalaka makambo ye alingaka. 32 Toyoka

nanu té ’té babikisi moto abotama na miso ya kokufa. 3* Soki moto
yango auti epai ya Nzambe té, akoki kosala ata eloko moko té.”
34Bango bazongiseli ye: “Yo moto obotama penza na masumu,
pe olingi koteya biso?” Bongo babengani ye na ndako ya losambo.

Banani bakufa penza miso?

35 Yezu ayoki 'té babengani moto wana. Akei kokutana na
ye, pe atuni ye: “Ondimi *Mwana ya Moto na motema na yo?”
36 Moto wana azongiseli ye: “Mokonzi, yebisa ngai, ye azali nani
po ’t¢ nindima ye.” 37 Yezu alobi: “Omoni ye; ezali ngai moto
nazali kosolola na yo.” 3 Moto wana azongisi: “Mokonzi, nandimi.”
Bongo afukameli ye. ¥ Sima, Yezu alobi: “Ngai nayaki awa na
mokili po ’t¢ moto na moto 4zwa oyo ekoki na ye: bato bakufa
miso bamona, pe baoyo bazali komona, miso na bango ékufa.”
40 Ba-Farizé mosusu oyo bazalaki wana bayoki maloba yango pe
batuni ye: “Boni, biso pe tozali na miso ya kokufa?” 4 Yezu
azongiseli bango: “Soki bozalaki na miso ya kokufa, mbele
bozalaki na masumu té; kasi awa bolobi ‘tozali komona’, bozali
kaka bato ya masumu libela.”

Lisapo ya mobokoli ya bameme

1 O 1 Bongo Yezu alobi lisusu: “Nazali koloba na bino, ya solo:

soki moto akoti na lopango ya bameme na porte na yango
té, kasi na esika mosusu, ye azali moyibi pe mobebisi. 2 Kasi moto
oyo akotaka na porte, ye azali mobokoli ya bameme. 3Sinzili
afungolelaka ye lopango, pe bameme eyokaka mongongo na ye.
Ye abengaka bameme na ye moko moko na kombo na yango, pe
abimisaka yango na libanda. 4 Soki abimisi yango nyonso alekaka
na liboso, pe bameme elandaka ye, po eyebi mongongo na ye. 5 Kasi
elandaka mopaya té; kutu ekimaka ye, po eyebi mongongo na ye
te.”

6 Yezu alobaki na bango lisapo oyo, kasi bayebaki tina ya
maloba na ye té.

Yezu azali mobokoli malamu ya bameme

7 Yezu alobi lisusu: “Nazali koloba na bino, ya solo: ngai nazali
lokola porte ya lopango ya bameme. 8Bato nyonso oyo bayaki
liboso na ngai bazalaki miyibi pe babebisi; yango wana bameme
ezalaki koyokela bango té. ® Ngai nazali porte ya lopango. Moto
oyo akotaka epai na ngai, akobika; akoki kokota pe kobima, pe
akozwa bilei. 1°Moyibi ayaka kaka po na koyiba, koboma pe
kobebisa. Kasi ngai nayei po bato bazala na bomoi, pe bazala na
yango mingi koleka.

11 “Ngai nazali mobokoli malamu ya bameme. Mobokoli
malamu apesaka bomoi na ye po na bameme na ye. !2Moto oyo

asalaka po na mbongo azali mobokoli penza té, azali pe kolo ya
bameme té. Soki amoni nkoi ezali koya, atikaka bameme pe
akimaka, bongo nkoi ekangaka bameme pe epanzaka yango. 13 Pamba
té, ye asalaka po na mbongo, pe ayokelaka bameme mawa té. 4 Ngai
nazali mobokoli malamu. Nayebi bameme na ngai pe yango eyebi
ngai, bobele ndenge Tata ayebi ngai pe ngai nayebi ye.
Nakopesa bomoi na ngai po na bameme na ngai.

16 “Nazali pe na bameme mosusu, ezali ya lopango oyo té%
esengeli nitambwisa yango pe, bongo ekobanda koyoka mongongo
na ngai. Boye bameme nyonso ekozala esika moko, na maboko
ya mobokoli se moko.

17 “Tata alingi ngai, po nakopesa bomoi na ngai pe nakozwa
yango lisusu. '® Moto moko té akobotola bomoi na ngai, kasi ngai
moko nde moto nakopesa yango na bolingo na ngai. Nazali na
nguya ya kopesa yango, pe ya kozwa yango lisusu. Tata atindaki
ngai nasala ndenge wana.”

19 Bayuda bakabwani lisusu po na maloba yango. 20 Bato mingi
na kati na bango balobi: “Azali na ndoki! Azali na liboma! Po
na nini bozali koyoka ye?” 2! Kasi bato mosusu balobi: “Moto
azali na ndoki alobaka ndenge wana té. Yango molimo mabe
ekoki kobikisa bato bakufa miso?”

Bayuda baboyi Yezu

22 Na mikolo wana feti ezalaki na Yeruzalem, babandaki
kokanisa mokolo bafungolak4 Ndako ya Nzambe. Na tango wana
malili ezalaki mingi. 2 Yezu azalaki kotambola na Ndako ya Nzambe,
na veranda ya Salomon. 2¢Bongo Bayuda bayei kozinga ye, pe
batuni ye boye: “Tango nini okokitisa biso mitema? Yebisa biso
polele soki ozali *Mesia.” % Yezu azongiseli bango: “Nasi’naye-
bisaki bino yango, kasi bondimelaki ngai té. Misala oyo nazali
kosala na nguya ya Tata na ngai, nde ezali kolakisa bino yango.
%6 Kasi bino bozali kondima té po bozali bameme na ngai té.
¥7 Bameme na ngai eyokaka mongongo na ngai; nayebi yango pe
yango elandaka ngai. 22 Napesi yango bomoi ya seko; bongo yango
ekobeba ata mokolo moko té. Moto moko té akoki kobotola
yango na maboko na ngai, 2 pamba té ezali Tata na ngai moto
apesi ngai yango. Ye azali na nguya nyonso, boye moto moko té
akoki kobotola eloko na maboko na ye. 30 Ngai na Tata na ngai
tozali se moto moko.”

31 Bayuda balokoti lisusu mabanga po na koboma ye. 32 Yezu
alobi na bango: “Nasali misala mingi ya malamu na miso na bino,
na makasi ya Tata. Po na mosala nini bolingi koboma ngai?”

u 10.16 “Bameme ya lopango oyo” ezali bato ya Israel. “Bameme
mosusu” ezali bato ya bikolo mosusu.

33 Bayuda bazongiseli ye: “Tolingi koboma yo po na mosala ya
malamu té, kasi po ozali kotsiola Nzambe. Pamba té ozali kaka moto,
kasi olobi ’té ozali Nzambe.” 3¢ Yezu alobi na bango: “Na Mibeko
na bino ekdmama boye: ‘Nalobi: bozali banzambe®.” 3 Ya solo, bato
oyo bazalaki koyoka maloba na ye, Nzambe abengaka bango
‘banzambe’. Makambo ekdmama na Mikanda ya Nzambe ekoki
kolongwa té. 36 Nzokande Nzambe aponi ngai moto na ye, pe
atindi ngai na mokili, yango wana nalobi ’t¢ nazali *Mwana ya
Nzambe. Ndenge nini bozali koloba ’t€ natsioli Nzambe? 37 Soki
nasalaka misala ya Tata na ngai té, bondimela ngai té. 33Kasi soki
nasalaka yango, atako bolingi kondimela ngai té, bondima po na
misala na ngai. Bongo béyeba libela ’té ngai na Tata tozali moto
moko.”

39 Bayuda baluki kokanga ye lisusu, kasi bazwaki ye té. © Yezu
akei na ngambo ya Yordan pe atikalaki kuna, na esika Y oane azalaka
kobatisa bato kala. # Bato mingi bayei epai na ye pe balobi: “Yoane
asalaka likamwisi moko té, kasi makambo nyonso ye alobaka po na
moto oyo ezali ya solo.” 2 Pe kuna, bato mingi bandimaki Yezu.

Liwa ya Lazare

1 1 1Moto moko kombo na ye Lazare azalaki na maladi na

Betanie, mboka ya Maria na ndeko na ye Marte. 2Maria
azali mwasi oyo apakolaki Nkolo Yezu malasi na makolo, pe
apangusaki yango na suki na ye*, bongo ndeko na ye Lazare moto
azalaki na maladi. > Bandeko na ye mibale ya basi batindi moto
akende koyebisa Yezu ’té: “Mokonzi, moto oyo yo olingaka azali
na maladi.” *Kasi tango Yezu ayoki sango yango, alobi: “Lazare
azali na maladi, kasi akokufa té. Maladi wana ekomonisa lokumu
ya Nzambe, pe ngai Mwana na ye nakozwa lokumu po na yango.”

5 Yezu azalaki kolinga Marte nd ndeko na ye Maria, na
Lazare. s Tango ayoki ’té Lazare azali na maladi, aumeli lisusu
mikolo mibale na esika ye azalaki. 7Sima na yango alobi na
bayekoli na ye: “T6zonga na region ya Yuda.” 8 Bayekoli bazo-
ngiseli ye: “Moteyi, bobele sik’oyo Bayuda balingaki koboma yo
na mabanga, pe olingi kozonga lisusu kuna?” °Yezu alobi na
bango: “Mokolo moko ezali na bangonga zomi na mibale té?
Soki moto atamboli na moi, akoki kobeta libaku té po azali
komona polele. °Kasi soki moto atamboli na butu akobeta
mabaku, po azali komona té.” !!Sima ya maloba wana, Yezu
abakisi lisusu: “Moninga na biso Lazare alali pongi, kasi-nakei
kolamusa ye.” 12Bayekoli bazongiseli ye: “Mokonzi, soki alali
pongi akobika.” 1¥Kasi kolala oyo Yezu alobaki ezali liwa;

v 10.34 Bzb 82,6.
w 11.2 Tala 12,3.

nzokande bayekoli bakanisaki 'té ezalaki bobele pongi. 14 Bongo
Yezu alobi na bango polele: “Lazare akufi. 3 Nazali na esengo
po na bino, po ngai nazalaki kuna té; boye bokondima ngai. Kasi
tokende kuna epai na ye.” 16 Bongo Toma oyo babengaka Mapasa
alobi na bayekoli mosusu: “Biso nyonso tékende kokufa na
Moteyi esika moko.”

Yezu azali mosekwisi

17 Tango Yezu akomi, akuti basi’bakundi Lazare eleki mikolo
minei. '* Kolongwa Betanie tii na Yeruzalem ezali na ba-kilometre
soki misato pamba, 1°yango wana Bayuda ebele bayaki epai ya
Maria na Marte kolongola bango mawa po na liwa ya ndeko na
bango Lazare.

20 Tango Marte ayoki 't¢ Yezu azali koya, akei koyamba ye
na nzela, kasi Maria atikalaki na ndako. 2 Marte alobi na Yezu:
“Mokonzi, soki ozalaki awa, mbele ndeko na ngai akufaki té. 22 Kasi
nayebi 't€ ata sik'oyo Nzambe akopesa yo makambo nyonso oyo
okosenga epai ma ye.” 2Yezu alobi na ye: “Ndeko na yo
akosekwa.” 24 Marte azongiseli ye: “Nayebi 'té akosekwa tango
Nzambe akosekwisa bato, na mokolo ya suka.”

25 Yezu alobi na ye: “Ngai nazali mosekwisi. pe napesaka
bomoi. Moto oyo andimi ngai akozala na bomoi sima ya liwa na
ye. % Moto nyonso oyo azali na bomoi na ndenge andimeli ngai,
akokufa ata mokolo moko t€. Ondimi yango?” 27 Marte azongisi:
“Ee, Mokonzi, nandimi 't& ozali Mesia, *Mwana ya Nzambe, oyo
toyebaki 't¢ akoya na mokili.”

Yezu aleli

28 Tango Marte asilisi koloba bongo, akei kobenga ndeko na
ye Maria, pe alobi na ye na litoi: “Moteyi asi’ayei, azali kobenga
yo.” # Awa Maria ayoki boye, atelemi pe akei mbangu epai ya
Yezu. * Yezu akémaki nanu na mboka té; azalaki kaka na esika
oyo Marte akutanaki na ye. 3 Bayuda oyo bazalaki nd Maria na
kati ya ndako po na kolongola ye mawa, bamonaki ’t¢ atelemi
mbangu pe abimi na libanda; bongo balandi ye po bakanisaki ’te
akei kolela na simetiere.

32 Awa Maria akdmi esika Yezu azalaki, akwei na makolo na
ye, pe alobi na ye: “Mokonzi, soki ozalaki awa, mbele ndeko na
ngai akufaki té.” 3 Tango Yezu amoni Maria azali kolela, pe bato
oyo bayaki na ye bazali kolela lisusu, ayoki mawa mingi pe pasi
na motema. 3 Atuni bango: “Esika nini bokundaki ye?” Bazongiseli
ye: “Mokonzi, yaka kotala.” 35 Yezu aleli. 3 Bayuda balobi: “Tala,
azalaki kolinga ye mingi!” 37 Kasi bato mosusu balobi: “Ye moto
abikisaki moto oyo azalaki na miso ya kokufa. Bongo akokaki pe
kopekisa liwa ya Lazare té?”

Yezu asekwisi Lazare

38 Yezu ayokaki mawa mingi na motema, pe akei na simetiere.
Ezalaki libulu na kati ya mabanga, pe na monoko na yango batiaki
libanga ya monene. * Yezu alobi: “Bélongola libanga.” Kasi Marte,
ndeko ya moto oyo akufaki, alobi na ye: “Mokonzi, azali kolumba
solo, pamba té asi’asali mikolo minei na libulu.” ° Yezu azongiseli
ye: “Soki ondimi, okomona lokumu ya Nzambe. Nalobaki boye
té?” 4 Na sima balongoli libanga. Yezu atomboli miso na likolo,
alobi: “Tata, napesi yo mersi po oyokeli ngai. “2Nayebi ’'té
oyokelaka ngai tango nyonso, kasi nazali koloba boye po na bato
oyo bazali awa na ngai, bandima 'té yo moto otindi ngai.” 4 Sima
ya maloba wana, agangi na mongongo makasi: “Lazare, bima!”
4 Moto oyo akufaki abimi; makolo ni maboko ezalaki ya kokangama,
pe elongi na ye elingamaki na elamba. Yezu alobi na bango:
“Béfungola ye pe bdtika ye atambola.”

Banganga-Nzambe na ba-Farizé bakani koboma Yezu
(Mat 26,1-5; Mark 14,1-2; Luka 22,1-2)

45 Bato mingi na kati ya Bayuda oyo bayaki epai ya Maria
bandimaki Yezu po bamonaki makambo asalaki. 4Kasi bato
mosusu na kati na bango bakei koyebisa na *ba-Farizé makambo
oyo Yezu asalaki. " Bakonzi ya banganga-Nzambe na ba-Farizé
babengisi bato nyonso ya Likita-Monene, pe balobani boye:
“Tokosala nini? Moto oyo azali kosala makamwisi mingi! ¢ Soki
totiki ye asalaka kaka boye, bato nyonso bakondima ye, pe
bakonzi ya Rome bakoya koboma Ndako ya Nzambe na biso, pe
ekolo na biso.” 9Moto moko na kati na bango kombo na ye
Kaife, oyo azalaki nganga-Nzambe monene na mbula wana, alobi:
“Bino bozali na mayele té! 5°Boyebi té 't¢ ebongi malamu moto
moko akufa po na bato nyonso, bongo ekolo mobimba ébeba t&?”
5t Alobaki makambo wana na makanisi na ye moko té, kasi lokola
azalaki nganga-Nzambe monene na mbula wana, asakoli ’te¢ Yezu
akokufa po na ekolo mobimba. 52 Ya solo, Yezu akufaki kaka po
na ekolo ya Bayuda té, kasi po na kosangisa bana ya Nzambe
nyonso oyo bapanzana na mokili mobimba. *Banda mokolo
wana, bakonzi ya Bayuda bakati ’t¢ baboma Yezu. 5 Yango wana
Yezu abandaki komonana lisusu na miso na bango té. Akei na
mboka moko penepene ya esobe, kombo na yango Efraim, pe
afandi kuna na bayekoli na ye.

55 Feti ya Bayuda ya *Pake ekémaki penepene, bongo bato
mingi ya mboka bakei na Yeruzalem liboso ya feti, po na
komibongisa ndenge mibeko na bango ezali kotinda. * Baluki
Yezu na Ndako ya Nzambe, pe batunani: “Bokanisi nini? Akoya
na feti to akoya té?” 5’ Bakonzi ya banganga-Nzambe na ba-Farizé

bapesaki motindo ’t¢ soki moto ayebi esika Yezu azali, aya
koyebisa bango po bakende kokanga ye.

Maria apakoli Yezu malasi
(Mat 26,6-13; Mark 14,3-9)

12 ! Etikalaki mikolo motoba po na kokéma na *Pake; Yezu
akei na Betanie, mboka ya Lazare moto oyo ye asekwisaki.
2Kuna basalelaki ye feti. Marte azalaki kotiela bango biloko na
mesa, pe Lazare azalaki na kati ya bato oyo bafandaki esika moko
né Yezu. *Maria akamati molangi ya malasi ya talo mingi penza,
pe apakoli yango na makolo ya Yezu, bongo apangusi yango na
suki na ye. Ndako mobimba etondi na solo ya malasi.  Moko na
kati ya bayekoli, Yudas Iskariot, oyo atekaki Yezu, alobi: 5“Po
na nini batekisi malasi yango na mbongo ebele té, po bapesa
yango na bato bakelela?” ¢ Alobaki bongo té po azalaki kokanisa
bato bakelel4, kasi po azalaki moyibi; pamba té bazalaki kobombisa
mbongo epai na ye, pe abandaki koyiba yango. "Kasi Yezu
azongisi: “Bétika ye. Lokola etikali moke bakunda ngai, ye asali
malamu na ndenge abombaki yango tii sik’oyo. ® Bokobanda
kozala na bato bakelela tango nyonso; kasi ngai, nakozala na bino
tango nyonso té.”

Banganga-Nzambe bakani biboma Lazare

9 Bayuda ebele bayokaki ’t¢ Yezu azali na Betanie, bongo
bakei kuna; bakendeki kaka po na Yezu té, kasi po na kotala pe
Lazare oyo ye asekwisaki. 1° Yango wana bakonzi ya banganga-
Nzambe bayei kokana baboma Lazare; !! pamba té ezali likolo na
ye nde Bayuda mingi balongwaki epai na bango pe bakémaki
kondima Yezu.

Yezu akoti na Yeruzalem
(Mar 21,1-11; Mark 11,1-11, Luka 19,28-40)

12 Sima ya mokolo moko, bato oyo bayaki po na feti ya *Pake
bayoki ’t€ Yezu akoya na Yeruzalem. 1> Bakamati mandalala,
bongo bakei koyamba ye na nzela, pe babandi koganga: “*Ozana!
Lokumu na Nzambe! Nkolo 4benisa moto oyo ayei na kombo na
ye!* Longonya na mokonzi ya Israel!” 14 Yezu azwi punda, bongo
abuti, ndenge ekomami na Mikanda: !5“Kobanga té, vile ya
*Sion! Tala mokonzi na yo ayei, afandi na punda.” !¢ Mokolo
wana bayekoli bayebaki tina ya makambo yango té; kasi tango
Yezu azwaki lokumu, bayei kokanisa ’té basalaki bobele ndenge
ekomama po na ye. .

17 Mokolo Yezu abimisaki Lazare na simetiere pe asekwisaki

x 12.13 Bzb 118,25.

Punda

ye, bato mingi bazalaki kuna; bongo batambwisaki sango yango.
18Yango wana bato ebele bayei kokutana na ye, po bayokaki
likamwisi oyo asalaki. 1 Boye ba-Farizé balobi bango na bango:
“Bomoni! Bokoki kosala eloko té; bato nyonso babandi kolanda
ye!”

Bapaya baluki Yezu

20 Na kati ya bato oyo bayaki na feti po na kokumisa Nzambe,
ezalaki pe na bato mosusu oyo bazali bayuda té. 2! Bakei koloba
na Filipe moto ya Betsaida ya Galilé: “Tata, tolingi komona
Yezu.” 22Filipe akei koloba na André, bongo bango mibale bakei
koyebisa Yezu. 2 Yezu azongiseli bango: “Sik’oyo tango esi’ekoki
oyo ngai *Mwana ya Moto nakozwa lokumu. 2 Nazali koloba na
bino, ya solo: soki mbuma ya *blé ekwei na mabelé té pe ekufi
té, ekotikala kaka mbuma mokoj; kasi soki ekufi na kati ya mabelé,
ekobota mbuma mingi. Moto alingi bomoi na ye, akobungisa
yango, kasi moto andimi kobungisa bomoi na ye na mokili oyo,
akozwa bomoi ya seko. 26 Soki moto alingi kosalela ngai, landa
ngai, bongo biso na mosali na ngai tokozala esika moko. Soki
moto asaleli ngai, Tata akokumisa ye.”

Yezu ayebisi ndenge akokufa

27 “Sik’oyo nazali komona pasi na motema. Naloba nini? Naloba
't&: ‘Tata, bikisa ngai na pasi oyo?’ Té. Nayaki kaka po nimona

pasi oyo. 2 Tata, lakisa penza ’t¢ ozali Tata’.” Mongongo euti na
Likolo elobi: “Nasi’nalakisi yango, pe nakolakisa yango lisusu.”
29 Bato oyo bazalaki wana, tango bayoki mongongo yango
balobi: “Ezali kake.” Bamosusu balobi: “Anjelu ayei koyebisa ye
likambo.” 30 Kasi Yezu alobi: “Mongongo yango elobi po na ngai
té, kasi elobi po na bino. 3! Sik’oyo tango ekoki: Nzambe akokata
makambo.ya bato ya mokili; sik'oyo akobengana mokonzi na
bango. 3 Tango bakotombola ngai, nakozala kobenda bato nyonso
epai na ngai” *Na maloba oyo, Yezu alakisaki ndenge ye
akokufd. 34 Bato bazongiseli ye: “Biso toyebi na Mibeko na biso
’t¢ *Mesia akoumela seko. Ndenge nini olobi na biso ’té bako-
tombola *Mwana ya Moto? Mwana ya Moto oyo ozali koloba, ye
nani?” 35 Yezu alobi na bango: “Moi ezali nanu na kati na bino
mwa tango moke; botambolaka tango moi ezali nanu, po butu
€kweela bino té; pamba té, moto oyo atambolaka na molili,
ayebaka té esika azali kokende. 3 Awa bozali na moi, béndima
makambo moi ezali kolakisa bino, po békéma bato ya moi.”

Bayuda bandimeli Yezu té

Sima ya maloba wana, Yezu alongwe pe akei komibomba. 37 Atako
asalaki makamwisi mingi na miso na bango, kasi bazalaki kondima
ye té. 38 Ya solo esalamaki bobele ndenge profete Ezaya alobaki:
“Nkolo, nani andimaki sango na biso? Nani ayebaki ’t¢ Nkolo
moto asali makambo yango??” 3 Bakokaki kondima té, po Ezaya
alobaki lisusu boye: ““Nzambe akangi bango miso pe asilisi
bango mayele, po bamona té, bdzwa mayele té, pe baya epai na
ngai té po nabikisa bango®” 4 Ezaya alobaki bongo pamba té
amonaki lokumu ya Yezu pe azalaki koloba po na ye. 2 Nzokande
na kati ya bakonzi ya Bayuda, bato ebele bandimaki Yezu, kasi
babandaki koloba yango na miso ya bato té, po bazalaki kobanga
’té *ba-Farizé bakobengana bango na ndako ya losambo. 4 Pamba
té, bazalaki koluka lokumu epai ya bato, kasi epai ya Nzambe té.

Mateya ya Yezu ekokatela bato etumbu

44 Yezu alobi na mongongo makasi: “Moto oyo andimi ngai,
andimi kaka ngai té, kasi andimi pe Moto oyo atindaki ngai. s Oyo
amoni ngai, amoni pe Moto oyo atindi ngai. “Ngai nayaki na
mokili lokola moi, po moto nyonso oyo andimi ngai, tambolaka
lisusu na molili té. 4’ Soki moto azali koyoka maloba na ngai kasi
azali kotosa yango té, ngai té moto nakokatela ye etumbu; pamba
té nayaki po na kokatela bato etumbu té kasi po na kobikisa

y 12.28 Na grek: “Kumisa *kombo na yo.”
z 12.38 Ezaya 53,1.
a 12.40 Ezaya 6,9-10.

bango. “¢ Moto oyo aboyi ngai pe ayambi mateya na ngai té, zuzi
na ye azali. Mateya oyo ngai nazali koteya, yango nde moto
ekokatela ye etumbu na *mokolo ya suka.  Pamba té nalobaka
na mayele na ngai moko té, kasi Tata oyo atindaki ngai, ye nde
moto alakisaki ngai makambo nasengeli koloba pe koteya. % Nayebi
’t¢ makambo oyo ye alakisaka, epesaka bato bomoi ya seko.
Yango wana, makambo oyo nazali koloba, nalobaka yango se
ndenge Tata alakisaki ngai.”

Yezu asukoli makolo ya bayekoli na ye

1 3 1Feti ya *Pake ekdmaki penepene, Yezu ayebaki ’té tango

na ye ekoki po dlongwa na mokili pe dkende epai ya Tata.
Azalaki kolinga bato na ye oyo bazalaki na mokili; azalaki kolinga
bango mingi penza. 2 Alakisi bolingo yango tango bazalaki kolia.
Zabolo asi’akotelaki Yudas, mwana ya Simon Iskariot, apesi ye
likanisi ya koteka Yezu. 3 Nzokande Yezu ayebaki 'té Tata asi’atii
makambo nyonso na maboko na ye; ayebaki ’te autaki na Nzambe pe
akozonga epai ya Nzambe. 4 Tango bazalaki kaka na mesa, atelemi,
alongoli nzambala na ye, akamati elamba moko pe akangi yango na
loketo. 3Na sima atii mai na sani, abandi kosukola bayekoli na ye
makolo, pe apangusi bango mai na elamba oyo akangaki na loketo®.
sTango akémi na Simon Piere, ye atuni: “Mokonzi, yo okosukola
ngai makolo?” 7 Yezu azongiseli ye: “Likambo nazali kosala sik'oyo,
oyebi, tina na yango té, kasi okoyeba yango sima.” 8 Piere alobi na
ye: “Osukola ngai makolo? Ekoki kosalama ata mokolo moko té!”
Yezu azongiseli ye: “Soki nasukoli yo makolo té, okozwa bolamu na
ngai té.” 9 Simon Piere alobi na ye: “Mokonzi, soki bongo, kosukola
ngai kaka makolo té, kasi sukola ngai pe maboko na mota!” 1° Yezu
alobi na ye: “Moto oyo asi’ asukoli nzoto mobimba, asi’akémi
peto; asengeli kosukola bobele makolo. Bino pe bozali peto, kasi
bino nyonso té.” 1 Yezu ayebaki moto oyo akoteka ye, yango
wana alobaki: “Bozali peto, kasi bino nyonso té.”

12 Tango asilisi kosukola bango makolo, alati bilamba na ye
pe ayei kofanda na mesa, alobi na bango: “Boyebi tina ya likambo
oyo nasali bino? *Bino bobengaka ngai Moteyi pe Mokonzi,
bolobaka malamu, po nazali Moteyi pe Mokonzi. 4 Bongo soki
ngai, Mokonzi pe Moteyi, nasukoli bino makolo, bino pe bosengeli
kosukolana makolo bino na bino. 15 Napesi bino ndakisa po bino
pe bésalaka ndenge ngai nasali bino. !¢ Nazali koloba na bino, ya
solo: mosali aleki mokonzi na ye té, pe ntoma aleki moto oyo
atindi ye té. 17 Lokola boyebi yango, soki bosali ndenge wana
bokozala na esengo mingi.

18 “Nazali koloba po na bino nyonso té. Ngai nayebi bato oyo

b 13.5 Tala ndimbola Luka 7,44.

napona. Kasi ebongi ésalama ndenge ekomama: ‘Moto oyo azali
kolia esika moko na ngai, asali ngai mabe?’ 19Nalobi na bino
makambo yango sik’oyo, lokola nanu esalami té. Bongo tango
ekosalama, bondima ’t¢ Ngai Nazali®. 22 Nazali koloba na bino,
ya solo: moto ayambi moto oyo ngai natindi, ayambi ngai moko.
Pe moto ayambi ngai, ayambi Moto oyo atindi ngai.”

Yezu ayebisi 'té Yudas akoteka ye
(Mat 26,20-25; Mark 14,17-21; Luka 22,21-23)

21 Tango Yezu asilisi koloba bongo, ayoki pasi na motema, pe
alobi na bango: “Nazali koloba na bino, ya solo: moto moko na kati
na bino akoteka ngai.” 2 Bayekoli babandi kotalana bango na bango;
bayebaki té soki azalaki koloba yango po na nani. # Moyekoli
moko oyo Yezu azalaki kolinga, afandaki penepene ya Yezu. » Simon
Piere afineli ye liso po atuna Yezu soki alobaki makambo yango po
nanani. > Moyekoli wana atuni Yezu na litoi: “Mokonzi, moto yango
nde nani?” = Yezu azongisi: “Nakotia ndambo ya lipa oyo na’supu,
bongo moto oyo nakopesa yango, nde ye wana.” Yezu akamati
ndambo ya lipa, atii yango na supu, pe apesi Yudas, mwana ya
Simon Iskariot. 2 Tango Yudas azwi yango, *Satan pe akoteli ye.
Yezu alobi na ye: “Likambo oyo olingi kosala, sala yango noki.”

28 Kasi na kati ya bato oyo bazalaki na mesa, ata moto moko
té ayebaki tina ya maloba yango. 2 Pamba té lokola Yudas azalaki
kobomba mbongo, bayekoli mosusu bakanisaki *t& Yezu alobi na
ye bongo po asomba biloko oyo bakoki kolia na feti; bamosusu
bakanisaki ’té atindi ye dkende kopesa lisalisi na bato bakelel4.
* Awa Yudas akamati ndambo ya lipa wana, kaka na tango yango
abimi. Butu esi’ekémaki.

Mobeko ya sika

31 Tango Yudas akei, Yezu alobi: “Sik’oyo ngai *Mwana ya
Moto nasi’nazwi lokumu/, pe Nzambe asi’azwi lokumu po na ngai.
32 Bongo Nzambe pe akopesa ngai lokumu oyo ye moko azali na
yango. Etikali kutu moke apesa ngai yango. 3*Bana na ngai,
nakozala na bino lisusu mikolo mingi té. Bokoluka ngai, kasi
nazali koloba na bino sik’oyo ndenge nalobaki na Bayuda: bino
bokoki kokende té epai ngai nakokende. 3¢ Napesi bino mobeko
ya sika: Bélinganaka bino na bino. Kaka ndenge ngai nalingaka
bino, bino pe bélinganaka ndenge wana. 3 Soki bolingani, bato
nyonso bakoyeba ’t¢ bozali bayekoli na ngai.”

d 13.18 Bzb 41,10.

€ 13.19 Tala 8,24.

f13.31 Yezu azwi lokumu kaka na tango wana, po andimi kotosa
Nzambe na ndenge atiki Yudas 4bima.

Yezu ayebisi ’té Piere akowangana ye
(Mat 26,31-35; Mark 14,27-31; Luka 22,31-34)

36'Simon Piere atuni Yezu: “Mokonzi, okokende wapi?” Yezu
azongiseli ye: “Okoki kolanda ngai sik’oyo té epai nakokende,
kasi okolanda ngai sima.” 37 Piere atuni ye lisusu: “Mokonzi, po
na nini nakoki kolanda yo sik’oyo t€? Nakopesa bomoi na ngai
po na‘yo.” 38Yezu azongiseli ye: “Okopesa penza bomoi na yo
po na ngai? Nazali koloba na yo, ya solo: liboso ’t¢ soso élela,
okowangana mbala misato ’té oyebi ngai té.”

Yezu azali nzela oyo ekendé tii epai ya Tata

1 4 1Yezu abakisi alobi: “Bbzala mitema likolo té. Béndima

Nzambe, bondima pe ngai. 2Na ndako ya Tata na ngai
bisika ezali mingi; yango wana nalobi ya solo ’té nalingi nakende
kobongisela bino esika. 3*Bongo, soki nakei kobongisela bino
esika, nakoya lisusu kokamata bino, po bino pe bozala esika ngai
nazali. + Boyebi esika ngai nakokende, pe boyebi nzela na yango.”
5 Toma alobi na ye: “Mokonzi, esika yo ozali kokende, biso toyebi
yango té. Ndenge nini tokoki koyeba nzela?” ¢Yezu alobi na
bango: “Ngai nazali nzela$; oyo alandi ngai akozwa makambo ya
solo pe bomoi. Nzela mosusu ezali té oyo ekendé epai ya Tata.
7Soki boyebaki ngai, mbele bolingaki koyeba pe Tata na ngai.
Banda sik’oyo boyebi ye, pe bomoni ye.”

8 Filipe alobi na ye: “Mokonzi, lakisa biso Tata, bongo
tokoluka eloko mosusu té.” ® Yezu azongiseli ye: “Filipe, banda kala
nazali na bino, bongo oyebi ngai té? Moto oyo amoni ngai amoni
pe Tata. Ndenge nini olobi: ‘Lakisa biso Tata?’ 1© Ozali kondima té
't ngai nd Tata tozali moto moko? Makambo nyonso nazali
koloba na bino eutaka na ngai moko té, kasi Tata oyo azali na
ngai, ye nde moto azali kosala misala na ye. ! Bondima maloba
na ngai: ngai ni Tata tozali moto moko. Soki nanu bondimi té,
béndima ata po na misala wana. 12 Nazali koloba na bino, ya solo:
moto oyo andimi ngai, akosala pe misala oyo ngai nasalaka.
Akosala kutu makambo eleki monene, pamba té ngai nazali
kokende epai ya Tata. 1* Makambo nyonso bokosenga na kombo
na ngai, nakosala yango, bongo Tata akozwa lokumu po na ngai
*Mwana na ye. 14 Soki bosengi eloko na kombo na ngai, nakosala
yango.”

Tata akotinda Molimo Meosantu

15 “Soki bolingaka ngai, bokotosa mibeko na ngai. 1¢ Bongo
nakosenga Tata, pe ye akopesa bino Mosalisi mosusu, po 4zala

g 14.6 Na grek: Nazali nzela, nazali makambo ya solo, nazali bomoi.

na bino seko. 7 Ye nde *Molimo, oyo ayebisaka makambo nyonso
Nzambe azali kolakisa. Bato ya mokili bakoki kozwa ye té, po
bamoni ye té, pe bayebi ye té. Kasi bino boyebi ye, po azalaka
na bino, pe azali na kati ya mitema na bino.

18 “Nakotika bino lokola bana etike té; nakozonga epai na
bino. 1Y Etikali moke, bato ya mokili bakomona ngai lisusu té.
Kasi bino bokomona ’té nazali na bomoi, bino pe bokozala na
bomoi. 2 Soki tango wana ekoki, bokoyeba ’té ngai na Tata tozali
moto moko, pe ngai na bino tozali moto moko.

21 “Moto oyo ayebi mibeko na ngai pe atosaka yango, ye nde
moto alingi ngai. Tata na ngai akolinga moto oyo alingaka ngai;
ngai pe nakolinga ye, pe nakomimonisa epai na ye.” 2 Yuda (kasi
Yudas Iskariot té) atuni ye: “Mokonzi, po na nini okomimonisa
epai na biso kasi na bato ya mokili t€?” 2 Yezu azongiseli ye:
“Soki moto alingi ngai, akobanda kotosa maloba na ngai. Tata
na ngai pe akolinga ye, bongo ngai na Tata tokoya kofanda epai
na ye. #Moto oyo alingi ngai té, atosaka maloba na ngai té.
Mateya oyo bino bozali koyoka ezali ya ngai té, kasi ezali nde ya
Tata oyo atindaki ngai.

25 “Nalobi na bino makambo oyo tango nazali nanu na kati
na bino. 2 *Molimo Mosantu, Mosalisi oyo Tata akotindela bino
na kombo na ngai, akolakisa bino makambo nyonso pe akopesa
bino mayele, po bdkanisaka makambo nyonso oyo nalobaki na
bino.

27 “Natikeli bino boboto; ngai moko nakobanda kobatela bino
po bdzala na boboto. Boboto yango ekozala té lokola oyo makambo
ya mokili ememelaka bato. Bbzala mitema likolo té, pe bobanga
té. 28 Boyokaki ’t¢ nalobaki na bino: ‘Nakei, kasi nakozonga
epai na bino.” Soki bolingi ngai, bokosepela po nazali kokende
epai ya Tata, pamba té Tata aleki ngai”. 2°Nayebisi bino
makambo yango sik’oyo, liboso ’t¢ ésalama; po tango ekosalama,
béndimela ngai. * Nakolobela bino lisusu makambo mingi té,
pamba té mokonzi ya mokili oyo azali koya. Akoki kosala ngai
eloko té; 3'kasi nyonso ekosalama po bato ya mokili bayeba ’té
nalingaka Tata, pe nasalaka ndenge ye atindaki ngai. Botelema,
télongwa awa.”

Yezu azali nzete ya vinu ya solo

1 5 ! “Ngai nazali lokola nzete ya solo ya vinu, pe Tata na ngai
azali kolo ya elanga. ? Bitape na ngai oyo ebotaka mbuma
té, ye akokata yango; kasi oyo ebotaka, akobongisa yango po

h 14.28 Tango Yezu akémaki moto, amitiaki na se ya Tata; bongo
mokolo akozonga epai ya Tata, akozwa lisusu lokumu oyo azalaki
na yango. Tala 10,29-30 pe 17,5.

ébota mbuma mingi. * Mateya oyo napesaki bino esi’ebongisé bino
kala. 4Bokangana na ngai, tozala moto moko. Etape moko té ekoki
kobota yango moko, soki ekangana na nzete ya vinu té. Bino pe
ndenge moko, bokoki kosala eloko té soki bokangani na ngai té.

5 “Ngai nazali lokola nzete ya vinu, bino bozali bitape. Moto
oyo akangana na ngai akobota mbuma mingi. Pamba té soki ngai
nazali na bino té, bokoki kosala ata eloko moko té. ¢ Moto oyo
akangani na ngai té, bakobwaka ye na libanda ndenge babwakaka
etape ya pamba; yango ekaukaka, bongo balokotaka yango,
babwakaka yango na mdto pe ezikaka. 7Soki bokangani na ngai
pe na maloba na ngai, bokoki kosenga nyonso oyo bolingi, pe
bokozwa yango. 8 Tata na ngai akozwa lokumu soki boboti mbuma
mingi. Na ndenge wana bokolakisa ’t¢ bozali bayekoli na ngai.
®Nalingaka bino ndenge Tata alingaka ngai. Bétikala libela bato
na ngai ya bolingo. 1° Soki botosi mibeko na ngai, bokotikala libela
bato na ngai ya bolingo, ndenge ngai nazali kotosa mibeko ya
Tata na ngai, pe nazali libela moto na ye ya bolingo.

11 “Nalobi na bino bongo po esengo na ngai ézala na mitema
na bino, pe bdtonda na yango. '?Mobeko na ngai, yang’oyo:
bdlinganaka bino na bino ndenge ngai nalingaka bino. 13 Bolingo
mosusu ezali té€ oyo eleki ya moto andimi kokufa po na baninga
na ye. 4 Bino bozali baninga na ngai soki bozali kosala makambo
oyo natindaka bino. 15 Nakobenga bino lisusu basali té, po mosali
ayebaka té€ makambo mokonzi na ye asalaka. Kasi bino, nakobanda
kobenga bino baninga; pamba té nasi’nayebisi bino makambo
nyonso Tata na ngai alakisaki ngai. °Bino bato boponaki ngai
te, kasi ezali ngai nde moto naponaki bino. Napesi bino mosala:
bdkende, bobota mbuma; pe nalingi yango éumela. Bongo Tata
akobanda kopesa bino nyonso oyo bokozala kosenga na kombo
na ngai. 17 Mobeko na ngai, yang’oyo: bolinganaka bino na bino.”

Bato ya mokili bakoyina bayekoli ya Yezu

18 “Soki bato ya mokili oyo bazali koyina bino, boyeba ’té
bayinaki ngai liboso. !° Soki bozalaki bato ya mokili, mbele bato
ya mokili balingaki bino. Kasi ngai naponi bino pe nalongoh bino
na kati na bango. Bozali bato ya mokili té, yango wana bakoémi
koyina bino. 2 Békanisaka makambo nalobaki na bino: ‘Mosali
aleki mokonzi na ye té.’ Ndenge banyokolak1 ngai, bakonyokola
pe bino; ndenge bandimaki mateya na ngai té, bakondima pe ya
bino té. 2! Kasi bakosala bino makambo nyonso wana likolo na
ngai; po bayebi té Moto oyo atindaki ngai. 22Soki nayaki té, pe
soki nalobelaki bango té, mbele bazali na lisumu té. Kasi 51k’oyo
bakoki kowangana lisumu na bango té. 2 Moto oyo ayinaka ngai,
ayinaka pe Tata na ngai. 2 Na miso na Jbango nasalaki makambo
ya minene, oyo moto moko té asi’asala. Soki nasalaki yango té,

mbele bazali na lisumu té. Kasi basi’bamoni misala na ngai, pe
bazali kaka koyina ngai na Tata. »Esalami bobele ndenge
ekdmama na Mibeko na bango: ‘bayini ngai pamba’’

26 “Nakotindela bino Mosalisi na kombo ya Tata. Ye nde
Molimo oyo ayebi makambo nyonso Nzambe azali kolakisa.
Akouta epai ya Tata, bongo tango akoya, akoyebisa bino makambo
na ngaij nyonso. ¥ Bino pe bokoyebisa bato makambo na ngai, po
bozali na ngai uta na ebandeli.”

16 1“Nalobi na bino makambo oyo po bébeta libaku té.

2Bakobengana bino na bandako na bango ya losambo.
Tango ekoya, bato oyo bakoboma bino bakokanisa ’té bazali
kosalela Nzambe. 3 Bakosala bongo po bayebi Tata té; bayebi pe
ngai té. 4 Nayebisi bino yango sik’oyo, po tango makambo wana
ekosalama, bokanisa ’té nasi'nayebisa bino yango.”

Mosala ya Molimo Mesantu

“Nayebisaki bino makambo yango na ebandeli té, po nazalaki
na bino. 3 Sik’oyo nakei epai ya Moto oyo atindaki ngai, pe moko
té na kati na bino azali kotuna ngai: ‘Okei wapi?’ ¢ Awa nayebisi
bino yango, bobandi kutu koyoka mawa na mitema. 7 Kasi nazali
koloba na bino ya solo: yango eleki malamu po na bino; pamba
té soki nakei té, Mosalisi akoyeela bino pe té; kasi soki nakeli,
nakotindela bino ye. 3! Tango ye akoya, akomonisa polele ’te
bato ya mokili babungi na makambo misato. Akolakisa 't¢ bazali
na lisumu, pamba té baboyi kondimela ngai. Akolakisa ’t&
Nzambe azali bosembo , pamba t€ nakei epai ya Tata, pe bokomona
ngai lisusu té. Akolakisa pe ndenge Nzambe akataka makambo,
pamba té mokonzi ya mokili oyo asi’azwi etumbu na ye.

12 “Nazali lisusu na makambo ebele ya koyebisa bino, kasi
ekoleka mingi po na bino sik’oyo. 1* Molimo alingi aya; ye nde
moto ayebi makambo nyonso oyo Nzambe azali kolakisa, bongo
akoyebisa bino makambo nyonso ya solo. Akoloba na kombo na
ye moko té, kasi akoloba bobele makambo oyo ye ayokaki, pe
akoyebisa bino makambo ekoya. 1 Ye akokumisa ngai, pamba té
akozwa makambo nyonso epai na ngai pe akoyebisa bino yango.
15Nyonso oyo Tata azali na yango, ezali pe ya ngai. Yango wana
nalobi ’t¢ Molimo akozwa makambo nyonso epai na ngai, bongo
akoyebisa bino yango.”

Mawa ekobongwana esengo

16 “Etikali moke bokomona ngai lisusu té, bongo sima ya mwa
tango bokomona ngai lisusu.” 17 Bayekoli mosusu babandi kotunana:
“Likambo wana elingi koloba nini? Azali koloba na biso: ‘Etikali

i 15.25 Bzb 35,19.69,5.

moke bokomona ngai lisusu té, bongo sima ya mwa tango
bokomona ngai lisusu.’ Pe ‘Nazali kokende epai ya Tata.’ 18 ‘Mwa
tango’ elingi koloba nini? Toyebi tina ya maloba na ye té.” 1° Yezu
ayebaki ’'t¢ balingi kotuna ye, yango wana alobi na bango:
“Nalobaki na bino: ‘Etikali moke bokomona ngai lisusu té, bongo
sima ya mwa tango bokomona ngai lisusu.’ Bozali kotunana po
na maloba wana? 2 Nazali koloba na bino, ya solo: bino bokolela
pe bokozala na mawa, kasi bato ya mokili bakosepela. Bokozala
na mawa, kasi mawa na bino ekobongwana esengo. 2! Soki mwasi
alingi kobota, ayokaka mawa po tango ya pasi ekoki; kasi soki
asi’aboti, akanisaka lisusu pasi yango té; azalaka na esengo po
moto abotami. 22 Bino pe ndenge moko; sik’oyo bozali na mawa,
kasi nakoya kotala bino lisusu, pe mitema na bino ekotonda na
esengo; ata moto moko té akokoka kolongola bino yango.

23 “Mokolo wana bokotuna ngai lisusu ata likambo moko té.
Nazali koloba na bino, ya solo: Tata akopesa bino makambo
nyonso oyo bokosenga na kombo na ngai. 2* Tii lelo, nanu bosengi
eloko moko té na kombo na ngai. Bésenga pe bokozwa yango;
bongo bokotonda na esengo.”

Yezu asi’alongi mabe ya mokili

25 “Nazalaki koloba na bino makambo nyonso wana se na
masapo. Na tango ekoya nakoloba na bino lisusu na masapo té,
kasi nakobanda koyebisa bino polele makambo ya Tata. 2 Na
eleko wana bokosenga makambo nyonso na kombo na ngai.
Nalobi té 't€ ngai moto nakosengela bino yango na Tata, 27 pamba
té Tata ye moko alingaka bino. Alingaka bino po bino bolingi
ngai, pe bondimi 't¢ ngai nauta epai ya Nzambe. 28 Ya solo, nauta
epai ya Tata. Nayaki awa na mokili; sik’oyo nazali kotika mokili
oyo po nazonga epai ya Tata.”

29 Bayekoli na ye bazongisi: “Omoni, sik’'oyo okémi koloba
na biso polele pe otiki masapo. *Sik’oyo toyebi 't¢ oyebi
makambo nyonso, bongo tina ezali t€ po moto atuna yo lisusu.
Yango wana tondimi ‘te outa epai ya Nzambe.” 3! Yezu alobi na
bango: “Sik’oyo bondimi? *2Tango ezali koya, pe esi'ekdmi, oyo
bokopanzana bipai na bipai, moto na moto na nzela na ye, bongo
bokotika ngai, ngai moko. Kasi nazali ngai moko té, po Tata
azalaka na ngai. 33 Nalobi na bino makambo oyo nyonso po bézala
na boboto, lisanga na ngai. Bokomona pasi mingi awa na mokili.
Kasi bétia molende. Ngai nasi’'nalongi mabe ya mokili.”

Yezu abondeli po na bayekoli na ye

1 7 1 Tango Yezu asilisi koloba makambo wana, atomboli miso
./ na likolo pe alobi: “Tata, tango ekoki, kumisa ngai
*Mwana na yo, po ngai pe nakumisa yo. 2Pamba té otii ngai

Mokonzi ya bato nyonso, po napesa bomoi ya seko na bato nyonso
oyo opesaki ngai. * Bomoi ya seko ezali nde koyeba yo, Nzambe
ya solo kaka moko, pe koyeba ngai Yezu Kristo, moto yo otindaki.
4Ngai nakumisi yo awa na se; nasilisi mosala oyo otindaki ngai.
5 Bongo sik’oyo, Tata, pesa ngai lokumu oyo nazalaka na yango
epai na yo, liboso ’t¢ mokili ésalama.

6 “Bato oyo opesi ngai, olongolaki bango na kati ya bato ya
mokili. Bazalaki bato na yo, opesi ngai bango; bongo ngai nalakisi
bango lokumu na yo, pe bandimi maloba na yo. 7 Bayebi sik’oyo
’t€ nyonso oyo opesi ngai, euti epai na yo, #pamba té nalakisi
bango maloba oyo yo oyebisaki ngai. Bango pe bayambi
yango, pe bandimi ya solo ’t¢ nauti epai na yo, yo moto otindi
ngai.

9 “Nazali kobondela yo po na bango. Nazali kobondela po na
bato ya mokili oyo té, kasi po na baoyo opesi ngai, pamba té
bazali bato na yo. '°Nyonso oyo ezali ya ngai ezali ya yo; pe
nyonso oyo ezali ya yo, ezali pe ya ngai; boye bolamu oyo napesi
bango ezali kolakisa lokumu na ngai.

11 “Nazali lisusu na kati ya bato ya mokili té, kasi bango bazali
na kati ya bato ya mokili. Ngai nazali koya epai na yo. Tata
Mosantu, salela nguya na yo oyo opesa ngai, batela bango po
bazala moto moko, ndenge ngai na yo tozali se moto moko. 2 Tango
nazalaki nd bango, nabandaki kobatela bango na nguya na yo
oyo opesa ngai. Nabatelaki bango malamu, pe na kati na bango
moko té€ abungaki, longola kaka moto oyo asengelaki kobunga,
ndenge ekomamé na Mikanda.

13 “Sik’oyo nazali koya epai na yo. Nazali koloba makambo
oyo awa nazali nanu na mokili, po bango bézala na esengo na
ngai, pe batonda na yango. !“Nalakisaki bango maloba na yo;
yango wana bato ya mokili bayini bango, po bazali bato na bango
té, ndenge ngai pe nazali moto na bango té. !SNasengi té ’té
6longola bango na mokili; kasi batela bango po bikweya na
maboko ya Monguna té. ¢ Bazali bato ya mokili oyo té, ndenge
ngai pe nazali moto ya mokili oyo té. 7 Yebisa bango maloba na
yo po 6kémisa bango bato na yo penza; pamba té maloba na yo
elakisaka makambo nyonso ya solo. 18 Natindi bango epai ya bato,
ndenge yo otindaki ngai epai ya bato. 1 Napesi yo bomoi na ngai
lokola libonza po na bango, po bakéma bato na yo penza.

20 “Nazali kobondela po na bango kaka té, kasi nazali
kobondela pe po na bato nyonso oyo bakoyoka mateya na bango
pe bakondimela ngai. 2! Tata, komisa bango nyonso moto se
moko, ndenge ngai né yo tozali moto moko. Bango bizala na biso
lisanga, po bato ya mokili bandima ’t& ezali yo moto otindi ngai.
22 Napesi bango lokumu oyo yo opesi ngai, po bazala moto moko,
ndenge ngai na yo tozali moto moko: Zngai na bango, pe yo na

ngai. Ndenge wana bazala penza moto moko, boye bato ya mokili
bakoyeba ’t¢ yo moto otindi ngai, pe olingi bango ndenge ozali
kolinga ngai.

24 “Tata, bato oyo opesi ngai, nalingi bazala na ngal esika
moko, po bamona lokumu oyo opesi ngai. Pamba té, obanda
kohnga ngai liboso ’t& mokili ésalama. 2 Tata, yo ozali bosembo.
Bato ya mokili bayebi yo té, kasi ngai nayeb1 yo, pe bango
bandimi ’t€ yo moto otindaki ngai. 26 Nasi’nalakisi bango lokumu
na yo, pe nakolakisa bango lisusu, po bolingo oyo olingi ngai,
€zala na mitema na bango, bongo ngai pe nazala na mitema na
bango.”

Bakangi Yezu
(Mar 26,47-56; Mark 14,43-50; Luka 22,47-53)

1 8 !Tango Yezu asilisi koloba makambo wana, akei na

bayekoli na ye na ngambo ya mai ya Sedron, pe akoti ni
bango na elanga moko, 2esika amesanaki kosangana na bango.
Yudas oyo atekaki ye, ayebak1 elanga yango; 3yango wana ye pe
akei kuna na basoda pe bakengeh ya Ndako ya Nzambe oyo
bakonzi ya banganga-Nzambe né *ba-Farizé bapesaki ye. Bazalaki
na bibundeli na maboko, na bamwinda pe banzete ezali kopela.
4Yezu ayebaki makambo nyonso ekokweela ye, yango wana akei
epai na bango, pe atuni: “Bozali koluka nani?” 5 Bazongiseli ye:
“Yezu ya Nazaret.” Yezu alobi na bango: “Ngai oyo.”

Yudas, oyo atekaki ye, azalaki na kati na bango. ¢ Tango Yezu
alobi na bango: “Ngai oyo”, bazongi sima, pe bakwei na mabelé.
7Yezu atuni bango lisusu: “Bozali koluka nani?” Balobi na ye:
“Yezu ya Nazaret.” # Yezu azongiseli bango: “Nasi’nalobaki na
bino ’te ezali ngai; bongo soki bozali koluka ngai, bétika bato
oyo bakende.” ° Alobi bongo po na kokokisa makambo oyo ye
alobaki liboso: “Tata, nabungisi ata moto moko té na kati ya
bato oyo opesaki ngai. » 10Simon Piere azalaki na mbeli, abimisi
yango, akati mosali ya mokonzi ya banganga-Nzambe litoi 0yo
ezalaki na liboko ya mobali. Kombo ya moto yango Malkus. ! Kasj
Yezu alobi na Piere: “Zongisa mbeli na yo na mokaba. Ezali Tata
na ngai moto apesi ngai kopo oyo ya pasi; bongo olingi namela
yango té?”

Bamemi Yezu epai ya Anas

12 Basoda nid mokonzi na bango, pe bakengeli ya Bayuda
bakamati Yezu pe bakangi ye singa. * Bamemi ye liboso epai ya
Anas, pamba té ye azalaki tata ya mwasi, ya Kaife oyo azalaki
nganga-Nzambe monene na mbula wana. “Ezali Kaife moto
alobaki na Bayuda ’t¢: “Malamu moto moko kaka akufa po na
bato nyonso.”

Piere awangani Yezu
(Mat 26,69-70; Mark 14,66-68; Luka 22,55-57)

15 Simon Piere na moyekoli mosusu bazalaki kolanda Yezu
na sima. Moyekoli mosusu wana ayebanaki na nganga-Nzambe
monene, yango wana akotaki nzela moko na Yezu na lopango ya
nganga-Nzambe monene, ®kasi Piere atikalaki na libanda pene-
pene ya porte ya lopango. Moyekoli oyo ayebanaki na nganga-
Nzambe monene abimi; akei koloba na mwasi oyo azalaki
kokengela porte ya lopango, pe akotisi Piere. ! Mwasi yango
atuni Piere: “Yo pe ozali moyekoli ya moto wana té?” Piere
azongiseli ye: “T€, ngai té.”

18 Lokola malili ezalaki makasi, basali na bakengeli bapelisaki
moto pe bafandaki esika moko po na koyotela. Piere pe akei
koyotela esika moko na bango.

Nganga-Nzambe monene asambisi Yezu
(Mat 26,59-66; Mark 14,55-64; Luka 22,66-71)

19 Nganga-Nzambe monene atuni Yezu mituna po na bayekoli
na ye pe mateya na ye. ® Yezu azongiseli ye: “Ngai nazalaki
kosakola polele na miso ya bato nyonso. Mikolo nyonso nazalaki
koteya na bandako ya losambo pe na Ndako ya Nzambe, esika
Bayuda nyonso basanganaka. Nalobaki likambo moko té na
kobombama. 2 Po na nini ozali kotuna ngai? Tuna bato oyo
bayokaki maloba na ngai; bango bayebi malamu makambo nazalaki
koloba.” 22Tango Yezu alobi bongo, mokengeli moko azalaki
wana, abeti ye mbata pe agangeli ye: “Ozali kozongisa ndenge
wana na nganga-Nzambe monene?” 2 Yezu azongiseli ye: “Soki
nalobi mabe, lakisa ngai mabe yango; kasi soki nalobi malamu,
po na nini obeti ngai?”

24 Anas atindi Yezu epai ya Kaife, nganga-Nzambe monene.
Yezu azalaki kaka ya kokangama na singa.

Piere awangani lisusu Yezu
(Mat 26,71-75; Mark 14,69-72; Luka 22,58-62)

25 Na tango wana Simon Piere azalaki kaka koyotela moéto.
Bato bazalaki wana batuni ye: “Yo pe ozali moyekoli na ye t€?”
Kasi Piere awangani, azongisi: “Té, ngai té!” 26 Mosali moko ya
nganga-Nzambe monene, ndeko ya moto oyo Piere akataki litoi,
alobi: “Ezali ya solo, ngai namonaki yo na elanga, esika moko na
ye!” 27Kasi Piere awangani lisusu. Kaka na tango wana soso eleli.

Bamemi Yezu na tribinal ya Pilate
(Mat 27,1-2,11-14; Mark 15,1-5; Luka 23,1-5)

28 Na tongo penza, balongwe na ndako ya Kaife, bamemi

Yezu na ndako ya Pilate, motambwisi ya region ya Yuda. Bayuda
baboyi kokota na ndako ya Pilate, po babebisa ekila té, bongo
bakoka kolia mwana-meme ya *Pake. 2 Yango wana Pilate abimi,
pe akei epai na bango. Bongo atuni bango: “Likambo nini boyei
kofundela moto oyo?” 30 Bango bazongiseli ye: “Soki ye azalaki
moto ya mabe té, mbele toyei na ye epai na yo té.” 3! Pjlate alobi
na bango: “Soki bongo, bino moko bokamata ye pe bésambisa ye
ndenge Mibeko na bino ezali kotinda.” Bayuda bazongiseli ye:
“Biso tozali na bokonzi ya kobomisa moto té.” 32 Boye bakokisi
makambo Yezu alobaki, tango alakisaki ndenge nini akokufa.

33 Pilate akoti lisusu na ndako, abengi Yezu pe atuni ye: “Yo
ozali mokonzi ya Bayuda?” 3¢ Yezu azongiseli ye: “Likambo wana
otuni ngai, ezali yo moko moto okanisi yango, to bato mosusu
bato bayebisi yo yango po na ngai?” 35 Pilate atuni: “Ngai nazali
Moyuda? Ezali bandeko na yo moko na bakonzi ya banganga-
Nzambe bato bayei kotika yo epai na ngai. Yo osali nini?” 3 Yezu
azongiseli ye: “Bokonzi na ngai euti na bato té. Soki eutaki na
bato, mbele basoda na ngai balingaki kobundela ngai po nakweya
na maboko ya Bayuda té. Kasi bokonzi na ngai ezali ya mokili
oyo té.” 37 Pilate atuni ye lisusu: “Bongo yo ozali penza mokonzi?”
Yezu azongisi: “Ee, nazali penza mokonzi. Nabotamaki pe nayaki
awa na mokili po nasakola makambo Nzambe alingaka’/. Moto
nyonso oyo alukaka yango, andimaka maloba na ngai.” 38 Pilate
atuni ye: “Makambo nini Nzambe alingaka?”

Pilate akateli Yezu etumbu ya liwa
(Mat 27,15-31; Mark 15,6~20; Luka 23,13-25)

Sima ya maloba wana, Pilate abimi lisusu na libanda epai ya
Bayuda. Alobi na bango: “Namoni tina moko té ya kokatela moto
oyo etumbu. 3 Kasi bomeseni 't¢ nabimisela bino moto moko ya
boloko na feti ya Pake. Sik’'oyo bolingi nabimisela bino mokonzi
ya Bayuda?” 4 Bango nyonso babandi koganga, balobi: “Ye té!
Tolingi Barabas!” Barabas azalaki moyibi.

19 1Sima na yango, Pilate atindi bakamata Yezu pe babeta

ye fimbu. 2 Basoda bakamati nzube, basali na yango ekoti
lokola ya bakonzi, bongo batii ye yango na moti. Balatisi ye
kazaka moko ya motane. 3 Bazalaki koya koloba na ye: “Mbote,
mokonzi ya Bayuda!”. Pe bazalaki kobeta ye bambata.

4 Pilate abimi lisusu na libanda, pe alobi na bato wana:
“Namemeli bino moto oyo, po béyeba ’t¢ namoni tina moko té
ya kokatela ye etumbu.” 5 Yezu pe abimi; alataki ekoti ya nzube
pe kazaka ya motane. Bongo Pilate alobi na bango: “Bétala moto
yango!” ¢Kasi tango bakonzi ya banganga-Nzambe na bakengeli

J 18.37 Na grek: “makambo ya solo.”

bamoni ye, bagangi: “Boma ye na kuruze! Boma ye na kuruze!”
Pilate alobi na bango: “Bino moko bdkamata ye pe bdboma ye na
kuruze! Ngai namoni tina moko té ya kokatela moto oyo etumbu.”
7Bayuda balobi: “Biso tozali na Mibeko ezali kotinda 't¢ moto
oyo akufa, pamba té alobaki 't¢ azali *Mwana ya Nzambe.”

8 Awa Pilate ayoki makambo wana, abangi lisusu mingi. * Azongi
na ndako pe atuni Yezu: “Yo, outi wapi?” Kasi Yezu azongiseli
ye liloba té. 1Pilate alobi na ye: “Boni, olingi kolobela ngai té?
Oyebi té ’té ngai nazali na bokonzi ya kotika yo, to pe ya kobomisa
yo na kuruze?” i1 Yezu azongiseli ye: “Soki Nzambe apesaka yo
bokonzi yango té, olingaki kokoka kosala ngai ata eloko moko
té. Yango wana moto oyo ayaki kopesa ngai na maboko na yo,
lisumu na ye eleki ya yo.” 12Tango Pilate ayoki makambo wana,
abandi koluka nzela po atika Yezu. Kasi Bayuda babandi lisusu
koganga makasi: “Soki otiki ye, ozali moninga ya mokonzi ya
Rome té. Pamba té moto nyonso oyo amitii mokonzi, azali
monguna ya mokonzi ya Rome.”

13 Tango Pilate ayoki makambo wana, abimisi Yezu na libanda
pe akei kofanda na kiti oyo akatelaka makambo; yango ezali na
esika Bayuda babengaka “Gabata”, elakisi: esika batanda mabanga.
14Ezalaki penepene ya midi, mokolo ya kolengela feti ya *Pake;
Pilate alobi na Bayuda: “Mokonzi na bino ye oyo!” !5 Kasi bango
nyonso bagangi makasi: “Boma ye! Boma ye! Boma ye na
kuruze!” Pilate atuni bango: “Bolingi naboma mokonzi na bino
na kuruze?” Bakonzi ya banganga-Nzambe bazongisi: “Biso tozali
na mokonzi mosusu té, bobele mokonzi ya Rome.” 16 Bongo Pilate
apesi bango Yezu po baboma ye na kuruze.

Batii Yezu na kuruze
(Mat 27,32-44; Mark 15,21-32; Luka 23,26-43)

Basoda bakamati Yezu. 17 Ye moko amemi kuruze na ye, abimi
na mboka po na kokende na esika moko kombo ’t¢: “Mokuwa ya
Motii” (na monoko ya Bayuda “Golgota”). 1# Kuna nde esika basoda
batiaki Yezu na kuruze, na bato mibale, mosusu na liboko na ye
ya mobali, mosusu na liboko na ye ya mwasi, bongo Yezu na kati.

19 Pilate atindaki 'té basala mwa libaya pe batia yango na
kuruze ya Yezu. Bakomaki na libaya yango boye: “Yezu ya
Nazaret, mokonzi ya Bayuda.” 2 Bayuda mingi batangaki yango,
pamba té esika oyo batiaki Yezu na kuruze ezali penepene ya
mboka. Bakomaki makambo yango na minoko misato: ya Bayuda,
ya bato ya Rome, pe ya ba-Grek. 2! Bongo bakonzi ya banganga-
Nzambe ya Bayuda balobi na Pilate: “Kokdma té ‘mokonzi ya
Bayuda’; kasi koma boye: ‘Moto oyo alobi, nazali mokonzi ya
Bayuda.’” 22Kasi Pilate azongiseli bango: “Oyo ngai nakomi,
nasi'nakomi.”

23 Tango basoda basilisi kotia Yezu na kuruze, bakamati
bilamba na ye, bakaboli yango na bandambo minei, soda moko
moko na ndambo na ye. Bakamati pe nzambala na ye; nzambala
wana batonga yango na biteni té, kasi basala yango kaka mobimba
banda likolo tii na se. 2*Basoda balobanaki: “Tépasola yango té

“kasi tobeta zeke, bongo totala soki nani akozwa yango.” Esalamaki
bobele ndenge ekdmama na Mikanda ya Nzambe: “Bakabolaki
bilamba na ngai; babetaki zeke po na nzambala na ngai*.” Basoda
basalaki kaka ndenge wana.

25 Mama na Yezu atelemaki pembeni ya kuruze ya Yezu, na
ndeko ya mama na ye ya mwasi, nA Maria mwasi ya Klopas, pe
Maria ya mboka Magdala. 2 Awa Yezu amoni mama na ye, pe
pembeni na ye moyekoli oyo ye azalaki kolinga, alobi na mama
na ye: “Mama, tala mwana na yo'” 27 Pe alobi na moyekoli: “Tala
mama na yo.” Banda mokolo wana, moyekoli yango akamati mama
na Yezu epai na ye. ‘

Liwa ya Yezu
(Mat 27,45-56; Mark 15,33-41; Luka 23,44-49)

28 Sima na yango, lokola Yezu ayebaki 'té asilisi nyonso oyo
esengelaki kosalama, bongo po na kokokisa makambo oyo ekd-
mama na Mikanda alobi: “Nazali na posa ya mai™.” # Elokii moko
ezalaki wana, etonda na vinu ya ngayi. Basoda bakotisi linuka na
vinu ya ngayi, bakangi yango na mwa-nzete, pe batomboli yango
tii na monoko ya Yezu. *Tango Yezu asilisi komela vinu ya ngayi,
alobi: “Makambo nyonso ekoki.” Alalisi motii pe akati motema.

Soda moko atoboli Yezu mopanzi

31 Nzokande bakonzi ya Bayuda bakei kosenga Pilate boye:
“Tinda bakende kobuka makolo ya bato oyo bazali na kuruze,
pe balongola bango.” Pamba té ezalaki pokwa ya kolengela
Mokolo ya Kopema, pe mokolo yango ezalaki feti monene; boye
Bayuda balingaki té bibembe étikala na kuruze. 32 Bongo basoda
bayei epai ya bato mibale wana batiaki na kuruze esika moko na
Yezu, pe babuki bango makolo. ** Tango bakomi epai ya Yezu,
bamoni ’té asi’akufi; yango wana babukaki ye makolo té. 34 Kasi
soda moko atoboli mopanzi ya Yezu na likonga, pe na mbala
moko makila ni mai ebimi”. 3* Moto amonaki makambo oyo, ye
nde moto azali koyebisa yango. Azali koyebisa ya solo. Nkolo
Yezu ye moko ayebi 't€ moto wana azali koloba ya solo, po bino

k 19.24 Bzb 22,18.

1 19.26 Tala 24.

m 19.28 Bzb 22,15.

n 19.34 Tala1 Yo 5,6-8.

Nzete oyo babengaka mire

pe bondima. 3 Yango esalamaki bongo po na kokokisa makambo
ekdmama na Mikanda: “Bakobuka ata mokuwa moko té ya
mwana-meme®.” 3”Epai mosusu bakoma boye: “Bakotala moto
oyo batoboli mopanzi?.”

Bakundi Yezu
(Mat 27,57-61; Mark 15,42-47; Luka 23,50-56)

38 Sima na yango, Jozef ya mboka Arimaté akei kosenga na
Pilate nzela po alongola ebembe ya Yezu na kuruze. Ye azalaki
moyekoli. ya Yezu, kasi azalaki komimonisa té po abandaki
kobanga Bayuda. Pilate apesi nzela, bongo Jozef ayei kolongola
ebembe ya Yezu. 3° Nikodeme, oyo akendeki mokolo moko kotala
Yezu na butu, ye pe ayei. Amemaki mafuta ya mire basangisa na
aloes, ezalaki na bakilo soki tuku misato. “ Bango mibale bakamati
ebembe ya Yezu, pe balingi yango na bilamba ya mike-mike oyo
batiaki mafuta wana, ndenge Bayuda basalaka tango bakundaka
bato. 4 Elanga moko ezalaki penepene ya esika babomaki Yezu,
pe kuna ‘libulu moko ya sika ezalaki, oyo basala na kati ya
mabanga, nanu bakundela moto moko té. 42 Lokola ezalaki pokwa
ya Mokolo ya Kopema, batii nzoto ya Yezu na libulu wana, pamba
té yango ezalaki penepene.

0 19.36 Bim 12,46.
p 19.37 Zak 12,10.

Yezu asekwi
(Mat 28,1-8; Mark 16,1-8; Luka 24,1-12)

20 1Na tongo penza, sima ya Mokolo ya Kopema, tango molili

ezalaki nanu, Maria ya mboka Magdala ayei na simetiere.
Amoni ’t¢ libanga oyo bazipelaki libulu esi’elongwe. 2Akei
mbangu epai ya Simon Piere na moyekoli mosusu oyo Yezu
azalaki kolinga, pe alobi na bango: “Balongoli Mokonzi na libulu,
pe toyebi té soki batii ye wapi.” 3 Piere nd moyekoli mosusu bakei
na simetiere. *Bango mibale bazalaki kokima mbangu, kasi
moyekoli mosusu alekaki Piere na mbangu, pe akémaki na
simetiere liboso. 5 Agunzami, amoni bobele bilamba ya mike oyo
balmgakl nzoto ya Yezu ezali wana na se, kasi akotaki na kati
té. 5Simon Piere akdmaki na sima na ye pe akoti na libulu. Amoni
bilamba ya mike wana ezalaki na se, "na kitambala oyo bazipaki
Yezu na mot. Kitambala ezalaki esika moko né bilamba ya mike
té; kasi ezalaki ya kolingama esika mosusu. 8 Bongo moyekoli
mosusu oyo akdmaki na simetiere liboso, ye pe akoti, amoni pe
andimi na motema. °Tii tango wana bayekoli bayebaki nanu té
tina ya makambo oyo ekomama na Mikanda ’té Yezu akosekwa.
1oBongo bayekoli mibale wana bazongaki epai na bango.

Yezu abimeli Maria ya mboka Magdala
(Mat 28,9-10; Mark 16,9-11)

11 Maria atikalaki kotelema penepene ya simetiere, azalaki
kolela. Awa azalaki kolela boye, agunzami po na kotala na kati
ya libulu; 2amoni ba-anjelu mibale balati bilamba ya pembe,
bafandi esika nzoto ya Yezu ezalaki, moko epai moti ezalaki,
mosusu epai makolo ezalaki. 1* Bongo ba-anjelu batuni ye: “Mama,
po na nini ozali kolela?” Ye azongiseli bango: “Balongoli Mokonzi
na ngai, pe nayebi té soki batii ye wapi.” 1 Awa alobi boye,
abaluki pe amoni Yezu atelemi wana, kasi ayebaki ye té. 15 Yezu
atuni ye: “Mama, po na nini ozali kolela? Ozali koluka nani?”
Maria akanisaki ’t¢ ye azali mosali ya elanga, pe alobi na ye:
“Tata, soki yo moto olongoli ye, yebisa ngai soki otii ye wapi, po
nikende kokamata ye.” 16Yezu alobi na ye: “Maria!” Maria pe
abaluki epai na ye, alobi na monoko ya Bayuda “Rabuni!” (elingi
koloba “Moteyi”). ” Yezu azongjseli ye: “Tika ngai nakende, pamba
té nanu nabuti epai ya Tata té. Kasi kende koloba na bandeko
na ngai ’té: nakobuta epai ya Tata na ngai oyo azali pe Tata na
bino, epai ya Nzambe na ngai oyo azali pe Nzambe na bino.”
18 Bongo Maria ya Magdala akei epai ya bayekoli, alobi na bango:
“Nasi’namoni Mokonzi!” Pe ayebisi bango makambo oyo Yezu
alobaki na ye.

Yezu abimeli bayekoli na ye
(Mat 28,16-20; Mark 16,14-18; Luka 24,36-49)

19 Ezalaki se mokolo wana na pokwa, sima ya Mokolo ya
Kopema, bayekoli bazalaki esika moko. Bakangaki baporte nyonso
ya ndako, po bazalaki kobanga Bayuda. Yezu ayei kotelema na
kati na bango, pe alobi: “Boboto €zala na bino!” 2 Awa asilisi
koloba boye, alakisi bango maboko na ye na mopanzi na ye.
Tango bayekoli bamoni Nkolo Yezu, mitema na bango etondi na
esengo. 2 Yezu alobi na bango lisusu: “Boboto ézala na bino!
Ndenge Tata atindaki ngai, ngai pe nazali kotinda bino.” 22Sima
ya maloba oyo, afuli bango pema na ye, pe alobi: “Bézwa Molimo
Mosantu. 2 Masumu ya bato oyo bino bokobanda kolimbisa,
Nzambe ye moko moto akolimbisa yango; masumu ya baoyo bino
bokolimbisa té, Nzambe pe akolimbisa yango té.”

Yezu na Toma

24 Toma, moko na katiya bayekoli zomina mibale, oyo babengaka
“Mapasa”, azalaki na bango té tango Yezu ayaki. 2 Bayekoli
mosusu balobi na ye: “Tosi’tomoni Mokonzi!” Kasi Toma azongiseli
bango: “Soki namoni bapota ya basete na maboko na ye té, soki
nasimbi yango na mosapi té, pe soki natii liboko na ngai na
mopanzi na ye té, nakondima ata moke té.”

26 Sima ya poso moko, bayekoli bazalaki lisusu na ndako,
Toma pe azalaki na bango. Atako baporte ya ndako ezalaki ya
kokangama, Yezu ayei kotelema na kati na bango pe alobi:
“Boboto ézala na bino!” 27 Bongo alobi na Toma: “Pusana, kotisa
mosapi na yo awa, pe tala maboko na ngai; tia lisusu liboko na
yo na mopanzi na ngai. Tika tembe, kasi ndima na motema.” 2 Toma
azongiseli ye: “Mokonzi na ngai pe Nzambe na ngai.” » Yezu
alobi na ye: “Ondimi po omoni ngai? Esengo na bato oyo
bakondima, ata bamoni ngai na miso té.”

Tina ya mokanda oyo

30 Yezu asalaki makamwisi mosusu mingi na miso ya bayekoli na
ye, kasi yango nyonso ekdmama na mokanda oyo té. 3 Makambo
oyo ekomami po bino bondima 't Yezu azali *Mesia, *Mwana ya
Nzambe. Soki bondimi bongo, ye akosala 't¢ bozwa bomoi ya seko.

Yezu abimeli bayekoli na ye sambo

21 !Sima ya mwa mikolo, Yezu abimelaki lisusu bayekoli na
ye, na libongo ya lak ya Tiberiade. Abimelaki bango boye:
2Simon Piere, Toma (oyo babengaka “Mapasa”), Natanael (ya
mboka Kana na Galilé), bana ya Zebedé mibale, pe bayekoli
mibale mosusu, bango nyonso bazalaki esika moko. > Simon Piere

alobi na bango: “Nakei na ngai koluka mbisi.” Bazongiseli ye:
“Biso pe tokokende na yo nzela moko.” Bakei pe bakoti na bwatu.
Kasi butu wana mobimba bazwaki ata eloko moko té. 4 Awa tongo
ebandi kotana, Yezu ayei kotelema na libongo, kasi bayekoli
bayebaki ye té. SBongo Yezu atuni bango: “ E bilenge, bozwi
eloko té?” Bazongiseli ye: “Eloko t€.” ¢Yezu alobi na bango:
“Bébwaka monyama na liboko ya mobali ya bwatu, bongo
bokozwa.” Babwaki monyama pe bakokaki kotombola yango
lisusu té, pamba té etondaki na bambisi ebele penza. ? Moyekoli
oyo Yezu azalaki kolinga alobi na Piere: “Ezali Mokonzi!”

Tango Simon Piere ayoki ’'té ezali Nkolo Yezu, alati elamba na
ye (pamba té alongolaki yango), bongo amibwaki na mai. 8 Bayekoli
mosusu bazalaki koya na bwatu, pe bazalaki kobenda monyama
oyo etondaki na bambisi; libongo ezalaki bobele penepene. * Tango
bakomi na libongo, bamoni mbisi likolo ya moto ya makala na
mapa. °Yezu alobi na bango: “Bdya na ndambo ya mbisi oyo
bouti kokanga.” ! Simon Piere akoti na bwatu pe abandi kobenda
monyama oyo etondi na bambisi ya minene ebele, nyonso ezalaki
153. Atako ezalaki mingi boye, monyama epasukaki té. 12 Bongo
Yezu alobi na bango: “Boya kolia.” Ata moyekoli moko té
amekaki kotuna ye: “Ozali nani?” Pamba té bayebaki ’te ezali
Nkolo. 13 Yezu ayei penepene na bango, akamati mapa, akaboleli
bango, apesi bango lisusu bambisi.

14 Oyo ezalaki mbala ya misato Yezu abimelaki bayekoli na
ye, banda mokolo asekwaki.

Yezu na Piere

15 Awa basilisi kolia, Yezu atuni Simon Piere: “Simon, mwana ya
Yoane, yo olingaka ngai mingi koleka baninga?” Piere azongiseli
ye: “Ee, Mokonzi, yo moko oyebi ’t¢ nalingaka yo.” Yezu alobi
na ye: “Batela bameme na ngai.” *Bongo atuni ye mbala ya
mibale: “Simon, mwana ya Yoane, olingaka ngai?” Azongiseli ye:
“Ee, Mokonzi, yo moko oyebi ’t¢ nalingaka yo.” Yezu alobi:
“Batela bameme na ngai.” 17 Pe atuni ye lisusu mbala ya misato:
“Simon, mwana ya Yoane, olingaka ngai?” Piere ayokaki mawa
mingi na motema, na ndenge Yezu atunaki ye mbala misato:
“Olingaka ngai?” Bongo azongiseli ye: “Mokonzi, yo oyebi
makambo nyonso, oyebi ’té nalingaka yo.” Yezu alobi na ye:
“Batela bameme na ngai. # Nazali koloba na yo, ya solo: tango
ozalaki elenge, ozalaki kokanga mokaba na yo, yo moko; pe
ozalaki kokende esika yo olingi. Kasi tango okokéma mobange,
okotanda maboko, pe moto mosusu akokanga yo mokaba; bongo
akomema yo epai yo olingi t€.” 1 Na maloba oyo, Yezu alakisi
ndenge nini Piere akokufa po na kokumisa Nzambe. Na sima,
Yezu alobi na Piere: “Landa ngai.”

Yezu na moyekoli oyo ye azalaki kolinga

20 Piere atali na sima, pe amoni moyekoli oyo Yezu azalaki
kolinga azali koya. Mokolo bazalaki kolia, liboso °te¢ baya kokanga
Yezu, moyekoli yango atunaki Yezu na litoi: “Mokonzi, nani moto
oyo akoteka yo?” 21Bongo, awa Piere amoni ye, atuni Yezu:
“Mokonzi, makambo nini ekokweela ye?” 22 Yezu azongiseli ye:
“Soki nalingi azala tii tango nakoya, etali yo? Yo, landa kaka
ngai.” 2 Yango wana, po na maloba yango sango epanzanaki na
kati ya bakristo 't&¢ moyekoli yango akokufa té. Nzokande Yezu
alobaki té ’té ye akokufa té, kasi alobaki: “Soki nalingi 4zala tii
tango nakoya, etali yo?”

24 Ezali ye moko moyekoli wana moto ayebisaki makambo
oyo, pe akomaki yango na mokanda. Toyebi ’té makambo ye
ayebisaki ezali ya solo.

Po na kosukisa

25 Yezu asalaki makambo mosusu mingi. Soki bakémaka
yango moko moko na mikanda, nakanisi ’t¢ mokili mobimba
elingaki kokoka té po na kotia mikanda wana.



MOKANDA YA
MISALA YA BANTOMA

Liyebisi ya ebandeli

Moto akdméa mokanda oyo ezali Luka; ye pe moto akdmaki Sango
Malamu ya misato.

Kobanda na mokolo Yezu amataki na Likolo, bayekoli bazalaki
komona ye lisusu na miso té; kasi ye azalaki kaka na kati na bango,
pamba té Molimo Mosantu azalaki kosalisa bango, ézala bantoma
(Piere, Yoane . . .) to basalisi na bango sambo (Etiene, Filipe . . .) to
pe Polo.

Maloba ya Yezu (1,8) elakisi ndenge makambo ezali kolandana.

Bayekoli bapanzaki Sango Malamu

- na Yeruzalem (1,1-8,3)

- na mboka mobimba ya Bayuda pe na Samarie (8,4-12,25)

— na bamboka oyo ezali pembeni ya Ebale Mediterané, tii na

Rome (13,1-28,31).

Luka atiaki molende po na koyeba ndenge nini penza bantoma
bazalaki kosakola Sango Malamu; ye moko asalaki mibembo mosusu
na ntoma Polo (16,10-40; 20,5-21; 27,1-28,16).

Epai ya bato ya bikolo nyonso, ézala Bayuda to bato ya bikolo
mosusu, bantoma bazalaki kosakola sango ya Yezu: ndenge ye azalaki,
maloba na ye pe misala na ye. Boye mokanda ya Luka ezali kolakisa
mosala monene oyo Nkolo Yezu apesi Eklezya: kosakola Sango
Malamu na bamboka nyonso, tii na suka ya mokili.

Yezu alaki bantoma Molimo Mosantu

1 INdeko Teofile, na mokanda na ngai ya liboso nakdmaki
makambo nyonso Yezu asalaki pe ateyaki uta ebandeli,® 2tii
mokolo Nzambe abutisaki ye na Likolo. Liboso ya kokende na
Likolo, apesaki mitindo na bantoma na ye oyo ye aponaki na
nguya ya *Molimo Mosantu. 3Na sima ya liwa na ye abimelaki
bango mbala mingi po na kolakisa polele ’té azali na bomoi.
Mikolo tuku minei mobimba azalaki komilakisa pe koyebisa
bango ndenge Nzambe abandi kotia bokonzi na ye. 4 Mokolo
moko azalaki kolia esika moko na bango, atindi bango boye:
“Bolongwa na Yeruzalem té, kasi bozela likambo oyo Tata

a 1.1 Tala Luka 1,1-4.

alakaki, ndenge nalobelaki bino®. SPamba té Yoane Mobatisi
abatisaki bato na mai, kasi na sima ya mwa mikolo, Nzambe
akobatisa bino na Molimo Mosantu.”

Yezu abuti na Likolo

6 Bongo bantoma oyo basanganaki batuni Yezu: “Mokonzi,
ezali na mikolo oyo nde okozongisa bokonzi na Israel?” 7 Yezu
azongiseli bango: “Po na tango to mokolo, etali bino té. Tata atia
yango ndenge ye moko alingaki. 8 Kasi Molimo Mosantu akokitela
bino, bongo bokozwa nguya po bokende kosakola sango na ngai
na Yeruzalem, na region ya Yuda pe ya Samarie mobimba, tii
bipai nyonso ya mokili.” Awa Yezu asilisi koloba makambo
wana, Nzambe atomboli ye na Likolo tango bazalaki kotala ye,
pe lipata moko eyei kozipa ye, bongo bamoni ye lisusu té.

10 Bazalaki kotala se na likolo epai Yezu azalaki kokende,
na mbala moko bamoni bato mibale balati bilamba ya pembe
batelemi penepene na bango ! pe balobi: “Bato ya Galilé, po na
nini botikali awa pe bozali kotala na likolo? Yezu oyo akabwani na
bino po na kobuta na Likolo akozonga kaka ndenge bomoni ye
akei.”

Matias azwi ebonga ya Yudas

12 Bongo bayekoli bauti na Ngomba ya *ba-Olive pe bazongi
na Yeruzalem. Ngomba wana ezali mosika té na vile, soki
kilometre moko. ¥*Tango bakémi na vile, bakoti na ndako pe
bamati na etaje epai bamesanaki kosangana. Ezalaki Piere,
Yoane, Jake, André, Filipe, Toma, Bartelemi, Matié, Jake
mwana ya Alfé, Simon oyo azalaka liboso moto ya lingomba ya
Baweli-Lipanda, ni Yuda mwana ya Jake. “Bango nyonso
bayokanaki pe bazalaki kosangana mikolo nyonso po na kosambela
esika moko, nd basi mosusu pe Maria mama na Yezu, ni bandeko
ya Yezu.

15 Mokolo moko, tango bandeko 120 basanganaki, Piere
atelemi na kati na bango pe alobi: ¢ “Bandeko, Molimo Mosantu
asi‘ayebisi makambo nyonso ekokweela Yudas oyo alakisaki
nzela na bato bakangaki Yezu. Ayebisaki yango na monoko ya
David, boye makambo oyo ekdmama na Mikanda esengeli kosa-
lama. !7 Yudas azalaki moto ya lisanga na biso, pe azalaki na
mosala na ye na kati na biso. 1 Moto wana asombaki elanga na
mbongo oyo bafutaki ye po na mabe na ye. Akweyaki moti na
se, nzoto na ye epasukaki na kati-kati, pe misopo na ye nyonso
ebimaki. 1°Bato nyonso ya Yeruzalem bayokaki makambo oyo.

b 1.4 Tala Luka 24:49.

Yango wana babengaka elanga wana na monoko na bango
‘Akeldama’, elingi koloba ‘elanga ya makila’.

20 “Nzokande ekomamé na mokanda ya Banzembo: ‘Esika
afandaka, épanzana; moto moko té atikala kuna.’ Pe lisusu: ‘Moto
mosusu 4zwa ebonga na ye®.’

21-22 “Yango wana esengeli moto moko dya kosangana na
biso, po dkoka kosakola kosekwa ya Nkolo Yezu. Ebongi tépona
ye na kati ya bato oyo bazalaki kolanda biso tango nyonso Yezu
azalaki na biso, kobanda tango Yoane abatisaki ye, tii mokolo
Nzambe abutisi ye na Likolo.” 2 Bongo batii bato mibale: Jozef
oyo babengaka Barsabas, kombo na ye mosusu Yustus, na Matias.
24Na sima bango nyonso babondeli boye: “Nkolo, yo oyebi
makambo ezali na mitema ya bato nyonso. Lakisa biso nani yo
oponi na kati ya bato oyo mibale 2 po na kozwa mosala ya ntoma
na esika ya Yudas, oyo atikaki yango pe akenda epai ye moko
aponaki.” 26 Bongo babeti zeke po na kozwa moto moko na kati
na bango, pe zeke elakisi Matias. Yango wana batii ye na lisanga
ya bantoma zomi na moko.

Koya ya Molimo Mesantu

1Tango mokolo ya *Pantekote ekomaki, bandimi nyonso

basanganaki esika moko. 2Na mbala moko makelele euti na
Likolo, ezalaki lokola mopepe makasi, etondisi ndako mobimba
esika bango bafandaki. 3Bongo bamoni biloko ebimeli bango
lokola méto, pe ekabwani, ezalaki lokola lolemo eyei kofanda na
moti ya moto moko moko na kati na bango. 4+ Bango nyonso bayei
kotonda na Molimo Mosantu, pe babandi koloba na minoko
mosusu, ndenge Molimo azalaki kolobisa bango.

5 Bayuda mosusu ya mitema malamu bazalaki kofanda na
Yeruzalem, bango bautaki na bikolo nyonso ya mokili mobimba.
$Tango mingongo yango eyokani, bato ebele bayei kotondana
wana; pe bakamwe mingi, po moto na moto ayokaki bandimi
bazali koloba monoko na ye ya mboka. ? Bakamwe mingi penza
pe batunani: “Baoyo bazali koloba, bazali bango nyonso bato ya
Galilé té? 8Bongo ndenge nini moto na moto na kati na biso
ayoki bango bazali koloba na monoko na ye ya mboka? ® Awa na
kati na biso tozali na bato ya Parte, ya Medie, na ya Elam; bato
mosusu bafandaka na *Mezopotamie, na region ya Yuda, na
Kapadose, na Pon pe na region ya *Efeze, °na Frijie pe na
Pamfilie, na Ejipte pe na ndambo ya Libie oyo ezali penepene
ya Sirene; bamosusu bauti na Rome, !! bato mosusu babotami
Bayuda, bamosusu bakéma kosambela Nzambe ya Bayuda; bato

d 1.20 Bzb 69,26. 1098,

mosusu bauti na Krete to na Arabie; biso nyonso tozali koyoka
bango bazali kosakola misala minene ya Nzambe na minoko na
biso ya mboka!” 2Bango nyonso bakamwe penza mayele té,
bongo batunani: “Makambo nini wana?” 13Kasi bato mosusu
bazalaki koseka pe balobi: “Balangwe masanga!”

Mateya ya Piere

14 Bongo Piere atelemi na bantoma mosusu zomi na moko,
pe abandi kosakola boye: “Bino Bayuda, pe bino nyonso bato ya
Yeruzalem, béyoka maloba na ngai, nayebisa bino makambo ezali
koleka. 1% Bato oyo balangwe masanga té ndenge bino bokanisi, pamba
té tozali kaka na ngonga ya libwa ya tongo. 16 Makambo oyo bozali
komona lelo ezali makambo profete Joel ayebisaka: 17 Nzambe alobi:
‘Na mikolo ya suka nakotondisa moto nyonso na *Molimo na ngai;
mibali né basi nyonso ya Israel bakokéma *baprofete. Ezala mibange
to bilenge na bino, bakobanda komona na *ndoto makambo
ebombama. 8 Ya solo, na mikolo wana nakotondisa basali na ngai
ya basi pe ya mibali na Molimo na ngai, bongo bakokéma
baprofete. !°Nakosala makamwisi na Likolo pe na se: Makila
ekosopana, méto ekopela, pe milinga ekomata. 2Moi ekobo-
ngwana molili; sanza ekokdéma motane lokola makila; boye
bokoyeba ’té Mokolo ya Nkolo ezali koya, Mokolo ya monene pe
ya lokumu. 2! Kasi moto nyonso oyo akobondela Nkolo akobika®.’

22 “Bato ya Israel, boyoka maloba oyo: Nzambe alakisaki bino
bokonzi ya Yezu ya Nazaret; pamba té, bino moko boyebi ’t&
Nzambe asalaki na maboko na ye makambo minene pe maka-
mwisi ya ndenge na ndenge na kati na bino. 2 Bopesaki moto
yango na maboko ya bato mabe, pe bobomisaki ye na kuruze.
Nyonso wana, Nzambe ayebaké yango uta kala; ye moko moto
akanakabongo. 2*Kasi Nzambe alongoli ye na pasi ya liwa pe
asekwisi ye: pamba té liwa ekokaki kokanga ye libela té. 25 Ya
solo, David alobaka boye po na ye:

‘Nkolo, tango nyonso nakanisaka yo;

ozali pembeni na ngai, nakoki kobeta libaku té.

%6 Yango wana motema na ngai etondi na esengo;
pe nzoto na ngai ezali kopema na kimia;
pamba té€ nazali kotia motema epai na yo.

27 Okotika ngai té na mboka ya bato bakufa;
okolinga té ’t¢ ngai moto na yo nabeba.

28 QOkolakisa ngai nzela ya bomoi,
okotondisa ngai na esengo na miso na yo/”

e 2.21 Joel 3,1-5.
f2.28 Bzb 16,8-11.

29 “Bandeko, tika nalobela bino polele po na koko na biso
David: ye akufa pe bakunda ye; simetiere na ye ezali tii lelo epai
na biso. ®Kasi azalaki profete, pe ayebaki *t¢ Nzambe akataki
seleka ’te¢ moto ya libota na ye akokéma mokonzi na esika na ye.
31David ayebaka makambo oyo elingaki koya, pe asakolaka
kosekwa ya *Mesia; pamba té ‘Ye atikalaki té na mboka ya bato
bakufi, pe nzoto na ye ebebaki té.

32 “Ya solo, Nzambe asekwisi Yezu. Biso nyonso tomonaki
ye ’t¢ azali na bomoi. ** Azali kofanda na esika ya lokumu
penepene ya Nzambe; azwi *Molimo Mosantu oyo Tata alakaki,
bongo atondisi biso na yango. Wana ezali makambo oyo bino
bozali komona pe koyoka lelo. **Pamba té ye moko David
amataki na Likolo té, kasi alobaka boye:

‘Mokonzi na ngai, Nkolo alobi na yo:

fanda pembeni na ngai na esika ya lokumu;

35 nakotia banguna na yo na se ya makolo na yo8’

36 “Bato nyonso ya Israel basengeli koyeba malamu ’t¢ Yezu
oyo bino bobomaki na kuruze, Nzambe atid ye Mokonzi pe
*Mesia oyo tozalaki kozela.”

37 Maloba wana eyokisaki bango pasi na mitema, bongo
batuni Piere nd bantoma mosusu: “Bandeko, tésala nini?” 38 Piere
azongiseli bango: “Bébongola mitema, pe moto na moto na kati
na bino 4zwa batisimo na kombo ya Yezu Kristo, po Nzambe
alimbisa bino masumu pe dkabela bino Molimo Mosantu. * Pamba
té makambo Nzambe alakaka esalami po na bino, bana na bino,
pe bapaya nyonso oyo Nkolo Nzambe na biso akobenga.”

40 Piere alobelaki bango makambo mingi mosusu po bango
bandima, pe alendisi bango boye: “Bésala nyonso po bdbika,
pamba té ekolo na biso ebungi nzela!” 4 Bongo babatisaki bato
oyo bandimaki maloba ya Piere. Mokolo wana bato 3000 bayaki
kobakisama na lingomba ya bandimi. “2 Bazalaki kosala makasi
po na koyoka mateya ya bantoma, po na kozala lisanga lokola
bandeko, po na koha esika moko pe kosambela.

Bizaleli ya bandimi

43 Bantoma bazalaki kosala makamwisi mingi, bongo bato
nyonso bazalaki komona ’t¢ Nzambe azali na bango. + Bandimi
nyonso babandaki kosangisa bomengo na bango esika moko.
45Bazalaki koteka balopango na bango na biloko na bango ya
talo, po na kokabola mbongo ndenge posa ya moto na moto
ezalaki kosenga. 4 Mikolo nyonso bazalaki kosangana na Ndako
ya Nzambe, pe kolia esika moko na bandako na bango, na esengo

g 2.35 Bzb 110,1.

pe na boboto. 47 Bazalaki kokumisa Nzambe, pe bato nyonso
babandaki kolinga bango. Mokolo na mokolo Nkolo azalaki
kobakisa na lingomba na bango bato oyo ye alingaki kobikisa.

Moto akufia makolo abiki

3 ! Mokolo moko Piere na Yoane bazalaki kokende na Ndako
ya Nzambe na ngonga ya misato ya pokwa po na kosambela.
2Moto moko akufa makolo banda babota ye, azalaki kofanda
penepene ya porte ya Ndako ya Nzambe oyo babengaka “Porte
ya Kitoko”. Mikolo nyonso bazalaki komema ye kuna po asengaka
mbongo na bato oyo bazalaki kokota. > Tango amoni Piere na
Yoane balingi kokota na Ndako ya Nzambe, asengi bango lisalisi.
“Piere na Yoane batali ye, bongo Piere alobi na ye: “Tala biso.”
SMoto wana atali bango nyee pe akanisaki té akozwa eloko.
¢Kasi Piere alobi: “Nazali na mbongo té; nakopesa yo eloko nazali
na yango: na kombo ya Yezu Kristo ya Nazaret, tambola.” 7 Na
sima asimbi ye na liboko ya mobali pe atelemisi ye. Na mbala
moko makolo na ye ekémi makasi. 8 Atelemi noki pe abandi
kotambola. Akoti na Ndako ya Nzambe nzela moko na bango.
Azalaki kotambola, kopumbwa pe kopesa Nzambe mersi. ¢ Bato
nyonso bamoni ye azali kotambola pe kokumisa Nzambe; 1° bongo
bayei koyeba ’te ye moto azalaki kofanda penepene ya Porte ya
Kitoko ya Ndako ya Nzambe, pe kosenga mbongo. Yango wana
bakamwe mingi penza, pe bazalaki lisusu na mayele ya koloba té
po na makambo oyo esalamaki na nzoto na ye.

Mateya ya Piere na Ndako ya Nzambe

11 Lokola moto wana akangamaki kaka na Piere pe Yoane,
bato nyonso bakamwe, pe bayei mbangu epai na bango na
veranda .oyo babengaka verand4 ya Salomon. '2Tango Piere
amoni bongo, alobi na bato: “Bato ya Israel, po na nini bozali
kokamwa na ndenge moto oyo abiki? Po na nini bozali kotala
biso, lokola nde biso bato totambwisi ye na nguya to na makasi
na biso moko? '*Boyeba ’té Nzambe ya Abraham, ya Izaak pe
ya Jakob, Nzambe ya bakoko na biso, apesi lokumu na Mosali
naye Yezu. Bino bato bokabaki ye po biboma ye; pe tango Pilate
alingaki kotika ye, boboyaki. 4 Ye azalaki moto ya bosantu pe ya
bosembo; kasi bino bosundolaki ye, pe bosengaki batikela bino
mobomi moko. !SWana ezali ndenge bobomisaki Mokonzi ya
bomoi. Kasi Nzambe asekwisi ye, pe biso tomonaki ye azali na
bomoi. '*Moto oyo bozali kotala pe boyebi ye, andimeli kombo
ya Yezu; ezali ye moko Yezu moto abikisi ye. Ya solo, ezali
bondimi na kombo ya Yezu moto ekdmisi ye makasi pe nzoto
malamu, na miso na bino nyonso.

17 “Nzokande bandeko, nayebi malamu ’t¢ bino na bakonzi
na bino boyebaki té makambo oyo bosalaki Yezu. # Kasi Nzambe
asali makambo oyo baprofete nyonso bayebisaki banda kala, na nguya
naye: *Mesia na ye asengelaki komona pasi. '° Yango wana bandeko,
bébongola mitema pe bozongela Nzambe po alimbisa bino masumu.
2Bongo Nkolo akoyeela bino tango ya kopema, pe akotindela bino
Mesia oyo ye aponela bino uta kala, ye nde Yezu. 2! Po na sik’oyo,
Yezu asengeli kotikala na Likolo, tii tango makambo nyonso ekokéma
ya sika, ndenge Nzambe ayebisaka na minoko ya baprofete na ye ya
bosantu. 2 Pamba té Moize alobaka boye: ‘Nkolo Nzambe akotindela
bino profete moko lokola ngai. Ye akozala moto ya ekolo na bino;
bokobanda koyoka makambo nyonso ye akozala kolobela bino.
23 Moto nyonso oyo akoyokela profete wana té, bakolongola ye
na molongo ya bato ya Israel”’ 2* Baprofete, kobanda tango ya
Samuel, bango nyonso basakolaki moko moko makambo ya
mikol’'oyo. 25 Makambo Nzambe alakaka na minoko ya baprofete,
pe *Boyokani oyo asalaka na bakoko na bino, ezali po na bino.
Pamba té alobaki na Abraham boye: ‘Nakobenisa bikolo nyonso
ya mokili likolo ya bato ya libota na yo*” 26 Yango wana Nzambe
abimisi Mosali na ye po na bino liboso. Atindi ye po abenisa bino,
pe alongola moto nyonso na kati na bino na nzela ya masumu.”

Piere na Yoane liboso ya Likita-Monene ya Bayuda

1Tango Piere ni Yoane bazalaki kaka koloba na bato,

banganga-Nzambe bayei, na bakonzi ya bakengeli ya Ndako
ya Nzambe pe *ba-Sadusé. 2 Bazalaki na kanda penza po bantoma
mibale wana bazalaki koteya bato, pe kosakola ’t¢ Yezu asekwi.
Elingi koloba ’t& bato bakufa bakoki kosekwa. * Bongo bakangi
bango, pe batii bango na boloko tii na mokolo oyo elandaki,
pamba té pokwa esi’ekémaki. 4 Kasi bato mingi na kati ya baoyo
bayokaki maloba yango bandimaki; boye bato oyo bandimaki,
bakémaki mibali soki 5.000.

5 Awa tongo etani, bakonzi ya Bayuda, bambuta-muntu pe
balakisi-Mibeko basangani na Yeruzalem. ¢ Ezalaki Ana, nganga-
Nzambe monene, Kaife, Yoane, na Alexandre pe bato nyonso ya
libota ya bakonzi ya banganga-Nzambe. "Batelemisi bantoma
liboso na bango pe batuni bango: “Bosali makambo oyo na nguya
nini pe na kombo ya nani?” #Bongo Piere atondi na Molimo
Mosantu, alobi na bango: “Bakonzi ya ekolo pe bambuta-muntu,
9 botuni biso lelo po na bolamu oyo tosali na moto akufi makolo,
bolingi koyeba soki ye abiki na nguya ya nani. 1®Tika tdyebisa

h 3.23 Zong 18,19. Levit 23,29.
i 3.25 Eband 22,18.

bino nyonso na ekolo mobimba ya Israel ’té ye abiki pe atelemi
liboso na bino, po na nguya ya kombo ya Yezu ya Nazaret, oyo
bino bobomaki na kuruze pe Nzambe asekwisi ye. ' Pamba té
ekdmama boye po na ye: ‘Libanga oyo bino ba-mason bobwakaki,
ekomi fondasion oyo esimbi lopango mobimba ya Yeruzalem/.
2Bato bakoki kobika bobele epai na ye. Ya solo, na mokili
mobimba Nzambe ati4z moto mosusu té oyo akoki kobikisa biso.”

13 Awa bato ya Likita bamoni molende ya Piere na Yoane,
bakamwe penza po bamoni ’t& bango bazali bato pamba oyo
bayekola té. Bongo bayebaki lisusu ’té bazalaki na Yezu. 14 Kasi
lokola bazalaki komona pe moto oyo abikaki, atelemi penepene
na bango, bakokaki lisusu kotia tembe té. 15 Bongo babimisi bango
na Likita-Monene, pe babandi kotiana tembe boye: 16 “Tésala
nini na bato oyo? Pamba té na Yeruzalem mobimba bayebi
malamu ’té ezali bango nde bato basali likamwisi monene oyo,
pe tokoki kowangana yango té. 17 Kasi togangela bango pe tdpekisa
bango baloba lisusu na kombo ya Yezu té ata na nani, po sango
ya likambo oyo épanzana té na kati ya bato.” '8 Bongo babengi
bango pe bapekisi bango koloba to koteya na kombo ya Yezu.

19 Piere na Yoane bazongiseli bango: “Bino moko botala nanu
soki nini ezali malamu liboso ya Nzambe: Tétosa bino? to tétosa
Nzambe? 2 Kasi po na biso, makambo oyo tomonaki pe toyokaki,
tokoki kotika koloba yango té.” 2 Bato ya Likita bagangeli bango
lisusu, pe batiki bango, po bazwaki nzela ya kopesa bango etumbu
té. Pamba té bato nyonso bazalaki kokumisa Nzambe po na
makambo oyo elekaki. 22 Moto oyo abikaki na likamwisi yango
asi’alekisaki bambula 40.

Losambo ya bandimi

23 Awa batiki bango, Piere ni Yoane bakei epai ya baninga
na bango, pe balobeli bango makambo nyonso bakonzi ya
banganga-Nzambe pe bambuta-muntu balobaki. 2 Tango bayoki
lisolo oyo, bandimi basangani po na kosambela Nzambe boye:
“Nkolo, yo moto osal4 Likolo na se, ebale pe biloko nyonso. 2 Na
nguya ya Molimo Mosantu, olobaka boye na monoko ya koko na
biso David, mosali na yo:

‘Po na nini bikolo nyonso ezali kotomboka,

pe kongala pamba-pamba boye?

% Bakonzi ya mokili batomboki,
ba-shef ya bikolo bakomi koyokana,
po baboya Nkolo ni *Mesia na ye*’

j4.11 Bzb 11822
k 4.26 Bzb 2,1-2.

27 “Ya solo, Erode na Ponse Pilate basangani na vile oyo, na
bikolo mosusu pe bato ya Israel, po na koboya bokonzi ya Yezu,
mosali na yo ya bosantu, oyo yo opona Mesia. 22 Na ndenge wana
basali makambo nyonso oyo okanaka banda kala na nguya pe na
makanisi na yo. # Pe sik’oyo, Nkolo, tala ndenge bazali kogangela
basali na yo, pe pesa biso molende nyonso ya koteya maloba na
yo. *Salela nguya na yo, bikisa bato ya maladi, pe kokisa
makamwisi ya ndenge na ndenge na kombo ya Yezu, Mosali na
yo ya bosantu.” 3 Awa basilisi kosambela, esika oyo basanganaki
eningani. Bango nyonso batondi na Molimo Mosantu, pe babandi
kosakola maloba ya Nzambe na molende nyonso.

Bandimi batii biloko na bango esika moko

32 Bandimi nyonso bazalaki motema moko; ata moto moko
té azalaki koloba ’té biloko na ye ezali bobele po na ye; kasi
biloko nyonso ezalaki po na bango nyonso. 33 Nzambe azalaki
kopesa nguya monene na bantoma, po na kosakola kosekwa ya
Nkolo Yezu; pe bolamu na ye ezalaki mingi na bango nyonso.
34 Ata moto moko té na kati na bango azalaki kokelela. Pamba
té bandimi nyonso oyo bazalaki na bilanga to na bandako
batekaki yango, bamemaki mbongo wana, 35pe bapesaki yango
na bantoma. Bongo bazalaki kokabola mbongo yango na moto
nyonso ndenge posa ya moto na moto ezalaki kosenga.

36 Moto moko ya libota ya Levi azalaki wana, kombo na ye
Jozef, abotamaki na esanga ya Shipre. Bantoma bazalaki kobenga
ye Barnabas, elingi koloba “oyo apesaka molende”. 37 Lokola
azalaki na elanga na ye, ateki yango, amemi mbongo pe apesi
yango na bantoma.

Ananya na Safira

5 1 Moto moko, kombo na ye Ananya, ayokanaki na mwasi na
ye Safira, pe bateki lopango na bango. 2 Kasi Ananya alongoli
ndambo mosusu ya mbongo po na bango moko, pe akei kopesa
ndambo mosusu na bantoma. Mwasi na ye ayebaki makambo
wana. >Bongo Piere alobi: “Ananya, po na nini Satan akoteli yo
na motema? Okosi Molimo Mosantu, na ndenge olongoli ndambo
ya mbongo oyo otekelaki lopango. 4Soki olingaki kotikala na
lopango na yo, etali kaka yo moko. Na sima ya koteka yango,
mbongo ezalaki ya yo. Ezali boye té? Ndenge nini ozwi mokano
oyo na motema na yo? Okosi bato té, kasi okosi nde Nzambe.”
5Awa Ananya ayoki makambo wana, akwei pe akati motema.
Bato nyonso oyo bayokaki sango yango, batondaki ma somo
penza. ¢ Bilenge bayei kozipa ebembe, bamemi pe bakundi yango.

7 Na sima ya ngonga soki misato, mwasi ya Ananya akoti;

ayebaki té makambo oyo ekweyaki. 8 Piere atuni ye: “Lobela ngai,
botekaki lopango na bino na talo wana?” Ye azongisi: “Ee, yango
wana.” * Bongo Piere alobi na ye: “Kasi po na nini bino mibale
boyokanaki po na komeka Molimo ya Nkolo? Yoka, bato oyo
bakundaki mobali na yo bazali na libanda, bakomema pe ni yo.”
10Kaka na tango wana Safira akwei na makolo ya Piere pe akati
motema. Bilenge bakoti, bakuti ye akufi; bamemi ye pe bakei
kokunda ye pembeni ya mobali na ye. ! Eklezya mobimba ya
Yeruzalem pe bato nyonso oyo bayokaki makambo wana, bato-
ndaki na somo penza.

Makamwisi ebele

12 Bantoma bazalaki kosala makamwisi ebele ya ndenge na
ndenge na kati ya bato. Bandimi babandaki kosangana na
motema moko, na veranda ya Salomon. *Na kati ya Bayuda
mosusu, moto moko té amekaki kokende epai na bango, atako
bato bazalaki kokumisa bango. 1* Nzokande mibali pe basi mingi
penza bandimaki Nkolo Yezu, pe bakotaki na lisanga ya bandimi.
15Babandaki komema bato ya maladi na ba-balabala; bazalaki
kotia bango na ba-kipoyi pe na bitoko, po tango Piere akoleka,
ata elili na ye ézipa bato mosusu na kati na bango. ' Bato mingi
bautaki na bamboka oyo ezali penepene ya Yeruzalem, bamemi
bato ya maladi na bato oyo milimo mabe ezalaki kotungisa, pe
bango nyonso babikaki.

Banyokoli bantoma

17 Bongo nganga-Nzambe monene na bato na ye batondi na
likunya penza. Bango nyonso bazalaki bato ya lingomba ya
ba-Sadusé. '* Bakangi bantoma pe batii bango na boloko, na miso
ya bato nyonso. ? Kasi na butu, anjelu moko ya Nkolo afungoli
baporte ya boloko, abimisi bango pe alobi: 2 “Békende, bételema
na Ndako ya Nzambe, pe bésakola na bato makambo nyonso ya
bomoi ya sika.” 2! Awa bayoki bongo, bakoti na Ndako ya Nzambe
na tongo penza, pe babandi koteya.

Nganga-Nzambe monene ni bato na ye babengisi bato ya
Likita-Monene pe bambuta-muntu nyonso ya Bayuda, bongo
batindi bakende koluka bantoma na boloko. 22Kasi tango bato
yango bakdmi kuna, bamoni bango té, bazongi epai ya Likita pe
balobi: 2 “Tokuti boloko ezali ya kokangama, pe basinzili bazali
liboso ya baporte ya boloko. Kasi tango tofungoli yango, tomoni
moto moko té na kati.” 2¢ Awa shef ya bakengeli ya Ndako ya
Nzambe pe bakonzi ya banganga-Nzambe bayoki boye, bakamwe
mingi po bantoma bamonani té, bongo bamituni soki likambo
nini ekweyaki. 2 Kaka na tango wana moto moko ayei pe alobi:

“Bato oyo bino botiaki na boloko, bazali na Ndako ya Nzambe,
bazali kutu koteya bato.” 26 Bongo shef ya bakengeli akei na bato
na ye, pe bamemi bantoma; kasi basalaki bango mabe té po
bazalaki kobanga bato, soki té balingaki kobamba bango mabanga.

27 Awa bamemi bango, batii bango liboso ya Likita, pe
nganga-Nzambe monene abandi kotuna bango, 2 alobi: “Topeki-
saki bino na makasi ’té béteya lisusu té na kombo ya moto wana.
Kasi bopanzi mateya na bino na vile mobimba ya Yeruzalem; pe
bolingi bdmemisa biso ngambo po na liwa ya moto wana.” 2 Bongo
Piere ni bantoma mosusu balobi: “Tosengeli kotosa Nzambe, kasi
bato té. ¥ Nzambe ya bakoko na biso asekwisi Yezu oyo bino
bobomisaki na kuruze. 3! Nzambe atii ye pembeni na ye na esika
ya lokumu, akémisi ye Mokonzi pe Mobikisi, po bato ya Israel
babongola mitema pe bazwa bolimbisi ya masumu. 32 Bongo atindi
biso tdsakola makambo wana, biso nd Molimo Mosantu oyo
Nzambe apesaki na bato batosaka ye.”

33 Awa bayoki boye batomboki, balingaki koboma bantoma.
34Kasi farizé moko azalaki na kati na bango, kombo na ye
Gamaliel; ye azalaki molakisi-Mibeko, pe bato nyonso bazalaki
kokumisa ye. Atelemi na kati ya Likita pe asengi ’t¢ babimisa
bantoma po na mwa tango moke. 3 Bongo alobi: “Bato ya Israel,
bdkeba na makambo bolingi kosala na bato oyo. 36 Eleki mikolo
mingi té Tedas abimaki; ye alobaki ’té azali moto monene, pe
bato soki 400 bakotaki na lingomba na ye. Kasi babomaki ye,
bato oyo balandaki ye bapanzanaki, pe lingomba na bango
ekufaki. 3 Na sima na ye, Yuda moto ya Galilé abimaki, na tango
bato bazalaki kokomisa bakombo na bango. Bato mingi balandaki
ye, kasi ye pe akufaki, bongo bango nyonso bapanzanaki. * Yango
wana sik’oyo nalobi na bino: bokipé lisusu bato wana té, pe botika
bango. Pamba té soki makanisi to misala na bango euti na bato,
yango ekolimwa kaka. 3°Kasi soki euti na Nzambe, bino bokoki
koboma yango té. Békeba po bébunda nd Nzambe té.” Bato ya
Likita bandimi makanisi na ye. “Bongo babengi bantoma, babetisi
bango fimbu pe bapekisi bango ’t& batanga kombo ya Yezu lisusu
té. Na sima batiki bango. 4 Bantoma babimi na Likita-Monene,
batondi na esengo po Nzambe apesi bango lokumu ya konyokwama
po na kombo ya Yezu. 2 Pe mikolo nyonso bazalaki kaka koteya
pe kosakola Sango Malamu ya Yezu *Mesia, na Ndako ya
Nzambe pe na bandako ya bato.

Basalisi sambo ya bantoma

1 Na mikolo wana, bayekoli bakémi ebele. Na kati na bango,
bamosusu bautaki na bamboka ya bapaya, bayebaki kaka
monoko ya *grek. Mokolo moko bayekoli wana basilikelaki

bandeko oyo babotamé na Yuda, balobi: “Na tango ya kokabola
biloko ya mokolo na mokolo, bozali kobosana basi na biso oyo
bakufeld mibali.” 2Bongo bantoma zomi na mibale babengi
bayekoli nyonso pe balobi: “Tokoki kotika kosakola maloba ya
Nzambe té, po na kotiela bato bilei na mesa. 3Kasi bdluka
bandeko sambo na kati na bino oyo bazali na bizaleli ya malamu,
batondi na Molimo Mosantu pe na mayele, bongo topesa bango
mosala wana; “boye biso tbmipesa kaka na kosambela pe kosa-
kola maloba ya Nzambe.” 5Makambo wana esepelisi bango
nyonso. Bongo baponi Etiene, moto atond4 na bondimi pe na
Molime Mosantu, Filipe, Prokor, Nikanor, Timon, Parmenas pe
Nikola, moto ya mboka Antioshe oyo akémaki kosambela Nzambe
ya Bayuda /. Na sima batii bato wana sambo liboso ya bantoma;
bango babondeli Nzambe, pe batieli bango maboko.

7 Maloba ya Nzambe ezalaki kopanzana, bayekoli bakémi
mingi na Yeruzalem, pe banganga-Nzambe ebele kutu bandimaki.

Bakangi Etiene

8 Etiene atondaki na bolamu pe na nguya ya Nzambe. Azalaki
kosala makamwisi minene ya ndenge na ndenge na kati ya bato.
?Kasi bato mosusu babandaki kotiela ye tembe; ezalaki bato oyo
basanganaka na ndako ya losambo oyo babengaka “Ya Balongwa-
Boumbu”, Bayuda ya Sirene pe ya Alexandrie, na baoyo ya Silisie
pe ya region ya *Efeze. Babandi kotiana tembe na Etiene, 1°kasi
bakokaki kotelema na ye té, po ye azalaki koloba na mayele oyo
Molimo Mosantu azalaki kopesa ye. !' Bongo bafuti avoka na
bato mosusu po baloba boye: “Toyokaki ye azali kobebisa lokumu
ya Moize pe ya Nzambe.” 12Basali na ndenge *t& bato nyonso na
bambuta-muntu pe balakisi-Mibeko batomboka. Bongo bayei
epai ya Etiene, bakangi ye, pe bamemi ye liboso ya Likita-Monene
ya Bayuda. *Kuna babimisi bato po na kokosela ye makambo,
pe bato wana balobi: “Moto oyo azali kaka kobebisa lokumu ya
Ndako ya Nzambe na biso, pe ya Mibeko ya Moize. !4 Toyokaki
ye alobi ’t¢ Yezu ya Nazaret akoboma Ndako ya Nzambe, pe
akobongola bizaleli oyo Moize atikeld biso.” 'S Bato nyonso oyo
bazalaki na Likita babandaki kotala Etiene, pe bamonaki ’té
elongi na ye ezalaki kongenga lokola ya anjelu.

Etiene asakoli

7 ! Nganga-Nzambe monene atuni Etiene: “Makambo wana
ezali ya solo?” 2 Etiene azongisi: “Batata pe bandeko, bdyoka!
Nzambe ya lokumu nyonso abimelakd koko na biso Abraham,

1 6.6 Bakombo nyonso wana sambo ezali na monoko ya grek.

tango azalaki na *Mezopotamie, liboso 't¢ dkende kofanda na
Haran. 3 Alobaka na ye: ‘Tika mboka na yo pe libota na yo; kende
na mboka oyo ngai nakolakisa yo™’ 4 Bongo Abraham atiki mboka
na ye ya Kaldé, pe akei kofanda na Haran. Sima ya liwa ya tata
na ye, Nzambe amemi ye na mboka oyo bino bozali kofanda na
moi ya lelo. 5 Kasi akémisakd Abraham kolo ya mabelé ata moko
té, ézala kutu esika ya kotia likolo. Alakaka ye kaka ’t¢ akopesa
ye mboka oyo, po ékéma ya bana na ye; nzokande Abraham
azalaki nanu na mwana té. ¢ Pe Nzambe alobaki na ye lisusu boye:
‘Bana na yo bakozala kofanda na mboka ya bapaya. Bato wana
bakokémisa bango baumbu kuna, pe bakonyokola bango mbula
400 mobimba. 7Kasi ngai moko Nzambe nalobi: nakosambisa
ekolo oyo ekokdémisa bango baumbu. Sima na yango bakolongwa
kuna pe bakobanda kosambela ngai na esika oyo”’ & Pe Nzambe asali
*boyokani ni Abraham; elembo na yango nde kokata bana mibali®.
Yango wana Abraham akataki mwana na ye Jzaak tango akokisaki
poso moko. Ndenge moko pe Izaak akataki Jakob, pe Jakob akataki
bana na ye, oyo bakoémaki bakoko zomi na mibale ya Israel.

9 “Bakoko na biso bayokelaki Jozef likunya, pe batekaki ye
lokola moumbu po bidmema ye na Ejipte?. Kasi Nzambe azalaki
na ye; '° abikisaki ye na bapasi na ye nyonso, pe apesaki ye bolamu
na mayele; boye *Faraon, mokonzi ya Ejipte, atii ye motambwisi
ya Ejipte pe ya biloko na ye nyonso. !! Bongo nzala engalaki na
Ejipte mobimba, pe na mboka nyonso ya Kanan. Pasi ekomaki
mingi koleka, pe bakoko na biso bazwaki eloko ya kolia té. 12 Tango
Jakob ayoki 't& *blé ezali na Ejipte, atindi bakoko na biso kuna.
13Na mobembo na bango ya mibale, Jozef amimonisaki na
bandeko na ye, pe kaka na tango wana mokonzi ya Ejipte ayaki
koyeba ekolo na ye. 14Jozef atindi bato bakende koluka tata na
ye Jakob, pe libota na ye mobimba ya bato 75. 1S Wana ezali
ndenge Jakob akendeki na Ejipte. Akufaki kuna, ni bakoko na
biso. 1 Bamemaki bibembe na bango na Sikem, pe bakundaki
bango kuna, na simetiere oyo Abraham asombaki epai ya bana
ya Hamor.

17 “Awa tango oyo Nzambe alakaka Abraham elingaki kokoka,
bakoko na biso babotami mingi pe bakémi ebele na Ejipte.
18Bongo moto ya sika ayei kozwa bokonzi, ye ayebaki Jozef té.
19 Abandi kokosa bakoko na biso, pe konyokola bango”. Atindi

m 7.3 Eband 12,1.

n 7.7 Eband 15,13-14.

o 7.8 Eband 17,10-14.
p 7.9 Tala Eband 37-49.
r 7.19 Bim 1-2.

bango kutu na makasi babwaka bana na bango po bakufa. 2 Moize
abotamaki na tango yango. Ye azalaki mwana moko ya kitoko na
miso ya Nzambe. Babokolaki ye sanza misato na ndako ya tata
na ye.  Tango bayei kobwaka ye, mwana ya Faraon ya mwasi
alokoti ye, pe abokoli ye lokola mwana na ye penza. 2 Yango
wana Moize ayekolaki makambo nyonso ya mayele ya ba-Ejipsien,
pe akdmaki moto monene na maloba pe na misala na ye.

23 “Tango Moize akémi na mbula 40, alingaki kokende kotala
bato ya ekolo na ye ya Israel. 2 Amoni Ejipsien moko azali
konyokola moto ya ekolo na ye, akoteli ndeko na ye, azongiseli
Ejipsien wana mabe na ye pe abomi ye. 25 Akanisaki bandeko na
ye bakondima ’t¢ Nzambe alingi kotinda ye po na kopesa bango
bonsomi; kasi bango bayebaki yango té. 2 Na sima ya mokolo
moko Moize akuti ba-Israelite mibale bazali kobunda, pe alingaki
kotia boyokani na kati na bango. Alobi na bango: ‘Batata, bino
bozali bandeko. Po na nini bozali kobunda? 27Kasi moto oyo
azalaki konyokola ndeko na ye atindiki Moize pe alobi: ‘Nani atii
yo mokonzi pe zuzi na biso? 2 Olingi 6boma ngai ndenge obomaki
Ejipsien wana lobi?’ 2 Awa Moize ayoki maloba yango akimi, pe
akei kofanda na mboka Madian. Kuna abotaki bana mibale ya
mibali.

30 “Na sima ya bambula 40, anjelu moko abimeli Moize na
kati ya mwa-nzete ya nzube ezalaki kozika méto, na esobe
penepene ya ngomba ya Sinai’. 3 Moize akamwe tango amoni
makambo wana. Kasi tango apusanaki po na kotala yango
penepene, ayoki mongongo ya Nkolo elobi: 32‘Nazali Nzambe ya
bakoko na yo, Nzambe ya Abraham, ya [zaak pe ya Jakob.’ Moize
abandi kolenga po na somo, pe amekaki kutu kotala té. 3 Bongo
Nkolo alobi na ye: ‘Longola sandale na yo, po esika oyo otelemi
ezali mabelé ya bosantu. > Namoni pasi ya bato na ngai oyo bazali
na Ejipte, nayoki ndenge bazali kolela, pe nakiti po na kobikisa
bango. Bongo yaka natinda yo na Ejipte.’

35 “Ya solo, bakoko baboyaka Moize, batunaki ye: ‘Nani atii
yo mokonzi pe zuzi?’ Ezali nde ye moto Nzambe atindaki lokola
mokonzi pe mobikisi, tango anjelu abimelaki ye na mwa-nzete ya
nzube. 3 Ezali Moize moto abimisaki ba-Israelite na Ejipte,
asalaki makamwisi ya ndenge na ndenge na mboka yango, na
Ebale ya Motane pe na esobe, bambula 40. 3 Ezali Moize moto
alobaki na bato ya Israel: ‘Nzambe akotindela bino profete moko
lokola ngai. Ye akozala moto ya ekolo na bino".’ 38 ango bakoko
na biso basanganaki na esobe na miso ya Nzambe, Moize azalaki

5 7.30 Bim 3.
t 7.37 Tala 322,

kotelema na kati na bango pe anjelu oyo azalaki koloba na ye
na ngomba ya Sinai; azwaki maloba ya Nzambe oyo epesaka
‘bomoi, pe atikelaki biso yango“.

39 “Kasi bakoko na biso baboyaki kotosa ye, batombokelaki
ye pe balingaki kozonga na Ejipte. °Balobaki na Aaron: ‘Salela
biso banzambe oyo ekobanda kokende liboso na biso, po toyebi
té makambo nini ekweeli Moize oyo abimisaki biso na Ejipte.’ 4 Na
mikolo wana basali ekeko ya mwana-ngombe, bapesi mabonza
na eloko oyo bango moko basalaki, pe basalisi feti po na yango”.
2Kasi Nzambe apesaki bango mokongo pe atikaki bango
basambela minzoto, ndenge ekdbmama na mikanda ya baprofete:
‘Bato ya Israel, mbula 40 mobimba bozalaki koboma banyama na
esobe, pe kopesa yango lokola mabonza, kasi ezalaki po na
ngai té. 3Bozalaki komema ndako ya kapo ya nzambe Molok,
pe elili ya monzoto ya nzambe na bino Refan. Wana ezali bikeko
oyo bino bosalaki po na kosambela. Yango wana, nakomema bino
mosika koleka *Babilone*.’

44 “Tango bakoko na biso bazalaka na esobe, bazalaki na
Ndako ya bosantu oyo basala na kapo, kaka lokola oyo Nzambe
alakisaki na Moize. Kuna nde esika babandaki kobomba mabanga
oyo bakéméa Mibeko. 4 Tango Jozué akdmaki motambwisi, bana
na bango babotoli mabelé ya bikolo oyo Nzambe abenganaki na
miso na bango. Bongo bakotisi Ndako ya bosantu kuna, pe yango
etikalaki wana tii na tango ya David. % David azwaki bolamu ya
Nzambe, pe asengaki nzela ya kotongela Nzambe ya Jakob esika ya
kofanda. 4/ Nzokande ezali Salomon moto atdngelaki ye Ndako.

48 “Kasi Nzambe ya Likolo afandaka té na bandako oyo
etdngami na bato. Pamba té profete Ezaya alobaka boye: #‘Likolo
ezali kiti na ngai ya bokonzi, pe mabelé ezali esika na ngai ya
kotia makolo. Ndako ya ndenge nini bokoki kotongela ngai?
Esika nini bolingi ngai niya kofanda? % Ezali ngai té moto nasala
biloko wana nyonso?”’

51 “A, bino, bato ya miti makasi! Boyokaka pe bokanisaka
lokola bato bayebi Nzambe té. Boboyaka Molimo Mosantu
bobele ndenge bakoko na bino bazalaka koboya ye. 5% Profete
nini bakoko na bino banyokolaki té? Babomaki baoyo bazalaki
kosakola t¢ Moto ya bosembo akoya. Bongo tango ye ayaki, bino
botekaki pe bobomaki ye. $*Bino bato bozwaki Mibeko oyo
ba-anjelu bamemelaki bakoko, bozalaki kotosa yango té!”

u 7.38 Bim 19-20.

v 7.41 Bim 32.

w 7.43 Am 5,25-27.
y 7.50 Ezaya 66,1-2.

Liwa ya Etiene

54 Tango bato ya Likita-Monene bayoki maloba yango,
batomboki pe basiliki mingi na Etiene. 5Kasi ye atondi na
Molimo Mosantu, atali na Likolo, pe amoni nkembo ya Nzambe;
amoni pe Yezu atelemi na esika ya lokumu penepene ya Nzambe.
¢ Bongo alobi: “Béyoka! Namoni Likolo efungwani, pe *Mwana
ya Moto atelemi na esika ya lokumu penepene ya Nzambe?.”
7 Bango nyonso bakangi matoi, bagangi makasi pe bayei kowelela
ye; *®babimisi ye na vile pe babandi kobamba ye mabanga.
Ba-temwen bapesaki banzambala na bango na elenge mobali
moko, kombo na ye Saul, po ikengela yango. 5* Awa bazalaki
kobamba ye mabanga, Etiene abondeli boye: “Nkolo Yezu,
yamba molimo na ngai®” ¢ Akwei na mabolongo pe agangi
makasi: “Nkolo, limbisa bango lisumu oyo® !” Awa alobi bongo
8 akati motema.

!Saul pe andimaki ’t& baboma Etiene.

Saul anyokoli bakristo

Kaka na mokolo yango babandi konyokola bato ya eklezya na
Yeruzalem makasi penza. Bandimi nyonso bapanzani bipai ya
region ya Yuda pe ya Samarie. Bobele bantoma bato batikalaki
na Yeruzalem. ?Bato ya mitema malamu bakundi Etiene pe
basaleli ye matanga monene.

3 Nzokande Saul abandaki kotia molende po na koboma
eklezya. Azalaki kokende ndako na ndako, po na kokanga
bandimi ya mibali n4 ya basi, pe kotia bango na boloko.

Filipe asakoli Sango Malamu na Samarie

4 Bongo bandeko oyo bapanzanaki babandi kosakola Sango
Malamu na mboka mobimba. SFilipe akei na vile ya Samarie?,
pe abandi kosakola sango ya *Mesia. ¢ Bato nyonso bazalaki kotia
matoi penza na maloba ya Filipe, tango bazalaki koyoka pe
komona makamwisi oyo ye azalaki kosala. Pamba té milimo
mingi ya mabe ezalaki kobima na bato ya maladi, na koganga
makasi. Bato mingi oyo bakufd makolo to maboko babikaki.
8Boye esengo monene ezalaki na vile wana.

9 Banda kala moto moko azalaki kuna, kombo na ye Simon.
Ye amitiaki lokola moto moko ya monene; azalaki kokamwisa

2 7.56 Mat 26,64.

a 7.59 Luka 23,46.
b 7.60 Luka 23,34
d 8.5 Tala 6,5. 21,8.

bato ya Samarie na misala na ye ya kinganga. 1°Bato nyonso
babandaki kondimela ye, ézala bana to bamikolo; bazalaki
koloba: “Moto oyo azali na nguya ya Nzambe, oyo babengaka
‘Nguya ya Sukisa’. ” 1! Bazalaki kondimela ye, po banda kala azalaki
kokamwisa bango na bikilakila na ye. '2Kasi tango Filipe ayei
kosakola Sango Malamu ya bokonzi ya Nzambe pe ya kombo ya
Yezu Kristo, mibali na basi bandimi pe bazwi batisimo. !* Ye moko
pe Simon andimi, bongo azwi batisimo. Azalaki tango nyonso
penepene ya Filipe, pe abandaki kokamwa mingi tango azalaki
komona makamwisi ya ndenge na ndenge oyo ezalaki kosalama.

14 Awa bantoma oyo bazalaki na Yeruzalem bayoki 'té bato
ya Samarie bayambi maloba ya Nzambe, batindeli bango Piere
na Yoane. 5 Tango bango bakémi kuna, babondeli Nzambe po
bato ya Samarie bazwa Molimo Mosantu. ¢ Pamba té Molimo
Mosantu akitelaki nanu ata moko na bango té. Bazwaki bobele
batisimo na kombo ya Nkolo Yezu. 7Bongo Piere ni Yoane
batieli bango maboko, pe bazwi Molimo Mosantu.

18 Awa Simon amoni 'té bazwi Molimo Mosantu tango Piere
né Yoane batielaki bango maboko, alaki bantoma mbongo, * alobi:
“Bopesa ngai pe nguya oyo, po soki natieli moto maboko, 4zwa
Molimo Mosantu.” 20Kasi Piere azongiseli ye: “Kende kokufa,
yo n4 mbongo na yo! Okanisi "té okoki kosomba likabo ya Nzambe
na mbongo? 2! Ozwi ata ndambo té na bomengo oyo Nzambe
akabeli biso, pamba té motema na yo ezali malamu té na miso
ya Nzambe. 22 Yango wana bongola makanisi na yo ya mabe, pe
bondela Nkolo; tango mosusu akoki- kolimbisa makanisi oyo
eyeeli yo. 22 Pamba té namoni 'té motema na yo etondé na likunya,
pe okangami na masumu.” 2Bongo Simon alobi na Piere pe
Yoane: “Bino bobondela Nkolo po na ngai, po makambo oyo
bolobi ékweela ngai té.”

25 Awa basilisi koteya maloba ya Nkolo, bazongi na Yeruzalem.
Na nzela basakoli Sango Malamu na bamboka mingi ya Samarie.

Filipe n4 mosali ya mokonzi ya Etiopie

26 Mokolo moko anjelu ya Nkolo alobi na Filipe: “Telema pe kita
na epai ya esobe ya Yuda, tii okomona nzela oyo elongwa na
Yeruzalem pe ekendé na Gaza; landa nzela yango.” #' Filipe atelemi
pe akei. Akutani na moto moko ya mboka Etiopie, ye azalaki mobateli
ya mbongo pe ya biloko nyonso ya mama-mokonzi ya Etiopie; ayaki
na Yeruzalem po na kosambela, 28 pe azalaki kozonga na mboka na
ye. Afandaki na *shareti, pe azalaki kotanga mokanda ya profete
Ezaya. Molimo Mosantu alobi na Filipe: “Kende pe pusana
penepene ya shareti wana.”  Filipe akei mbangu pe ayoki motoyango
azali kotanga mokanda ya profete Ezaya, bongo atuni ye: “Oyebi



Ba-shareti na tango ya Yezu

tina ya ‘makambo ozali kotanga?” 3! Ye azongisi: “Ndenge nini
nakoki koyeba yango, soki moto alimboleli ngai t¢?” Bongo alobi
na Filipe amata na shareti pe afanda pembeni na ye. 32 Eteni ya
mokanda ya Nzambe ye azalaki kotanga, yang’oyo:

“Akémaki lokola meme oyo balingi koboma; lokola mwana-
meme oyo elelaka té tango bazali kolongola yango bapwale;
afungolaki ata monoko té. 33 Basambwisaki ye pe bakatelaki ye
etumbu ya liwa; ata moto moko té akoki koloba sango ya bana
na ye, pamba té balongolaki ye na mokili®.”

34 Moto wana ya Etiopie atuni Filipe: “Pardon, yebisa ngai:
profete akdmi makambo wana po na nani? Akéma po na ye
moko to po na moto mosusu?” 3 Bongo Filipe abandi kolimbola
maloba yango, pe na ndenge wana ateyi ye Sango Malamu ya
Yezu. % Awa bazalaki kaka kolanda nzela na bango, bakémi na
esika moko ezalaki na mai, pe moto wana alobi: “Tala mai
yang'oyo. Eloko nini ezali kopekisa ngai nazwa batisimo sik’oyo?”
[*" Filipe alobi na ye: “Soki ondimi na motema moko, okoki kozwa
batisimo.” Ye azongisi: “Nandimi ’t¢ Yezu Kristo azali *Mwana
ya Nzambe.”] ¢ Bongo akangi shareti, bakiti bango mibale na
mai, pe Filipe abatisi ye. 3 Awa babimi na mai, Molimo ya Nkolo
alimwisi Filipe. Moto wana ya Etiopie amonaki ye lisusu té, bongo
asimbi nzela, akei na esengo. *Kasi Filipe ayei komonana na vile
ya Azot, pe akei kosakola Sango Malamu na bamboka nyonso tii
tango ak6maki na Sezaré.

Nkolo Yezu abbngoli Saul motema

9 ! Saul azalaki kaka kokanela bayekoli ya Nkolo, pe koluka
nzela ya Kkosilisa bango. Akei epai ya nganga-Nzambe monene,
2pe asengi ye mikanda oyo akopesa na bandako ya losambo ya
vile ya Damas. Alingaki kokende kotala, soki akokuta basi to

¢ 8.33 Ezaya 53,7-8.

mibali oyo bazali kolanda nzela ya Nkolo, po akanga bango pe
aAmema bango na Yeruzalem.

3 Awa azalaki kokende na Damas, kaka na tango akomi
E:I?epene ya vile, na mbala moko eloko lokola kake elongwe na

ikolo, engengi pe ezipi ye. 4 Akwei na mabelé, pe ayoki mongongo
moko elobi na ye: “Saul, Saul, po na nini ozali konyokola ngai?”
5Ye atuni: “Mokonzi, yo nani?” Pe mongongo yango ezongisi:
“Nazali Yezu oyo yo ozali konyokola. Kasi telema, kota na vile,
pe kuna moto moko akoyebisa yo makambo osengeli kosala.” 7 Bato
oyo bazalaki kotambola na ye batelemi, mayele ya koloba ezalaki
té. Bayokaki mongongo kasi bamoni moto té8. #Saul atelemi pe
afungoli miso, kasi akokaki komona té. Basimbi ye na liboko po
na komema ye na Damas. *Kuna asalaki mikolo misato, azalaki
komona té, kolia té pe komela té.

10 Moyekoli moko azalaki na Damas, kombo na ye Ananya.
Nkolo abimelaki ye pe abengi ye: “Ananya!” Ye azongisi: “Nkolo,
ngai oyo.” 11 Nkolo alobi na ye: “Telema, kende na ndako ya Yuda
oyo ezali na Balabala Monene, pe luka moto moko ya Tarse
kombo na ye Saul. Azali kosambela, 12 pe moto moko kombo na
ye Ananya, abimelaki ye; akotaki na ndako pe atielaki ye maboko
po amona lisusu.” * Ananya azongisi: “Nkolo, bato mingi balo-
belaki ngai makambo ya moto wana. Bayebisaki ngai mabe nyonso
ye asalaki bato na yo na Yeruzalem. !4 Ayaki awa po bakonzi ya
banganga-Nzambe bapesaki ye bokonzi ya kokanga bato nyonso
oyo basakolaka ’té bazali bato na yo.” 1> Kasi Nkolo alobi na ye:
“Kende kaka; ngai moko nasi’naponi ye po asalela ngai. Akozala
mosakoli na ngai epai ya bikolo mosusu na bakonzi na bango, pe
epai ya bato ya Israel. 16 Ngai moko nakolakisa ye ndenge asengeli
komona pasi po na kombo na ngai.”

17 Bongo Ananya akei, akoti na ndako yango, atieli Saul
maboko pe alobi: “Saul, ndeko na ngai, Nkolo Yezu oyo abimelaki
yo na nzela atindi ngai, po 6banda komona lisusu pe 6tonda na
Molimo Mosantu.” 18 Na mbala moko biloko lokola poso ya mbisi
elongwe na miso ya Saul. Bongo abandi komona lisusu. Atelemi
pe azwi batisimo. 1 Tango alei esili, nzoto na ye ezongi makasi.

Saul asakoli na Damas

Saul afandaki mwa mikolo na bayekoli oyo bazalaki na Damas.
20Kaka na tango wana abandi kosakola na bandako ya losambo
’t¢ Yezu azali *Mwana ya Nzambe. 2! Bato nyonso oyo bayokaki ye

f 9.4 Yezu alobi boye, pamba té bakristo bakémi nd ye moto moko.
Tala 1 Kor 12,12. .
g 9.7 Tala lisolo ya Polo, tango Bayuda bakangaki ye: 22,6-11.

bakamwe pe babandi komituna: “Moto oyo toyokaki ezali ye té?
Na Yeruzalem azalaki konyokola bato oyo basakolaka ’t& Yezu
azali Nkolo na bango. Ayei awa po na kokanga bandimi, pe
komema bango epai ya bakonzi ya banganga-Nzambe. Ezali boye
té?”

22 Kasi Saul azalaki kaka koteya na molende nyonso, pe
kolakisa ’té Yezu azali Mesia; boye Bayuda ya Damas bazangaki
maloba ya kozongisa.

23 Na sima ya mwa mikolo Bayuda bayokani po na kobomisa
Saul, 2kasi ye ayei koyeba yango. Butu moi bazalaki kokengela
banzela oyo bato bakotelaka na vile, po na koboma ye. % Yango
wana na butu, bato oyo bandimaki mateya ya Saul bamati ni ye
na mir ya lopango monene ya vile, batii ye na kitunga pe bakitisi
ye na libanda.

Vile batongd makasi. Bakitisi Polo na kati ya kitunga

Saul akémi na Yeruzalem

26 Tango Saul akémi na Yeruzalem, aluki nzela ya kosangana
na bayekoli, kasi bango nyonso bazalaki kobanga, po bandimaki
t€ ’té ye akdmi moyekoli. 7 Bongo Barnabas akamati ye pe amemi
ye epai ya bantoma. Alobeli bango ndenge Saul amonaki Nkolo
na nzela ya Damas pe ndenge Nkolo asololaki na ye; bongo



MISALA 9, 10 253

ayebisi bango ndenge Saul asakolaki na molende na vile ya
Damas ’té Yezu azali *Mesia. 2¢ Banda tango wana Saul atikalaki
na bango na Yeruzalem; kuna pe azalaki kosakola na molende
't¢ Yezu azali Nkolo. 2 Asololi pe nd Bayuda oyo bautaki na
bamboka ya bapaya pe atiani tembe na bango. Kasi bango bakémi
koluka nzela ya kobomisa ye. **Tango bandeko bayoki boye,
bamemi Saul na Sezaré pe batindi ye na Tarse.

31 Bongo bato ya Eklezya bakomaki na kimia na Yuda
mobimba, na Galilé pe na Samarie; bazalaki kotosa Nkolo na
motema moko pe kozwa molende. Molimo Mosantu azalaki
kosalisa bango po bakéma ebele.

Piere akei na Lida pe na Jopé

32 Piere azalaki kotambola mboka mobimba; mokolo moko
akei kotala bato ya Nkolo oyo bazalaki kofanda na Lida. 3* Kuna
amoni moto moko, kombo na ye Ené, alala na mbeto eleki mbula
mwambe, pamba té€ makolo na ye ezalaki ya kokufa. 3¢ Piere alobi
na ye: “Ené, Yezu Kristo abikisi yo. Telema pe bongisa mbeto
na yo.” Na mbala moko Ené atelemi. 3 Bato nyonso ya Lida pe
ya bapembeni ya Saron bamoni ye pe bandimeli Nkolo Yezu.

36 Moyekoli moko ya mwasi azalaki na vile ya Jopé, kombo
na ye Tabita (elingi koloba “mboloko”). Tango nyonso azalaki
kosala bato malamu pe kosalisa bato bakelela. 3 Na mikolo wana
azwi maladi pe akufi. Basukoli nzoto na ye pe batii yango na
ndako moko likolo ya etaje. 3 Awa bayekoli bayoki ’té Piere azali
na Lida, oyo ezali penepene ya Jopé, batindeli ye bato mibale pe
balobi: “Tobondeli yo, yaka noki epai na biso.” 3° Piere akei noki
nzela moko ni bango. Awa akoémi, bamemi ye na ndako wana
likolo ya etaje. Basi nyonso oyo bakufela mibali bazalaki kolela
penepene na ye. Balakisi Piere ba-shemize pe bilamba oyo Tabita
azalaki kotonga. “ Piere abimisi bato nyonso, afukami pe asambeli.
Abaluki epai ya ebembe pe alobi: “Tabita, telema!” Tabita
afungoli miso pe awa amoni Piere, afandi na mbeto. 4! Piere
asimbi ye na liboko pe atelemisi ye. Na sima abengi bato ya Nkolo
na basi oyo bakufela mibali, pe alakisi bango 'té Tabita azongi
na bomoi. “2Sango wana eyei koyebana na Jopé mobimba, pe
bato mingi bakdmi kondima Nkolo Yezu. 43 Piere atikalaki mikolo
mingi na Jopé, na ndako ya moto moko azalaki kobongisa baposo
ya nyama, kombo na ye Simon.

Nzambe atindi anjelu epai ya Korneye

1 O 1 Na vile ya Sezaré moto moko azalaki kuna, kombo na ye
Korneye, mokonzi ya batayon ya basoda ya Rome, oyo
babengaka “batayon ya Italie”. ZMoto yango azalaki moto malamu.

Ye na bato na ye nyonso bazalaki kotosa Nzambe ya Bayuda.
Azalaki kosalisa mingi Bayuda oyo bakelela, pe kosambela
Nzambe tango nyonso. * Mokolo moko na ngonga ya misato ya
pokwa amoni anjelu moko ya Nzambe abimeli ye. Anjelu akoti
na ndako na ye pe alobi na ye: “Korneye”. 4 Ye ayoki somo tango
amoni anjelu pe atuni ye: “Likambo nini, mokonzi?” Anjelu
azongiseli ye: “Nzambe andimi losambo na yo, na lisalisi oyo
opesaka na bato bakelela; alingi kolakisa yo bolingo na ye. 5 Yango
wana tinda bato na Jopé pe bengisa Simon oyo babengaka Piere.
$ Ye afandi na ndako ya moto moko abongisaka baposo ya nyama,
kombo na ye Simon. Ndako na ye ezali penepene ya ebale.” 7 Awa
anjelu akei, Korneye abengi bato mibale na kati ya basali na ye
na soda moko ya malamu na kati ya basoda oyo baumela epai na
ye; 8bongo ayebisi bango makambo nyonso oyo elekaki, pe atindi
bango na Jopé.

9 Na sima ya mokolo moko, penepene ya midi, tango bango
bazalaki na nzela pe balingi kokoma na Jopé, Piere abuti likolo
ya ndako po na kosambela. 1° Ayokaki nzala pe azalaki na posa ya
kolia. Awa bazalaki kolambela ye bilei, 1! amoni Likolo efungwani
pe eloko moko lokola elamba ya monene ezalaki kokita na se;
ezalaki lokola basimba yango na basonge nyonso minei. 12 Na kati
etondaki na banyama ya ndenge na ndenge: oyo ezali na makolo
minei, banyoka pe bandeke. *Mongongo moko elobi na ye:
“Piere, telema, boma pe lia.” 14Kasi Piere azongisi: “Té, Nkolo!
Nanu nalii eloko ya *mbindo té to ya ekila®.” 15 Mongongo yango
elobi na ye lisusu: “Eloko oyo ezali peto na miso ya Nzambe,
koloba té *té ezali mbindo.” 16 Makambo yango esalamaki mbala
misato; pe kaka na tango wana eloko yango ezongi na Likolo.

Piere akoti na ndako ya mopaya

17 Awa Piere azalaki komituna po na tina ya makambo oyo
Nzambe alakisaki ye, bato Korneye atindaki bayei. Bazalaki koluka
ndako ya Simon pe bakdmi na porte ya lopango. 18 Babeleli pe
batuni: “Simon, oyo babengaka Piere, afandaka awa?” 19 Piere
azalaki kaka komituna po na makambo oyo Nzambe alakisaki ye,
bongo Molimo Mosantu alobi na ye: “Bato misato bazali koluka yo.
#Kita noki pe kende nzela moko na bango. Kotia tembe té, po
ezali ngai moto natindi bango.” 2 Bongo Piere akiti pe akei epai
ya bato wana; alobi na bango: “Ngai nazali moto oyo bozali
koluka. Boyeeli nini?” 22 Bango bazongisi: “Korneye, mokonzi ya
basoda, moto atindi biso. Ye azali moto ya bosembo pe asambelaka
Nzambe ya Bayuda. Bayuda nyonso balingaka ye. Anjelu moko

h 10.14 Levit 11,1-47.

ya Nzambe ayebisi ye abengisa yo na ndako na ye, po na koyoka
maloba na yo.” 2 Piere akotisi bango na ndako pe apesi bango
esika ya kolala.

Tongo etani, atelemi pe akei nzela moko na bango. Bandeko
mosusu ya Jopé balandi ye. 2Na sima ya mokolo moko, Piere
akoti na Sezaré. Korneye na bandeko na ye pe baninga na ye ya
motema oyo ye abengisaki, bazalaki kozela bango. 2 Na tango
Piere alingaki kokota na ndako, Korneye afukameli ye na botosi
nyonso. % Kasi Piere atelemisi ye pe alobi: “Telema, pamba té
ngai pe nazali kaka moto.” 27 Azalaki kaka kosolola na ye tango
akoti na ndako. Awa akuti bato ebele boye basangani, 28 alobi na
bango: “Boyebi ’t¢ Moyuda akoki kozala esika moko té na
mopaya, to kokota na ndako na ye. Kasi Nzambe alakisi ngai
natika koloba ’t¢ moto boye azali *mbindo to nakoki kozala ni
ye té. 2 Yango wana, tango bobengaki ngai, natiaki tembe té,
nayei. Nalingi nayeba tina nini bobengisi ngai?”

30 Korneye azongisi: “Eleki mikolo misato penepene na tango
oyo, na ngonga ya misato ya pokwa, nazalaki kosambela awa na
ndako na ngai. Na mbala moka, moto moko atelemi liboso na
ngai, alati bilamba ezali kongenga, 3! pe alobi na ngai: ‘Korneye,
Nzambe andimi losambo na yo, pe azali kokanisa lisalisi oyo
opesaka na bato bakelela. 32 Bongo tinda bato na Jopé pe bengisa
Simon oyo babengaka Piere, afandi na ndako ya ndoi na ye oyo
abongisaka baposo ya nyama. Ndako wana ezali penepene ya
ebale.’ 33 Kaka na tango wana natindi bato epai na yo, pe nasepeli
lokola oyei. Bongo sik’oyo biso nyonso tozali liboso ya Nzambe,
po tdyoka nyonso oyo Nkolo atindi dyebisa biso.”

Piere amemeli bapaya sango ya Yezu

34 Bongo Piere alobi: “Ya solo, sik’oyo namoni ’t¢ Nzambe
aponaka bilongi té. 3 Kasi na ekolo nyonso, moto oyo atosaka ye
pe asalaka makambo ya malonga, Nzambe andimaka ye. 3 Nzambe
atindaki maloba na ye na bato ya Israel, ayebisaki bango Sango
Malamu ya boboto na monoko ya Yezu Kristo: ye nde moto azali
Mokonzi ya bato nyonso. 37 Boyebi makambo oyo ekweyaki liboso
na Galilé pe elekaki na region mobimba ya Yuda, sima ya tango
Yoane Mobatisi azalaki koteya pe kobatisa bato. 33 Boyebi ndenge
nini Nzambe atondisaki Yezu ya Nazaret na nguya ya Molimo
Mosantu. Bipai nyonso azalaki koleka, abandaki kosala bolamu
pe kobikisa bato nyonso oyo bazali na boumbu ya zabolo. Pamba
té Nzambe azalaki na ye. 3 Biso tomonaki makambo nyonso oyo
ye asalaki na mboka ya Bayuda pe na Yeruzalem. Babomaki ye
na kuruze, ©kasi na mikolo misato Nzambe ayei kosekwisa ye pe
apesi ye nguya ya komimonisa lisusu. 4! Abimelaki bato nyonso

té, kasi bobele biso bato Nzambe aponaki po tésakola sango na
ye. Tango asi’asekwaki, toliaki esika moko ni ye. 2 Apesaki biso
motindo tdyebisa bato ya Israel ‘t¢: Nzambe aponi ye pe atia ye
Zuzi po dkata makambo ya bato nyonso, ézala ya baoyo bazali
na bomoi to baoyo bakufa. “* Ezali ye nde moto baprofete nyonso
bayebisaka ’té: moto nyonso oyo akondima ye, akozwa bolimbisi
ya masumu po na ye.”

Molimo Mesantu akiteli bato bazali Bayuda té

44 Awa Piere azalaki kaka koloba, Molimo Mosantu akiteli
baoyo nyonso bazalaki koyoka maloba na ye. 4 Bakristo ya Bayuda
oyo bayaki na Piere bakamwe penza, awa bamoni ’t¢ Nzambe
akabeli pe bato ya bikolo mosusu Molimo Mosantu. * Pamba té
bayoki bango bazali koloba minoko mosusu pe kokumisa Nzambe’,
Bongo Piere alobi: 7“Nani akoki kopekisa bato oyo bazwa
batisimo, awa bango basi’bazwi Molimo Mosantu lokola biso?”
8 Pe Piere atindi babatisa bango na kombo ya Yezu Kristo. Bongo
bato wana basengi Piere dfanda mwa mikolo esika moko na
bango.

Na Yeruzalem, Piere alimboli makambo elekaki

1 1 'Bantoma ni bandeko oyo bazalaki na region ya Yuda

bayokaki ’té bato ya bikolo mosusu bayambaki maloba ya
Nzambe. 2Tango Piere azongi na Yeruzalem, bakristo ya Bayuda
babandi kotiana tembe na ye, 3 batuni ye: “Po na nini okotaki na
ndako ya bato bakati nzoto té, pe olei esika moko na bango?”
“Bongo Piere abandi kolimbolela bango malamu makambo nyonso
oyo elekaki, alobi:

5 “Nazalaki na Jopé pe tango nazalaki kosambela, Nzambe
alakisi ngai eloko moko lokola elamba ya monene, euti na Likolo
pe ekiti na se penepene na ngai; ezalaki lokola basimba yango
na basonge nyonso minei. ¢ Natali malamu na kati, pe namoni
banyama oyo ezali na makolo minei, banyama ya zamba, banyoka
pe bandeke. 7 Kaka na tango wana nayoki mongongo moko elobi
na ngai: ‘Piere, telema, boma 